
Гарчиг 
1. Ашиглалтын зохион байгуулалт .............................................................................. 3 

1.1 Зохион байгуулалтын бүтэц ба зорилтууд............................................... 3 

1.2. Тоног төхөөрөмж, барилга байгууламжийг ашиглалтанд хүлээн авах . 4 

1.3. Эрчим хүчний үйлдвэрийн ажлын үр ашигт тавих хяналт ..................... 7 

1.4. Техник хяналт, ашиглалтын зохион байгуулалтанд хийх шалгалт ....... 8 

1.5. Техникийн үйлчилгээ, засвар, шинэчлэлт, өөрчлөлтийн ажил ........... 11 

1.6. Техникийн баримт бичиг ........................................................................ 14 

1.7. Автомат удирдлагын систем (АУС) ....................................................... 19 

1.8. Хэмжил зүйн хангалт .............................................................................. 21 

2. Дэвсгэр нутаг, үйлдвэрлэлийн барилга ба байгууламж................................. 23 

2.1. Дэвсгэр нутаг .......................................................................................... 23 

2.2. Үйлдвэрлэлийн барилга байгууламж, эрүүл ахуй-техникийн 
тоноглолууд .............................................................................................................. 24 

3. Усан техникийн барилга байгууламжууд ба цахилгаан станцын усны аж 
ахуй, гидротурбины төхөөрөмж ............................................................................................. 27 

3.1. Усан техникийн байгууламжууд ба тэдгээрийн механик тоноглол усан 
техникийн барилга байгууламж............................................................................... 27 

3.2. Цахилгаан станцын усны аж ахуй, ус ба цагуурын мэдээллийн хангалт
 ................................................................................................................................... 33 

3.3.  Гидротурбины тоноглолууд .................................................................. 38 

3.4 Техникийн усан хангамж ......................................................................... 40 

4. Цахилгаан, дулааны станц ба дулааны шугам сүлжээний дулаан 
механикийн тоноглол ............................................................................................................... 44 

4.1.Түлш–тээврийн аж ахуй .......................................................................... 44 

4.2. Нүүрсний тоос бэлтгэл ........................................................................... 48 

4.3 Уурын ба ус халаалтын зуухны төхөөрөмж ........................................... 51 

4.4. Уурын турбины төхөөрөмж .................................................................... 58 

4.5. Дулааны цахилгаан станцын блок төхөөрөмжүүд ................................ 66 

4.6. Технологийн процессын удирдлагын систем. ...................................... 69 

4.7. Цахилгаан станц, дулааны шугам сүлжээний ус бэлтгэл ба ус-химийн 
горим ......................................................................................................................... 74 

4.8. Шугам хоолой ба арматур ..................................................................... 85 

4.9. Үнс барих ба үнс зайлуулах ................................................................... 87 

4.10. Станцын дулаанжуулалтын тоноглол ................................................. 90 

4.11. Дулааны сүлжээ ................................................................................... 93 

4.12. Металлын шинж, төлөв байдалд тавих хяналт .................................. 99 

5. Цахилгаан станц ба шугам сүлжээний цахилгаан тоноглол ........................ 100 

5.1. Генератор ба синхрон компенсатор .................................................... 100 



5.2. Цахилгаан хөдөлгүүр ........................................................................... 109 

5.3. Хүчний трансформаторууд ба тосон реакторууд ............................... 112 

5.4. Хуваарилах байгууламж (ХБ) .............................................................. 117 

5.5. Акумляторын байгууламж .................................................................... 121 

5.6. Конденсаторын төхөөрөмж .................................................................. 124 

5.7. Цахилгаан дамжуулах агаарын шугам ................................................ 125 

5.8. Хүчний кабель шугам ........................................................................... 128 

5.9. Реле хамгаалалт ба автоматик (РХА) ................................................. 132 

5.10. Газардуулгын байгууламж ................................................................. 137 

5.11. Хэт хүчдэлийн хамгаалалт ................................................................ 139 

5.12. Гэрэлтүүлэг ......................................................................................... 144 

5.13. Электролизийн төхөөрөмж ................................................................ 145 

5.14. Эрчим хүчний тоснууд ........................................................................ 148 

6. Диспетчерийн шуурхай удирдлага ..................................................................... 152 

6.1. Удирдлагын зохион байгуулалт ба зорилго ........................................ 152 

6.2. Ажиллагааны горим төлөвлөлт ........................................................... 154 

6.3. Ажлын горимын удирдлага .................................................................. 157 

6.4. Тоноглолын удирдлага ......................................................................... 160 

6.5. Технологийн зөрчлөөс урьдчилан сэргийлэх ба зөрчлийг арилгах .. 162 

6.6. Шуурхай ажиллагааны схемд тавигдах шаардлагууд ....................... 163 

6.7. Шуурхай ажиллагааны хүмүүс ............................................................. 164 

6.9. Цахилгаан станц ба дулааны сүлжээний дулааны схемд хийх сэлгэн 
залгалтууд .............................................................................................................. 167 

6.10. Диспетчерийн автоматжсан удирдлагын систем (ДАУС)-үүд ......... 168 

6.11. Диспетчерийн ба технологийн удирдлагын хэрэгслүүд (ДТУХ) ...... 172 

 
 
 
 
 
 
 
 
 
 
 
 
 
 
 
 
 



Төсөл: Эрчим хүчний тоног төхөөрөмж, байгууламжийн техник 
ашиглалтын дүрэм 

 

1. Ашиглалтын зохион байгуулалт 

1.1 Зохион байгуулалтын бүтэц ба зорилтууд 

1.1.1. Эрчим хүчний эх үүсвэр, цахилгаан, дулааны шугам сүлжээний 
байгууллагуудын үндсэн зорилго нь цахилгаан,  дулааны эрчим хүчийг 
тасралтгүйгээр хэрэглээтэй нь тэнцвэржүүлэн үйлдвэрлэх, хувиргах, дамжуулах 
улмаар хэрэглэгчдэд хуваарилан түгээхэд оршино. 

1.1.2. Эрчим хүчний объект бүрд барилга байгууламж, тоног төхөөрөмж, 
үйлдвэрлэл  хариуцсан хэсгүүд (цех, хэсэг, нэгж, лаборатори, гэх мэт)-ийн тоног 
төхөөрөмжийн эзэмшлийн  зааг, болон хариуцсан ажилтны ажил үүргийн хуваарийг 
тодорхой зааж өгсөн байх ёстой. 

1.1.3. Эрчим хүчний тоног төхөөрөмж, барилга байгууламжийн ашиглалт, 
аюулгүй байдал нь холбогдох хууль тогтоомж, заавар журам, норм-норматив, 
техникийн баримт бичгүүдийн үндэслэл заалтуудаар хангагдана. 

1.1.4. Эрчим хүчний салбарын ажилтан бүр өөрийн чиг үүргийн хүрээнд  
төхөөрөмж, барилга, байгууламж, цахилгаан станц ба сүлжээний тоноглолын 
техникийн аюулгүй байдал, галын аюулгүй байдал, ашиглалтын дүрмийг баримтлах 
ёстой.     

1.1.5. Эрчим хүчний эх үүсвэр, цахилгаан ба дулааны шугам сүлжээний 
байгууллагууд нь цахилгаан, дулаан үйлдвэрлэх, хувиргах,  хэрэглэгчдэд 
дамжуулах, түгээх үндсэн үүрэгтэй. 

1.1.6. Эрчим хүчний үйлдвэрлэлийн технологийн үндсэн холбоос нь 
цахилгаан станц, дулааны станц, усан цахилгаан станц ба цахилгаан ба дулааны 
шугам сүлжээг нэгтгэн нийтлэг горимоор холбогдсон, ажиллуулах, хуваарилах  
төвлөрсөн удирдлагатай эрчим хүчний систем юм. 

1.1.7. Эрчим хүчний  ажиллагсад нь : 
Yйлдвэрлэсэн эрчим хүчний чанарын шаардлагыг хангахын тулд цахилгаан 

гүйдлийн давтамж, хүчдэл, дулаан дамжуулагчийн даралт, температур зэрэг 
параметрүүдийг  стандартын шаардлагад байнга нийцүүлэн барих; 

шуурхай ажиллагааны диспетчерийн журмыг мөрдөх; 
тоноглол, барилга байгууламжийг ашиглалтын бэлэн байдалд байлгах; 
эрчим хүчний үйлдвэрлэлийн эдийн засгийн  хамгийн их үр ашиг, найдвартай 

ажиллагааг хангах;  
төхөөрөмж ба тоноглолын ашиглалтын үйл явцад үйлдвэрлэлийн болон 

галын аюулгүй байдлын дүрэм мөрдөх; 
хөдөлмөрийн аюулгүй байдал эрүүл ахуйн шаардлагуудыг биелүүлэх; 
үйлдвэрлэлийн явцад хүмүүс болон хүрээлэн буй орчинд үзүүлэх хортой 

нөлөөллүүдийг бууруулах; 
эрчим хүчийг үйлдвэрлэх, дамжуулах, түгээхдээ   хэмжлийн нэгдмэл байдлыг 

хангаж ажиллах; 
үр ашиг, найдваржилт, аюулгүй байдлыг нэмэгдүүлэх, хүрээлэн байгаа  

орчны экологийг сайжруулах зорилгоор ШУ-ны дэвшлийн ололтыг хэрэглэх; 
1.1.8. Эрчим хүчний объект бүр нь барилга байгууламж, тоног төхөөрөмж  

бүтэц, харилцаа холбооны ажиллагаагаараа чиг үүрэг эзэмшлийн заагийг 
хуваарилсан  байх ёстой. 

1.1.9. Эрчим хүчний үйлдвэр, байгууллагууд нь: 
цахилгаан, дулааны хэрэгцээг хангахын тулд үйлдвэрлэлийг хөгжүүлэх арга 



хэмжээг боловсруулах; 
эрчим хүчний эх үүсвэр, сүлжээний үр ашигтай ажиллагааг хангахын тулд зардлыг 
бууруулах, суурилагдсан хүчин чадлын үр ашгийг дээшлүүлэх, эрчим хүчний 
хоёрдогч эх үүсвэрийг ашиглах, алдагдлыг бууруулж, хэмнэлтийг бий болгох арга 
хэмжээг авах; 
барилга байгууламж, тоног төхөөрөмж, түүний харилцаа холбоо,  удирдлагын 
системийн найдвартай, аюулгүй ажиллагааг  дээшлүүлэх; 
цахилгаан станц,  сүлжээний төхөөрөмжийг шинэчлэх, хийцийг өөрчлөх, техникийн 
нэмж тоноглолт хийх замаар үндсэн үйлдвэрлэлийн хөрөнгийг шинэчлэх; 
 үйлдвэрлэл,  засвар, ашиглалт, зохион байгуулалтад шинэ  аюулгүй үр ашигтай 
арга, техник, технологи нэвтрүүлэх;ажилтнуудын мэргэшлийг дээшлүүлж, 
үйлдвэрлэлийн тэргүүний арга барилыг дэлгэрүүлэх; 
эрчим хүчний объект нь үйлдвэрлэлийн аюултай байдал нэмэгдсэнтэй холбоотой, 
аюулын зэрэглэлтэй нөхцөлд төсөл хөтөлбөр,  засвар, туршилт тохируулга, 
ашиглалтын ажил  явуулахдаа  эрх бүхий байгууллагаас хуулийн дагуу  тусгай 
зөвшөөрөл авч гүйцэтгэх; 

1.1.10. Техникийн байдал, тоног төхөөрөмж, байгууламжийн аюулгүй засвар 
үйлчилгээ, түлш- эрчим хүчний нөөцийг оновчтой, үр ашигтай ашиглах арга 
хэмжээний хэрэгжилтэд тавих хяналтыг  эрх бүхий байгууллага гүйцэтгэнэ. 

1.2. Тоног төхөөрөмж, барилга байгууламжийг ашиглалтад хүлээн авах 

1.2.1. Баригдаж дууссан, шинэ ба өргөтгөж байгаа цахилгаан станц, зуух 
(уурын болон усан халаалттай),  цахилгаан, дулааны шугам сүлжээ, тэдний 
объектуудыг ашиглалтад оруулах иж бүрдлээс хамааруулан дэс дараатайгаар, 
мөрдөж байгаа журмын дагуу ашиглалтад хүлээн авах ёстой. 
Энэ шаардлага нь эрчим хүчний объектыг өргөтгөл, шинэчлэлийн дараа 
ашиглалтад хүлээн авахад мөн хамаарна. 
 1.2.2.  Ашиглалтад оруулах иж бүрдэл нь нэгдсэн сүлжээг бүтнээр нь эсвэл 
тодорхой эрчим хүчний тоног төхөөрөмжүүдтэй холбоотой тоноглол ба объектын 
багцаас бүрдэх, өгөгдсөн үзүүлэлтийн үед хэвийн ашиглалтыг хангах, нийт  төслийн 
хэсгийг өөртөө багтаасан байх ёстой. 

Ашиглалтад оруулах иж бүрдэл хэсэг (ээлж)-т тоноглол, барилга байгууламж, 
үйлдвэрлэлийн үндсэн ба туслах аж ахуй, тээвэр, засварын ба агуулах 
байгууламжууд, диспетчерийн ба технологийн удирдлагын хэрэгсэл, холбоо, 
инженерийн сүлжээ, цэвэрлэх байгууламж, тохижуулсан зам талбай, нийтийн 
хоолны газар, эмнэлэг зэрэг эрчим хүчийг үйлдвэрлэх, дамжуулах ба хэрэглэгчдэд 
түгээх нөхцөл, усан онгоц болон загас өнгөрүүлэх байгууламж, түүнтэй холбоотой 
тоног төхөөрөмж хэсгүүд багтсан байна.   

Ашиглалтад оруулах иж бүрдэл хэсэг нь зураг төслийн дагуу ажиллагсдын 
ХАБЭА-н нөхцөл болон байгаль орчныг үл бохирдуулах ба галын аюулаас 
хамгаалах нөхцөлийг бүрэн хангасан байх ёстой.   

1.2.3. Иж бүрэн туршилт хийж ашиглалтад хүлээн авахын өмнө дараах арга 
хэмжээг авах ёстой: 

үндсэн болон туслах тоног төхөөрөмжийг туршилтаар ажиллуулах, 
тусгаарлагдсан энергид  зориулсан төхөөрөмжийн бие даасан туршилт, системийн 
харилцан хамааралтай туршилт дууссан байх; 

цахилгаан дамжуулах шугам ба цахилгаан техникийн үндсэн тоног 
төхөөрөмжийн иж бүрэн туршилт; 

эх үүсвэрийн тоноглолыг иж бүрэн буюу  зүгшрүүлэлтийн туршилт хийсэн 
байх.(иж бүрэн дээж, сорьц авах, хэмжилтүүдийг оруулаад); 

Барилга байгууламжийг барих, угсрах явцад далд ажлуудыг шалгаж хүлээн 



авсан,  тоноглол ба барилгын зангилаа хэсгүүдийг хэсэгчлэн хүлээн авах ёстой.  
1.2.4. Бие даасан болон харилцан хамаарсан  туршилтуудыг бүх барилга 

угсралт дууссаны дараа  өгөгдсөн зангилгаа хэсэгт гүйцэтгэгч байгууллага 
захиалагчийг оролцуулан зураг төслийн схемийн дагуу хийнэ. 

Бие даасан болон харилцан хамааралтай туршилтын өмнө дараах зүйлсийг 
баталгаажуулах шаардлагатай: 
 Уг барилга угсралтын ажил гүйцэтгэхэд энэ дүрэм, барилгын норм, стандарт  
мөрдөлт, зураг төсөл зохиох технологийн норм, аюулгүй ажиллагааны стандартын 
биелэлт, хяналтын газрын зааврууд, цахилгаан дулааны тоноглол,  цахилгаан 
байгууламжийн дүрмүүд, ХАБЭА-н дүрэм, галын ба тэсрэх дэлбэрэх аюулаас 
хамгаалах дүрэм болон үйлдвэрлэгчийн зөвлөмж, тоног төхөөрөмжийн угсрах 
заавруудын мөрдөлт биелэлтийг шалгасан байна.   
 1.2.5. Барилга угсралтын ажил, түүнчлэн тоноглолыг зангилаагаар нь 
ажиллуулж турших, хүлээн авахад илэрсэн согог, дутуу хийгдсэн ажлуудыг барилга, 
угсралтын байгууллага ба үйлдвэрлэсэн үйлдвэрлэгч  нь иж бүрэн ажиллуулж 
туршихын өмнө устгасан байх ёстой. 
 1.2.6. Эрчим хүчний объектод иж бүрэн туршилт хэмжилт хийхийн өмнө эх 
үүсвэрийн үндсэн тоноглолд туршилт хийнэ. 
 Туршилт хийх үедээ тоноглолуудын ажиллах чадвар, технологийн схем 
ажиллагаа, ашиглалтын аюулгүй байдал, алсын удирдлага,  хориг, автомат  
тохируулгын байгууламжууд, хамгаалах хэрэгслүүд, дохиолол, шалгах хэмжих 
хэрэгслүүдийн тохиргоо, хянах хэмжих хэрэгслүүдийн ажиллагааг шалгах ёстой. 

Ажиллуулах туршилтын өмнө эрчим хүчний объектын  ашиглалтын 
найдвартай болон аюулгүй байдлын нөхцөлийг хангасан байх ёстой; 

Ашиглалтын ба засварын хүмүүст сургалт явуулан, мэдлэгийн шалгалт авч 
ажиллах эрх олгосон байх, ашиглалтын болон аюулгүй ажиллагааны зааврууд, 
шуурхай ажиллагааны схемүүд, техникийн баримт бичгийн жагсаалтыг гарган 
бүрдүүлсэн байх ёстой; 

түлш, материал, багаж, сэлбэг хэсгүүдийг нөөцөлж бэлтгэсэн байх 
диспетчерийн хяналт, удирдлагын холбоо нь галын дохиолол, аваарын 

гэрэлтүүлэг, агааржуулалтын системтэй хамт  ажиллагаанд орсон байх; 
хяналт удирдлагын  системийг суурилуулж тохируулсан байх; 
эрчим хүчний объектыг ашиглах зөвшөөрлийг холбогдох эрх бүхий төрийн 

байгууллагаас  авсан байх ёстой. 
 1.2.7. Цахилгаан дамжуулах шугам, түүний үндсэн цахилгаан тоноглолуудыг 
үндсэн ба туслах байгууламжийн хамт ачааллын дор иж бүрэн хэмжилтэд оруулж 
шалгах ёстой. 
  Эх үүсвэрийн тоноглолуудын эрчим хүчний системийн ерөнхий шинж чанар, 
техникийн үзүүлэлтийг тодорхойлохын тулд тоноглолд иж бүрэн туршилт (иж бүрэн 
хэмжилтийг оролцуулан) хийх ёстой бөгөөд холбогдох норм дүрэм, журмын 
шаардлагыг хангасан байх ёстой. 

Цахилгаан дамжуулах шугам, түүний үндсэн цахилгаан тоноглолуудыг хэвийн 
горимд, тасралтгүй ачааллын дор залгаж ажиллуулахад хэвийн байсан бол иж 
бүрэн туршилтад орсонд тооцно: 

Цахилгаан станц дулааны станцын үндсэн тоноглолыг үндсэн түлшээр нь 
ажиллуулж, тасралтгүй 72 цагийн туршид бүрэн ачаалал авхуулж, зураг төсөлд 
заагдсан параметрийг бариулан бүх туслах тоноглолыг бүгдийг буюу ээлж дараалан 
байнга ажиллуулсны эцэст иж бүрэн туршилтыг дуусгасан гэж тооцно; 

Цахилгаан дамжуулах  шугам тасралтгүй 24 цаг ажилласан бол; 
Дулааны шугамын тоног төхөөрөмжүүд нь 24 цагийн туршид тооцоот ачаалал 

ба горимоор хэвийн ажиллаж байвал иж бүрэн туршилт хийж дууссанд тооно.  



Химийн тоног төхөөрөмжийн найдвартай ажиллагааг 3 циклээр туршин 
ажиллуулж тогтооно. 

Иж бүрэн хэмжилт хийх үед горимын тохируулга шаардахгүй,  хянах хэмжих 
хэрэгслүүд, тусгаарлах төхөөрөмж (блокировка), дохиолол, алсын удирдлагын 
төхөөрөмж, хамгаалах автомат тохируулга залгаатай байх ёстой. 
 1.2.8. Эрчим хүчний объектыг хүлээж авах улсын комисст бэлтгэхийн тулд 
тоноглолд иж бүрэн хэмжилт хийсний дараа бие даасан туршилт хийсэн актад 
үндэслэн  техникийн комисс томилогдсон байх ёстой. 

Уг актыг баталгаажуулснаас эхлэн тоног төхөөрөмжийн хадгалалт бүрэн 
бүтэн байдлыг хүлээж авсан байгууллага хариуцна. 

1.2.9. Тоног төхөөрөмж,  барилга байгууламжид  илэрсэн гэмтэл, согогийг 
арилгаагүй бол техникийн комисс хүлээн авахгүй. 

Илэрсэн гэмтэл, согогуудыг устгах, иж бүрэн хэмжилт хийсний дараа 
тоноглол барилга байгууламжийг хамтад нь ашиглалтад хүлээн авах актыг улсын 
комисс үйлдэнэ. 

Нэг маягийн тоног төхөөрөмжийн туршилт, тохируулга, зүгшрүүлэлтийн 
ажлыг дуусгаж, төслийн тогтоосон үзүүлэлтийг ханган ажиллах тоног төхөөрөмжийг 
эзэмших, ашиглах хугацааг, тогтоож өгнө. 

1.2.10. Угсралтын байгууллага нь хүчин төгөлдөр норм, дүрмийн дагуу 
баримт бичгүүдийг бүрдүүлэн техникийн комисс,   улсын комисст өгөх ёстой. Бүх 
баримт бичгүүд нь улсын комиссын актын хамт холбогдох дүрэм, журмын дагуу 
архивуудад хадгалагдах ёстой.  
 1.2.11. Тусдаа баригдсан барилга, байгууламж, үйлдвэрийн болон туслах 
үйлдвэрийн барилгуудыг тэдгээрийн тоноглол, цахилгаан хэрэгсэл, хяналтын болон 
харилцаа холбооны хэрэгслийн хамт угсралтын ажил дууссаны дараа техникийн 
комисс ашиглалтад хүлээн авна. 

1.2.12. Хэрэв туршлагатай (хүлээн зөвшөөрөгдсөн),  нэрд гарсан 
үйлдвэрлэгчийн эрчим хүчний технологийн байгууламж нь төслийн дагуу хийгдэж, 
туршилт ба үйлдвэрлэлд бэлэн байгаа бол улсын  комисст хүлээлгэж өгнө. 

1.2.13. Техникийн болон улсын комисс нь тухайн шинээр баригдсан объектыг 
хүлээж авахдаа холбогдох дүрэм, журам болон ажлын зураг төсөлтэй нь нэг 
бүрчлэн харьцуулан шалгаж авах ёстой. Тухайн шинээр баригдсан, шинэчлэгдсэн 
объект нь зураг төслөөс зөрсөн, зураг төсөл зохиогчийн зөвшөөрөлгүй өөрчлөлт 
хийгдсэн бол ашиглалтад хүлээн авахгүй.  Тоног төхөөрөмж барилга байгууламжийг 
гэмтэл доголдолтой буюу дутуу гүйцэтгэлтэй байвал улсын комисс хүлээн 
авахгүй.  Гэмтэл доголдол, дутуу зүйлүүдийг арилгаж иж бүрэн туршилт хийсний 
дараа, уг тоног төхөөрөмжүүдийг холбогдох барилга байгууламжийн хамт 
ашиглалтад хүлээн авсан тухай актыг улсын комисс бүрдүүлнэ. Улсын комисс нь 
ашиглалтад орсон тоног төхөөрөмжийн туршилт, тохируулга, зүгшрүүлэлтийн 
ажлыг дуусгаж төслийн хүчин чадалд нь хүргэж ажиллуулах, бүрэн эзэмших, 
ашиглах хугацааг тодорхойлж өгнө.  Бүрэн эзэмших хугацаа нь тоног төхөөрөмжийн 
бүрэн чадлыг эзэмших талаар тухайн үед мөрдөгдөж байгаа норм хэмжээнд багтсан 
байвал зохино.   

Хүчин чадлын эзэмших хугацааны нормыг салбарын яам холбогдох 
газруудтай хамтран тогтооно. 

1.2.14. Захиалагч ба гүйцэтгэгч нь мөрдөгдөж байгаа барилгын болон 
салбарын дүрэм зааврын дагуу  техникийн комиссын баримт бичгүүдийг бүрдүүлж, 
улсын комисст өгнө. Бүх баримт бичгүүд нь улсын комиссын актын хамт 
захиалагчийн техникийн архивд хадгалагдах ёстой.  

1.2.15.Тусдаа баригдаж байгаа байшин барилга, цахилгаан техникийн 
байгууламж, үйлдвэрийн болон туслах аж ахуйн барилгуудыг тэдгээрийн тоноглол, 



удирдлагын ба холбооны хэрэгслүүдийн хамт бэлэн болсон цаг тухайд нь тус тусад 
нь  техникийн комисс хүлээн авч болно. 

1.2.16. Туршилтын буюу үйлдвэрлэл-туршилтын эрчим хүчний технологийн 
тоноглолууд нь зураг төслийн дагуу хийгдэж туршилт ба үйлдвэрлэлд бэлэн болсон 
бол тэдгээрийг улсын комисст хүлээлгэн өгнө. 

1.3. Эрчим хүчний үйлдвэрийн ажлын үр ашигт тавих хяналт 

1.3.1. 10 МВт буюу түүнээс дээш чадалтай дулааны цахилгаан станц, 30 МВт 
буюу түүнээс дээш чадалтай усан цахилгаан станц, 50 Гкал/цаг (209,5 ГДж/цаг) 
дулаан үйлдвэрлэгч зуухны эрчим хүчний үзүүлэлтүүд боловсруулагдсан, ажлын 
үеийн бодит болон харьцангуй  байдлаар техник эдийн засгийн үзүүлэлтийг 
тогтоосон байх ёстой. 

Мөн дулааны цахилгаан станц, хэсгийн дулаан үйлдвэрлэгчид нь түгээсэн 
цахилгаан эрчим хүч, дулаанд зарцуулсан анхны өгөгдлийн график, уур усны 
сүлжээний дулааны алдагдал, дулаан, цахилгаан эрчим хүчийг үйлдвэрлэхэд  
зарцуулсан түлшний хувийн зарцуулалт зэргийг тогтоосон байх ёстой. 

Бага чадлын цахилгаан станц, аймаг, дүүргийн дулаан үйлдвэрлэгч зуухнууд 
нь эрчим хүчний системийн бүтцэд орно. 

Эрчим хүчний үзүүлэлтүүд түүний боловсруулалт нь дахин төлөвлөлт, түлш, 
усны хувийн зарцуулалтын график зэрэг холбогдох дүрэм журмуудтай уялдсан байх 
ёстой. 

1.3.2. Эрчим хүчний үзүүлэлтүүд нь техникийн дэвшилтэт чанар, эдийн 
засгийн ашигт ажиллагааны холбогдох дүрэм журмуудын биелэлтийг хангасан байх 
ёстой.  

1.3.3. Дулааны шугам сүлжээний эрчим хүчний үзүүлэлтүүд нь: 
сүлжээний усны алдагдал, дулааны алдагдал, хэрэглэгчийн дулааны ачааллын 
холбох үеийн сүлжээний усны зарцуулалт, өгөх буцах шугам хоолойн доторх 
сүлжээний усны, температурын ялгавар (эсвэл буцах шугамын сүлжээний усны 
температур) нь дамжуулах түгээх дулааны энерги дахь цахилгаан энергийн хувийн 
зарцуулалт зэргээс хамаарна. 

Дулааны шугам сүлжээний үзүүлэлтүүд нь түүний боловсруулалт, засвар 
зэрэг нь холбогдох дүрэм журмуудын шаардлагуудтай уялдах ёстой. 

1.3.4. Цахилгаан эрчим хүчний норматив үзүүлэлт нь дамжуулсан, түгээсэн 
цахилгааны технологийн алдагдлаар хэмжигдэнэ. 

1.3.5. Эрчим хүчний үзүүлэлтүүдийн агуулга, цар хүрээ, хэлбэр нь холбогдох, 
хүчин төгөлдөр норм норматив, аргазүйн баримт бичгийн шаардлагад нийцсэн байх 
ёстой. 

1.3.6. Эрчим хүчний системд болон дулааны станц, зуух, цахилгаан дулааны 
шугам сүлжээний эцсийн үр дүнг сайжруулахын тулд дараах арга хэмжээг авна:  
 эрчим хүчний дамжуулалт, технологийн параметрүүдийн зарцуулалтыг 
шаардлагын дагуу нарийвчлалтайгаар хэмжих; 
  хяналт мэдээллийн системд суурилсан багаж хэрэгслийн тооцоог үндэслэн 
батлагдсан маягт (жил, улирал, сар, хоног,  ээлж)-аар тоног төхөөрөмжийн 
ажиллагааны үзүүлэлтүүдийн бүртгэл тооцоог хийх; 
 техник зохион байгуулалтын арга хэмжээний үр ашиг, түлшний нөөц, 
тоноглолын байдал, горим ажиллагаа зэрэгт техник эдийн засгийн задлан 
шинжилгээ хийх; 

эрчим хүчний системийн бүрэлдэхүүн нэгж, хэсэг, цех, ээлжийн хэмжээнд 
(сард 1-с доошгүй удаа) үндсэн үзүүлэлтүүдийн биелэлт, параметрүүдийн хазайлт, 
түүний шалтгаан, ажлын байранд илэрсэн зөрчил, түүнийг устгаж байгаа байдал 
зэргийг хянаж, сайныг шалгаруулж байвал зохино; 



түлш, эрчим хүчний нөөцийн  алдагдал, үргүй зардлыг багасгах, тоноглолын 
найдвартай, хэмнэлттэй ажиллагааг дээшлүүлэхэд чиглэгдсэн арга хэмжээг 
төлөвлөн хэрэгжүүлж ажиллавал зохино. 
  1.3.7. Эрчим хүчний эх  үүсвэр, цахилгаан, дулааны сүлжээнүүдийн түлш, 
эрчим хүчний нөөцийг үр ашигтай ашиглах нь эрх бүхий хяналт хэрэгжүүлэх 
байгууллагын бүртгэл хяналтад байх ёстой. 

1.3.8. Эрчим хүчний эх  үүсвэр, цахилгаан, дулааны сүлжээ зэрэг ашиглагч 
байгууллагууд  нь эрчим хүчний  хэмнэлтийн тухай хууль тогтоомжийн дагуу 
ажиллах ёстой. 

Эрчим хүчний барилга байгууламжийг ашиглан үйлдвэрлэл, дамжуулалт, 
түгээлт, хуваарилалт явуулж буй  үйлдвэр, байгууллагуудад эрчим хүчний, хяналтыг 
хэрэгжүүлэхдээ холбогдох журмын дагуу итгэмжлэгдсэн байгууллага болон эрх 
бүхий хяналт хэрэгжүүлэх байгууллагаас гаргасан дүрэм, журмыг баримтлах ёстой. 

1.3.9.Эрчим хүчний үйлдвэр байгууллагын тоног төхөөрөмжийн техник эдийн 
засгийн үзүүлэлтийн норматив тодорхойломжууд нь зураг төслийн тооцоо ба 
ашиглалтад орсны дараах туршилтуудын үр дүнгээр тогтоогдон батлагдсан байх 
ёстой бөгөөд техникийн шинэчлэлт өөрчлөлт хийгдсэн буюу түлшний төрөл марк нь 
өөрчлөгдсөн, ачааллын өсөлт бууралт 30%-иас илүү гарсан зэрэг нөхцөлд түүнийг 
мэргэжлийн байгууллагын туршилтаар шинэчлэн тогтоолгоно. 

1.3.10. Нэгдсэн сүлжээнд холбогдсон цахилгаан станцуудын хооронд 
цахилгаан ачааллыг хуваарилахдаа үйлдвэрлэлийн үр ашиг ба чадлын нөөц 
нэгдсэн сүлжээний найдвартай, тогтвортой ажиллагааны шаардлагыг харгалзан 
гүйцэтгэнэ. Дулааны цахилгаан станцын дотор агрегатуудын ачааллыг 
хуваарилахдаа эрчим хүч үйлдвэрлэх, системийн ажиллагааны горимын 
шаардлагыг харгалзан станцаас түгээх цахилгаан, дулааны эрчим хүчний түлшний 
хувийн зарцуулалт хамгийн бага байх нөхцөлийг тооцож хуваарилна. НСД-д 
тусгагдсан. 

1.3.11. Эрчим хүчний үйлдвэрийн үр ашгийг дээшлүүлэх, түлш хэмнэх талаар 
зохиосон ажлын үр дүнг гаргахдаа тэдгээрийн тоног төхөөрөмжийн ажилласан 
нөхцөл байдлыг харгалзан түлшний зарцуулалтын норм хэмжээнээс хэчнээн түлш 
хэмнэснийг тооцоолж дүгнэнэ. 
 1.3.12. Эрчим хүчний объектын тоног төхөөрөмжийн эдийн засгийн 
үзүүлэлтийн норматив тодорхойломжуудыг дамжуулалт, түгээлт хангалтын үнэ 
тарифыг тогтоох хянах үндэслэл болгоно. 

1.4. Техник хяналт, ашиглалтын зохион байгуулалтад хийх шалгалт 

 1.4.1 Эрчим хүчний объект бүрд тоног төхөөрөмж, барилга байгууламжийн 
техникийн төлөв байдлыг байнгын ба ээлжит магадлал, шалгалтын ажлын 
тогтолцоог бий болгон зохион байгуулсан байвал зохих ба тоног төхөөрөмж барилга 
байгууламжийн бүрэн бүтэн ашиглалтын аюулгүй байдлыг хариуцагчид техник 
технологийн хяналт хариуцагчдыг томилон үүрэг хариуцлагыг нь албан тушаал 
(ажлын байрны тодорхойлолт)-ын зааварт нь тусган баталж өгсөн байвал зохино.  
Эрчим хүчний үйлдвэрлэл, хувиргалт, дамжуулалт, түгээлт, хангалтын тоног 
төхөөрөмж, барилга байгууламжууд нь үйлдвэрийн ба эрх бүхий хяналт хэрэгжүүлэх 
байгууллагын бүртгэл хяналтад байна. 

1.4.2. Технологийн системүүд, тоноглолууд, барилга байгууламжууд, түүний 
дотроос эрчим хүчний объектын бүрэлдэхүүнд байгаа усан байгууламжуудад  үе 
шаттайгаар техникийн магадлал хийгдэж байх ёстой. 
Технологийн схем, цахилгаан тоноглолд техникийн магадлал хийхдээ хүчин 
төгөлдөр норматив баримт бичгийг  үндэслэн хийх ба  тоноглолын  төлөв байдлыг 
харгалзан  дараагийн магадлал хүртэлх хугацааг тогтоох ёстой. 



Дулааны техникийн магадлал нь мөрдөж байгаа норматив-техникийн баримт бичигт 
заасан хугацаанд хийгдэх ба барилга байгууламжид  5 жилд 1-ээс доошгүй удаа 
хийгдэх ёстой. 
 Техникийн магадлалыг үйлдвэр байгууллагын техникийн удирдлага болон 
түүний орлогчоор ахлуулсан комисс гүйцэтгэнэ. 
 Техникийн магадлалыг үйлдвэрлэлийн нэгж хэсгийн удирдах хүмүүс, 
мэргэжилтнүүд болон холбогдох  хяналт хэрэгжүүлэх байгууллагын төлөөлөгчийг 
оролцуулан байгуулсан комисс гүйцэтгэнэ. 
 Техникийн магадлалын зорилго нь тухайн объектын техникийн төлөв 
байдалд үнэлэлт өгөх, цаашдын ашиглалтын хугацааг тогтоох ба тухайн нөхцөлийг 
хангахад зайлшгүй шаардлагатай нөөцүүдийг тогтооход оршино. 
 Ээлжит техникийн магадлалыг явуулахдаа мөрдөгдөж буй нормативын 
баримт бичгийг үндэслэн дараах үзлэг шалгалтуудыг хийнэ: дотор ба гадна талын 
үзлэг, техникийн баримт бичгийн шалгалт, тоног төхөөрөмж, байгууламжийн 
аюулгүй ажиллагааг хангахад чиглэгдсэн туршилтууд (гидравлик туршилт, 
хамгаалах клапаны тохируулга, аюулгүйн автоматикийн туршилт, ачаа өргөх 
механизмын туршилт, газардуулгын байгууламжийн туршилт гэх мэт) 
 Түүнчлэн  холбогдох хяналт хэрэгжүүлэх байгууллагаас өгөгдсөн шаардлага, 
өмнөх магадлалын үр дүнгээр болон технологийн зөрчлийн актад хэрэгжүүлэхээр 
тогтоосон арга хэмжээнүүдийн биелэлт 
 Техникийн магадлалын дүнг тухайн тоног төхөөрөмж, байгууламжийн 
техникийн паспортад тэмдэглэсэн байвал зохино. 
 Техникийн магадлалын явцад аваарын, аюултай байдалд хүргэж болох 
гэмтэл, доголдол илэрсэн болон ээлжит техникийн магадлал хугацаандаа хийгээгүй 
бол тухайн тоног төхөөрөмж, байгууламжийг ашиглаж болохгүй. . 
 Барилга байгууламжийн техникийн магадлалын дүнг үндэслэн шаардлагатай 
техникийн судалгааг хийх ёстой. 
 Барилга байгууламжийн техникийн судалгааны үндсэн зорилго нь аваар 
саатал, гэмтэл согогийг тухай бүр илрүүлэх, ашиглалтын найдвартай ажиллагааг 
сэргээх техникийн шийдвэрийг гаргах. 
 1.4.3. Тоног төхөөрөмжийн техникийн бүрэн бүтэн байдалд байнгын хяналт 
тавих үүргийг ашиглалтын, шуурхай үйлчилгээний ба шуурхай засварын хүмүүс 
хариуцна.  
 Байнгын хяналт хийх журам, хийгдэх ажлуудыг норматив техникийн баримтад 
тусгагдсан шаардлагууд болон мөрдөж байгаа дүрэм, зааврын дагуу тогтооно. 
  Хяналт хийх дарааллыг үйлдвэрийн заавар, журам,  ажлын байрны 
тодорхойлолтод заасны дагуу хэрэгжүүлнэ. 

1.4.4. Тоног төхөөрөмж, байгууламжийн хэвийн, аюулгүй ажиллагааг 
хариуцсан хүмүүс нь хариуцсан объектууддаа ээлжит үзлэг хийх ёстой. 
 Ээлжит үзлэг хийх хугацааг байгууллагын техникийн удирдлага тогтооно. 
Yзлэгийн дүнг тусгай журналд тэмдэглэнэ. 
 1.4.5. Эрчим хүчний тоног төхөөрөмж, байгууламжийн бүрэн бүтэн байдал, 
аюулгүй ажиллагааг хариуцагчид нь хариуцсан объектуудынхаа ашиглалтын 
техникийн нөхцөлийг хангах ба тэдгээрийн зогсолт, тасралт, татгалзал, эвдрэл 
гэмтлийг бүртгэн, шалтгааныг тодорхойлох, тоноглолын ашиглалт, засварын 
баримтыг бүрдүүлж хөтлөх үүрэгтэй. 
 1.4.6. Эрчим хүчний объектын техник, технологи хариуцсан хяналтын  
инженер нь барилга байгууламж, тоног төхөөрөмжийн ашиглалтын чиглэлээр  дор 
дурдсан ажлыг хариуцан гүйцэтгэх ёстой: 
 ашиглалтын үед барилга байгууламж, тоног төхөөрөмжид гарсан зөрчлийг  
судлах ажлыг зохион байгуулах; 



 тоног төхөөрөмжид гарсан технологийн зөрчлийг судлан  бүртгэх; 
 урьдчилан сэргийлэх ба аваар эсэргүүцэх, гал эсэргүүцэх арга 
хэмжээнүүдийн биелэлтэд хяналт тавих; 
 ажиллагсдыг сургаж бэлтгэх ажилд оролцох, 
 1.4.7. Эрчим хүчний салбарын төрийн захиргааны төв байгууллага нь дараах 
асуудлуудыг шийдвэрлэх ёстой. 

эрчим хүчний барилга байгууламж, тоног төхөөрөмжид системтэй, үе 
шаттайгаар хяналт тавих; 

техникийн магадлалыг үе шаттай хийх; 
тоног төхөөрөмж байгууламжуудын урсгал ба их засвар хийх техникийн 

нормативт  хугацааны хэрэгжилтийг хянах, техникийн засвар үйлчилгээний 
шаардлагын биелэлтэд хяналт тавих; 

техникийн норматив ба зохион байгуулалт, захирамжлах бичиг баримтуудад 
заагдсан арга хэмжээ, шаардлагуудын биелэлтэд хяналт тавих; 

хэмнэлттэй, аюулгүй ажиллах горим ажиллагааны талаарх дүрэм, зааврын 
хэрэгжилтэд хяналт тавих; 
 эрчим хүчний объектуудад гарсан гал, технологийн зөрчлийг судлан бүртгэх 
ажлын зохион байгуулалтад хяналт тавих; 
 объектуудад үйлдвэрлэлийн аюулгүй ажиллагаа, урьдчилан сэргийлэх 
ажлын зохион байгуулалтад үнэлэлт дүгнэлт өгөх; 
 объектуудад аваар болон гал гарахаас урьдчилан сэргийлэх ажил, бэлэн 
байдал, гарсан үед аваарыг устгах ажлын бэлэн байдлыг хянах; 

гал түймрээс урьдчилан сэргийлэх арга хэмжээг боловсруулах, 
хэрэгжүүлэхэд хяналт тавих ба тоног төхөөрөмж байгууламжийн найдвартай 
ажиллагааг дээшлүүлэх, ашиглалтыг боловсронгуй болгох арга хэмжээ, норматив 
техникийн баримт бичиг боловсруулах ажлыг зохион байгуулах, 
 хяналт хийх эрх бүхий байгууллагаас өгсөн үүрэг даалгаврын биелэлтийг 
хянах; 
 хяналтын эрх бүхий байгууллагын хяналтад байдаг объектуудад гарсан 
зөрчлийг бүртгэдэг эсэх; 
 хяналтын эрх бүхий байгууллагад байдаг объектуудад аваар эсэргүүцэх 
тоноглолын ажилласан байдлыг бүртгэдэг эсэх; 
 тоног төхөөрөмжийг үйлдвэрлэх, нийлүүлэх техникийн нөхцөлийг тогтоох, 
биелэлтийг хянах; 

хяналтын эрх бүхий байгууллагын хяналтад байдаг технологийн 
төхөөрөмжийн болон мэдээлэл дамжуулах тоноглолын эвдрэл гэмтлийг шалгах; 
 1.4.8. Салбарын хяналтын эрх бүхий байгууллага нь дараах үүрэг зорилтыг 
хэрэгжүүлнэ. 

 Эрчим хүчний тоног төхөөрөмж, байгууламжийг төхөөрөмжлөх дүрэм, ТАД, 
ААД, ГАУСД-ийг боловсруулах буюу хянаж батлуулах 

 Мэргэжлийн дээд хяналтад байвал зохих тоноглол байгууламжуудын 
ангилал, жагсаалтыг гаргах бүртгэх,  

 Хүчин төгөлдөр дүрэм, журмын мөрдөлтөд хяналтын тогтолцооны дагуу 
салбарын дээд хяналтыг хэрэгжүүлэх  

 Технологийн ноцтой зөрчлийн шалтгаан, нөхцөлийг судлан тогтоох, 

 Технологийн зөрчлийн дүн мэдээг салбарын хэмжээнд нэгтгэн төвлөрүүлж, 
судалгаа дүгнэлт гаргах,  

 Технологийн зөрчил, аюул ослын шалтгаан, нөхцөл ба хор уршгийг арилгах 
болон урьдчилан сэргийлэх талаар эрх бүхий байгууллагуудаас гаргасан 
шийдвэр, арга хэмжээний гүйцэтгэлд хяналт тавих,  



 Эрчим хүчний систем, цахилгаан станц, шугам сүлжээнд гарсан галын 
шалтгаан, технологийн зөрчлийн мөрөөр шуурхай арга хэмжээ авсан эсэхийг  
хянах; 

 Эрчим хүчний тоног төхөөрөмжийн үйл ажиллагаанд гал, осол аваар, бусад 
технологийн зөрчлөөс урьдчилан сэргийлэх, ажиллагааг сайжруулах арга 
хэмжээг боловсруулж хэрэгжүүлэхэд хяналт тавих; 

 Тоног төхөөрөмж, байгууламжийн найдвартай ажиллагааг дээшлүүлэх, 
ашиглалтыг боловсронгуй болгох арга хэмжээ, норматив техникийн баримт 
бичиг боловсруулах ажлыг зохион байгуулах,  

 Техникийн ээлжит магадлал хийх ажилд хяналт тавих, оролцох, ашиглалтын 
зөвшөөрөл олгох ба хориглох; 

 ХАБЭА, галын аюулгүй байдлын  асуудлаар холбогдох техникийн 
нормативын баримт бичиг боловсруулах ажлын зохион байгуулалтыг хянах; 

1.5. Техникийн үйлчилгээ, засвар, шинэчлэлт, өөрчлөлтийн ажил 

 1.5.1. Эрчим хүчний объектын удирдлага нь өөрийн тоног төхөөрөмж барилга 
байгууламжуудын техникийн ашиглалтын үйлчилгээ, үзлэг, шалгалт, төлөвлөгөөт 
засвар, сэргээн босголт, шинэчлэлт өөрчлөлтийн ажлыг дүрэм, зааврын дагуу 
тодорхой тогтолцоотойгоор зохион байгуулах ёстой. 
 1.5.2. Тоног төхөөрөмж, барилга байгууламжийн техникийн бэлэн байдал, 
засварын ажлын цар хүрээ, гүйцэтгэл, ашиглалтын тогтоосон үзүүлэлтүүдийн 
тогтвортой байдлын хангалт, бэлтгэл ажлын бүрэн гүйцэтгэл, төлөвлөсөн засварын 
ажлын сэлбэг материалаар цаг хугацаанд нь хангах, түүнчлэн засварын ажлын 
чанар, хугацаа, гүйцэтгэлийг эзэмшигч хариуцна. 
 1.5.3. Төлөвлөгөөт засвар, техникийн үйлчилгээний цар хүрээ (объёом) нь 
тоног төхөөрөмж, барилга байгууламжийн ажиллах чадвар,  техникийн нөхцөл 
байдлаар тодорхойлогдох ёстой. 
 Тоног төхөөрөмжийн засвар үйлчилгээ, их засварын ажлын эзлэхүүнийг 
цахилгаан станц, шугам сүлжээ, барилга байгууламжид засвар үйлчилгээ хийх 
журам болон техник, эдийн засгийн үндсэн үзүүлэлт, стандартын дагуу зохион 
байгуулна. 
 Хяналтын эрх бүхий байгууллагын бүртгэл хяналтад байх тоног төхөөрөмж, 
барилга байгууламжийн сорилт туршилт, техникийн магадлалын ажлыг тухайн 
тоног төхөөрөмж, барилга байгууламжийг төхөөрөмжлөх, аюулгүй ашиглах дүрэмд 
заасны дагуу жил бүрийн графикаар зохион байгуулна. Эрчим хүчний тоног 
төхөөрөмж, байгууламжийн ээлжит засвар өөрчлөлт шинэчлэлийн ажлыг богино-
дунд хугацааны (5 жил), жилийн урьдчилсан график төлөвлөгөөний дагуу гүйцэтгэх 
бөгөөд цахилгаан ба дулаан үйлдвэрлэл, хяналтад нөлөөлөх тоног төхөөрөмж, 
байгууламжийн засварын графикт хугацааг Диспетчерийн зохицуулалт хийх эрх 
бүхий байгууллагын зөвшөөрлөөр гүйцэтгэвэл зохино. 

1.5.4. Тоног төхөөрөмж, барилга байгууламжийн техникийн ашиглалтын 
үйлчилгээ, урьдчилан сэргийлэх үзлэг шалгалт, сорилт, туршилтын ажлыг тухайн 
тоног төхөөрөмж, барилга байгууламжийг үйлдвэрлэгч, угсрагчийн гаргасан заавар, 
ашиглалтын заавар зэргийг үндэслэн тоо хэмжээ, хугацааны давтамжийн 
графикаар зохион байгуулна. 
 Эрчим хүчний үйлдвэр байгууллагуудад тоног төхөөрөмж, барилга 
байгууламжийн ашиглалтын явцад гарсан болон үзлэг шалгалтаар илэрсэн эвдрэл, 
гэмтэл, аваар, саатал, тасралт, татгалзал зэрэг бүх төрлийн зөрчил доголдлуудад 
нэг бүрчлэн нарийн бүртгэл ,тэмдэглэл, акт хөтөлж байвал зохино. Тэдгээрийг 
үндэслэн зөрчил, доголдлын шалтгаан, нөхцөлийг тодруулан тогтоох судалгаа 
шинжилгээний ажлыг жил, 5 жилээр тогтмол явуулж, дүгнэлт гарган, найдвартай 



ажиллагааг сайжруулах техникийн бодлогыг боловсруулах ба иж бүрэн арга 
хэмжээг төлөвлөн хэрэгжүүлж байвал зохино. 

1.5.5. Эрчим хүчний блок төхөөрөмжийн их засвар хоорондын ашиглалтын 
хугацааг ихэсгэх, 160 МВт  ба түүнээс дээш хүчин чадалтай блок төхөөрөмжийн 
урсгал засварын хугацааг сунгахдаа цахилгаан станц, шугам сүлжээний барилга 
байгууламж, тоног төхөөрөмжийн техникийн засвар үйлчилгээний холбогдох дүрэм, 
зааврыг үндэслэн тогтоох ёстой. 
 Бүх төрлийн засварын давтагдах ба үргэлжлэх хугацааг тоног төхөөрөмжийн 
тухайн жилд засварт зогсох хугацааны техникийн нормативаар тогтооно. 
 1.5.6. Тоног төхөөрөмж, барилга байгууламжийн засварын ажлыг зохион 
байгуулах, засварын ажлын технологи, засварт бэлтгэж гаргах болон засварын 
гүйцэтгэл ба чанарыг дүгнэх, засварласан тоног төхөөрөмжийг хүлээн авах 
техникийн баримт бичиг бүрдүүлэх асуудлыг   дүрэм, журмаар зохион байгуулна. 
 1.5.7. Засварын ажил эхлэхээс өмнө тоног төхөөрөмж, барилга 
байгууламжийн эвдрэл, гэмтлийг илрүүлэн засварын ажлын эзлэхүүнийг тогтоож, 
засвар хийсний дараа ямар шаардлага хангасан байвал зохих болон засварын 
баталгаат хугацааг гүйцэтгэгчтэй гэрээгээр тохиролцсон байвал зохино.  

1.5.8. Засвар эхлэхийн өмнө комисс нь илэрсэн бүх гэмтэл, согогийг тогтоож, 
ажлын эзлэхүүнийг гарган техникийн удирдлагаар батлуулсан байх ёстой. 

Барилга, байгууламж, тоноглолын засварын ажлын шалгуурыг  нормативын 
техникийн баримт бичгээр тогтоосон байх ёстой. 
 Диспетчерийн удирдлагын мэдлийн тоног төхөөрөмж, барилга 
байгууламжийг засварт гаргах ба ажилд оруулах үйлдлийг диспетчерийн төвд өгсөн 
захиалга, зөвшөөрлөөр гүйцэтгэнэ. 

1.5.9. Тоног төхөөрөмжийг засварт гаргах, засвараас ажилд оруулах ажлыг 
засварын ажлын жилийн графикт оруулах ба тухайн тоноглол байрлаж байгаа 
шуурхай ажиллагаа хариуцсан  байгууллагын удирдлагатай зөвшилцсөн байх 
ёстой. 
 Цахилгаан станц, цахилгаан ба дулааны шугам сүлжээний дунд, их засвараас 
гарч байгаа тоног төхөөрөмжийг 48-72 цаг, ачаалалтайгаар ажиллуулж хүлээлгэн 
өгөх ба авах туршилт хийвэл зохино. 

1.5.10. Засварласан барилга, байгууламж, тоног төхөөрөмжийг их, дунд 
засвараас хүлээн авахдаа  гүйцэтгэгч байгууллагатай зөвшилцөн, эрчим хүчний 
объектын техникийн удирдлагын баталсан журмын дагуу гүйцэтгэх ёстой. Улсын  
комиссын тушаалыг тухайн эрчим хүчний байгууллага  гаргах ёстой. 

1.5.11. Цахилгаан станцын тоноглол, 35 кВ-оос дээш хүчдэлтэй  дэд 
станцуудын дунд, их засвараас   тоноглолыг ачаалалтай 48 цаг, дулааны шугам 
сүлжээг ачаалалтайгаар 24 цагийн турш ажиллуулж туршин  хүлээлгэн өгвөл 
зохино.  

1.5.12. Тоног төхөөрөмжийг засвараас хүлээн авах, түүнчлэн засварын ажлын 
чанарт  дараах үнэлэлт дүгнэлт өгнө: 

засвар хийсэн тоног төхөөрөмжийн чанар 
засварын ажлын гүйцэтгэлийн чанар 
галын аюулгүй байдлын түвшин 

 Чанарын үнэлгээг тогтоохдоо: 
 Урьдчилсан - хүлээн авах туршилт дууссаны дараа 
төгсгөлд нь - бүх системийн туршилт, тохируулга хийгдсэн, тоног төхөөрөмж нь бүх 
горимд туршигдсан 1 сарын ашиглалтын үр дүнд үндэслэх, 

1.5.13. Их (дунд) засварын дуусах хугацаа нь: 
 блок станц, хөндлөн холбоос бүхий дулааны цахилгаан станц (ДЦС)-ын 
уурын турбины хувьд  турбин ба трансформатор –генератор (трансформатор)-ыг 



сүлжээнд залгах хугацаагаар, 
 хөндлөн холбоос бүхийн ДЦС-ын зуухны хувьд  зуухыг уурын хоолойд холбох 
хугацаагаар, 
 2 тусдаа байрлах блок станцын хувьд  аль нэг блокийн зуухыг ачаалалд 
залгах хугацаагаар, энэ үед  2 дугаар блокийн зуухыг асаах залгах үйл ажиллагааг 
холбогдох графикийн дагуу хийгдэх ёстой. Хэрвээ саатлыг засварын графикт 
тусгаагүй бол  

дулааны сүлжээний хувьд-Сүлжээний эргэлтийн ус залгах хугацаагаар 
цахилгаан шугам сүлжээнд - хүчдэл өгч шугам сүлжээнд  залгах үед 

татгалзахгүй залгагдах агшин, хүчдэлтэй нөхцөлд засвар хийх үед ажил дууссан 
тухай удирдлагаас  ээлжийн инженерт мэдээлэх агшин. 

Хэрвээ хүлээн авах туршилтаар хэвийн ачаалалтай ажиллаж буй тоног 
төхөөрөмжид гэмтэл гарах, эсвэл нэн даруй зогсоох шаардлагатай гэмтэл илэрсэн 
бол эдгээр гэмтлийг арилгаж дуусах хүртэл засварын ажлыг дуусаагүйд тооцох ба 
хүлээн авах туршилтыг дахин давтан хийнэ.  

Үндсэн тоноглолыг ажиллуулж шалгах үед хэвийн ачаалалтай тоног 
төхөөрөмжийн зарим хэсэгт гарсан гэмтлийг яаралтай устгах шаардлагагүй бол 
шалгах ажлыг үргэлжлүүлэх эсэхийг гүйцэтгэгчийн зөвшөөрлөөр байгууллагын 
техникийн удирдлага шийдвэрлэнэ. 
 Илэрсэн  гэмтлийг устгах хугацааг эрчим хүчний объектын удирдлагатай 
зөвшилцөн гүйцэтгэгч байгууллага хэрэгжүүлэх ёстой. 

Ачаалалд залгасан тоноглолуудыг туршилт хийж хүлээн авахдаа гэмтэл 
устгахаар завсарласан бол засвар дуусах хугацааг дахин ачаалалд залгах эцсийн 
хугацаагаар тооцно. 
 1.5.14. Эрчим хүчний блок (иж бүрдэл төхөөрөмж)-ын бүрэлдэхүүнд багтах 
бүх үндсэн тоног төхөөрөмжүүдийн засварыг нэгэн зэрэг гүйцэтгэвэл зохино.  

1.5.15. Эрчим хүчний объектууд нь барилга, байгууламж, тоног төхөөрөмжийн 
техникийн үйлчилгээ, техник эдийн засгийн үзүүлэлтүүдэд  системчилсэн бүртгэл 
хөтлөх ёстой. 

1.5.16. Эрчим хүчний объектуудад дараах шаардлага тавигдана: 
цахилгаан станц нь  үндсэн болон туслах ажлын байрандаа ойр нэгдсэн 

засварын цех, засвар хийх талбайтай байх ёстой. 
дулааны шугам сүлжээ нь ашиглалт засвар, үйлдвэрлэлийн баазтай байх 
цахилгаан шугам сүлжээ нь засвар үйлдвэрлэлийн баазтай байх ёстой. 
1.5.17. Эрчим хүчний объектууд нь үйлдвэрлэлийн тоноглол, байшин, 

барилга байгууламжуудад засвар хийхэд шаардлагатай суурин болон өргөх, зөөх 
машин, механикийн багаж техникээр тоноглогдсон байх ёстой. 

1.5.18. Эрчим хүчний объектууд нь хугацаанд нь чанартай засвар хийхийн 
тулд засварын ажлын баримт бичиг, багаж хэрэгслийг бүрдүүлсэн байх ёстой. 

1.5.19. Эрчим хүчний объектууд болон засварын байгууллага нь холбогдох 
эрх бүхий байгууллагаас олгосон тусгай зөвшөөрөл эзэмшигч байгууллага байх 
ёстой. 

1.5.20. Эрчим хүчний объектууд нь сэлбэг хэрэгсэл, нөөц материал, солих 
хаалт арматур, зангилаа, тоноглолын шаардлагатай үед ашиглах  аваарын нөөцийг 
бүрдүүлсэн байх ёстой. 

1.5.21. Эрчим хүчний үйлдвэр, байгууллагууд нь өөрсдийн тоног төхөөрөмж, 
барилга байгууламжуудад хийгдсэн засвар үйлчилгээний ажлын техник эдийн 
засгийн үзүүлтэд тогтмол дүн шинжилгээ хийж, цаашид үзүүлэлтийг сайжруулахад 
чиглэгдсэн техник зохион байгуулалтын арга хэмжээг боловсруулан хэрэгжүүлнэ. 

1.5.22. Хяналтын эрх бүхий байгууллагын бүртгэл хяналтад байдаг тоног 
төхөөрөмж дээр ажиллах ажиллагсдыг сургах, аттестатчилах, мэдлэгийн шалгалт 



авахдаа тус хяналтын байгууллагаар зөвшөөрүүлсэн хөтөлбөрийн дагуу явуулна.  

1.6. Техникийн баримт бичиг 

 1.6.1. Эрчим хүчний объект бүрд дараах бичиг баримтууд байх ёстой: 
 газар олголтын акт; 
 барилга байгууламж газар доорх аж ахуйг бүрэн тусгасан дэвсгэр газрын 
ерөнхий төлөвлөгөө (зураг); 
 дэвсгэр нутгийн газрын хөрс ба хөрсний усны шинжилгээ туршилтын үр дүнг 
хавсаргасан геологийн ба усны хайгуулын болон холбогдох бусад өгөгдөл 
үзүүлэлтүүд; 
 цооногуудын огтлолцлын зурагтай суурийн угсралтын акт, 
 далд ажлыг хүлээн авсан акт; 
 байшин барилга тоноглолын суурийн суултын акт (ажиглалтын журнал); 
 тоног төхөөрөмж, байгууламжийг зэврэлт аянга, гал түймэр, тэсрэлт 
дэлбэрэлтээс хамгаалах байгууламжуудыг шалгаж туршсан акт; 
 ус хангамж, галын ус, бохир ус, цахилгаан дулаан хангамж, дулаацуулга, 
агааржуулалт, салхилуурын системүүдийг туршсан акт; 
 тоног төхөөрөмж ба технологийн шугам хоолойнуудыг тус бүрд нь ажиллуулж 
шалгасан ба туршсан акт;  
 хүлээн авсан улсын ба техникийн комиссын актууд; 

явцын дунд оруулсан бүх өөрчлөлтүүдийг тусгаж батлуулсан иж бүрэн зураг 
төсөл; 
 тоног төхөөрөмж, барилга байгууламж ба технологийн зангилгаа хэсгүүдийн 
техникийн паспортууд; 
 тоног төхөөрөмж, байгууламжийн гүйцэтгэлийн ажлын зургууд болон газар 
доорх аж ахуйн бүх зургууд;  
 цахилгаан холболтын анхдагч болон хоёрдогч хэлхээний гүйцэтгэлийн ажлын 
схемүүд; 

гүйцэтгэлийн ажлын технологийн схемүүд (бүдүүвч зургууд); 
тоног төхөөрөмжийн эд анги зангилаа хэсгүүдийн ажлын зураг; 
хяналтын байгууллагын шаардлагаар бүрдүүлсэн баримтууд; 
ашиглалтад байгаа тоноглол, барилга байгууламжийн техникийн 

паспортуудаас бусад бүх анхдагч баримт материалууд, ашиглах зааврууд, бүх 
шатны мэргэжилтнүүдийн болон жижүүрийн ажилтанд хамаарагдах ажилчдын 
ажлын байрны тодорхойлолт, аюулгүй ажиллагааны заавар. 

Дээр дурдсан техникийн бүх анхдагч баримт материалууд нь тухайн үйлдвэр, 
байгууллагын нэн чухал үнэт өмч бөгөөд, ашиглалтад байгаа тоног төхөөрөмж, 
барилга байгууламжийн техникийн паспортуудаас бусад бүх анхдагч баримт 
материалууд нь хаяг товъёогтойгоор үйлдвэр, байгууллагын техникийн архивд 
хадгалагдан үлдэх ёстой. Техникийн архивын ажилд архивын тухай Монгол улсын 
хууль тогтоомжийг мөрдөнө. Ашиглалтад байгаа тоног төхөөрөмж, барилга 
байгууламжийн техникийн паспортууд нь үйлдвэрийн удирдлагын томилсон 
хариуцагч нарт хадгалагдаж ашиглалтын баримт тэмдэглэлээр тасралтгүй 
баяжигдан хөтлөгдөж байх ёстой. 

1.6.2. Эрчим хүний объект, тэдгээрийн нэгж хэсгүүд бүх ажлын байруудад 
заавал байвал зохих заавар, технологийн схемүүдийн жагсаалт гаргаж, түүний 
дагуу боловсруулан ажлын байранд тавьсан байвал зохих ба жагсаалт заавруудыг 
байгууллагын техникийн удирдлага баталсан байвал зохино. 

1.6.3. Эрчим хүчний объект бүр  техникийн ном  сурах бичиг, мэргэжлийн 
болон байгууллагын үйл ажиллагаатай холбоотой арга зүйн материалууд, норм 
нормативуудыг багтаасан техникийн номын сантай байх ёстой. 



1.6.4. Цахилгаан, дулааны станц,  дэд станцуудын үндсэн ба туслах 
тоноглолууд нь стандартын дагуу техникийн үзүүлэлтүүдийг тэмдэглэсэн пайзтай 
байна. 

1.6.5. Бүх үндсэн ба туслах тоноглолууд, түүнчлэн бүх шугам хоолой, шинийн 
систем, секцүүд, хий, агаарын шугам хоолойн хаалт, арматурууд нь дугаарлагдсан 
байх ёстой. 

Алсын болон байрнаас удирдах удирдлагын системтэй арматурын 
байрлалыг схем дээр хос дугаар хэрэглэж тэмдэглэнэ. Нэг нь шуурхай ажиллагаа 
схемийн, нөгөө нь байрнаас удирдах удирдлагын дугаар байна. 

Yндсэн тоноглол нь зөвхөн дарааллын дугаартай байх ба туслах тоноглол нь 
хамаарагдах үндсэн тоноглолын дугаарын ард А, Б, В, Г г.м үсгүүдийг нэмж 
дугаарласан байна. 

Тоноглолыг үйлдвэрийн гол барилгын байнгын ханан талаас болон А 
эгнээнээс эхлэн  дугаарлана. 

Хоёр тусдаа байранд байрлах зуух бүрд А ба Б үсгийг нэмсэн 
зуухны  дугаарыг өгөх ёстой. 

Түлш дамжуулах системийн дамжлагуудыг түлш тээвэрлэх чиглэлийн дагуу 
дугаарлах бөгөөд хос дамжлагад А, Б үсгүүд нэмж тэмдэглэнэ. 

Эрчим хүчний тоног төхөөрөмжийн ашиглалтын  үеийн шинэчлэл, өөрчлөлт 
хийгдэхийн өмнө зураг схемд өөрчлөлт оруулах эрх бүхий ажилтан гарын үсэг зурж 
баталгаажуулсан байх ёстой. 

Эрчим хүчний тоноглолын ашиглалтын явцад гарсан өөрчлөлтүүдийг тэр 
даруйд нь зураг схемд тусгаж өөрчлөлт оруулан хариуцагчийн гарын үсэг, хугацааг 
тэмдэглэсэн байх ёстой. 

Заавар, журам, схем, зураг дээр хийгдэх өөрчлөлтийг  мэдвэл зохих 
ажилтнуудад танилцуулж зааварчилгаа өгч гарын үсэг зуруулах ёстой. 

Зурагт тэмдэглэсэн дугаар нь биет байдал дээр тэмдэглэсэнтэй тохирч 
байвал зохино. 

1.6.6. Технологийн схем (зураг) нь жинхэнэ ашиглагдаж байгаа схемтэй 
тохирч байгаа эсэхийг 3 жилд 1–ээс доошгүй удаа тулган шалгаж, шалгасан 
тухайгаа схем зураг дээр бичиж тэмдэглэсэн байна. 

Энэ хугацаанд ажлын схемийн гүйцэтгэлийн зураг, холбогдох зааврыг эргэн 
хянаж үзэх ёстой. 

Жагсаалт заавруудыг 2 жилд 1–ээс доошгүй удаа болон техникийн шинэчлэл, 
өөрчлөлт хийгдэх, ашиглалтын нөхцөл өөрчлөгдөх, технологийн ноцтой зөрчил 
гарах тухай бүр хянаж шаардлагатай нэмэлт өөрчлөлтийг оруулж байх ёстой. 
Нэгдсэн сүлжээний хэмжээнд мөрдөгдөх зааврууд нь диспетчерийн зохицуулалт 
хийх эрх бүхий байгууллагаар зөвшөөрөгдсөн байвал зохино. 

1.6.7. Шаардлагатай схем зургууд нь систем, станц, цахилгаан ба дулааны 
шугам сүлжээний ээлжийн диспетчер, цахилгаан станц, цех, дэд станц, цахилгаан 
ба дулааны шугам сүлжээний салбарын ээлжийн дарга нар болон хөдөлгөөнт 
шуурхай бригадын мастеруудад байх ёстой. Тоног төхөөрөмж, байгууламжийн 
ажиллагааны үндсэн схемийг тэдгээрийн ашиглалтын ажлын байранд үзэгдэхүйц 
газар байрлуулсан байвал зохино. 

Схемийг хадгалах асуудлыг дотоод заавар, журмаар шийдвэрлэх ёстой. 
1.6.8. Тоног төхөөрөмж, барилга байгууламж, реле хамгаалалт, телемеханик 

холбоо болон иж бүрэн техникийн автомат удирдлагын систем /АУС/-ийн 
ашиглалтын зааварт:  

 Тухайн тоног төхөөрөмж барилга байгууламжийн техникийн товч 
тодорхойлолт,  

 Байгууламжийн буюу иж бүрдэл байгууламжийн ажиллагааны горим ба 



аюулгүй ажиллагааг хангах нөхцөл, зааг,  

 Ажиллуулах бэлтгэлийг хангах, ажиллуулах ба зогсоох үйл ажиллагааны 
үйлдлүүдийн дараалал, хугацаа, горим параметрийг барих хэмжээ,  

 Аваарын ба хэвийн нөхцөлд тоног төхөөрөмж, барилга байгууламжид хийх 
үйлчилгээ,  
бусад ажлуудын дараалал, журам,  

 Уг тоноглол дээр ажиллахад мөрдөх хөдөлмөрийн аюулгүй байдал, тэсрэлт 
дэлбэрэлт ба галын аюулаас сэргийлэх талаар тавигдах шаардлагууд 
тусгагдсан байна. 
1.6.9. Шуурхай ажиллагаанд мөрдөгдөх бичиг баримтуудын жагсаалтыг 

хүснэгт.1.1-д үзүүлэв.  
Шуурхай ажиллагааны бичиг баримт нь нөхцөл байдлаас шалтгаалан 

өөрчлөгдөх бол холбогдох эрх бүхий байгууллага болон байгууллагуудын 
техникийн дээд удирдлагын шийдвэрээр хийгдэх ёстой. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Хүснэгт 1.1. Шуурхай ажиллагаанд мөрдөгдөх бичиг баримтуудын жагсаалт 

1.6.10. Эрчим хүчний үйлдвэр, байгууллагын шуурхай ажиллагааны хүмүүс 
нь ээлжид ажилласан бүх хугацааны туршид хийсэн ажил үйлдэл, тоног 
төхөөрөмжийн ажиллагаанд гарсан өөрчлөлт, хүлээн авсан, өгсөн мэдээ мэдээлэл, 
үүрэг даалгавар, түүний биелэлт зэргийг цаг хугацааны дарааллаар ойлгомжтой 
тодорхой байдлаар шуурхай ажиллагааны журналд бичиж тэмдэглэх ёстой. 

1.6.11. Техникийн удирдах ажилтнууд нь тоног төхөөрөмжийн эргүүл үзлэг, 
шуурхай ажиллагааны бичиг баримтууд, гарч байгаа гэмтэл өөрчлөлтийг устгаж 
байгаа байдал зэргийг шалгаж байх ёстой. 

1.6.12. Шуурхай ажиллагааны бичиг баримтууд, хянах хэмжүүрийн 
бүртгэлийн диаграмм, шуурхай ажиллагааны талаарх диспетчерийн яриа, автомат 
удирдлагын системийн мэдээллүүд нь журмын дагуу архивлагдан хадгалагдах 
ёстой: 

багаж хэрэгслийн бүртгэлийн заалт, бичлэгийн хамт сүүлийн 3 жилээр, 
шуурхай ажиллагааны ярианы бичлэг энгийн өдрөөр 10 хоногийн, хугацааг 

сунгаж болно 
шуурхай ажиллагааны аваарын болон зөрчил гарсан үеийн  бичлэг сүүлийн 3 

сараар, хугацааг сунгаж болно. 
1.6.13. Цахилгаан, дулааны станцын үндсэн тоноглол, дамжлага, цахилгаан, 

дулааны шугам сүлжээний байнгын ээлжийн ажиллагсадтай ажлын байруудад 
болон диспетчерийн байруудад тогтоогдсон маягтаар хоногийн ажиллагааны 
үзүүлэлт, мэдээг хөтөлнө. 

1.6.14.Техникийн удирдах ажилтнууд өдөр бүр шуурхай ажиллагааны баримт 
бичгүүдтэй танилцаж, тоног төхөөрөмж болон ашиглалтын хүмүүсийн ажиллагаанд 
гарсан зөрчил, доголдлыг арилгах арга хэмжээ авна. 

1.6.15. Эрчим хүчний үйлдвэр, байгууллагын үйл ажиллагаанд технологийн 
зөрчил (аваар, саатал, тоног төхөөрөмжийн эвдрэл гэмтэл, тасралт) гарах тухай бүр 
салбарын дээд байгууллагаас батлан гаргасан журам, зааврын дагуу судлах, 
бүртгэх, акт тогтоох ажлыг тухайн байгууллагын техникийн  удирдлагаар ахлуулсан 
комисс хариуцан, холбогдогчдын мэдүүлэг, үзлэг шалгалт, ярилцлага, хурал 
хэлэлцүүлэг зэрэг арга хэлбэрээр зохион байгуулна.  

1.6.16. Эрчим хүчний техник тоног төхөөрөмж, байгууламж, эд материал 
зэрэгт бүх төрлийн сорилт, туршилт, техникийн магадлал хийх тухай бүрд холбогдох 
дүрэм, журмын дагуу акт буюу протокол үйлдэнэ. 

1.6.17. Нэгдсэн сүлжээ, шугам сүлжээнүүдийн удирдах төв, цахилгаан 
станцуудын ерөнхий удирдах щитүүд нь аваарын ба онцгой үед, шуурхай 
ажиллагааны хүмүүсийн харилцан яриаг бичиж тэмдэглэх техник хэрэгслээр 
тоноглогдсон байх ёстой. 

1.6.18. Шуурхай ажиллагааны баримт бичиг, хяналт хэмжилтийн бичигч багаж 
хэрэгслүүдийн бичлэг диаграмм, технологийн зөрчлийн акт, техникийн туршилт 
сорилтын акт протокол, диспетчер-шуурхай ажиллагааны хүмүүсийн 
ярианы  бичлэгүүд болон хяналт автомат удирдлагын системээс өгсөн 
мэдээллүүдийг нарийн бүртгэх баримт материалд тооцож, зохих журмын дагуу 
бүртгэж, архивлан хадгалсан байвал зохино. 

1.7. Автомат удирдлагын систем (АУС) 

 1.7.1. Автомат удирдлагын систем (АУС) нь эрчим хүчний үйлдвэрлэлийг 
шуурхай диспетчерийн, үйлдвэрлэл-технологийн, зохион байгуулалт-эдийн засгийн 
удирдлагаар хангах нөхцөлийг бүрдүүлнэ. Энэ үүргийг дараах системүүдээр 
хэрэгжүүлнэ:  
 Технологийн үйл ажиллагааг удирдах автомат систем (ТҮАУАС); 
 Диспетчерийн автомат удирдлагын систем (ДАУС); 



 Үйлдвэрлэлийн автомат удирдлагын систем (ҮАУС); 
1.7.2. 180 МВт ба түүнээс дээш хүчин чадалтай эрчим хүчний блок бүхий 

дулааны цахилгаан станц, 1000 МВт ба түүнээс дээш суурилагдсан хүчин чадалтай 
усан цахилгаан станц, цахилгаан шугам сүлжээний байгууллагууд технологийн 
автомат удирдлагын системээр ажиллах ёстой. 

Мөн  орон нутгийн нөхцөл, үйлдвэрлэлийн болон эдийн засгийн боломжоос 
хамааран  заасан хэмжээнээс бага хүчин чадалтай цахилгаан станцуудыг 
технологийн үйл ажиллагааг удирдах автомат системээр тоноглож болно. 
 1.7.3. Эрчим хүчний нэгдсэн сүлжээ, цахилгаан дулааны шугам сүлжээний 
газруудад диспетчерийн автомат удирдлагын систем (ДАУС)-ийг ашиглана. 

1.7.4. АУС-ийг ашиглахдаа дараах заавруудыг мөрдөнө: 
эрчим хүчний систем, объектуудад АУС-ийг нэвтрүүлэх, ашиглах тухай дээд 

байгууллагын боловсруулсан удирдамж, нормативын баримт бичиг, стандартууд. 
 1.7.5. Эрчим хүчний нэгдсэн сүлжээ, цахилгаан станцууд, цахилгаан дулааны 
шугам сүлжээний газруудын АУС нь дараах зорилтуудыг иж бүрнээр нь 
шийдвэрлэнэ:  
 техник-эдийн засгийн төлөвлөлт; 
 эрчим хүчний үйлдвэрийн засварын ажлыг удирдах; 
 эрчим хүчний борлуулалтыг удирдах; 
 эрчим хүчний үйлдвэрлэлийн хөгжлийг удирдах; 
 бүтээгдэхүүний чанар, стандартчилал, хэмжил зүйг удирдах; 
 материал-техникийн хангамжийг удирдан зохицуулах; 
 түлшний хангамжийг удирдан зохицуулах; 
 тээвэр ба тээвэрлэлтийг удирдан зохицуулах; 
 боловсон хүчний асуудлуудыг удирдах, зохион байгуулах; 
 ашиглалтын ажиллагсдыг бэлтгэх; 
 нягтлан бодох бүртгэлийн үйл ажиллагааг удирдах, хөтлөх; 
 ерөнхий удирдлагаар хангах; 
 Технологийн үйл ажиллагааг удирдах автомат систем (ТҮАУАС), 
 Диспетчерийн  автомат удирдлагын систем (ДАУС), үйлдвэрлэлийн автомат 
удирдлагын систем нь бие даасан систем хэдий ч эрчим хүчний системийн 
интеграци дэд систем байх ёстой. 
 1.7.6. Эрчим хүчний үйлдвэр байгууллага нь өөрийн техникийн боломж, нэг 
маягийн зураг төслийн шийдэл болон хэрэглээний багц программуудыг үйлдвэрлэл 
ба эдийн засгийн талаар хамгийн үр дүнтэй ашиглах нөхцөлийг тусган, иж бүрнээр 
нь асуудлыг шийдвэрлэж чадах АУС-ийг сонгон авна. 
 1.7.7. АУС-ийн техник хэрэгслийн иж бүрдэлд дараах зүйлүүд багтана.  
 мэдээлэл цуглуулах ба дамжуулах хэрэгслүүд (мэдээлэл хүлээн авагч, 
холбооны суваг, телемеханикийн байгууламж, мэдээлэл дамжуулагч хэрэгсэл г.м); 
 мэдээллийг боловсруулах ба дүрс бичлэгт оруулах хэрэгсэл (цахим 
төхөөрөмж, аналоги ба дижитал төхөөрөмж, дисплей, хэвлэх байгууламж г.м); 
 удирдлагын хэрэгслүүд (хяналтын хэрэгсэл, гүйцэтгэх автоматууд, реле, 
чадал өсгөгч хэрэгслүүд г.м); 
 туслах системүүд (тасралтгүй ажиллагаатай цахилгаан тэжээл, агааржуулалт 
ба гал унтраах автомат хэрэгслүүд г.м); 
 1.7.8. АУС-ийг улсын комиссын актыг үндэслэн зохих журмын дагуу 
ашиглалтад оруулна.  
 АУС-ийг байнгын ашиглалтад оруулахын өмнө 6 сар хүртэл хугацаанд 
туршилтын журмаар ажиллуулж болно. 
  АУС-ийг байгуулах ба ашиглалтад оруулах ажлыг нэг буюу хоёр шаттайгаар 
гүйцэтгэж болно.  



 АУС-ийг үйлдвэрлэлийн байнгын ашиглалтад хүлээн авахын өмнө уг 
системийн гүйцэтгэвэл зохих зорилтуудыг бүрэн хангаж байгаа эсэхийг шалгаж 
хүлээн авах ёстой. 
 1.7.9. АУС-ийн техник хэрэгслүүд, программ хангамжийг хариуцах хэсгүүдийн 
үүргийг тодорхойлон тогтоож, тухайн үйлдвэр байгууллагын удирдлагын тушаалаар 
баталсны дараа АУС-ийг ашиглалтад оруулна. 

Эрчим хүчний байгууламж, тоног төхөөрөмжийн үйлчлэх хүрээний 
жагсаалтыг тухайн байгууллагын техникийн удирдлага батлах ёстой. 

1.7.10. УАС-д үйлчлэгч хэсгүүд нь дараах нөхцөлүүдийг хангасан байх ёстой: 
 АУС-ийг программ ба мэдээллээр хангах техник хэрэгслийн найдвартай 
ажиллагаа; 
 цахим төхөөрөмжид боловсруулсан мэдээг графикийн дагуу холбогдох 
хэсгүүдэд өгөх; 
 цахим төхөөрөмжийг мөрдөгдөж байгаа нормативын дагуу үр дүнтэй 
ашиглах; 
 ашиглагдаж байгаа программыг сайжруулах, системийн шийдвэрлэх 
зорилтуудыг нэмэгдүүлэх, анхдагч мэдээллийг хүлээн авах ба боловсруулах 
(бэлтгэх) тэргүүний технологи эзэмших зэргээр удирдлагын системийг 
боловсронгуй болгох ба хөгжүүлэх; 
 нормчлол-лавлагааны мэдээллүүдийг ангилах хэрэгсэл нэвтрүүлэх; 
 АУС-ийн шатлалын зэргэлдээх түвшнүүдийн хооронд мэдээлэл солилцох 
асуудлыг зохион байгуулах; 
 АУС-ийн ашиглалтад шаардагдах заавар ба аргачлалууд боловсруулах; 
 АУС-ийн ажиллагаа, эдийн засгийн үр ашгийн талаар судалгаа шинжилгээ 
хийж тайлан мэдээг тогтоосон хугацаанд нь гарган өгч байх; 
 АУС-ийн мэдээллийн аюулгүй байдлын хамгаалалт 

1.7.11. Автомат удирдлагын системийг ашиглагч нь техникийн удирдлагын 
баталсан, төслийн ба үйлдвэрлэгчийн баримт бичгээс гадна техникийн болон 
ашиглалтын баримт бичгийг  мөрдөх ёстой. 
 1.7.12. АУС-ын техник хэрэгслийн үзлэг, засвар үйлчилгээг батлагдсан 
график, дүрэм журмын дагуу хийх ёстой. 
 1.7.13. Эрчим хүчний нэгдсэн сүлжээ, диспетчерийн алба, үйлдвэрийн 
удирдлагууд нь АУС-ийн ажиллагаа, үр ашигт дүн шинжилгээ хийж АУС-ийг цаашид 
өргөтгөн сайжруулах, цаг алдалгүй техникийн шинэчлэлт хийх арга хэмжээ 
боловсруулна. 
 1.7.14. АУС-ийн техник хэрэгслүүд нь найдвартай цахилгаан тэжээл, ажиллах 
орчны температур ба чийглэгийг тогтоосон хэмжээнд барих систем, гал унтраах 
автомат системээр хангагдсан байх ёстой. 

1.8. Хэмжил зүйн хангалт 

1.8.1. Эрчим хүчний байгууллага бүр хэмжлийн нэгдмэл байдлыг хангах 
зорилгоор доор дурдсан асуудлуудыг багтаасан иж бүрэн арга хэмжээг хэрэгжүүлэх 
ёстой: 

хэмжих хэрэгслүүдийг улсын шалгалт баталгаажуулалтад зохих хугацаанд нь 
бүрэн хамруулах; 

шалгалтад хамрагдаагүй хэмжих хэрэгслийг шалгалтад хамруулах ажлыг 
зохион байгуулах; 

хэмжлийг гүйцэтгэхдээ баталгаажсан аргачлалыг ашиглана; 
 технологийн параметрийн хяналт ба сорилт туршилтын ажлын хэмжил болон 
арилжааны үйл ажиллагаа тус бүрд шаардлагатай нарийвчлал бүхий хэмжих 
хэрэгслийг хэрэглэх; 



 хэмжих хэрэгслүүдийн засвар үйлчилгээ, шалгалт тохируулга болон хэмжил 
зүйн дотоодын хяналт шалгалтыг зохион байгуулах;  
 1.8.2. Эрчим хүчний нэгдсэн сүлжээ ба үйлдвэрүүд дээр хэмжил зүйн ажлыг 
хариуцсан мэргэжлийн алба буюу хэсгийг зохион байгуулан ажиллуулах ба тэдгээр 
нь  эрх бүхий байгууллагаар итгэмжлэгдсэн байх ёстой. 
 1.8.3.Тоног төхөөрөмжүүдэд тавигдсан хэмжих хэрэгслүүд нь зураг төсөл, 
нормативын баримт бичгээр тогтоосон нийлүүлэлтийн техникийн нөхцөлүүдийг 
хангасан байх ёстой. Эдгээр хэмжих хэрэгсэл нь тоног төхөөрөмжийн техникийн 
байдал ба горим ажиллагааг хянах, цахилгаан ба дулааны эрчим хүчний 
үйлдвэрлэсэн, зарцуулсан, түгээсэн хэмжээг тооцох, материал, түлшний орлого 
зарлагыг бүртгэх болон эрүүл ахуй, аюулгүй ажиллах нөхцөлийг хангах, байгаль 
орчныг хамгаалах талаар тавигдах норм хэмжээнд хяналт тавих нөхцөлийг 
бүрдүүлэх ёстой. 
 1.8.4. Үйлдвэрт байгаа бүх төрлийн хэмжих хэрэгслүүд болон мэдээлэл 
хэмжилтийн системүүд нь бүрэн бүтэн бөгөөд тасралтгүй ажиллагаанд буюу 
ажиллагааны бэлэн байдалд байх ёстой. Ажиллаж байгаа тоног төхөөрөмжийн 
хэмжих хэрэгслийг засварлах шаардлага гарвал бэлтгэл хэмжүүрийг залгасны 
дараа уг хэрэгслийг засварлана. 

1.8.5. Тоног төхөөрөмжийг ашиглалтад оруулахаас өмнө болон ашиглалтын 
явцад тэдгээрт тоноглогдсон бүх түвшний үйлдвэрлэлийн автомат удирдлагын 
системд ордог мэдээлэл хэмжлийн сувгуудыг нэг бүрчлэн шалгаж тохируулсан байх 
ёстой. 

1.8.6. Эрчим хүчний объектод ашиглагдаж байгаа ажлын ба үлгэр жишээ бүх 
хэмжих хэрэгслүүд улсын шалгалт баталгаажуулалтад хамрагдах ёстой. 

1.8.7. Шалгаж тохируулаагүй мэдээлэл-хэмжлийн системийг ашиглаж 
болохгүй. .  

Улсын шалгалт баталгаажуулалтад орж тэнцсэн хэмжих хэрэгслүүд 
баталгааны тэмдгээр битүүмжлэгдэж, гэрчилгээ олгогдсон байх ба битүүмжлэл 
тэмдэг нь алга болсон бол тухайн хэмжих хэрэгслийг баталгаажуулаагүйд тооцно. 

1.8.8. Эрчим хүчний үйлдвэр байгууллага бүр улсын шалгалтад хамрагдвал 
зохих хэмжих хэрэгслүүдийнхээ жагсаалт, шалгуулах хугацааныхаа графикийг 
үйлдэж, тухайн дэвсгэр нутаг дахь эрх бүхий хэмжил зүйн  байгууллагад 
батлуулахаар хүргүүлбэл зохино. Шалгах хугацаа ба шалгалтыг зохион байгуулах 
асуудлыг хэмжих хэрэгслийг зохион бүтээгч болон техникийн норматив 
боловсруулдаг байгууллагын стандарт шаардлагын дагуу хийж гүйцэтгэнэ. 
 1.8.9. Тоног төхөөрөмжийн бүтцийн дотор байрлуулсан хэмжих хэрэгслүүд 
(диаграмм тоолуур, дулаан цахилгаан хуваарилагч, эсэргүүцлийг дулаанаар 
өөрчлөгч, гүйдлийн ба хүчдэлийн трансформаторууд, шунт, шугамын ба өнцгийн 
шилжилтийг мэдрэгч датчик г.м)-ийг шалгах хугацаа нь тоног төхөөрөмжийг засварт 
оруулах хугацаатай тохирч байх ёстой. 
 1.8.10. Эрчим хүчний объектын технологийн параметрийг хэмжих үйл 
ажиллагааг эрх бүхий байгууллагаас баталсан стандартын  дагуу явуулах ёстой. 

1.8.11. Эрчим хүчний тоног төхөөрөмжийн хэмжих хэрэгслүүдийг засах, 
шалгах, угсрах ажлыг графикийн дагуу гүйцэтгэх ёстой. 

1.8.12. Хэмжих багажийн клем, хэмжил хийх дараалал,  үйл ажиллагааны 
журмыг эрх бүхий байгууллагаас батална. 

1.8.13. Тоног төхөөрөмжийн горим ажиллагааг хангахад зориулагдсан 
тэдгээрийн удирдах самбарт суурилагдсан бичдэг ба заадаг хэмжих хэрэгслүүд нь 
параметрийн хэвийн хэмжээний хязгаарыг заасан тэмдэглэгээтэй байвал зохино. 
 1.8.14. Улсын шалгалт баталгаажуулалтад үл хамрагдах бөгөөд тоног 
төхөөрөмжийн найдвартай, хэмнэлттэй ажиллагааг хянах болон туршилт 



тохируулга, шинжилгээ судалгааны ажилд зориулагдсан хэмжих хэрэгслүүдэд 
шалгалт тохируулга хийгдэх ёстой. Заалтын тохируулгыг тухайн байгууллагын 
хэмжилзүйн алба, техникийн дээд удирдлагын баталсан графикийн дагуу 
гүйцэтгэнэ. 
 1.8.15. Хэмжих хэрэгсэлд ээлжит үзлэг, техникийн үйлчилгээ засвар хийх 
ажлын давтамжийн хугацааг  эрчим хүчний объектын техникийн удирдлагын 
баталсны дагуу хэмжил зүйн алба тогтоох ёстой. Албаны ажилчид нь хэмжилзүйн 
тусгай сургалтад хамрагдан хэмжих хэрэгсэлд засвар үйлчилгээ, шалгалт 
тохируулга хийх эрх авсан байна. 

1.8.16. Тохируулгын ажлын үр дүнг паспортод тэмдэглэх ба тохируулсан 
тэмдэглэгээ, сертификаттай ашиглалтын бичиг баримтын бичлэгүүд хавсрагдана. 

1.8.17. Төслийн ажлын зураг түүний боловсруулалтын хяналтыг хэмжил зүйн 
алба хянах ёстой. 

1.8.18. Эрчим хүчний хяналтын албаны ажилтнууд үүрэг чиглэлийнхээ дагуу 
хэмжил тохируулгын ажлыг гүйцэтгэх ёстой. 
 1.8.19. Тоног төхөөрөмжийн технологийн хяналт удирдлагын хэсгүүдийг 
нэгтгэн байрлуулсан щит буюу самбарууд нь автоматаар сэлгэн залгагдах 2 талын 
тэжээлтэй байвал зохино. Гаднаас цахилгаан тэжээл авдаг хэмжих хэрэгслүүд нь 
хүчдэл тасарсныг заах дохиололтой байвал зохино. 

2. Дэвсгэр нутаг, үйлдвэрлэлийн барилга ба байгууламж 

2.1. Дэвсгэр нутаг 

 2.1.1. Дэвсгэр нутаг, барилга, байгууламжийнхаа эрүүл ахуй, техникийн ба 
ашиглалтын түвшнийг зохих хэмжээнд байлгахын тулд эрчим хүчний объект нь 
дараах асуудлуудыг шийдвэрлэж, бүрэн гүйцэд хэрэгжүүлсэн байх ёстой: 
 газрын гадаргуу дээрх ба хөрсөн доорх усыг дэвсгэр нутаг, барилга 
байгууламжаас зайлуулах систем. (дренаж, худаг, шуудуу, ус зайлуулах суваг г.м.); 
 үйлдвэрлэлийн чимээ шуугианыг норм хэмжээнд байлгах зориулалтын уурын 
үлээлгийн хоолойн шуугиан намсгагч болон бусад эх үүсвэрүүд дээрх чимээ 
шуугианыг намсгах, дарах тусгаарлах зориулалтын хэрэгсэл төхөөрөмжүүд; 
 цэвэр, бохир усны болон дулаацуулгын шугам сүлжээ, хийн ба хатуу, шингэн 
түлш дамжуулах байгууламж, үнсийг усаар зайлуулах цогцолбор болон тэдгээртэй 
холбоотой байгууламжууд; 
 ундны усны эх үүсвэрүүд, усан сан, ус хангамжийн эх үүсвэрүүдийн ариун 
цэврийн хамгаалалтын бүс,  
 төмөр зам ба авто зам, тэдгээрийн гарам зөрлөг, галын усны цэгүүд ба усан 
сан, ус хөргөлтийн сангуудад хүрэх зам чөлөө, гүүр, явган хүний зам, гарц; 
 хөрсний гулсалт, нуралт, суултаас болон үерээс хамгаалах хамгаалалт, эрэг 
далангийн бэхэлгээ;  
 үндсэн ба ажлын реперүүд ба маркууд; 
 гүний усны горимын хяналтын пьезометрүүд болон хяналтын цооногууд;  
 харуул хамгаалалтын инженер-техникийн хэрэгслүүд, (хашаа, шалган 
нэвтрүүлэх хэсэг, харуулын цэг гэх мэт); 
 аянгын хамгаалалт ба газардуулгын системүүд. 
 Үүнээс гадна дэвсгэр нутгийг тохижуулах, мод, зүлэг тарих ажлыг тогтмол 
хийдэг байвал зохино.  

2.1.2. Хаалтай дэвсгэр дэх цэвэр, бохир ус, дулааны шугамууд, кабель, хий 
болон агаар дамжуулах хоолойнуудын газар доорх байрлалыг хөрсөн дээр нь таних 
тэмдэг тавьж заасан байвал зохино. 

2.1.3. Нутаг дэвсгэрт тэнэмэл гүйдэл байгаа тохиолдолд газар доорх металл 
хийцтэй байгууламж, шугам сүлжээг зэврэлтээс хамгаалах цахилгаан химийн 



хамгаалалтаар хангасан байх ёстой.  
 2.1.4. Нутаг дэвсгэрт байгаа газрын хэвгий, эрэг налуу, нүх ганга, овоолго 
зэргийн ерөнхий байдалд тогтмол хяналт тавьж, борооны улирал эхлэхийн өмнө 
сайтар шалгаж, шаардлагатай бэхлэх арга хэмжээнүүдийг авч байвал зохино. 

2.1.5. Хаврын улиралд ус зайлуулах бүх шугам байгууламжуудад үзлэг хийж, 
хайлсан цасны усыг урсгахад бэлэн болгох ба байшин барилгын ханыг нэвтэлж 
орсон кабель, хоолой, салхилуурын сувгийн нүх сүвнүүдийг чигжиж нягтруулах арга 
хэмжээ авч, ус сорох механизмуудыг ажлын бэлэн байдалд оруулж байх ёстой. 
 2.1.6. Цахилгаан станц, дулааны станцуудад хөрсний усны горим хяналтын 
цооногуудын усны түвшин (пьезометр)-д ашиглалтын анхны жилд сард 1-ээс 
цөөнгүй хяналтын хэмжилт хийх бөгөөд цаашид хөрсний усны түвшний өөрчлөлтөөс 
хамааруулан хяналтын хэмжилтийг цөөрүүлж болох боловч улиралд 1-ээс доошгүй 
удаа хийж байвал зохино. Хөрсний бохирдолтой бүсэд хөрсний усанд тавих 
хяналтыг тухайн байгууллагын зааврын дагуу тусгай хөтөлбөрөөр хийж гүйцэтгэнэ. 
Цооногоос усны сорьц авч химийн шинжилгээ хийх, усны температурыг хэмжих 
ажлыг үйлдвэрийн зааврын дагуу гүйцэтгэнэ. Хэмжилт, шинжилгээний дүнг тусгай 
журналд бичсэн байна. 
 2.1.7. Цахилгаан станц, дулааны станцын хог хаягдал их хэмжээгээр 
хуримтлагддаг газруудад хөрсний усанд хяналт тавих цооногууд байгуулан, 
тэдгээрээс хагас жилд 1-ээс цөөнгүй удаа хөрсний усны шинжилгээ хийж, дүнг орон 
нутгийн холбогдох байгууллагад өгч байх ёстой.  
 2.1.8. Хэрэв эрчим хүчний объектын дэвсгэр газарт хөрсний гулсалт, суулт, 
овойлтын үзэгдэл ажиглагдвал түүний шалтгааныг илрүүлэн хөрсний хэвийн 
байдлыг хангах, үр дагаврыг арилгах арга хэмжээг нэн даруй авч байвал зохино. 
 2.1.9. Үйлдвэрийн дэвсгэрээс гадна барилга байгууламж барих ажлыг зөвхөн 
зураг төслөөр хийж гүйцэтгэнэ. Дэвсгэрээс гадна хийгдэх бүх барилга угсралтын 
ажлыг зөвхөн үйлдвэрийн удирдлагын зөвшөөрлөөр гүйцэтгэнэ. Хийн хоолой, 
тулгуурууд дээгүүр тавигдсан шугам хоолойн доор байшин, байгууламж  барьж 
болохгүй. 
 2.1.10. Цахилгаан, дулааны станцын мэдэлд байдаг төмөр зам, түүний гүүр, 
байгууламжуудын ашиглалт, засварыг "Төмөр замын техник ашиглалтын дүрэм”-
ийн дагуу хийж гүйцэтгэнэ. 
 2.1.11. Нутаг дэвсгэртээ байгаа авто зам, гүүр байгууламжуудын ашиглалт 
засварыг "Авто замын техник ашиглалтын дүрэм”-ийн дагуу гүйцэтгэнэ.  
 2.1.12. Үйлдвэрийн зааварт тусгагдсан хэмжээ ба хугацаанд гүүрний байдалд 
дараах үзүүлэлтүүдээр хяналт тавина: тулгуурын суулт, хазайлт;  дам нурууны 
суулт, хэвтээ байрлалын өөрчлөлт; гүүрний дээд явах хэсгийн өөрчлөлт.   
 Үүнээс гадна капитал (бетонон) гүүрт 10 жилд нэг удаа, модон гүүрт 5 жилд 
нэг удаа үзлэг хийж, шаардлагатай бол туршиж шалгах хэрэгтэй.  
 Гүүрт урьдчилсан үзлэг шалгалт хийхгүйгээр шууд  туршиж болохгүй.  
 Гүүрийн гагнагдсан ба тавлаж хадагдсан төмөр хэсгүүд болон гагнуураар 
бэхжүүлсэн төмөр, төмөр бетон хэсгүүдэд өвлийн улиралд сард нэгээс доошгүй, 
харин агаарын температур -20°C градусаас хүйтэн болбол өдөр тутам үзлэг хийж 
байх ёстой. 

2.1.13. Хүйтний улиралд гүүрний явах хэсэг ба хоёр талын замын хэсгүүдийн 
цас мөсийг цэвэрлэж байх хэрэгтэй. 

2.2. Үйлдвэрлэлийн барилга байгууламж, эрүүл ахуй-техникийн 
тоноглолууд 

 2.2.1. Эрчим хүчний объектын барилга байгууламж нь зориулалтын хэрэгцээг 
удаан хугацаанд найдвартай хангах, хөдөлмөрийн аюулгүй байдал, эрүүл ахуйн 



шаардлагыг хангахуйц бүрэн бүтэн байвал зохино. 
 Эрчим хүчний үйлдвэрлэлийн барилга байгууламжуудын ашиглалтын явцад 
үйлдвэрийн заавар журамд заагдсан хэмжээгээр тогтмол ажиглалт хийдэг байх 
ёстой. Тогтмол ажиглалтаас гадна барилга байгууламжийн эвдрэл гэмтлийг 
илрүүлэх зорилгоор жилд хоёр удаа (хавар, намар) техникийн ерөнхий үзлэг хийх 
ёстой. Аваарын дараа буюу байгалийн гамшиг (хүчтэй салхи, ширүүн бороо, их цас, 
гал түймэр, газар хөдлөлт) тохиолдсон үед ээлжит бус үзлэг хийж гэмтлийг 
тодорхойлно. 

Үйлдвэрийн барилга байгууламжид тухайн байгууллагын удирдлагын 
баталсан жагсаалтын дагуу үйлдвэрлэлийн үндсэн барилга байгууламжийн гол 
тулгуур болон бусад хэсгүүдэд эрх бүхий мэргэжлийн байгууллагаар техникийн 
магадлал хийлгэх ёстой. 

25 ба түүнээс дээш хугацаагаар ашиглагдаж байгаа үйлдвэрийн барилга 
байгууламжид байр байдлаас үл шалтгаалан бат бэх, тогтвортой байдлыг иж 
бүрнээр нь үнэлэх, ашиглалтын найдвартай байдлыг мэргэжлийн байгууллагатай 
хамтран цаашид  шаардлагатай гэж үзвэл 5 жилд нэгээс доошгүй удаа хяналт, 
магадлал хийх ёстой. 

2.2.2. Хаврын үзлэгээр зуны улиралд барилга байгууламжийн эрүүл ахуй, 
техникийн системд хийх засварын эзлэхүүн ба дараа жилийн их засварын 
төлөвлөгөөнд тусгах ажлын эзлэхүүнийг тодорхойлно.  

Намрын техникийн үзлэгээр барилга байгууламжийн өвлийн бэлтгэлийг 
шалгасан байвал зохино. 
 2.2.3. Цахилгаан, дулааны станцын барилга байгууламж, тоног 
төхөөрөмжийн суурийн суултад (турбоагрегат, зуух, тэжээлийн насос, алх тээрэм) 
ашиглалтад орсон анхны жилд 2 удаа, дараагийн жилд 2 удаа, цаашид жилд 1 удаа 
ажиглалт хийж суулт тогтворжсон (жилд 1мм-ээс доош)-оос эхлэн 5 жилд нэг удаа 
ажиглалт хийнэ. 
 2.2.4. Уурхай байсан газарт, эсвэл тоног төхөөрөмжийн доргилтоор 
нягтруулсан хөрс, суулттай хөрс болон бохирдсон, олон жилийн мөнхийн цэвдэгтэй 
хөрсөн дээр баригдсан, мөн газар хөдлөлтийн 7 баллаас дээш идэвхтэй бүс нутагт 
баригдсан барилга байгууламжийн суурийн ажиглалт, техникийн үзлэгийг тухайн 
үйлдвэрийн зааврын дагуу 3 жилд нэгээс цөөнгүй удаа тусгай хөтөлбөрөөр заагдсан 
хугацаанд хийж гүйцэтгэх ёстой.  
 2.2.5. Цахилгаан, дулааны станцын утааны яндан, утааны хоолойд жилд нэг 
удаа (хавар) гадаад үзлэг хийх ёстой. Утааны яндангийн дотоод үзлэг шалгалтыг 
ашиглалтад орсноос хойших 5 жилд нэг удаа, цаашид шаардлагын дагуу буюу 15 
жилд нэгээс доошгүй удаа хийж байх ёстой. 100 м ба түүнээс дээш өндөртэй 
яндангийн эгц босоо байдалд өөрчлөлт хазайлт үүсэж буй эсэхийг 5 жилд 1-ээс 
доошгүй удаа, бүх зүг чиглэлд нь геодезийн аргаар хэмжилт шалгалт хийж байх 
ёстой. 
 2.2.6. Барилга байгууламж болон тоног төхөөрөмжийн суурьт үзлэг хийхдээ 
хөдөлгөөнт тулгуур, тэлэлтийн заадал, гагнаасан болон тавлан хадалт ба боолтон 
холбоос, төмөр ба бетон бүтцийн хэсгүүд ба залгаанууд, зэврэлт, деформаци, 
төмөр бетон бүтцэд хийгдсэн арматурын төмөр ба жижиг хэсгүүдийн ерөнхий 
байдал болон өргөх цамхгийн доогуурх бүтээц, суурь талбай зэрэг динамик ба 
дулааны ачаалалтай ажилладаг хэсгүүдийг шалгана. 
 2.2.7. Хими-ус бэлтгэлийн тоноглолын байранд ус цуглуулах худаг, 
шүүрүүлэх урсгах суваг, давсны болон коагулянтын уусмалуудыг бэлтгэх хадгалах 
дөрвөлж (ячейк), хүчил, шүлтийн сав, тоноглолтой байрны шал зэрэгт тогтмол 
хяналт тавьж, хэвийн байдалд байлгах ёстой. 
 2.2.8. Барилгын эд ангиудад ан цав гарсан, мурийж гулзайсан зэрэг 



эвдрэлийн гадаад шинж тэмдэг илэрвэл тэдгээрт гэмтлийн өөрчлөлтийг мэдээлэх 
тэмдэг ба хэмжих багаж хэрэгсэл тавих зэргээр байнгын хяналт ажиглалт тогтоох 
ёстой. Илэрсэн гэмтэл, согогийн талаар барилга байгууламжийн ашиглалтын 
журналд тэмдэглэж уг гэмтлүүдийг арилгах хугацааг тогтоосон байвал зохино. 
 2.2.9. Зураг төслийг боловсруулсан байгууллага ба барилга байгууламжийн 
бүрэн бүтэн байдлыг хариуцсан хүний зөвшөөрөлгүйгээр барилга (барилгын үндсэн 
болон тусгаарлах хийц)-д шинээр нүх, цонх гаргах, барилгын бүтцүүдэд тоног 
төхөөрөмж, шугам хоолой, өргөх тээвэрлэх хэрэгсэл зэрэг байгууламжуудыг нэмж 
бэхлэх, байрлуулах, багана тулгуурын холбоосыг огтлох, салгах зэрэг үйлдэл  хийж 
болохгүй.  
 Мөн бэлтгэл тоног төхөөрөмж, материал болон бусад эд зүйлсийг 
зориулалтын бус тавцан, талбайд  хадгалж болохгүй.  
 Барилгын шал, дээвэр хучилтын хэсэг бүрд зураг төслийн өгөгдлийг үндэслэн 
даацын дээд хэмжээг тогтоож, түүнийг харагдахуйц газарт бичиж байрлуулсан 
байвал зохих ба ашиглалтын явцад даац буурах нөхцөл бий болсон бол даацыг 
тооцоо туршилтаар шинэчлэн тогтоох ёстой.  
 2.2.10. Хавар ба намрын улиралд барилга байгууламжийн дээвэр дээрх хог 
үнс, засварын хаягдлыг цэвэрлэн зайлуулж, борооны ус зайлуулах системийг 
цэвэрлэж ажиллагаатай болгосон байвал зохино. 
 2.2.11. Барилга байгууламжуудын металл хэсгүүдийг зэврэлтээс хамгаалсан 
байх ба зэврэлтийн хамгаалалтын үр дүн, зэврэлтийн явцыг тогтмол шалгадаг байх 
ёстой 
 2.2.12. Эрчим хүчний объектын барилга байгууламж, тоног төхөөрөмжийн 
өнгө будаг нь үйлдвэрийн гоо зүй, ариун цэврийн болон таних ялгах нөхцөл, 
шаардлагыг хангасан байвал зохино.  
 Барилгын гадаад, дотоод хэлбэр төрх, өрөө тасалгааны зохион байгуулалтыг 
өөрчлөх бол эрх бүхий байгууллагаас зөвшөөрлийг заавал авч, зураг төсөл хийлгэх 
ёстой. 
 2.2.13. Барилга байгууламж, тоног төхөөрөмжийн хийц, суурь нь хүчил, шүлт, 
тос, уур ус орох, нэвчихээс хамгаалагдсан байх ёстой. 
 2.2.14. Дулаацуулга ба салхилуурын системүүдийн техникийн байдал болон 
тэдгээрийн ажиллагааны горим нь ажлын байрны агаарын параметрүүдийг норм 
хэмжээнд байлгаж, эрчим хүчний тоног төхөөрөмжийн хэвийн ажиллагааг хангах ба 
хаалт хашлагуудыг урт удаан хугацаанд ашиглах боломжийг бүрдүүлсэн байх 
ёстой. Дулаацуулгын ба салхилуурын системүүдийг тухайн байгууллагын 
боловсруулсан ашиглалтын зааврын дагуу ашигланa. 
 2.2.15. Барилга, байгууламжийн хийц хэсгүүд, тавцан болон  тээврийн зам 
гарцууд нь ямагт чөлөөтэй, цэвэр байх ёстой. 
 Түлш дамжуулах дамжлагын байрны температур 5°С-аас доош байх болон 
байрны хана, шалны заадас, шаваас, эвдэрч зай завсар гарсан байвал усан 
цэвэрлэгээ  хийж болохгүй. Усан цэвэрлэгээний горим, графикийг тухайн хэсгийн 
зааврын дагуу хийж гүйцэтгэнэ. 
 2.2.16. Зуух, турбин цехүүдийн болон бусад усан угаалга цэвэрлэгээ хийж 
байх шаардлагатай байруудын шал нь ус доош нэвчихгүй, тэгш гөлгөр бөгөөд, 
угаалгын ус худаг суваг руугаа чөлөөтэй урсахаар зохих налуутай байх ёстой. 
 
 
 
 
 
 



3. Усан техникийн барилга байгууламжууд ба цахилгаан станцын 
усны аж ахуй, гидротурбины төхөөрөмж 

3.1. Усан техникийн байгууламжууд ба тэдгээрийн механик тоноглол 
усан техникийн барилга байгууламж 

Усан техникийн барилга байгууламж 
 3.1.1. Усан техникийн барилга байгууламжуудын ашиглалтын үед тэдгээрийн 
аюулгүй, найдвартай ажиллагааг хангасан байхаас гадна цахилгаан, дулааны 
станцын технологийн тоног төхөөрөмжүүдийн үр ашигтай, тасралтгүй жигд 
ажиллагаа, байгаль орчны хамгаалалтын шаардлагыг хангасан байх ёстой. Үүний 
тулд усыг үл шүүрүүлэх ба ус хаях сувгийн хаалт, тоног төхөөрөмжүүдийн 
найдвартай ажиллагаанд онцгой анхаарал тавивал зохино. 
Усан техникийн барилга байгууламжууд (усны далан, хамар, суваг шуудуу, хоолой, 
үнсэн сангийн далан, авах ба хаях хоолой гэх мэт) нь эдэлгээний хугацаа, 
тогтвортой ажиллагаа, бат бэхийн үзүүлэлтээрээ норматив (зураг төсөл)-ийн 
шаардлагыг хангасан байвал зохино.  
 Байнгын усан түрэлт (даралт)- д байдаг барилга байгууламж, хийцүүд 
болон тэдгээрийн суурь, нийлсэн хэсгүүдийн (заадал) ус үл нэвчилт ба шүүрүүлэх 
чадвар нь норматив (зураг төсөл) -ийн шаардлагыг хангасан байх ёстой. 
Усан техникийн байгууламжууд нь физик, химийн болон биологийн тааламжгүй 
нөлөөллөөс эвдэрч гэмтэх явдлаас хамгаалагдсан байх ёстой ба эвдрэл гэмтэл 
гарсан тухай бүрд засварлагдаж байх ёстой. 
Усан түрэлтийг хаах зориулалтын усан техникийн байгууламжууд нь 25 ба түүнээс 
дээш жил ашиглагдсан бол, тэдгээрт тухайн үеийн техникийн байдлаас үл 
хамааруулан бат бэх, тогтвортой, ашиглалтын найдвартай байдлын үнэлгээ гаргах 
иж бүрэн шалгалт шинжилгээг мэргэжлийн байгууллагаар хийлгэх ёстой. Иж бүрэн 
шалгалт, шинжилгээний дүнгийн дагуу тухайн усан техникийн байгууламжийн 
найдвартай ажиллагааг хангах арга хэмжээг авах ёстой. 
 3.1.2. Усан техникийн бетонон байгууламжуудад зэврэлт, усны элэгдэл, 
кавитац зэрэг динамик ачааллын үйлчлэлээс үүссэн гэмтэл, ус шүүрэлт,  тос, 
хөлдөлт  тохируулах болон усны түвшин өөрчлөгддөг хэсгүүдэд бетоны бат бэхийн 
шалгалтыг хийх ёстой.  
 Хэрэв бат бөх нь зураг төслийн хэмжээнээс бага байвал бэхлэх арга хэмжээ 
авах хэрэгтэй. 
 3.1.3. Шороон далан хашилт нь усан сангийн ус давж урсах, борооны усанд 
угаагдаж урсахаас хамгаалагдсан байх ёстой. Шороон байгууламжийн налуугийн 
бэхлэлт, шүүрүүлэх ба борооны ус зайлуулах сүлжээнүүд байнга хэвийн байдалд 
байх ёстой.  
 Шороон байгууламжууд, ялангуяа сул, ус нэвчдэг хөрсөнд татсан суваг 
шуудуу, далангуудыг амьтан, мал гэмтээхээс хамгаалсан байвал зохино.  
 Сувгийн хөвөө, дотор талын нурсан шороо, хогийг тогтмол цэвэрлэж, шороон 
байгууламжийн налуу хана, хярыг хэрэв төсөлд тусгагдаагүй бол ургасан мод, бут 
сөөгөөс чөлөөлж байх хэрэгтэй. Сувгуудын дээгүүр шаардлагатай газруудад шат, 
гүүр ба хашлага тавьж өгөх хэрэгтэй. 

3.1.4. Усан сангийн далан, сувгийн доторлогооны агшилт суналтын 
заадлуудын нягтруулга чигжээсний найдвартай байдал байнга хангагдаж байх 
ёстой. 
 3.1.5. Суваг, далангийн налуу хана, захад болон тулгуур ханын ойролцоо, 
нуралтын хүрээнд ачаа хураах болон төмөр зам, авто машины зогсоол зэрэг 
барилга байгууламжуудыг зураг төслийн үндэслэлгүйгээр  барьж болохгүй. 

Нуралтын аюултай бүсийн хүрээг газар дээр нь тиг тэмдгээр зааж өгсөн 



байна. 
 3.1.6. Хөрсний усны түвшин дээр байдаг газарт байгуулсан далангийн налуу 
ханын доогуур хөлдөх ба эвдрэхээс хамгаалах зорилготой дулаалга буюу 
шүүрүүлэх систем хийж өгсөн байвал зохино.  
 3.1.7.  Шүүрч гарсан усыг зайлуулах систем нь усны хэмжүүртэй, бүрэн бүтэн 
байх ёстой. 
Шүүрүүлэх системийн усыг байгууламжаас байнга зайлуулж байх ёстой. Хэрэв 
усаар хөрс урсаж байвал түүнийг зогсоох арга хэмжээ авах хэрэгтэй. 
 3.1.8. Хөлдүү хэлбэрийн шороон далан, түүний суурь, эрэгтэй нийлсэн хэсэг, 
далангийн доторх байгууламж (усны шугам хоолой, хөндий г.м.)-ууд нь байнга 
хөлдүү байдалдаа байх ёстой. Хэрэв тусгай тоноглолтой бол түүний ажиллагааны 
горимыг зааврын нь дагуу тогтооно. 
 3.1.9. Шороон далангийн шаварлаг гол (ядро), экран, ус зайлуулах хоолойн 
төхөөрөмж, шилжүүлгийн шүүлтүүр зэрэг нь хөлдөх, хөлдөж хагарахаас 
хамгаалагдсан байвал зохино. 
Далангийн хормойн тулгуур хэсэг (упорный призм) -ийн улирлын байдлаар хөлдөж 
гэсдэг овор ихтэй материал (том чулуу, бетон цутгамал г.м.)-ууд нь хүйтнийг 
тэсвэрлэх норматив зураг төслийн шаардлагыг хангаж байвал зохих ба түүний 
ашиглалтын 10-15 жил тутамд механик ба хөдөлгөөнгүй байдлын шалгалт хийж 
байх ёстой. 
 3.1.10. Олон жилийн цэвдэгтэй ба хөлдүү суурин дээр байгуулагдсан шороон 
далангийн суурийн температурын горимд болон хөрсний хөлдөлт гэсэлтийн үед 
даланд гэмтэл үүсэж буй эсэхэд тогтмол хяналт тавивал зохино.  
Далангийн дээр доод урсгалын призмийн чулуулгийн булангийн хоосон зайд мөс 
үүсэхийг хянах шаардлагатай. Хоосон зайг нь мөсөөр дүүргэх нөхцөлийг  тооцон 
үзсэн, шилжилтийн бат бөх чанарт нь 10-15 жил тутамд туршилт хийх 
шаардлагатай. 
 3.1.11. Усан цахилгаан станцын газар доорх барилгын ашиглалтын явцад 
нэвчилт шүүрэлтийн ус болон дамжуулах шугам хоолойноос гэнэтийн байдлаар ус 
алдах үед түүнийг шахаж зайлуулах насосуудын ажлын бэлэн байдлыг 
хангах,агааржуулах төхөөрөмж ба аваарын гэрэлтүүлэг, аюулын гарц зэргийн 
хэвийн байдалд байнгын хяналт тавьж байх ёстой. 
 3.1.12. Сувгаар урсаж байгаа усны хурд нь сувгийн хана, ёроолыг идэж 
урсгахааргүй, ёроолд нь хог хуримтлагдахааргүй байх ёстой. Усны урсгалын 
хамгийн дээд ба доод хурдыг орон нутгийн нөхцөлийг харгалзан тогтооно. 
 3.1.13. Усан сан, нуур, суваг, ус шахах хоолойг дүүргэх ба юүлэх, мөн 
түвшнийг өөрчлөх үйл ажиллагааг алгуур гүйцэтгэвэл зохих ба байгууламжийн 
хананд үйлчлэх даралтыг хэт ихэсгэхгүй, налуу ханыг нураахгүй, усны хоолойд 
хоосролт (вакум) ба усан цохилт үүсгэхгүйгээр хурдыг тохируулан гүйцэтгэнэ. Усаар 
дүүргэх ба юүлэх хурдны зөвшөөрөгдөх хэмжээг ажлын байрны зааварт тусгасан 
байна.  
 Гол мөрөн ихээр үерлэсэн үед бүх гидротурбинүүдийг явуулж, ус дамжуулах 
ба урсган хаях бүх шугам хоолойн хаалтуудыг бүрэн онгойлгосон нөхцөлд усан 
түрэлт буюу нуурын дээд түвшнийг хэвийн хэмжээнээс ихэсгэхийг зөвшөөрөх 
бөгөөд үерийн багасалтын дагуу усан түрэлт (нуурын түвшин)-ийг хэвийн хэмжээнд 
аль болох түргэн оруулах арга хэмжээ авна. 
 3.1.14. Түрэлтэд ажиллах ус дамжуулах хоолойн ашиглалтын үед дараах 
шаардлагууд хангагдсан байвал зохино:  
 бүх тулгуурууд, нягтруулагч ба заадлын чигжээс, агшилт суналтын (компенсаци) 
байгууламжуудын хэвийн ажиллагааг хангасан байх; 
 бүрхүүлийн чичиргээ нэмэгдэхгүй байх; 



металл хэсгүүд нь зэврэлт, элэгдлээс, модон хэсгүүд нь ялзралтаас хамгаалагдсан 
байх; 
ган-бетон ба ган-төмөр бетон хоолойн гадаргууд үүссэн язралт 0,3 мм -ээс хэтрэхгүй 
байх; 
 дамжуулах хоолой хагарах, тасрах үед ажилладаг хамгаалалтын автомат 
байгууламж нь ямагт ажиллагаанд бэлэн байх; 
 заадлын чигжээс, агшилт суналтын (компенсаци) байгууламжийн найдвартай 
ажиллагааг хангасан байх; 
 дамжуулах хоолой эвдэрсэн  тохиолдолд УЦС-ын барилгыг үерээс хамгаалах 
нөхцөлийг бүрдүүлсэн байх ёстой. 
 3.1.15. Хүйтний улиралд гидротурбиныг зогсоохдоо ус дамжуулах 
хоолойнуудын дотор талд ашиглалтад аюул учруулахуйц мөс тогтохоос урьдчилан 
сэргийлэх арга хэмжээг авсан байвал зохино. 
 3.1.16. Усан даралттай хоолойнуудын агааржуулах байгууламжийг 
найдвартай дулаалсан байх буюу халаах системээр тоноглосон байх ёстой. Ажлын 
байрны зааварт заагдсан хугацаанд агааржуулах байгууламжийг шалгаж байвал 
зохино. 
 3.1.17. Цахилгаан станцын байгууламжуудын ойролцоо тэслэх дэлбэлэх 
ажил хийхийн өмнө байгууламжуудын аюулгүй байдлыг бүрэн хангасан байх ёстой.  
 Усан техникийн байгууламжийн ойролцоо гадны байгууллага тэсэлгээний 
ажил хийх бол заавал цахилгаан станцын захиргаанаас зөвшөөрөл авсан байна. 
 3.1.18. Ус хаях бүх байгууламжууд бүрэн хүчин чадлаараа ажиллах нөхцөлд, 
мөн усан сан, нуурын усны түвшнийг зориуд ихэсгэх үед усанд автагдсан байдаг 
дэвсгэр газарт байшин барилга барихыг зөвшөөрөхгүй бөгөөд ийнхүү усанд 
автагддаг газар нутгийн хил заагийг нутгийн захиргааны байгууллагуудад бичгээр 
танилцуулсан байх ёстой. 
 Дээд ба доод усан сан, усан цахилгаан станцын хамгаалалтын бүс дэх нутаг 
дэвсгэр, байгууламжийн төлөв байдалд хяналт тавих заалтыг тухайн усан 
цахилгаан станцын  ашиглалтын зааварт тусгах ёстой. 
 3.1.19. Цахилгаан станц бүрд усан техникийн байгууламжуудад аваар гарах 
үед ажиллагсад хэрхэн ажиллах талаар тухайн станцын заавруудад тодорхой 
заасан байх ёстой. Уг зааварт ажиллагсдын үүрэг, аваарыг устгах арга зам болон 
хэрэглэгдэх сэлбэг материал, холбоо, мэдээлэл, тээврийн хэрэгсэл, ашиглах зам, 
гарц зэргийг заасан байна. 
 Усан байгууламжид эвдрэл, осол гарахаас  урьдчилан сэргийлж 
шаардлагатай зураг төслийн баримт бичиг (усан сангаас гарах усны давлагааны 
нөлөөллийг тооцоолсон материалыг харгалзан),холбогдох зааврыг урьдчилан 
боловсруулсан байна. 
 3.1.20. Хүмүүс болон тоног төхөөрөмжид аюул учруулж болзошгүй эвдрэлийг 
яаралтай засварлавал зохино. 
 3.1.21. Аваар эсэргүүцэх байгууламж, ус юүлэх ба уснаас аврах хэрэгслүүд 
нь бүрэн бүтэн, хэрэглэхэд ямагт бэлэн байх ёстой. 
 3.1.22. Усан техникийн барилга байгууламжийн ойролцоох голын салаа, гуу 
жалгууд, үерийн ус зайлуулах суваг зэрэг нь хог, шороогоор дүүрч, болзошгүй 
үерийн үед аваарын нөхцөл байдал үүсэхээр байвал тэдгээрийг цэвэрлэх арга 
хэмжээ авах ёстой. 
 3.1.23. Сэтлэгдсэн хадны налуу, хадтай энгэрээс хад чулуу нурах аюул бий 
эсэхэд байнга хяналт тавьж, хад чулууны нуралтын үлдэгдлийг тогтмол цэвэрлэж 
байх ёстой. 
 Хад чулууны нуралтаас хамгаалах байгууламжуудыг байнга хэвийн байдалд 
байлгах ёстой. 



 3.1.24. Усан техникийн байгууламжийн эвдрэл, гэмтлийг арилгах болон их 
засварын ажлыг тэдгээрийн байдлыг харгалзан цахилгаан станцын ажиллагаанд 
саад болохгүйгээр ээлж дараатай зохион байгуулах ёстой. 

 

Усан техникийн байгууламжид тавих хяналт 
3.1.25. Усан техникийн барилга байгууламжийн аюулгүй ажиллагааны 

байдалд тавих хяналтыг  холбогдох хүчин төгөлдөр хууль, нормативын баримт 
бичгийн дагуу хийх ёстой. Усан техникийн барилга байгууламжийн аюулгүй 
ажиллагаанд хяналт тавих тухай зааврыг салбарын эрх бүхий байгууллага боловсруулан 
мөрдүүлнэ. Усан техникийн барилга байгууламжид хяналт тавих, гэмтлийг илрүүлэн 
арилгах, ажлыг зохион байгуулж хэрэгжүүлэх үүргийг барилга байгууламжийг барьж 
дуусган хүлээлгэж өгөх хүртэл гүйцэтгэгч байгууллага хүлээх ба ашиглалтын үед 
цахилгаан станц хариуцан гүйцэтгэнэ. 

3.1.26. Усан техникийн барилга байгууламжийг ашиглалтад  оруулахад 
гүйцэтгэгч дараах баримт бичгүүдийг захиалагчид хүлээлгэн өгнө: 

Хяналтын хэмжих хэрэгсэл  ба барилга угсралтын явцад бүртгэгдсэн хяналт 
хэмжлийн дүн, бүх өгөгдлүүд; 

Зураг төслийн байгууллага-Ажиглалтыг  зохион байгуулах заавар, 
ажиглалтын  үр дүн, шинжилгээ, усан техникийн барилга байгууламжийн тогтвортой, 
бат бөх байдлын нөхцөлөөр зөвшөөрөгдөх хязгаар, хяналтын хэмжих хэрэгслийн 
заалтын өгөгдлүүд; 
 3.1.27. Усан техникийн байгууламжийн төлөв байдал, байгалийн цаг уурын 
болон технологийн дэвшлийн нөлөөллийн үзүүлэлтүүдийг байнга хянаж байх ёстой. 
Ажиглалтын өгөгдөлд 5 жилд нэгээс доошгүй удаа тогтмол дүн шинжилгээ хийж, үр 
дүнд үндэслэн усан техникийн байгууламж, төхөөрөмжийн аюулгүй байдлыг бүхэлд 
нь үнэлнэ. Байгууламжийн аваар нь онцгой нөхцөл байдалд хүргэж болзошгүй 
ажлыг мэргэжлийн байгууллагуудын оролцоотойгоор гүйцэтгэх ёстой. 
 3.1.28. Усан техникийн байгууламжид суурилуулах  хяналтын хэмжих 
хэрэгслийн бүрэлдэхүүн, ажиглалтын хэмжээг нь зураг төслөөр тодорхойлно.  
Хянах хэмжүүр автоматик (ХХА)-ын бүрэлдэхүүн, ажиглалтын хэмжээг нь усан 
техникийн байгууламжийн төлөв байдал, техникийн шаардлагын хяналтын 
өөрчлөлтөөс хамаарч өөрчлөгдөж (жишээ нь ангилал, газар хөдлөлт гэх мэт) болно. 
Энэ өөрчлөлтийг зураг төслийн болон мэргэжлийн байгууллагатай зөвшилцөх 
ёстой. 
 Цахилгаан станцад төхөөрөмж бүрийн суурилуулсан огноо, анхны уншилтыг 
харуулсан бүх хэрэгслийн жагсаалт, схемтэй байх ёстой; хяналт, хэмжилтийн 
нөхцөл байдлыг зааварт заасан хугацаанд шалгаж байх ёстой. 
Усан техникийн байгууламжийн хяналтын үр ашиг, найдвартай байдлыг 
нэмэгдүүлэхийн тулд байгууламжийг оношилгооны хяналтын автоматжуулсан 
системээр тоноглох шаардлагатай. Ийм байгууламжийн хувьд ХХА-ыг тоноглох 
төслийг мэргэжлийн байгууллагуудын оролцоотойгоор оношилгооны хяналтын 
автоматжуулсан системд ашиглахыг харгалзан боловсруулсан байх ёстой. 
 3.1.29. Усан техникийн барилга байгууламжуудад тухайн үйлдвэрийн зааварт 
заагдсан хугацаа ба хэмжээгээр дараах үзүүлэлтүүдээр ажиллагааны явцад 
ажиглалт хийнэ: 

барилга байгууламж ба тэдгээрийн суурийн суулт, шилжилтэд;  
байгууламжийн өнгөлгөөнд гарсан ан цав, эвдрэл өөрчлөлт;  

шороон далан, нүх суваг, түрэлтийн дамжуулах хоолойнуудын байдал;  
 байгууламжийн орчмын хөрсний гүний усны горимын байдал;  

нуур ба усан сангийн түвшний өөрчлөлтийн горим;  
шүүрүүлэх ба шүүрэлтийг зогсоох байгууламжийн ажиллагаа; 



 усны урсгал барилга байгууламжид нөлөөлөх нөлөө, усны урсгал хагалах, 
цохилтын хүчийг сааруулах хэсгүүдийн элэгдэл,  усны ёроол, эргийн элэгдэл, 
далангийн өнгөлгөөний элэгдэл, суулт, гулсалт; нуур, усан сан, сувгуудын бохирдол, 
замгийн хэмжээ,  
 эргийн өөрчлөлт; 
 барилга байгууламжийн мөстөлт ба мөсний нөлөөлөл;  
 Шаардлагатай бол байгууламжийн доргио, газар хөдлөлтийн үед авах 
ачаалал, бетоны бат бэх ба ус нэвтрүүлэхгүй чанар, бүтэц, хэсгүүдийн ачаалал ба 
температурын горим, бетон ба металлын зэврэлт, металл бүтцүүдийн гагнаас, 
байгууламжийн зарим хэсгүүдэд хий ялгаралт ямар байгаа зэрэгт ажиглалт хийх 
ажлыг зохион байгуулна. Ашиглалтын нөхцөл эрс өөрчлөгдвөл тусгай хөтөлбөрөөр 
нэмэгдэл ажиглалт хийх шаардлагатай. 
 Үйлдвэрийн зааварт тухайн ус шахах байгууламж аюулгүй ажиллах 
үзүүлэлтийн хязгаар заагдсан байх бөгөөд түүнтэй хянах хэмжих багажуудын 
заалтыг жишиж хяналт тавина. 
 Ажиглалтын өгөгдлүүдийг цуглуулсны үндсэн дээр усан техникийн  
байгууламжийн аюулгүй байдлын анхны (зураг төслийн) шалгуурыг үе шаттайгаар  
боловсронгуй болгож байх ёстой. 
 3.1.30. Бетонон усан техникийн байгууламжид ашиглалтын нөхцөл ба түүний 
хийцээс хамааруулан дараах тусгай ажиглалтыг хийх ёстой:  
Далан ба түүний суурийн хүчдэл ба дулааны хүчдэлийн төлөв; 
далангийн суурьтай хүрэлцэх бүс дэх чулуулгийн суурийг задралт; 
 арматурын хүчдэл; 
 газар хөдлөлтийн болон бусад динамик нөлөөллийн үед далангийн төлөвийн 
өөрчлөлт. 
 Мөнх цэвдэгт байрлах бетонон далангийн хувьд хээрийн ажиглалтыг дараах 
зорилгоор нэмэлтээр хийх шаардлагатай: 
 далангийн суурь ба эргийн  температур; 
 хөлдсөн бетоны талбай, ялангуяа бетон ба шороон байгууламжийн наалдсан 
ба далангийн эргийн нуралтын хэсэг  дээрх хөгжүүлэлт; 
гэсэлтийн үед буурины суурь ба хүрээний хэв гажилтын үйл явц ба гэсэлтийн үр 
дүнд хөрсний физик техникийн үндсэн шинж чанарт өөрчлөлт. 

3.1.31. Усан техникийн байгууламжийн усан доорх хэсгийн барилга 
байгууламжийн хяналтыг ашиглалтын үед  

массивын бэхэлгээ ба анкерын чөлөөт бэхэлгээний хүчдэлийн төлөв; 
хана ба нумралтын деформацийн шилжилт; 
массивын шүүрэлт ба температурын горим; 

 байранд ус гоожилт  
гэсэн үзүүлэлтээр хийх ёстой:  

3.1.32. Долоо ба түүнээс дээш баллын газар хөдлөлтийн бүсэд байрлах усан 
техникийн байгууламжид дараах төрлийн тусгай ажиглалт, туршилтыг хийх ёстой: 

Барилга байгууламжийн ажиллагаа ба эргийн эвдрэлд инженер-газар 
хөдлөлтийн ажиглалт (газар хөдлөлтийн хэмжилтийн хяналт); 

барилга байгууламжийн усан сангийн ёроолын бүсэд болон зэргэлдээх нутаг 
дэвсгэрт инженер-газар хөдлөлтийн ажиглалт (газар хөдлөлтийн хяналт); 

динамик паспорт бэлтгэхтэй холбогдуулан усан техникийн  байгууламжийн 
динамик үзүүлэлтүүдийг тодорхойлох туршилтын (динамик туршилт). 

Инженерийн сейсмометрийн ажиглалтыг хийхийн тулд усан техникийн 
байгууламжууд нь дэлхийн гадаргуугийн хүчтэй хөдөлгөөнтэй газар хөдлөлтийн үед 
барилга байгууламжийн хэд хэдэн цэгийн кинематик шинж чанарыг бүртгэх, хүлээн 
авсан мэдээллийг хурдан боловсруулах боломжийг олгох автоматжуулсан багаж 



хэрэгсэл, цогцолбороор тоноглогдсон байх ёстой. 
Усан техникийн байгууламжийн ойролцоо, усан сангийн эрэг дээр инженер- 

газар хөдлөлтийн ажиглалт хийхийн тулд мэргэжлийн байгууллагын боловсруулсан 
төслийн дагуу газар хөдлөлтийг бүртгэх бие даасан станцуудыг байрлуулсан байна. 
Объект бүрийн инженер-газар хөдлөлтийн хэмжүүрүүд болон инженер-газар 
хөдлөлтийн ажиглалтын цогцолборууд нь Улсын газар хөдлөлтийн ажиглалтын 
нэгдсэн албатай холбоотой байх ёстой. 

Системийг суурилуулах, ашиглах, инженер-газар хөдлөлтийн хэмжүүрүүд, 
инженер-газар хөдлөлтийн ажиглалт, динамик туршилтыг цахилгаан станцын 
эзэмшигч нь (ашиглалтын байгууллага) мэргэжлийн байгууллагуудын 
оролцоотойгоор гүйцэтгэнэ. 

5 ба түүнээс дээш хүчтэй газар хөдлөлтийн цочрол бүрийн дараа уг 
байгууламжид суурилуулсан бүх төрлийн багаж хэрэгслийн уншилтыг нэн даруй 
бүртгэж, бүтцийг шалгаж, бат бөх, тогтвортой байдалд дүн шинжилгээ хийх 
шаардлагатай. 

3.1.33. Усан техникийн  байгууламжийн толгой барилга ба станцын 
зангилаанд усны түвшний үндсэн болон ажлын заагч суурилуулсан байвал зохино. 
Үндсэн усан техникийн  байгууламжийн тэнхлэгүүдийг газар дээр бичээс бүхий 
тэмдэглэгээгээр найдвартай тэмдэглэж, усны түвшний заагчтай холбосон байх 
ёстой. Анкер тулгуур, түрэлтийн шугам хоолойнууд нь марк, тулгуурын байрлал 
өндрийг тодорхойлсон  тэмдэглэгээтэй байна. 

Усны түрэлтийг хааж буй далан, суваг, хонгил нь барилга байгууламжийн урт, 
мурийлтын эхлэл, төгсгөл, радиус, түүнчлэн газар доор эсвэл усан доорх 
байгууламжуудын  байршлыг харуулсан тэмдэгтэй байх ёстой. 

3.1.34. Хяналт, хэмжих хэрэгсэл нь эвдрэл, хөлдөлтөөс хамгаалагдсан  
тодорхой  загвар маягтай байх ёстой. Хангалттай үндэслэлгүйгээр пьезометрээс ус 
шахахыг зөвшөөрөхгүй. 

Хянах хэмжих хэрэгсдийн  хяналтын самбар эсвэл хэмжилтийн цэгүүд нь 
аюулгүй байдлын урьдчилан сэргийлэх арга хэмжээнүүдээр тоноглогдсон, чөлөөтэй 
ойртох, гэрэлтүүлэгтэй, зарим тохиолдолд дотуур утасны  сүлжээтэй холбогдсон 
байх ёстой. 

3.1.35. Жил бүр хаврын шар усны үер, зарим тохиолдолд зун-намрын цагт 
үерээс урьдчилан сэргийлэх зорилгоор цахилгаан станцуудад тусгай комисс 
томилогдох  ба комисс нь бүх усан байгууламжийн үерээс хамгаалах (үер) бэлтгэл, 
тэдгээрийн механик болон өргөх төхөөрөмжийг шалгаж, үерийн (үер) үед  хяналт 
тавьж, түүнийг өнгөрсний дараа барилга байгууламжийг дахин шалгаж байвал 
зохино. 

3.1.36. Барилга байгууламж, хонгилын усан доорх хэсгүүдийн үзлэгийг 
ашиглалтын эхний 2 жилийн дараа, дараа нь 5 жилийн дараа, цаашид 
шаардлагатай үед хийх ёстой. 

Тооцоолсон үерийн ойролцоо үер өнгөрсний дараа цахилгаан станцад байгаа 
хэрэгслийг ашиглан усны хагарал,болон сувгийн бусад  хэсгийг судлах 
шаардлагатай. 

 

Усан техникийн байгууламжийн механик тоноглолууд 
3.1.37. Усан техникийн байгууламжийн механик тоноглолууд (хаалтууд ба 

хамгаалах хашлагууд, тэдгээрийн механизм), тэдгээрийн алсын ба автомат 
удирдлага, дохиолол болон тээврийн ба өргөх механизмууд нь бүрэн бүтэн, ажилд 
бэлэн байх ёстой. Хаврын шар  усны үерээс өмнө илүүдэл ус зайлуулах (хаях) 
байгууламжийн хаалтуудыг хөлдөж тогтсон мөс, мөсөн гагнаанаас чөлөөлж 
ажиллагаанд бэлэн болгох хэрэгтэй. 



3.1.38. Усан техникийн байгууламжийн механик тоноглолд батлагдсан 
графикийн дагуу тогтмол үзлэг хийдэг байх ёстой. 

Шаардлагатай бол үндсэн хаалтын нөхцөл байдлыг багажаар үзлэгийг хийх 
ёстой. 25 ба түүнээс дээш жил ажилласан хаалтын хувьд шалгалтын давтамж 5 
жилээс хэтрэхээргүй байна. 

3.1.39. Үндсэн хаалтууд нь онгойлтын өндрийн заагчтай байх ёстой. 
Ганцаарчилсан өргөх механизмууд болон хаалтын ивээснүүд нь суурь репер 
(заагч)-тай холбогдсон байх ёстой. 

3.1.40. Хаалтуудын хөдлөх хэсгийн байрлал зөв ба ямар нэг гажиггүй, үйлдэл 
хийхэд чичиргээгүй, алгуур хаагдаж онгойх ёстой.  

Хаалтын хөдөлгөөнт хэсэг нь суурь ханандаа нягт шахагдаж ус алдахгүй байх 
ёстой. Хаалтууд нь даралтад ажиллахдаа гаждаггүй, ямар нэг деформацад ороогүй 
байх ёстой.  

Хаалт буюу усан техникийн байгууламжийг чичиргээнд оруулах байдалд 
хаалтыг ажиллуулж болохгүй . 

3.1.41. Өргөх, зөөх тоноглолыг үйлдвэрлэгчийн зааврын дагуу үе шат бүрд,  5 
жилд нэг удаа техникийн үзлэгт хамруулна. 

Трос, татах элементүүд, цахилгаан дамжуулагчийн тусгаарлага ба 
газардуулга, өргөх төхөөрөмжийн гэрэлтүүлэг, дохиоллын байдлыг жилд нэгээс 
доошгүй удаа шалгавал зохино. 

3.1.42. Түрэлтийн хоолойд суурилуулсан хаалтыг бүрэн хаах ажлыг зөвхөн 
агааржуулалтын төхөөрөмж хэвийн ажиллагаатай нөхцөлд хийж болно.  

3.1.43. Өвлийн улиралд ажиллах зориулалттай хогийн тор, ховил, тулгуурын 
байгууламж, хаалтын явалт зэргийг шаардлагатай тохиолдолд дулаалах, халаах 
хэрэгслээр хангасан байх ёстой. 

3.1.44. Хог шүүгч хийцүүд (тор, сараалж, уут гэх мэт) -ийг тогтмол цэвэрлэдэг 
байх ёстой.  

Станц бүрд хог шүүгч дээрх (өмнө ба хойно) усны түвшний ялгаврын ашигтай 
хэмжээг  тогтоосон байна. 

3.1.45. Ашиглалтын ямар ч нөхцөлд хог барих сараалж нь аливаа чичиргээг 
мэдрэх ёсгүй. 

3.1.46. Механик тоноглолууд нь зэврэлт, хаг, замаг тогтолтоос хамгаалагдсан 
байх ёстой. 

 

3.2. Цахилгаан станцын усны аж ахуй , ус ба цаг уурын мэдээллийн 
хангалт 

Усны горимын удирдлага 
3.2.1. Усан цахилгаан станцын ашиглалтын үед, түүний суурилагдсан чадал 

ба усны нөөцийг бүрэн ашиглах боломжийг, эрчим хүчний нэгдсэн сүлжээний 
ачааллыг давахад оролцох оновчтой хэмжээнд тохируулан хангах ёстой. 

Усны урсгалыг тохируулах зориулалтын усан сантай усан цахилгаан станцад, 
усан сангийн усны нөөцийг ашиглах дүрэм болон усан сангийн ашиглалтын дүрмийг 
боловсруулан эрх бүхий байгууллагаар батлуулан мөрдөх ёстой. Ашиглалтын үйл 
ажиллагааны мэдээлэл хуримтлагдах тусам эдгээр дүрмийг дор хаяж 10 жилд нэг 
удаа хянавал зохино. Усны горимд нөлөөлөхүйц шинэчлэх, сэргээн босгох 
тохиолдолд дүрмийг шинэчлэн боловсруулах шаардлагатай. 

3.2.2. Усан сангийн иж бүрэн ашиглалттай усан цахилгаан станцад, янз 
бүрийн ус ашиглагчдын cap бүр ашиглах усны хэмжээг тогтоосон, усны аж ахуйн 
жилийн төлөвлөгөө боловсруулах ёстой. Энэ төлөвлөгөө нь Улсын ус цаг уурын 
байгууллагаас гаргасан цаг уурын урьдчилсан мэдээллийн дагуу улирал бүр 



тодотгогдож байвал зохино. 
Хэрэв эрчим хүчний системд хэд хэдэн усан цахилгаан станц эсвэл каскад 

байдлаар байгаа бол усны урсгалын зохицуулалтыг бусад ус хэрэглэгчдийн 
хэрэгцээг харгалзан нийт эрчим хүчний (түлш, чадлын) хамгийн их үр нөлөөг 
авахуйц байдлаар хийх ёстой. 

3.2.3. Голын ус ихсэхээс өмнөх үед усан санг дундруулах ба буцааж дүүргэх 
горим нь дараах шаардлагыг хангах ёстой: 

 ус ихсэлтийн үед усан санг усан түрэлтийн хэвийн хэмжээнд хүртэл дүүргэх, 
усны аж ахуйн иж бүрдэл ба усан сангийн олон жилийн тохируулгын тусгай 

шаардлагаар энэ дүрмийг мөрдөхгүй байж болно; 

 хэрэв зураг төсөлд илүүдэл усны барилга байгууламжаар хур тунадас, мөсийг 
нэвтрүүлэхээр   тусгагдсан  бол; 

 усан тээвэрлэлт, загас агнуур, усалгаа, усан хангамжийн хэвийн 
шаардлагатай нөхцөл тохиролцох; 

 эрчим хүчний бус ус хэрэглэгчидтэй тохиролцсон хязгаарлалтын дагуу эрчим 
хүчний нэгдсэн сүлжээний хэмжээнд хамгийн өндөр үр ашигтай ажиллагааны 
нөхцөл хангагдах, 

 усан техникийн байгууламжийн найдвартай, аюулгүй ажиллагааны 
шаардлагад нийцүүлэн хаях усны хэмжээг тохируулах ба үерийн аюулаас 
сэрэмжлэх боломжийг хангах. 
Усан санг дүүргэх ба ус хаях горимыг хязгаарлаж болох эрчим хүчний бус ус 

ашиглагчдын тохиролцсон шаардлагуудыг усан сангийн ашиглалтын ба усны нөөц 
ашиглалтын дүрэмд тусгасан байх ёстой. 

3.2.4. Усан цахилгаан станцыг ашиглалтад өгөх үед, зураг төслийн 
байгууллагаас усан сангийн ашиглалтын болон усны нөөц ашиглалтын дүрэм 
боловсруулахад шаардлагатай техник тооцооны өгөгдлүүдийг захиалагч 
байгууллагад өгөх ёстой. 

Ашиглалтын явцад тэдгээр өгөгдлүүд тодотгогдож, дүрэмд тусгагдаж байвал 
зохино. 

3.2.5. Ус хаях байгууламжаар дамжуулан усыг хаяхдаа, станцын зааврыг 
баримтлан байгууламжид гэмтэл учруулахгүй ба ус цааш урсах сувгийн ёроол 
идэгдэж урсахгүй байхаар урсцын хэмжээг тохируулбал зохино. 

3.2.6. Ус хаях байгууламжаар хаях усны зарцуулалтыг өөрчлөхдөө усан санд 
давлагаа үүсэхгүй байхаар алгуур өөрчлөх ба цахилгаан станцын дараах голын 
урсгалын аюулгүй шаардлагыг тооцсон байх ёстой. Хаях усны хэмжээг эрс 
нэмэгдүүлэх шаардлага гарвал орон нутгийн захиргааны байгууллагад урьдчилан 
мэдэгдсэн байх хэрэгтэй.  

Усан цахилгаан станцын ашиглалтын нөхцөлд өөрөөр заагаагүй бол 
гидротурбинаар дамжин өнгөрөх усны урсгалын өөрчлөлтийн хурдыг дүрмээр 
зохицуулдаггүй бөгөөд урсгалын өөрчлөлтийн тухай анхааруулга өгдөггүй. 

3.2.7. УЦС-аар тооцооны хамгийн их усны зарцуулалтыг өнгөрүүлэхэд өөр 
зориулалтаар ашиглахаар заасан  (жишээлбэл, тээвэрт) усыг ашиглахад тухайн 
эзэмшигчтэй тохиролцсон зааврыг гаргах ёстой. Энэ нь зааварт ажилд залгах 
дараалал, нөхцөлийг зааж өгсөн байх. 

 

Хүйтний улирал дахь усан байгууламжийн ашиглалт 
3.2.8. Агаарын температур хасах руу орох буюу ус зайрмагтахаас өмнө мөсөн 

зайрмаг цуглуулагч ба зайлуулагч, ус хүлээн авах байгууламж ба ус өгөх суваг, 
хаалтын ховил болон түүний шүүрийг шалган, хуримтлагдсан хог модны үндэс, 
хожуул зэргийг цэвэрлэж, засварлах ба хаалтын ховил шүүрийн бүлээсгэгчийг 
ажилд бэлтгэн, мөстөлт-зайрмагийн дохиологч ба микро термометрүүдийг шалгаж 



хэвийн болгох ёстой 
3.2.9. Байгууламжийн дагуух, үргэлжилсэн мөсөн талбайн даралтад байхаар 

тооцоологдоогүй хэсэгт өвлийн туршид мөстөлтгүй, ус харзалж байх арга хэмжээ 
авах ёстой. 

3.2.10. Усан сан ба усан түрэлтийн гадаргуу дахь мөсөн зайрмагийн 
урсалтаас хамгаалахын тулд, усны түвшнийг аль болох дээд хэмжээнд хүргэж 
тогтворжуулах, гидроагрегат ба насост авах усны зарцуулалтыг боломжит доод 
хэмжээнд байлгах зэргээр усны гадаргууг аль болох түргэн мөсөн хучлагатай болгох 
арга хэмжээ авна. Хэрвээ шаардлагатай бол УЦС-ыг бүрэн зогсоохыг зөвшөөрнө. 

3.2.11. Голын усанд мөсөн бүрхүүл тогтдоггүй нөхцөлд, мөсөн зайрмагийг 
гидротурбинээр дайруулан зайлуулах ба тийм боломжгүй бол зайрмаг зайлуулах 
тусгай байгууламжаар, усны аль болох бага зарцуулалттайгаар зайлуулах хэрэгтэй. 
Мөсөн зайрмагийг урсган зайлуулах ажиллагааг станцын зааврын дагуу гүйцэтгэнэ. 
Том усан сантай бол зайрмаг нь  урсгалын дээд хэсэгт хуримтлагдах ёстой. 

3.2.12. Усан цахилгаан станцын усны сувгийн дотор мөсөн зайрмагийн 
бөглөрөл үүсэхээргүй байхаар урсгалын горимыг нь тохируулж байх ёстой. 

Орон нутгийн онцлогоос хамааруулан мөсөн зайрмагийг шууд зогсолтгүй 
урсгах, эсвэл хэсэгчлэн хуралдуулж байгаад урсгаж болно. Тунгаах сав (дараа нь 
угаах) болон өдөр тутмын тохируулгын усан санд зайрмаг хуримтлуулахыг 
зөвшөөрнө. 

Мөсөн зайрмагийг урсгахаас өмнө сувгийн дотор байрласан урсгалд саад, 
боолт болох зүйлүүдийг авах, цэвэрлэх хэрэгтэй. 

3.2.13. Цөн түрэлтийн үед болон түүнээс өмнө ус авалтын хэсэгт усны 
температурын хэт бууралт гарч буй эсэхийг хоногт нэг удаа хэмжиж байхаар 
тогтмол хяналт тогтоох ёстой. Ус авалтын хэсэг дэх шүүрийг бүлээсгэх, мөснөөс 
цэвэрлэх ажлыг хяналтын дүнг харгалзан станцын зааврын дагуу гүйцэтгэнэ. 

3.2.14. Хэрэв шүүрийг бүлээсгэх,  цэвэрлэх явцад бөглөрөхөөр байвал  
гидротурбин буюу насосуудыг ээлжлэн зогсоож шүүрийг цэвэрлэнэ. Техникийн 
үндэслэлтэй, техникийн ус хангамж тасалдахааргүй нөхцөлд шүүрийг хэсэгчлэн 
буюу бүрэн авч, зайрмагийг турбинээр дайруулан урсгаж болно. Энэ үед техникийн 
усан хангамжийн системийн тасралтгүй ажиллагааг хангах арга хэмжээ авсан байх 
ёстой. 

3.2.15. Усан техникийн байгууламжийн урсгалын хэсгүүдээр мөс 
өнгөрүүлэхэд байгууламжийг бүрэн онгойлгож, усны түвшнийг хангалттай хэмжээнд 
барих ёстой.  

Цөн түрэлтийн үед мөсөн түгжрэл үүсэх болон байгууламжийг мөсний 
аюултай цохилтоос хамгаалахын тулд ажиглалтын түр пост байгуулан, түгжрэлийг 
арилгах болон том мөсийг бутлах зэрэг арга хэмжээ авах ёстой. 

 

Усан сангийн ашиглалт 
3.2.16. Шавар шороогоор түргэн дүүрдэг усан сан, цөөрөм, сувгийн 

ашиглалтын үед шавар шорооны дүүрэлтийг багасгах арга ажиллагааны тусгай 
заавар боловсруулсан байх ёстой. 

Шаардлагатай тохиолдолд зааврыг боловсруулахад  мэргэжлийн 
байгууллагуудыг оролцуулах ёстой. 

3.2.17. Үерийн үед эрчимтэй шаварлаг усан сангуудад бий болоход бусад ус 
хэрэглэгчдэд хохирол учруулахгүй бол зохицуулалтын төслийн призм доторх 
боломжит хамгийн бага түвшнийг хадгалах ёстой. Усан сангийн дүүргэлтийг үер 
өнгөрсний дараа аль болох хожуухан хийх ёстой. 

3.2.18. Усан сан, цөөрөм, сувгийг лаг, шавар шороогоор дүүрэхээс 
сэргийлэхийн тулд дараах арга хэмжээнүүдийг авч байх ёстой:  



 урсаж ирсэн шавар шороо, булингар аль болох тунаж тогтохгүйгээр урсан 
өнгөрч байхаар урсгалын горимыг барих; 

 булингар ихтэй ус орох үед суваг нь тогтмол горимд ойролцоо горимоор 
хамгийн их усны урсгалтай ажиллах ёстой; 

 голын эргийн нуралтыг багасгах бэхлэх, шавар шороог замд нь саатуулах 
байгууламж ашиглах, усан сан цөөрөмд орж ирэх усыг замд нь тунгаах, 
хуримтлагдсан шавар шороог механик аргаар зайлуулах;  

 өдөр бүр усны түвшнийг боломжтой доод түвшинд хүртэл усыг урсгаж байх 
3.2.19. Голын усны байгалийн урсцыг цахилгаан гаргалтад бүрэн ашиглах 

боломжгүй үед илүүдэл усыг ус хүлээн авах байгууламжийн босгуудыг угаах, 
далангаас дооших хэсгийн шавар шороог урсгахад ашиглавал зохино. 

3.2.20. Ус авалтын байгууламжид шавар шороо орж болох тохиолдолд 
байгууламжийн өмнө хуримтлагдсан шавар шороог yгааж урсгах буюу механик 
аргаар цэвэрлэх арга хэмжээ авна. 

Хэрэв угаах боломжгүй эсвэл үр дүнгүй бол шавар, шороог  зайлуулах 
механизмыг ашиглан хийж болно. 

Далангүй усан цахилгаан станцад ус авах байгууламжид тогтсон лаг, шавар 
шopooг угааж цэвэрлэхдээ урсгалын нэвтрэх огтлолыг нарийсгах төхөөрөмж 
ашиглан ypcгалын хурдыг нэмэгдүүлж болно. 

3.2.21. Их хэмжээний шаварлаг усан сангийн төлөв байдалд хяналт тавих, 
тунадас зайлуулах ажлыг жижиг, дунд багтаамжтай сангуудын ашиглалтын дүрмийн 
дагуу байгаль орчныг хамгаалах шаардлагыг харгалзан зохион байгуулах ёстой.  

3.2.22. Цахилгаан станцын эзэмшилд тусгай зориулалтын усан сан байгаа 
бол түүний лаг, шавар дүүрэлт, замагталт, усны халалт хөлдөлтийн горим, усны 
чанар болон байгаль хамгааллын бусад шаардлагын хангалтад хяналт тавьж, эрүүл 
ахуй, техникийн нөхцөлийг нь шаардлагын дагуу хангаж байх ёстой. Таслагдсан 
хүлэр (замагт хөрс)-ийг булан, гүехэн газар чирч, найдвартай бэхэлсэн байх ёстой. 

3.2.29. Цахилгаан станцуудын балансад байгаа, тусад нь ашиглах усан санг 
цахилгаан станцын ашиглалтын ажилтнууд техникийн болон эрүүл ахуйн 
шаардлага хангасан нөхцөлд байлгах ёстой. 

Усан сангуудын эрүүл ахуй болон техникийн нөхцөл байдал нь усны 
хамгаалалтын бүс, эрэг орчмын хамгаалалтын зурвас байгуулах замаар байгаль 
орчныг ашиглах нэмэлт хязгаарлалтаар хангагдана. 

Усны хамгаалалтын бүс, эрэг орчмын хамгаалалтын зурвасын хил хязгаарыг 
нормативын баримт бичгийн дагуу ус хамгаалах бүсийн төсөлд тусгах ба эдгээр 
усан сангуудыг дараах байдлаар хянаж байх ёстой: 

 лаг, замаг 
 эргийн боловсруулалт 
 усны чанар 
 температур ба мөсжилтийн горим 
 хүлрийн хөвөлт 
 усан сангуудын усны хамгаалалтын бүсэд байгаль орчны шаардлагыг дагаж 

мөрдөх. 
Шаардлагатай тохиолдолд ажиглалтыг зохион байгуулах, явуулах, үр дүнд нь 

дүн шинжилгээ хийх, байгаль орчны арга хэмжээг боловсруулахад мэргэжлийн 
байгууллагуудыг оролцуулна. 

Усны хамгаалалтын бүс, усан сангуудын эрэг орчмын хамгаалалтын бүсийг 
цогцоор нь ашиглах ажлыг орон нутгийн байгаль орчны байгууллагууд гүйцэтгэнэ. 

3.2.24. Мөнх цэвдгийн бүсэд байрлах усан сангуудад усан сангийн ёроол, 
уналтын бүс, эрэг, эрэг орчмын бүс дэх криогенжилт , хагарал, усан сангийн 
багтаамжийн өөрчлөлтөд хяналт тавьж байх хэрэгтэй. Ажиглалтын бүрэлдэхүүн, 



хэмжээ, давтамжийг тогтооход мэргэжлийн байгууллага оролцох ёстой. 
Усан санг дүүргэснээс хойш 5 жилийн дараа болон цаашид ашиглалтын 10 

жил тутамд мэргэжлийн байгууллагын туслалцаатайгаар усан сангийн төлөв 
байдлын хяналтын дүнг нэгтгэн, дүн шинжилгээ хийж, усан цахилгаан станцын 
ашиглалтын найдвартай, аюулгүй байдлыг хангах арга хэмжээг боловсруулан 
хэрэгжүүлж байвал зохино. 

 

Усны ба цаг уурын мэдээллийн хангалт 
3.2.25. Цахилгаан станцын усны ба цаг уурын мэдээллийн хангалтад дараах 

зүйлс багтана: 

 Цахилгаан станцын ажиллагааны горимыг хамгийн зохистойгоор явуулах, 
усны нөөцийн зүй зохистой ашиглалтыг төлөвлөх, усан сан ба усан 
техникийн байгууламжуудын найдвартай, аюулгүй байдлыг хангахад 
шаардлагатай мэдээллүүдийг авах, 

 Усны нөөц ашиглалтад хяналт тавих, 

 Усны урсгал хуримтлуулалтын тохируулга, улирлын ихсэлт багасалт болон 
үерлэлтийг аюулгүй өнгөрүүлэх, газар тариалангийн ба бусад усан 
хангамжийг хэвийн байлгах зэрэгт 
шаардагдах мэдээллүүдийг авах, 

 Байгалийн аюултай үзэгдлүүд тохиолдох болон, түүнээс учрах хор 
хохирлоос сэргийлэхэд шаардлагатай мэдээлэл авах 
3.2.26. Цахилгаан станц нь ус, цаг уурын байгууллагаас дараах 

мэдээллүүдийг тогтмол авч байх ёстой: 

 Ус ашиглалтын мэдээлэл (голын усны түвшин, температур, зарцуулалт, 
булингаршил, мөстлөг г.м.)  

 Усан сангийн сар, жилийн усны баланс, 

 Цаг уурын мэдээллүүд (агаарын температур, чийглэг, xyp тунадасны 
хэмжээ, салхины хүч, чиглэл, хүчтэй шуурга, аянгын сэрэмжлүүлэг, хөлдөлт, 
мөсний зузааралт г.м.) 

 Цахилгаан станцын ашиглалтад шаардлагатай бусад мэдээлэл (усны хими, 
физик, биологийн үзүүлэлтүүдийн өөрчлөлт, гэнэтийн бохирдолт г.м.) 
3.2.27. Ус, цаг уурын байнгын мэдээлэл хүлээн авах хугацаа, эзлэхүүн, 

аюултай үзэгдлийн урьдчилан сэргийлэх мэдээлэл, мэдээллийг хүлээн авах журам 
зэргийг ус, цаг уурын байгууллагатай тохиролцон тогтооно. 
Цахилгаан станцад ус, цаг уурын бодит байдлын өдөр тутмын хэмжилт, бүртгэлийн 
ажил зохион байгуулагдсан байвал зохино. 

3.2.28. Цахилгаан станц дээр байгууллагын заавраар хугацааг тогтоосон 
дараах ажиглалт хэмжилтийг ажил зохион байгуулах ёстой: 

 Далангийн өмнөх ба дараах болон ус авалтын байгууламж, сувгийн усны 
түвшин; 

 Усан техникийн байгууламжаар дайруулан өнгөрүүлсэн болон технологийн 
зориулалтаар ашигласан усны зарцуулалт; 

 Гол, суваг, усан сан, далангийн өмнөх ба дараах усан гадаргуугийн  мөстөлт 

 Голын урсгалаар ирэх хог, шавар шороо, усан сан ба ус авалтын 
байгууламж, сувгийн лагшил; 

 Ашигласан ба хаясан усны чанарын үзүүлэлтүүд. 
3.2.29. Цахилгаан станцад ашиглаж байгаа усны зарцуулалтыг тасралтгүй 

хэмжиж, түүний хоног, сарын нийт ба дээд, доод хэмжээг тооцоолж байх ёстой. 
3.2.30. Далангийн өмнөх ба дараах усны түвшин,  гидротурбины усны даралт 

(напор), ус авалтын байгууламжийн шүүрэн дэх усан даралтын уналт (перепад 



напора) зэрэгт заалтын алсын 
дамжуулалттай хэмжүүр тавьж, удирдлагын төв байрнаас хянаж байх ёстой. 

Дээрх хэмжих хэрэгслүүдийг эрх бүхий байгууллагаас баталсан журмын дагуу 
т ба үерийн дараа шалган тохируулж байвал зохино. 

3.2.31. Усны түвшний хяналтын хэрэгслийн “0”-ийн тэмдэглэгээг станцын 
хэмжээний өндрийн тэмдэглэгээний системд оруулсан байх ба 5 жил тутамд 
дурандалтаар шалгаж байх ёстой. 

3.3.  Гидротурбины тоноглолууд 

3.3.1. Гидротурбиныг ашиглалтын үед тэдгээрийг хүчин чадлын хамгийн үр 
ашигтай ба хамгийн их боломжит ачаалалтайгаар тасралтгүй ажиллах нөхцөлийг 
хангах ёстой. 

Усан цахилгаан станцын тоноглолууд нь дээд хүчин чадлаараа ажиллах, мөн 
ус хуримтлуулах станцын тоноглол нь насосын горимд ажиллахад байнга бэлэн 
байх ёстой. 

3.3.2. Ашиглалтад байгаа гидроагрегатууд ба тэдгээрийн туслах тоноглолууд 
бүрэн автоматжуулагдсан байх ёстой.  

Гидроагрегатыг генераторын ба синхрон компенсаторын горимоор 
ажиллагаанд оруулах ба зогсоох, генераторын горимоос синхрон компенсаторын 
горимд шилжүүлэх, эргэн шилжүүлэх үйл ажиллагаа нь удирдлагын нэг үйлчилгээ 
(импульс)-гээр явагддаг байх ёстой. Энэ зарчмыг урвуу агрегаттай усан цахилгаан 
станцын хувьд насосын горимоос генераторын горимд шилжүүлэхэд, мөн 
генераторын горимоос насосын горимд шилжүүлэхэд баримталбал зохино. 

3.3.3. Гидроагрегатууд нь турбинд ус өгөх шугамын хаалт (затвор) бүрэн 
онгорхой байдалд ажиллах ёстой;  

гидротурбины чиглүүлэх аппаратын онгойлтын дээд хэмжээ нь түүний усан 
түрэлт ба ус соролтын өндрөөс хамааруулан авч болох дээд ачаалалд харгалзах 
онгойлтоос илүүгүй байвал зохино. 

Насосын горимд ажилладаг насос-турбины чиглүүлэгч аппаратын хамгийн 
бага түрэлт ба зөвшөөрөгдөх сорох өндөр нь хөдөлгүүрийн горим дахь генератор-
хөдөлгүүрийн хамгийн их хүчин чадалд тохирох утгаас ихгүй байх ёстой. 

Эргэдэг ажлын дугуйт  гидротурбины (Капланы турбин) ачаалал болон түрэлт 
өөрчлөгдөх бүх муж ба ажлын талбайд туршсан туршилтын үндэслэлээр хамгийн 
өндөр а.ү.к-той байхуйц, оновчтой комбинаторын хамааралд нийцүүлэн 
комбинаторын холбоог тохируулсан байх ёстой.  

Ус авалтын шугамын хог барих шүүрэн дэх усан даралтын уналт (перепад) 
нь ашиглалтын зааварт зааснаас хэтэрч болохгүй. 

3.3.4. Бэлтгэлд байгаа гидроагрегат нь шууд автоматаар ажиллагаанд 
залгагдахад бэлэн байдалд байх ёстой.  

Чиглүүлэгч аппарат нь хаалттай гидротурбин нь ус авах шугам ба ус 
соролтын шугамын хаалтуудын бүрэн онгорхой байдалд усан түрэлт авсан байх 
ёстой. 

300м ба түүнээс дээш, түүнчлэн 200-300м түрэлттэй, ашиглалтын хугацаа 
3000 цагаас бага усан цахилгаан станцуудын бэлтгэл гидроагрегатын  турбины 
өмнөх ба дугуй  хаалтууд хаалттай байх ёстой. 

200 м-ээс доош түрэлттэй УЦС-ын бэлтгэл агрегатын турбины өмнөх хаалт 
нь шуурхай ажиллагааны үүрэг гүйцэтгэдэггүй бол нээлттэй байх ёстой. 

3.3.5. Синхрон компенсаторын горимоор ажиллаж байгаа гидроагрегат нь 
генераторын горимд шууд автоматаар шилжихэд бэлэн байдалтай байх ёстой. 

Синхрон компенсаторын горимоор ажиллаж байхад турбины ажлын дугуй нь 
усгүй байх ёстой. 



Хөргөлтийн систем нь ажлын дугуйны тэнхлэгийн дагуух лабиринтин 
нягтруулагчийн  температурыг нэмэгдүүлэхгүйгээр ажиллах ёстой. 

Турбиний өмнөх усны хаалттай гидроагрегатыг синхрон компенсаторын 
горимд шилжүүлэхэд, турбины өмнөх хаалтыг хааж өгөх ёстой. 

Ажлын дугуйн дахь усны түвшнийг хадгалах, шахсан агаар 
өгөлтийг  автоматаар хийх ёстой. 

3.3.6. Гидроагрегатууд нь өгөгдсөн үзүүлэлт бүхий эргэлтийн хурдны автомат 
тохируулгын горимоор ажиллах ёстой.  

Гидротурбины эргэлтийн автомат тохируулагчийг онгойлгох хязгаарлагчтай 
горимд шилжүүлэх буюу гар удирдлагад шилжүүлэхийг цахилгаан сүлжээний 
диспетчер ба станцын техникийн удирдлагын харилцан зөвшөөрөлцсөн онцгой 
тохиолдолд зөвшөөрнө. 

3.3.7. Гидроагрегатын автомат тохируулгын ашиглалт нь дараах 
шаардлагуудыг хангасан байх ёстой: 

гидроагрегатыг автоматаар ба гараар явуулах, зогсоох; 
гидроагрегат ямар ч горимд тогтвортой ажиллах; 
нэгдсэн сүлжээний давтамжийн тохируулгад 4,5 - 6,0 % -ийн хязгаарт болон 

давтамжийн "мертвый зон"-д диспетчерийн төвөөс өгөгдсөн хязгаарт оролцох; 
гидроагрегатын ачааллын өөрчлөлтийн үед тохируулагч аппаратын 

хөдөлгөөн алгуур зөөлөн (тосны шугамд цохио, түлхэлт гаргахгүй) байх, 
усан түрэлт (напор) өөрчлөгдөхөд ачаалалд тохируулан чиглүүлэгч 

аппаратын бүрэн онгойлтыг автоматаар хязгаарлах; 
Түрэлтээр комбинаторын өөрчлөлтийг автомат ба гараар хийх (ажлын дугуй 

нь эргэдэг гидроагрегатын хувьд); 
гидроагрегатыг синхрон компенсатор горимд автоматаар шилжүүлэх ба 

буцаан генераторын горимд шилжүүлэх. 
3.3.8. Гурваас илүү гидроагрегат бүхий 30 МВт -аас дээш чадалтай усан 

цахилгаан станц нь нэгдсэн сүлжээний давтамж ба чадлын урсгалын хоёрдогч 
автомат тохируулгад (АРЧМ) ашиглаж болох идэвхт чадлын бүлэг тохируулгын 
системээр тоноглогдсон байх ёстой. 

Тохируулгын энэ системийг зөвхөн зайлшгүй шаардлага гарсан үед 
сүлжээний диспетчерийн зөвшөөрлөөр ажлаас гаргана. 

3.3.9. Гидроагрегатыг ажиллуулах, хэвийн ба аваарын байдлаар зогсоох, 
ачааллыг график төлөвлөгөөнөөс ихэсгэх багасгах ажиллагаа, тэдгээрийн 
нөхцөлийг ашиглалтын зааварт тусгах ёстой ба зааврыг ажлын байранд тавьсан 
байвал зохино.  

Гидроагрегатыг ажиллуулах нөхцөл ба түүний ажлын горимыг тодорхойлох 
үзүүлэлтүүдийг үйлдвэрлэгчийн үзүүлэлт ба туршилтыг үндэслэн тогтооно. 

3.3.10. Гидроагрегат бүрд, дараах үйлдлүүдийн хамгийн бага хугацааг 
тогтоож, ашиглалтын зааварт заасан хугацаанд шалгаж байх ёстой: 

ачаалал хаях үед гидротурбины чиглүүлэгч аппаратын хаагдалт; 
гидротурбин дээд хурдаар ачаалал авахад чиглүүлэгч аппаратын онгойлт; 
ташуу ба эргэх хүрдтэй гидротурбины ажлын дугуйн хүрдний дэлгэгдэл ба 

хумигдал; 
аваараар хаах золотникийн ажиллах үед чиглүүлэгч аппаратын хаагдалт, 

нээгдэлт; 
золотник аваараар хаагдан ажиллах үед чиглүүлэгч аппаратыг  хаах; 
ус авалтын шугамын турбиний өмнөх болон засварын хаалт (затвор)-уудын 

онгойлт ба хаагдалт; 
гидротурбины эргэлтийн тохируулагчийн ажиллагааны найдвартай байдлыг 

ашиглалтын зааврын дагуу шалгаж магадална. 



3.3.11. Гидроагрегатын ашиглалтын явцад түүний ажиллагааны байдал ба 
техникийн төлөв байдлыг тодорхойлох үзлэг ба хэмжилтүүдийг ашиглалтын зааварт 
заасан тоо хэмжээ ба хугацаагаар гүйцэтгэх ёстой. 

3.3.12. Гидроагрегатыг байж болох доргионы хэтрэлттэйгээр удаан хугацаанд 
ажиллуулахыг зөвшөөрөхгүй. 

гидротурбины холхивчийн болон генераторын дээд доод крестовины хэвтээ 
чиглэлийн доргионы хэмжээ доор зааснаас хэтэрч болохгүй: 
 

Роторын эргэлт, эрг/мин.        60,     150,    300,    428,   600 
Доргионы зөвшөөрөгдөх хэмжээ, мм.     0,18,   0,16,    0,12,  0,10,  0,08 

 
Турбины их бие (крышка)-ийн болон тулах конус, генераторын ачаа үүрэгч 

крестовины босоо чиглэлийн доргионы хэмжээ доор зааснаас хэтэрч болохгүй: 
 
Доргионы давтамж, Гц.         1.хүртэл     3.        6.       10.     16.      30 ба дээш 
Зөвшөөрөгдөх доргио, мм.       0,18.     0,15.   0,12.   0,08.   0,06.        0,04. 

 
Гидроагрегатын голын цохио нь ашиглалтын зааварт зааснаас хэтэрч 

болохгүй. 
Гидроагрегатын  чичиргээний төлөвийг шалгах давтамж, хамрах хүрээг хүчин 

төгөлдөр мөрдөгдөж байгаа нормативын баримт бичгийн дагуу тогтооно. 
3.3.13. Гидроагрегат бүрд тулах сегмент ба холхивч, тэвшин дэх тосны 

температурын хэвийн болон байж болох дээд хязгаарыг ашиглалтын зааварт нь 
зааж өгсөн байх ёстой.  

Тулах сегмент ба тэвшин дэх тосны халуун тухайн улиралд байх хэвийн 
хэмжээнээс 5°С-аар хэтрэхэд дохио өгөгддөг байвал зохино.  

Сегмент бүрийн ба тосны халууны дохиоллын тавилыг туршилтаар тогтоож, 
ашиглалтын зааварт тусгана. 

3.3.14. Босоо усан агерегатын  холхивч ба чиглүүлэгч холхивчийн ажиллагааг 
хүчин төгөлдөр мөрдөгдөж байгаа нормативын баримт бичиг, үйлдвэрлэгчдийн 
баримт бичгийг харгалзан боловсруулсан тухайн байгууллагын зааврын дагуу 
гүйцэтгэх ёстой. 

3.3.15. Гидроагрегатын техникийн ус хангамжийн систем нь генераторын 
статор ба роторын тулах зангилаанууд, турбины холхивчийн резин эдлэлийн 
тосолгоо болон бусад хэсгүүдийн хөргөлтийг ажиллагааны ямар ч горимын үед 
бүрэн хангаж байх ёстой. 

3.3.16. Гидротурбины их засварыг 5 - 7 жилд 1 удаа хийх ёстой. 
Зарим тохиолдолд эрх бүхий эрчим хүчний байгууллагын зөвшөөрлөөр 

тогтоосон хугацааг өөрчлөхийг  зөвшөөрнө. 
3.3.17. Усан цахилгаан станцын автомат удирдлагын системийн ажиллагааг 

энэ дүрмийн 4.7-д заасны дагуу гүйцэтгэх ёстой. 

3.4 Техникийн усан хангамж 

3.4.1. Техникийн усан хангамжийн системийн ашиглалт нь дор дурдсан 
шаардлагуудыг хангаж байх ёстой: 

техникийн нормативын шаардлагыг хангасан чанар ба температур бүхий 
хөргөлтийн усаар тасралтгүй хангах; 

турбины конденсатор ба техникийн ус хангамжийн системийг механик 
бохирдолгүй байлгах; 

байгаль орчныг хамгаалах; 
3.4.2. Турбины конденсатор ба дулаан солилцох аппаратуудын хоолойнуудад 



хаг хурдас тогтох, зэврэх, техникийн ус хангамжийн системд өвс ургамал, замаг 
ургах, ус "ногоорох" буюу хөргөлтийн усан сан замагтаж бохирдохоос урьдчилан 
сэргийлэх арга хэмжээнүүдийг авч хэрэгжүүлдэг байвал зохино. 

Дурдсан зорилгоор авах арга хэмжээг сонгож авахдаа орчны нөхцөл, үр дүн, 
байгаль орчинд үзүүлэх нөлөө болон эдийн засгийн үр ашгийг харгалзана. 

Конденсаторын хоолойнууд, эргэлтийн усны шугам, шуудууг цэвэрлэх зэрэг 
ажлыг түр зуурын арга хэмжээ болгон хэрэглэж болох бөгөөд бохирдолтын хугацааг 
уртасгах, бохирдолтгүй байлгах зорилгоор байнгын арга хэмжээ авч хэрэгжүүлэх 
ёстой. 

Ус хөргөлтийн санг ургамал, замгаас цэвэрлэхэд химийн арга хэрэглэх бол 
Улсын эрүүл ахуйн хяналтын ба байгаль орчныг хамгаалах байгууллагуудаас 
зөвшөөрөл авах ёстой. 

3.4.3. Хэрэв хөргөлтийн ус нь хаг хусам тогтоох чанартай байвал дараах арга 
хэмжээнүүдийг авах хэрэгтэй: 

а) хөргөгч цамхаг ба цацруулагч усан сантай эргэлтийн усны системтэй бол: 
усыг хүчилжүүлэх буюу фосфатжуулж, эсвэл хүчилжүүлэлт ба фосфатжуулалтыг 
xоcлон хэрэглэж үлээлгэх, хүчил, фосфат болон шохой ашиглах г.м; 

нэмэлт усыг хүхрийн болон давсны хүчлээр боловсруулахдаа усанд ууссан 
шүлтлэгийн хэмжээг 1-0.5мг-экв/дм3-ээс доошгүй байлгах шаардлагатай; 

эргэлтийн усанд хүчлийг шууд хийх тохиолдолд усны шүлтлэг нь 2-2.5 мг-
экв/дм3-ээс багагүй байвал зохино;  

хүхрийн хүчил хэрэглэвэл эргэлтийн усан дахь сульфатын хэмжээ нь бетонон 
хэсгүүдийг гэмтээх буюу сульфат кальцийн тунадас үүсэх хэмжээнд хүрэхгүй 
байхаар тохируулах хэрэгтэй; 

эргэлтийн усыг фосфатжуулахад усан дахь фосфатын хэмжээ нь  PO4
3-

 -д 
шилжүүлснээр 2-2.7мг-экв/дм3-ээс хэтрэхгүй байвал зохино; 

оксилидендифосфорын хүчлийг хэрэглэвэл химийн найрлагаас нь 
хамааруулан эргэлтийн усанд байх хүчлийн хэмжээг 0,25-4 мг-экв/дм3-ээс хэтрүүлж 
болохгүй ба үлээлгийн усан дахь энэ хүчлийн зөвшөөрөгдөх хэмжээ 0,9 мг-экв/дм3 -
ээс ихгүй байх ёстой. 

б) хөргөгч усан сантай эргэлтийн усны системд: 
усаар тэжээгч эх үүсвэрийн ус хамгийн цэвэр байх үед усан сангийн усыг 

сэлгэх; 
усыг сэлгэх замаар хөргөлтийн усны карбонатын хатуулгийг бууруулж 

чадахгүй байвал турбины конденсаторыг хүчлээр угаах, угаалгын уусмалыг 
цэвэрлэх байгууламжууд нэмж угсрах хэрэгтэй. 

3.4.4. Хөргөлтийн усыг хлоржуулах үед дулаан солилцуулагчдыг органик 
хурдсаар бохирдуулахгүйн тулд конденсатораас гарч байгаа усны идэвхтэй хлорын 
хэмжээг 0.4 - 0.5 мг/дм3 байлгах ёстой. 

Техникийн усан хангамжийн шууд систем ба хөргөх усан сан бүхий урвуу 
системд ус зайлуулах сувгийн усанд идэвхтэй хлор агуулагдахаас урьдчилан 
сэргийлэхийн тулд 1-2 конденсатор руу орох хөргөлтийн усанд хлорын уусмал 
нийлүүлэх замаар хлоржуулалт хийх шаардлагатай. 

3.4.5. Хөргөгч цамхаг ба цацруулагч байгууламжийн эргэлтийн усны системд 
усыг зэсийн байвангаар боловсруулахад түүний усан дахь  хэмжээг 3 - 6 мг/дм3 
байлгавал зохино. 

Зэсийн байвангаар боловсруулсан эргэлтийн усны үлээлгийг нуур, голд 
хаяхдаа "усны гадаргууг бохирдолтоос хамгаалах"-тай холбогдох  техникийн 
зохицуулалт, стандартын шаардлагыг баримталбал зохино. 

Хөргөлтийн усан сангийн ургамлыг цэвэрлэх зорилгоор зэсийн байван 
хэрэглэвэл зэсийн хэмжээ 0.3-0.6мг/дм3, урьдчилан сэргийлэх боловсруулалт 



хийхэд 0.2 - 0.3 мг/дм3 байна. 
3.4.6. Техникийн ус хангамжийн систем (сараалж, тор, шүүгч торны бүтэц 

хэсгүүд, ус сорох, хүлээн авах камерууд, шахах хоолой)-д нялцгай болон бусад 
органик биетүүд цугларч бохирдуулахаас хамгаалахын тулд гялгар бүрхүүл 
ашиглах, халуун усаар угаах, туслах тоноглолуудын хөргөлтийн усыг 1.5 сард 1 удаа 
хлоржуулах зэрэг арга хэмжээ авна. 

Хлоржуулахад идэвхтэй хлорын хэмжээ 1.5-2.5мг/дм3 байх шаардлагатай. 
3.4.7. Техникийн ус хангамжийн системийн байгууламжуудын ашиглалт ба 

тэдгээрийн байдалд хяналт тавих ажлыг энэ дүрмийн 3.1 - д бүлэгт заасны дагуу 
хийж гүйцэтгэнэ. 

3.4.8. Техникийн ус хангамжийн системийн тоноглолууд ба ус хөргөгчийн 
ажиллагаа нь энэ дүрмийн 3.4.1. -д заасан шаардлагыг хангасан байвал зохино.  

Мөн байгаль орчныг хамгаалах ба эрчим хүчний бус салбарууд (усан тээвэр, 
загасны аж ахуй, усжуулалт, ус хангамж)-ын хэрэгцээ шаардлагатай уялдсан 
байвал зохино. 

3.4.9. Шууд урсгалтай, холимог болон ус хөргөгч сантай эргэлтийн ус 
хангамжийн системүүдэд мөстөлттэй тэмцэх ба ус хүлээн авагчийн шүүх 
сараалжийг халаахын тулд бүлээн усыг буцааж урсгана. 

Бүлээн усыг буцаан урсгаснаар ус цуглуулагчид мөс тогтохоос сэргийлэх 
бөгөөд буцааж урсгах хугацааг ажлын байрны зааварт тогтоож өгсөн байна. 

3.4.10. Эргэлтийн усны агаарыг зайлуулах үелэл нь ус агаарын холимгийн 
түвшин зураг төсөлд заасан хэмжээнээс 0.3м -ээс илүү доошлохгүй байхаар 
хугацаатай байвал зохино. 

3.4.11. Системийн бохирдлоос шалтгаалах эргэлтийн усны насосын 
шахалтын өөрчлөлт нь төслийн хэмжээнээс 1.5м-ээс хэтрэхгүй байх ба насосын их 
бие сэнсний хоорондох завсар зай ихэссэнээр болон ажлын дугуйны далбангуудын 
байршил өөрчлөгдсөнөөр АҮК -ийн бууралт 3%-аас ихгүй байвал зохино. 

3.4.12. Эргэлтийн усны хөргөгчийг ашиглахад дараах нөхцөлүүдийг 
бүрдүүлсэн байх ёстой: 

турбины тоноглолын хамгийн ашигтай вакумтай байх үеийн хэвийн горимыг 
барьж ажиллах; 

усны хөргөлтийг нормативт хэмжээнд барих; 
3.4.13. Ус цацруулах ба хаях байгууламжийн ус хөргөгчийн ажлын хэвийн 

горимыг тухайн цаг агаарын нөхцөл ба цахилгаан станцын уурыг бүрэн хувиргах 
ачаалалд зохицуулсан горимын картын дагуу барьж ажиллах хэрэгтэй. 

Хөргөгчөөс гарч байгаа хөрсөн усны хоногийн дундаж температур нь төсөлд 
заагдсан хэмжээнээс 1°С -аас дээгүүр байвал шалтгааныг илрүүлэн арилгах арга 
хэмжээ авах шаардлагатай. 

3.4.14. Ус хөргөгч сангийн ус урсаж өнгөрөх ба эргэх бүсүүдэд ургамлын 
ургалт илэрвэл тэдгээрийг химийн буюу механик аргаар арилгах хэрэгтэй. 

3.4.15. Хөргөх цамхаг ба цацруулах байгууламжийн үндсэн хэсгүүд (цамхгийн 
бүрдэл хэсгүүд, хөлдөлтийн эсрэг тамбур, ус баригч ба цацруулагч, ус хуваарилах 
ба салхилуурын байгууламжууд)-д жил бүрийн хавар, намар үзлэг хийж илэрсэн 
гэмтлүүдийг арилгадаг байвал зохино. 

Тамбурын сөхөгддөг хаалтуудыг гадна aгaapын температур нэмэх болсон үед 
засаж, хаалтыг хэвтээ байдалд бэхэлж суурилуулсан байна. 

Металл хэсгүүдийн зэврэлтээс хамгаалах бүрхүүлийг шаардлагатай үед нь 
сэргээнэ.  

Ус цуглуулах сан болон хөргөх цамхгийн асбестоцементэн хавтангуудаар 
хийгдсэн нөхцөлд өнгөлгөө нь найдвартай ус нэвтрэхгүй изоляцтай байх ёстой. 

3.4.16. Хөргөх цамхаг ба цацруулах сангийн ус хуваарилах системийг хавар, 



намар, жилд 2 удаа угаах хэрэгтэй.  
Бөглөрсөн шүршигч хошууг цэвэрлэж, эвдэрч гэмтсэнийг нь солих хэрэгтэй. 
Хөргөх цамхгийн ус хаях санг 2 жилд 1-ээс доошгүй удаа цэвэрлэж хог, 

замгийг нь зайлуулна. 
3.4.17. Хөргөх цамхагт засвар хийхдээ модон хэсгүүдийг ялзралтаас 

хамгаалах уусмалаар будаж, бэхэлгээний зүйлүүдийг цайрдсан байх ёстой. 
3.4.18. Хөргөх цамхгийн ус цацруулагчуудын органик ба минерал гаралтай 

хаг хурдсыг цэвэрлэх хэрэгтэй, 
3.4.19. Хөргөх цамхаг ба ус цацруулах байгууламжийн шүүр, сараалжуудыг 

ээлжинд 1 удаа шалгаж цэвэрлэн, усны түвшний өөрчлөлтийг 0.1 м- ээс ихгүй 
байлгах хэрэгтэй. 

3.4.20. Хөргөх цамхаг ба цацруулагч байгууламжийг ашиглахдаа өвлийн 
улиралд хөргөгчийн эд ангиуд ба орчин тойронд мөстөлттэй байлгаж болохгүй. 

3.4.21. Хэрэв техникийн ус хангамжийн систем нь хэд хэдэн хөргөх цамхагтай 
бол өвлийн улиралд хөргөлтийн усны зарцуулалтыг багасгах зорилгоор зарим 
цамхгийг битүүмжлэн зогсоож болно. Гэхдээ гал түймэр болон бусад аюулаас 
урьдчилан сэргийлэх арга хэмжээнүүдийг авсан байвал зохино. 

Цацруулагчийг мөстөлтөөс хамгаалахын тулд ажиллаж байгаа цамхгийн 
цацруулалтын нягтрал нь 1м3 талбайд 6м3/цаг, цамхгаас гарч байгаа усны 
температур нь 100C-ээс доошгүй байх ёстой. 

3.4.22. Өвлийн улиралд хөргөх байгууламжийн ойролцоох тоног төхөөрөмж, 
бүтэц хэсгүүд болон дэвсгэр талбайг мөстөлтөөс хамгаалахын тулд шүршигч 
байгууламжийн усны даралтыг бууруулж ажиллуулна. Усны зарцуулалт багасахад 
захын шүршигч хошуунуудыг бөглөж, захын хуваарилагч хоолойнуудыг тасална.  

Шүршигч хошуунуудын даралтыг бууруулахын тулд ажиллавал зохих бүх 
хошуунд зарцуулах усны хэмжээг багасгах болон халуун усыг хөргөгчөөр 
дайруулахгүй ус хаях хоолойгоор шууд юүлэх санд юүлнэ. 

Цацруулах байгууламжаас гарч байгаа усны температур нь 10°С-ээс доошгүй 
байвал зохино. 

3.4.23. Өвлийн улиралд хөргөх цамхаг буюу цацруулагч байгууламжийг түр 
хугацаагаар таслахдаа усан сан мөстөхөөс сэргийлэн санд бүлээн усны эргэлт 
явуулах хэрэгтэй. 

3.4.24. Aгaap оруулах модон бүтэцтэй цамхгийг түр ашиглалтаас гаргахдаа 
агаар оруулах цонхуудыг хааж, цамхгийн гадна талд галын аюулаас сэргийлэх 
хяналт тогтоох хэрэгтэй, 

3.4.25. Цамхгийн металл бүтцүүд, хучилтад хийх нарийн шалгалтыг 10 жилд 
1 удаа, төмөр бетон бүрхүүлд 5 жилд 1 удаа хийнэ. 

3.4.26. 5 жилд нэгээс доошгүй удаа техникийн усан хангамжийн системийн 
шалгалт, туршилтыг хийх ёстой. 

Техникийн усан хангамжийн системийн төхөөрөмжийн зураг төсөлд 
ашиглалтын явцад өөрчлөлт орсон тохиолдолд туршилтыг мөн хийх ёстой. 

 
 
 
 
 
 
 
 
 
 



4. Цахилгаан, дулааны станц ба дулааны шугам сүлжээний дулаан 
механикийн тоноглол 

4.1.Түлш–тээврийн аж ахуй 

4.1.1. Түлш–тээврийн аж ахуйг ашиглах үед дараах шаардлагууд хангагдсан 
байх ёстой: 

төмөр замын вагон, цистерн  болон бусад тээврийн хэрэгслийн ачааг 
тогтоосон хугацаанд нь буулгах эрчим хүчний объектуудын төмөр замын тээврийн 
механикжсан тасралтгүй ажиллагаа;   

хангагч байгууллагаас түлшийг хүлээн авах ба түлшний тоо, хэмжээ,  чанарт 
хяналт тавих; 

түлшний нөөцлөлт, хадгалалтыг механикжсан аргаар хамгийн бага 
алдагдалтайгаар гүйцэтгэх;  

түлшийг цаг хугацаанд нь тасралтгүй бэлтгэж, зуух эсвэл тоос бэлтгэх  хэсэгт 
өгөх; 

орчны талбайг тоос (нүүрс, сланц, хүлэр) ба нефтийн бүтээгдэхүүний 
шүршигдлээр бохирдуулахгүй байх.  

4.1.2. Цахилгаан ба дулааны станцад нийлүүлж байгаа түлшний чанар нь 
стандартын шаардлагыг хангасан байна. 

4.1.3. Түлшийг эрчим хүчний объектод нийлүүлэх, технологийн хэрэгцээнд 
зарцуулах, холбогдох дүрэм журмын дагуу агуулахад хадгалах үед тооцоо, 
бүртгэлийг нарийн зохион байгуулах ёстой. 

Хүлээн авч буй хатуу түлшний хэмжээг төмөр замын болон авто пүүгээр 
жигнэнэ. 

Шингэн түлшийг жигнэх эсвэл хэмжинэ.  
Хийн түлшний хэмжээг хэмжих хэрэгслээр тодорхойлно.  
Хатуу,шингэн, хийн түлшийг бүртгэж данслах ба хэмжих багаж хэрэгсэлтэй 

бол түлшний чанарыг үе  үе тогтмол хянана.  
4.1.4. Түлшний хэмжээг тодорхойлоход ашиглаж байгаа төрийн болон 

мэргэжлийн байгууллагын хяналтад байх хэмжих хэрэгсэл (пүү, жин, лабораторийн 
хэмжүүр ба бусад хэмжих хэрэгсэл)-ийг холбогдох журмын дагуу заасан  хугацаанд 
засвар тохируулга хийх, шалгаж баталгаажуулах ёстой. 

Түлшний хэмжээг тодорхойлоход ашиглаж байгаа шалгалтад хамрагддаггүй 
хэмжих хэрэгсэлд эрчим хүчний объектын техникийн удирдлагын баталсан 
хуваарийн дагуу шалгалт тохируулга хийх хэрэгтэй.  

4.1.5.  Түлш буулгах, гэсгээх төхөөрөмж, агрегат ба түлш өгөх систем, шингэн 
болон хийн түлшний аж ахуйн хянах хэрэгсэл, автомат болон алсын удирдлага, 
технологийн хамгаалалт, хориг ба галын дохиолол,  түүнчлэн диспетчерийн ба 
технологийн удирдлагын хэрэгслүүд гэмтэлгүй, бүрэн бүтэн, хуваарийн дагуу 
шалгагдсан  байх ёстой. 

4.1.6. Галт тэрэгний хөдөлгөөн, вагон тавих, буулгах, цэвэрлэх ажлыг "Төмөр 
замын ачаа тээврийн холбогдох дүрэм, журам", "Салаа замын үйлчилгээ ба 
хөдөлгөөн зохицуулах холбогдох заавар", "Цахилгаан станцын салаа зам ба үндсэн 
төмөр замын хөдөлгөөнийг зохицуулах холбогдох заавар" зэргийг үндэслэн зохион 
байгуулна. 

4.1.7. Төмөр замын болон бусад тээврийн байгууллагуудтай гэрээ хийхдээ 
энэхүү дүрмийг баримтлан ажиллах талаар тусгасан байвал зохино. 

4.1.8. Түлш дамжуулах, буулгах, гэсгээх байгууламжуудын хяналтын аппарат 
хэмжих хэрэгсэл, автомат ба алсын удирдлага, технологийн хамгаалалт, хориг, 
дохиолол, диспетчерийн ба технологийн удирдлагын хэрэгслүүд нь бүрэн бүтэн 
бөгөөд графикийн дагуу шалгагдсан байх ёстой. 



Хатуу түлш 
4.1.9. Хатуу түлшний аж ахуйн ашиглалтыг хүчин төгөлдөр мөрдөгдөж байгаа 

дүрэм, зааврын дагуу зохион байгуулах ёстой. 
4.1.10. Түлш буулгах, ялангуяа хөлдсөн түлшийг буулгах ба төмөр замын 

вагоныг цэвэрлэх ажлыг хөнгөвчлөхийн тулд эрчим хүчний үйлдвэрүүд тусгай 
гэсгээх байгууламж, механик сийрэгжүүлэгч, вагон доргиогч зэрэг төхөөрөмжөөр 
хангагдсан байх ёстой. Том нүүрс, бөөгнөрч хөлдсөн хэсгүүдийг бутлах, вагоны 
люкийг хаах зэрэг ажлыг бутлагч-фрезер машин, диск-шүдэт бутлагч, люк өргөгч 
болон бусад механизмуудыг ашиглах  хэрэгтэй. 

4.1.11. Вагон хөмрөгч, гэсгээх болон сийрэгжүүлэх байгууламжуудын  
ашиглалтын явцад тэдгээрийн найдвартай ажиллагааг төмөр зам ба вагоны бүрэн 
бүтэн байдлыг хадгалах  талаарх төмөр замын байгууллагын шаардлагад 
нийцүүлэн зохион байгуулах  ёстой.  

Гэсгээх байгууламжийг горимын картын дагуу ашиглана. 
4.1.12. Хатуу түлшийг агуулахад хадгалахдаа цахилгаан станцын ил, задгай 

агуулахад нүүрс, шатах занар, хүлэр хадгалах талаар хүчин төгөлдөр мөрдөгдөж 
байгаа зааврыг баримтална. 

4.1.13. Түлшний агуулахын механизм, тоноглолууд бүрэн хүчин чадлаараа 
ажиллахад бэлэн байх ёстой. 

4.1.14. Металл хийцэд нь цууралт гэмтэл гарсан, тормоз 
нь  гэмтсэн,  хөдөлгөөний хязгаарлагчгүй, төгсгөлийн таслагчгүй, хазайлтын 
хязгаарлагчгүй өргөгч кран, гүүрэн ачаа шилжүүлэгчийг ажиллуулж  болохгүй. 

4.1.15. Бэлтгэл механизм ба тоноглолууд (вагон хөмрөгч, дамжлагын 
системийн шугам, бутлагч гэх мэт) нь техникийн удирдлагын батлагдсан графикаар 
ээлжлэн ажиллах ёстой. 

Цахилгаан станцыг улирлын чанартай хий болон шингэн түлшинд 
шилжүүлэхэд бэлтгэлд байгаа түлш дамжуулах нэг шугамыг  ажиллахад бэлэн 
байлгах ёстой. 

4.1.16. Хатуу түлшийг бэлтгэх ба тээвэрлэх төхөөрөмж нь бутлагдсан, бусад 
өөр хольцоос цэвэрлэгдсэн түлшийг зууханд өгөх ёстой.  

Түлш дамжуулах системийн ажиллаж байгаа шугам нь зуухны бункерийг 
хамгийн богино хугацаанд дүүргэх тооцоот чадлаараа ажиллах ёстой. 

4.1.17. Түлш дамжуулах механизмуудыг түлш дамжуулах системийн 
удирдлагын төв щитнээс автоматаар буюу алсын удирдлагаар удирддаг байх 
ёстой.  

Ашиглалтын явцад дамжлагын системийн найдвартай, тасралтгүй, аюулгүй 
ажиллагааг хангах хориг, хамгаалалт, дохиоллын хэрэгсэл, аваарын таслалтын 
төхөөрөмжүүдээр хангагдсан байх ёстой. (тууз хий эргэвэл дамжлагыг зогсоох, буух 
хоолой түгжирч дүүрэх, буруу схем сонгох, нэг механизмыг зогсоох гэх мэт.) 

4.1.18. Түлш дамжуулах байгууламжид  байвал зохих анхааруулах дохиолол 
гэмтэлтэй эсвэл байхгүй, хашлагагүй, тормозлох байгууламж ажилгүй болсон 
нөхцөлд түлш дамжуулах төхөөрөмжүүдийг ажиллуулж болохгүй.  

4.1.19. Туузан дамжлагын хонгил, тавцангууд, салаа дамжлагын 
зангилгаанууд болон агуулахаас үндсэн дамжлагад түлш өгөх ба буулгах хэсгийн 
газар доорх хонгилын температур хүйтний улиралд 10°С-аас доошгүй, харин бутлах 
байгууламжийн  байранд 15°С-аас багагүй байх шаардлагатай. 

Түлш буулгах байгууламжийн газар дээрх хэсгийн температур (вагон хөмрөгч 
зэрэг вагоны хөдөлгөөн тасардаггүй байрнаас бусад) 5°С -ээс доошгүй байна. 

Задгай агуулахад нүүрс өгдөг дулаалгагүй дамжлагуудад хүйтэнд тэсвэртэй 
тууз хэрэглэвэл зохино.  

4.1.20. Бүх төрлийн нүүрс, занарыг 25мм хүртэл хэмжээтэйгээр бутлах ёстой. 



25 мм-ийн торон дээрх нүүрсний үлдэгдэл 5% -иас ихгүй байвал зохино. 
Зураг төслөөр өөр хэмжээтэй бутлахаар төлөвлөж болно. 
Түлшийг шаардлагатай хэмжээнд бутлахын тулд бутлуурын бул хоорондын, 

цохих алх ба тулгуур хоорондын, сараалж ба хөндлөвчийн хоорондын зайг алхан 
бутлуурын ажлын байрны зааврын дагуу үе үе хянах ба тохируулах ёстой.  

4.1.21. Түлшийг бутлуур ба тээрэмд өгөхийн өмнө металл, зомгол, үндсийг 
механик аргаар зайлуулдаг байх хэрэгтэй. Дамжлагын ажиллаж байгаа туузан 
дамжуулагч дээрх металл баригч, зомгол ялгагч  тогтмол ажиллагаанд залгагдсан, 
хориг нь дамжлагатайгаа холбогдсон  байна.  

Тээрэмдэх салхилуур, дунд хурдтай ба алхан тээрэмтэй тоос бэлтгэх систем 
бүхий цахилгаан станцуудад металл барих төхөөрөмжгүй түлш дамжуулах шугам 
ашиглахыг зөвшөөрөхгүй. .  

Гадны хольцыг механикаар зайлуулах систем нь байнгын ажиллагаанд байх 
ёстой. 

4.1.22. Дамжлага, шигшүүр, бутлагч, металл ба зомгол мод баригчаар 
өнгөрөх түлш нь туузан дамжлагын дагууд жигд өргөнтэй урсаж байх ёстой.  

Шигшүүр ба бутлагчид чийгтэй нүүрс наалдахаас хамгаалах (халаах, 
доргиох, жижиг хэсгийг ялгах) арга хэмжээ авсан байх ёстой.  

4.1.23. Бункер, буух хоолойн хананд наалдаж тогтсон нүүрсийг нураах, 
буулгах зориулалтын төхөөрөмж (ханыг халаах, хий буюу уураар үлээлгэх, доргиох 
болон бусад төхөөрөмж)-үүд нь ажилд буюу ажиллуулахад бэлэн байвал зохино. 

4.1.24. Буулган шилжүүлэх хэсэг, бутлагч болон түлшний дамжлагын бусад 
механизмуудын нягтруулга, дамжлагын тууз, бул цэвэрлэгч, займчин тэжээгчийн 
ажлын хэсгүүд, тоос  намжаагч (хий, ус, хөөсөн тоос намжаагч) төхөөрөмжүүд нь 
бүрэн бүтэн байхаас гадна тэдгээрийг 7 хоногт 1 удаа шалгаж байх ёстой. 
Шаардлагатай бол нягтруулга, тоос намжаах системийн хий, хөөс, ус цацах 
форсункуудыг засаж тохируулах буюу солих хэрэгтэй. 

4.1.25. Зууханд өгч байгаа нүүрснээс сорьц авах, боловсруулах ажлыг 
зориулалтын автомат хэрэгслээр хийж гүйцэтгэнэ.  

Тоног төхөөрөмжийн бүтээцэд зарчмын өөрчлөлт оруулах тохиолдол бүрд 
сорьц авах ба бэлтгэх байгууламжид туршилт хийхээс гадна жилд 1-ээс доогүй удаа 
сорьц авагчийн хурд, нүүрсний жинг тодорхойлж байвал зохино. 

4.1.26. Түлш дамжуулах байгууламжийн байшин барилгын дотор талын 
бүтээц, тоног төхөөрөмж дээр нүүрсний тоос хуримтлагдсан байж болохгүй. Түлш 
дамжлагын механизмуудыг маш сайн чигжиж нягтруулсан байвал зохих ба эрүүл 
ахуйн зохих нормын дагуу цэвэр агаараар хангах төхөөрөмжөөр тоноглогдсон байх 
ёстой. Түлш дамжлагын байрны тоосжилт ба шаардлагатай тохиолдолд хорт хий 
(СО) -н агууламжийг техникийн удирдлагаар батлагдсан графикийн дагуу шалгаж 
байвал зохино.  

Аспирацийн төхөөрөмжийг ашиглах үед гадагш хаяж буй агаар дахь тоосны 
хэмжээ нь  холбогдох стандартын шаардлагыг хангасан байх ёстой.  

Түлш дамжуулах байр, тоног төхөөрөмжийн цэвэрлэгээг графикийн дагуу 
механикжсан аргаар (усаар угаах  эсвэл тоос сорогчоор сорох) хийж гүйцэтгэнэ. 

Дамжлагын байрны температур 5° С-аас доош байх, дамжлагын байрны шал, 
ханын хэсгүүдийн уулзварын нягтруулга гэмтсэн нөхцөлд усан угаалга хийж 
болохгүй. 

4.1.27. Дамжлагын туузыг залгах ба засварлахад металл эд анги хэрэглэхгүй.. 
4.1.28.Түлшний  агуулах, дамжлагуудын механизмын засвар ба техникийн 

үйлчилгээг техникийн дээд удирдлагын баталсан графикийн дагуу хийж гүйцэтгэнэ. 
Техникийн үйлчилгээний эзлэхүүн, дарааллыг  үлгэрчилсэн эсвэл байгууллагын 
ашиглалтын заавраар тогтооно. Тоног төхөөрөмжийн техникийн байдалд тавих 



хяналтанд оношилгооны багаж хэрэгслүүдийг дээд хэмжээгээр ашиглавал зохино. 
 

Шингэн түлш 
4.1.29. Шингэн түлшний аж ахуйн ашиглалт нь хүчин төгөлдөр мөрдөгдөж 

байгаа нормативын баримт бичгийн дагуу зохион байгуулагдсан байна. 
Шингэн түлшийг ашиглах тохиолдолд зуухны ачаалалд тохируулан шүүж, 

халаасан түлшийг саадгүй өгөхөөс гадна түлшний зунгааралт, даралт нь 
форсункийн хэвийн ажиллах нөхцөлийг хангасан байвал зохино. 

4.1.30. Шингэн түлшийг дамжуулах болон түүнийг халаах дагуул уурын шугам 
хоолойд батлагдсан загварын дагуу  техникийн паспорт нээж хөтлөх ёстой. 

4.1.31. Цистернийг юүлж дууссаны дараа юүлэх хоолойг бүрэн хоосолж, 
сараалжгүй бол тагийг  хаана. Хүлээн авах савны өмнө суурилагдсан ховоо 
(лоткигүй), усан түгжээ, шандор, шүүлтүүрийг шаардлагатай үед цэвэрлэж байвал 
зохино. 

4.1.32. Мазут аж ахуйн уурын даралт 8-13 кг/см2 (0.8-1.3 МПа), температур 
200-250°С хэмжээнд байх ёстой. 

4.1.33. 50-60м3 багтаамжтай цистерний мазутыг  юүлэхэд халаах 
байгууламжаас зарцуулах уурын хэмжээ нь 900 кг/цаг -аас ихгүй байх ёстой. 

4.1.34. Мазут юүлэх байгууламж (цистерн, ховоо ба хүлээн авах сав)-д байгаа 
мазутыг шахах насосуудын хэвийн ажиллагааг хангах хэмжээнд  хүртэл халаасан 
байвал зохино.  

Хүлээн авах ба нөөцлөх саван дахь мазутын температур 90°С -аас ихгүй 
байна. 

4.1.35. Нөөцлөх сав, шугам хоолой зэрэг мазут аж ахуйн бүх тоноглолын 
дулаалгын хучлага нь гэмтэлгүй, хэвийн төлөв байдалд байвал зохино. 

4.1.36. Зэврэлтийн элэгдэл, цооролтыг илрүүлэх зорилгоор нөөцлөх, 
хадгалах зориулалтын төмөр бетон, металл савны гадаад, дотоод үзлэгийг 5 жилд 
1-ээс доошгүй удаа хийнэ.  

Шаардлагатай үед ёроолын тунадсыг цэвэрлэж байх ёстой. 
4.1.37. Шингэн түлшийг хүлээн авах, хадгалах савнуудад түлшний хэмжээг  

тодорхойлох таблицууд зохиож, үйлдвэрийн техникийн удирдлагаар батлуулсан 
байвал зохино. 

4.1.38. Мазутын шугам хоолой, арматурын гадаад үзлэгийг жилд 1-ээс 
доошгүй удаа, зуухан цехийн доторх шугам хоолойн үзлэгийг улиралд нэг 
удаа,  арматурын түүвэр шалгалтыг 4 жилд 1-ээс доошгүй удаа батлагдсан 
графикаар явуулна.  

4.1.39. Зууханд өгч буй мазутын зунгааралт нь механик ба уур - механикийн 
форсунктай бол 2,5°ВУ (16мм2/с) , уурын ба ротацийн форсунк (тургиур)-тай бол 
6°ВУ (44 мм2/с)-аас хэтрэхгүй хэмжээтэй байх ёстой. 

4.1.40. Шингэн түлшний шүүлтүүрийн эсэргүүцэл нь хэвийн ачааллын үед 
анхны хэмжээ (цэвэр байх үе) -ээс 50%-иар ихэссэн тохиолдолд түүнд цэвэрлэгээ 
(уураар үлээлгэх, гараар буюу химийн аргаар) хийх ёстой.  

Шүүх торыг шатааж цэвэрлэж болохгүй.  
Мазут халаагчийн дулааны чадал нь хэвийн хэмжээнээс 30%-иар буурсан 

тохиолдолд цэвэрлэгээг хийнэ.  
4.1.41. Бэлтгэл насос, халаагч, шүүлтүүр нь бүрэн бүтэн, ажиллагааны 

байнгын бэлэн байдалд байх ёстой.  
Залгалтыг шалгах, ажилд байгаа насосыг бэлтгэл насост шилжүүлэх 

төлөвлөгөөт арга хэмжээг графикийн дагуу гүйцэтгэх ба сард 1-ээс доошгүй удаа 
хийнэ. Бэлтгэл залгах автомат (БЗА)-ын ажиллагааны хэвийн байдлыг магадлах 
шалгалтыг үйлдвэрийн техникийн удирдлагын баталсан хөтөлбөр, графикийн дагуу 



улиралд 1-ээс доошгүй удаа гүйцэтгэнэ.  
4.1.42. Дамжуулах хоолой болон бусад тоноглолуудыг засварт гаргахдаа 

ажиллаж байгаа хэсгээс найдвартай тасалж, сайтар хоосолсон байх ба хэрэв дотор 
талд ажил хийхээр байвал уураар үлээлгэн цэвэрлэсэн байх ёстой.  

Шингэн түлш дамжуулах хоолойн таслагдсан хэсгийн уурын ба бусад дагуул 
шугамуудыг мөн тасалсан байвал зохино. 

4.1.43. Удаан хугацаанд мазут хадгалсан нөөцлөх савыг ажилд залгахын 
өмнө түүний доод хэсгээс (ёроолоос дээш 0.5м хүртэл) мазутын сорьц авч 
чийглэгийг шалгаж, зууханд ус буюу ус ихтэй мазут оруулахаас сэргийлэх арга 
хэмжээг авсан байх ёстой. 
 4.1.44. Зууханд өгч байгаа түлшний температурын өсөлт ба бууралт болон 
даралт бууралтыг мэдээлэх дохиоллын ажиллагаа, мөн нөөцлөх, хүлээн авах саван 
дахь түлшний түвшин, алсын зайд болон шитэнд суурилуулсан температур хэмжих 
хэмжүүрийн заалт үнэн зөв эсэхийг батлагдсан графикийн дагуу 7 хоногт 1-ээс 
доошгүй удаа шалгадаг байвал зохино.  

4.1.45. Бусад төрлийн шингэн түлшийг хүлээн авах, хадгалах ба түлэхэд 
бэлтгэх ажлыг тогтоосон журмын дагуу гүйцэтгэнэ. 

4.1.46. Шингэн түлш шахах насосын урсгал ба их засварыг үйлдвэрлэгчийн 
зааврын дагуу батлагдсан графикаар хийх бөгөөд урсгал засварыг 1.5 жилд 1 удаа, 
их засварыг 3 жилд 1-ээс цөөнгүй удаа хийх ёстой. 

4.1.47. Мазутыг орлох шингэн түлшийг хүлээн авах, хадгалах ба түлэхэд 
бэлтгэх ажлыг норматив техникийн баримтууд болон ажлын байрны зааврыг 
баримтлан хийж гүйцэтгэнэ. Мазут орлуулах түлшний талаар хүлээж авахаас 5-аас 
доошгүй хоногийн өмнө үйлдвэрийн удирдлагад танилцуулж зөвшөөрөл авсан байх 
ёстой. Мазутыг орлуулах шингэн түлшний ноцох температур нь 450°С-ээс доошгүй, 
харин зохих тусгай шийдвэртэй бол 400°С-ээс доошгүй ноцох температуртай 
дизелийн түлш байж болно. Дурдсан хэмжээнээс доогуур ноцох температуртай 
түлшийг цахилгаан станцад буулгаж болохгүй. 80°С температурт зунгааралт нь 
16ВУ (118мм/с)-ээс дээш шингэн түлш ба хүчиллэг гудроныг мазутын оронд 
хэрэглэж болохгүй. Мазутыг орлох шингэн түлш хүлээн авах ба хэрэглэх үед 
техникийн нормативт заагдсан галын аюулаас урьдчилан сэргийлэх нэмэлт арга 
хэмжээнүүдийг авсан байх ёстой. 

4.2. Нүүрсний тоос бэлтгэл 

4.2.1. Нүүрсний тоос бэлтгэх тоноглолуудыг ашиглах үед  зуухны ачаалалд 
тохируулан зохих хэмжээний чийглэгтэй, тогтоогдсон нунтаглалттай тоосыг зуухны 
асаагууруудад тасралтгүй өгөх нөхцөлийг хангасан байх ёстой. Зуухны ачаалал 
хэвийн ачааллынхаа 100-60%-д байхад шууд үлээлгийн тоосон системүүд бүрэн 
ажиллаж байх ёстой. Тоосон системийн хэвийн ажиллагааны горим нь тоос ба 
галын хотлын тоног төхөөрөмжүүдийн үйлдвэрлэгчийн техникийн үзүүлэлтүүд, тоос 
бэлтгэлийн туршилтыг үндэслэн зохиосон горимын карттай зохицох ёстой. 

4.2.2. Тоос бэлтгэлийн системийн бүх шугам хоолой, тоноглолын дулаалгын 
хучлага нь байнга хэвийн байдалд байх ёстой 

4.2.3. Шинээр суурилагдсан, шинэчлэлт өөрчлөлт хийгдсэн, эсвэл засвараас 
гарч байгаа, удаан хугацаагаар (3-аас дээш хоног) бэлтгэлд байсан тоос бэлтгэх 
тоноглолыг ажиллуулахаас өмнө түүний хянах хэмжих хэрэгслүүд, алсын 
удирдлага, дохиолол хамгаалалт, хориг ба автоматикийн төхөөрөмжүүдийн бэлэн 
байдлыг шалгасан байна.  

Дохиолол, хамгаалалт, хоригийн систем нь хэвийн бус байгууламжийг 
ажиллуулж , ашиглаж  болохгүй.  

4.2.4. Нунтаглагдсан түлшний төрлөөс үл хамааран тоос хуримтлагдаж болох 



газруудыг илрүүлэх, тэдгээрийг арилгах зорилгоор шинээр угсарсан буюу өөрчлөлт 
хийгдсэн тоноглолуудыг ажиллуулахын өмнө бүх нээлхий, нүхнүүдийг онгойлгож 
дотор талын үзлэг хийнэ.  

Нээлхий, шургах нүхнүүдийг онгойлгох, дотор талын үзлэгийг хийхдээ ажлын 
байрны зааврын дагуу аюулгүй ажиллагааны бүх арга хэмжээг авсан байна.  

Тоос бэлтгэх төхөөрөмж ажилласнаас хойш 200 цагийн дотор  эрчим хүчний 
объектын удирдлагын томилсон тусгай комисс хяналтын дотоод үзлэг хийж, акт 
үйлдсэн байх ёстой. 

4.2.5. Тоос бэлтгэх төхөөрөмжийн бүрдэл хэсгүүд  чийгтэж норох, түүнд тоос 
наалдахаас сэргийлэх зорилгоор, тоосон системийг ажиллуулахын өмнө ажлын 
байрны зааварт тусгасан горимоор системийг урьдчилан халаах ёстой. 

4.2.6. Тоос бэлтгэх төхөөрөмжид залгагдсан бүх хянах хэмжүүр, автомат 
тохируулагч, дохиолол, хориг, хамгаалалтын хэрэгслүүд нь бүрэн бүтэн, 
ажиллагаанд бүгд бэлэн байвал зохино.  

Температурын хэмжилт, технологийн хяналт, удирдлага, дохиолол, 
хамгаалалт, автоматикийн хэрэгслүүд, хэмжилтэд ашиглагдах хэмжүүрүүд нь бага 
инерцтэй эсвэл дундаж инерц нь хугацааны хоцролт бага (20 секундээс ихгүй)-тай 
байх ёстой. 

4.2.7. Тоос бэлтгэх тоног төхөөрөмжийн ашиглалтын үед дараах процесс, 
үзүүлэлтүүд, тоноглолын ажиллагаанд хяналт тавина 

тээрэмд нүүрс тасралтгүй өгөгдөж байгааг; 
түүхий нүүрс ба тоосны бункерт түлшний түвшин нь ажлын байрны зааварт 

заасан зөвшөөрөгдөх хэмжээнээс буурсан эсвэл ихэссэнийг;  
хүснэгт 4-1-д заасан дээд утгаасаа хэтрэхээс сэргийлэх зорилгоор хатаах 

агент болон хатаах ба тээрэмдэх тоноглолын гарах хэсэг дахь хий-агаар-тоосны 
холимгийн температурыг 

албадмал шингэн тосолгоотой тээрэм, тэдгээрийн хөдөлгүүрийн холхивчийн 
тосны урсгалыг,  

блок холхивчуудын доргионы түвшнийг; 
блок холхивчийн тосны температурыг; 
төхөөрөмжийн ажиллагааны бүх горимд хүснэгт 4-1-д заасан дээд утгаасаа 

хэтрэхийг зогсоохын тулд бункер дэх тоосны температурыг 
хамгаалалтын клапанын хэвийн эсэхийг; 
тоноглолын бүх элементүүдийн тусгаарлагч, бүрхүүлийн хэвийн байдлыг 

(тоостой байвал түүнийг нэн даруй арилгах) 
тоос бэлтгэх төхөөрөмжийн цахилгаан хөдөлгүүрүүдийн гүйдлийг; 
тээрэм буюу хатаах төхөөрөмжийн өмнөх болон тээрмийн салхилуурын 

өмнөх ба дараах хатаах агентын даралтыг; 
үрлэн ба дунд хурдтай тээрмийн эсэргүүцлийг; 
утааны хийн хатаалгатай байгууламжийн төгсгөл дэх хатаах агентад 

агуулагдаж байгаа хүчилтөрөгчийн хэмжээг, (хүчин төгөлдөр мөрдөгдөж байгаа 
журам үйлчилж байгаа газруудад); 

дунд хурдтай ба алхан тээрэмтэй тоос бэлтгэх шууд үлээлтийн системийн 
хатаах агентын зарцуулалтыг; 

шууд үлээлгийн төхөөрөмжөөс бусад тоос бэлтгэх төхөөрөмжийн тоосны 
нунтаглалтад. 
 
 

Хүснэгт 4.1. Тоос-хий-агаарын холимгийн температур (°C) 
Түлшний 

төрөл 
Шууд үлээлтийн төхөөрөмжийн сеператорын 

дараа 
Тоосны бункертэй 
төхөөрөмж 

Агаарын Утаан хатаалгатай Агаарын Утаан 



хатаалгатай хатаалгатай хатаалгатай 

 Алхан 
тээрэмтэй 

Дундын 
хурдны 
тээрэмтэй 

Алхан 
тээрэмтэй 

Салхилууран 
тээрэмтэй 

Чулуун 
нүүрс 

130 130 180 - 70 130 

Хүрэн нүүрс 100 - 180 220 70 120 

Антрацит Нормчлохгүй 

 
4.2.8. Шинэ эсвэл шинэчлэгдсэн тоос бэлтгэх төхөөрөмжүүд болон их 

засвараас гарч байгаа төхөөрөмжийг ашиглалтад оруулахдаа горимын картыг 
шинээр зохиох буюу хуучин горимын картад зохих өөрчлөлтүүдийг оруулахын тулд 
тоосны сорьц авах ба бусад хэмжилтүүдийг хийх хэрэгтэй. 

4.2.9. Тоосны бункертэй тоос бэлтгэх төхөөрөмжийн ашиглалтын үед тоосны 
нунтаглалтад тавих хяналтыг ажлын байрны зааварт тогтоосон давтамжтайгаар 
циклоны доороос авах тоосны сорьцоор гүйцэтгэх ёстой.  

Шууд үлээлэгтэй төхөөрөмжийн тоосны нунтаглалтад тавих хяналт нь тойруу 
замаap, тээрэмд орж байгаа хатаах агентын хэмжээ болон сеператорын тохируулах 
хаалтын байршлаар хийгдэх ёстой. 

4.2.10. Тоос бэлтгэх төхөөрөмжийн агаар соролтод хяналт тавьж, илэрсэн 
зөрчлийг арилгах ажлыг эрчим хүчний объектын техникийн удирдлагын баталсан 
графикийн дагуу сард 1-ээс доошгүй удаа хийж гүйцэтгэнэ.  

Тоос бэлтгэх төхөөрөмжийн агаар соролт нь хүснэгт 4.2-т зааснаас илүүгүй 
байх ёстой ба  түлшний ууршсан чийгийг оролцуулахгүйгээр, төхөөрөмжид орж 
байгаа хуурай хатаах агентын зарцуулалтад эзлэх хувиар илэрхийлэгдэнэ.  

 
Хүснэгт 4.2. Тоосны системийн агаар соролт (%) 

 
Хатаах 
агентын 

зарцуулалт 
м3/цаг 

Тоосны бункертэй системийн Хий-агаарын 
хатаалгатай 

тээрмийн 
салхилуур 
бүхий шууд 
үлээлгийн 

тоосон 
систем 

Тээрмийн өмнө 
тавигдсан хийн эргүүлэг 
хийх утаа сорогч бүхий 
агаар ба хий-агаарын 

хатаалгатай үед 

Утааны хийн 
хоолойноос тээрмийн 

салхилуурын 
сийрэгжилтээр хий 
авдаг хий-агаарын 

хатаалгатай 

Үрлэн 
тээрэмтэй 

Бусад 
төрлийн 

тээрэмтэй 

Үрлэн 
тээрэмтэй 

Бусад 
төрлийн 

тээрэмтэй 

50 хүртэл 30 25 40 35 40 

51-100 25 20 35 30 35 

101-150 22 17 32 27 30 

150-аас 
дээш 

20 15 30 25 25 

 
4.2.11. Тоос бэлтгэх (хатаах) задгай төхөөрөмжид  бол эрчим хүчний 

объектын техникийн удирдлагын баталсан графикийн дагуу, салхилуураар 
үлээгддэг ашиглагдсан хатаах агентын цэвэрлэгээ, циклон, шүүлтүүр, 
скрубберүүдийн аэродинамикийн эсэргүүцлийг шалгах ёстой. 

Ашиглагдсан хатаах агентын тоосноос цэвэршигдсэн байдалд жилд 2-оос 
доошгүй удаа, мөн их засвараас гарсны дараа шалгах ёстой. 

4.2.12. Бункерт тоос дагтаршихаас урьдчилан сэргийлэхийн тулд үе үе 
тоосны хэмжээг доод түвшинд хүртэл багасгаж байх ёстой.  

Энэ үйлдлийн давтамжийн хугацааг тоноглолын ажлын байрны заавраар 



тогтооно.  
Тоосны дагтаршилт ба тоос өөрөө шатах чанарыг харгалзан бункерт тоос 

хадгалж болох дээд хугацааг тогтооно.  
Тоосон системийн бункерт тоосыг хадгалах хугацаанаас илүү хугацаагаар 

зогсоох, цахилгаан станцыг удаан хугацаагаар хий ба шингэн түлшинд шилжүүлэх 
бүрд болон  зууханд их засвар хийхийн өмнө ажиллаж байсан зуухны  тоосны болон 
түүхий нүүрсний бункерийг бүрэн хоослон үзлэг хийж, бункерийн ханыг  цэвэрлэсэн 
байвал зохино.  

Зогсож байгаа зууханд тоос  өгч болохгүй.  
Тоос тээвэрлэх шнек болон бусад тоноглолыг зогсоохын өмнө түүний дотор 

байгаа тоосыг бункерт буулгаж бүрэн хоослох ёстой. 
4.2.13. Түүхий нүүрсний бункерүүдийн наалдац болон өөрөө шатах нөхцөлийг 

үе үе шалгах ёстой ба 10 хоногт 1-ээс доошгүй удаа зөвшөөрөгдөх доод хэмжээнд 
нь хүртэл түвшнийг нь багасгаж байх хэрэгтэй.  

Зуухыг удаан хугацаагаар мазут ба хийгээр ажиллуулах бол нүүрсний 
бункерийг бүрэн хоосолж цэвэрлэх хэрэгтэй. 

4.2.14. Үрлэн тээрмийн бүтээмжийг тогтоосон хэмжээнд барьж байхын тулд 
дулааны боловсруулалт хийгдсэн 40 мм диаметртэй 400НВ хатуулагтай үрлэн 
бөмбөлгүүдийг тогтмол нэмж байх шаардлагатай.  

Үрэл нэмэх давтамжийг тээрэмд байвал зохих үрлийн ачаалал 5% -иас илүү 
буурахгүй байхаар тогтооно.  

Засварын үеэр 15 мм-ээс бага диаметртэй болсон үрлийг ялгаж зайлуулна. 
4.2.15. Тоос бэлтгэх системийн зангилаа хэсгийн эд ангиуд (алх, алх баригч, 

хуяг, ажлын дугуй, гол, нягтруулга гэх мэт)-ын элэгдэлд графикийн дагуу тогтмол 
үзлэг хийх ба шаардлагатай бол солих, засварлах арга хэмжээ авч байх ёстой. Мөн 
түргэн элэгддэг хэсгүүд (тоосны шугам хоолойн булан тохой, сеператорын буух 
хоолой гэх мэт) дээр тавигдсан хамгаалах хэрэгслүүд нь бүрэн бүтэн байх ёстой. 

4.2.16. Тоос бэлтгэх төхөөрөмжийн байранд зөвхөн ажиллаагүй тоноглолын 
том овортой, хүнд эд ангиудад гагнуур хийхийг зөвшөөрөх бөгөөд гагнуур хийхийн 
өмнө хүчин төгөлдөр мөрдөгдөж байгаа норматив баримт бичигт заасан арга 
хэмжээнүүдийг авч, байрны тоосыг цэвэрлэсэн байх ёстой. 

4.2.17. Тоос бэлтгэх төхөөрөмжийн байр нь байнга цэвэр байх шаардлагатай 
бөгөөд байрны цонхны тавиур, хана, туурга, шат, тоноглолууд болон бусад тоос 
тогтож болох газруудыг тогтмол цэвэрлэдэг байвал зохино. Ялангуяа тоноглолын 
халуун гадаргуу дээр тоос тогтох, хуримтлагдахаас онцгой сэргийлэх хэрэгтэй. 
Байрны цэвэрлэгээг механикжсан аргаар, тоосыг дэгдээхгүй ба хуйлруулахгүйгээр 
хийх шаардлагатай. Хэрэв гараар цэвэрлэх бол ус шүрших замаар тоосыг 
урьдчилан чийглэсэн байна.  

Байранд буюу тоноглолын доторх цогшсон тоосыг унтраахдаа хүчтэй ус, 
галын хор хэрэглэх ба тоосыг хуйлруулан дэгдээх арга хэрэглэхийг зөвшөөрөхгүй. 

4.3 Уурын ба ус халаалтын зуухны төхөөрөмж 

4.3.1. Зуухны ашиглалтад дараах шаардлага хангагдсан байх ёстой: 
бүх үндсэн ба туслах тоноглолуудын ажиллагаа найдвартай бөгөөд аюулгүй 

байх;  
зуухны хэвийн чадал, параметр, уур ба усны чанарыг зохих хэмжээнд барих 

боломжтой байх; 
туршилт ба үйлдвэрийн заавраар тогтоогдсон, ажлын эдийн засгийн үр 

ашигтай горимыг барих; 
тухайн зуух ба шатааж байгаа түлшинд тохируулан тогтоосон тохируулгын 

хязгаарт ачааллыг барьж ажиллах боломжтой байх; 



зуухны бүтээмжийг автомат хэрэгслийн үйлчлэлээр, тохируулгын хязгаарт 
өөрчлөх боломжтой байх; 

зөвшөөрөгдөх хамгийн бага ачаалалд тогтвортой ажиллах 
агаар мандалд хаягдах хортой бодис зөвшөөрөгдөх хэмжээнд байх; 
 зуухны хийц, түлшний төрөл тус бүрээр ачааллын тохируулгын хязгаарыг 

тодорхойлсон; 
зуухны уурын бүтээмжийг  тохируулгын хязгаарын дотор   автоматжуулсан 

системийн тоног төхөөрөмжөөр гүйцэтгэх; 
4.3.2. 100кг/см2 (9,8 МПа)*(1) ба түүнээс дээш даралттай зуухыг шинээр 

ашиглалтад оруулахдаа үндсэн шугам хоолойнуудад уур усны трактын бусад 
хэсгүүдийн хамт химийн угаалга цэвэрлэгээ хийсэн байна. 100кг/см2 (9.8 Мпа)-аас 
доош даралттай уурын зуух ба ус халаах зуухнуудыг ашиглалтад оруулахын өмнө 
шүлтээр угаана. 

Химийн цэвэрлэгээ ба шүлтийн угаалгын дараа цэвэрлэсэн гадаргууг 
зогсолтын зэврэлтээс хамгаалах арга хэмжээг нэн даруй авах шаардлагатай. 

4.3.3. Их болон дунд засвараас гарч байгаа зуухыг ажиллуулахын өмнө 
үндсэн болон туслах тоноглолууд, хянах хэмжих хэрэгслүүд, хаалт арматур ба 
механизмуудын алсын болон автомат удирдлага, технологийн хамгаалалт, хориг, 
мэдээллийн хэрэгсэл болон шуурхай холбооны хэрэгслүүдийн бүрэн бүтэн ба 
ажиллагаанд залгахад бэлэн байдлыг нэг бүрчлэн шалгаж илэрсэн гэмтлүүдийг 
устгасан байх ёстой.  

Бэлтгэлд 3 хоногоос дээш хугацаагаар  зогссон зуухыг ажиллуулахын өмнө 
тоноглолуудын ажиллах чадвар, хянах хэмжих хэрэгслүүд, алсын болон автомат 
удирдлага, технологийн хамгаалалт, хориг, мэдээллийн хэрэгсэл, технологийн 
хамгаалалтын командууд бүх гүйцэтгэх механизмуудад өгөгдөж байгаа эсэх, 
зогсолтын хугацаанд засварын ажил хийгдсэн техник хэрэгсэл, тоног төхөөрөмжийг 
ажилд залгахад бүрэн бүтэн ба бэлэн байгаа эсэхийг шалгаж илэрсэн гэмтлүүдийг 
устгасан байх ёстой.  

Зуухыг зогсоох  үүрэг бүхий хориг, хамгаалалтын хэрэгслүүд гэмтэлтэй 
байвал зуухыг ажиллуулж болохгүй. 

4.3.4. Зуухыг галлаж ажиллуулах ажлыг ээлжийн дарга эсвэл ахлах машинч, 
харин их буюу дунд засвараас гарч байгаа зуухыг галлаж ажиллуулах ажлыг цехийн 
дарга эсвэл түүний орлогч удирдан зохион байгуулна. 

4.3.5. Барабантай зуухыг галлахын өмнө түүнийг деаэрацлагдсан тэжээлийн 
усаар дүүргэнэ.  

Шууд урсгалт зуухыг тэжээлийн ус бэлтгэх схемээс хамааруулан ашиглалтын 
зааврын шаардлагыг хангасан тэжээлийн усаар дүүргэнэ. 

4.3.6. Бүрэн хөрөөгүй зуухны хоосорсон барабаны металлын  дээд 
температур 160°C-ээс ихгүй байвал түүнийг тэжээхийг зөвшөөрнө.  

Хэрвээ барабаны металлын дээд температур нь 140°C-ээс дээш байвал 
түүнд ус шахан дүүргэж  болохгүй. 

4.3.7. Шууд урсгалтай зуухыг дүүргэх, түүний доторх агаарыг гаргах болон 
угаалга хийх ажлыг хэрэв галлагаа нь сеператорын горимтой бол тэжээлийн усны 
зууханд орох хаалт хүртэлх хэсэгт, хэрэв шууд галлах горимтой бол тэжээлийн усны 
бүх трактаар хийнэ. 

Галлагаанд зарцуулах ус нь хэвийн зарцуулалтын 30%-тай тэнцүү байна. 
Хэрэв туршилтын дүнд үйлдвэрлэсэн үйлдвэрлэгчийн зааварт эсвэл ашиглалтын 
зааварт залруулга хийгдсэн байвал галлагааны усны зарцуулалтын хэмжээ өөрөөр 
тодорхойлогдсон байж болно.  

4.3.8. Ус халаалтын зуухыг галлахаас өмнө сүлжээний усны зарцуулалтын 
хэмжээг тогтоох ба цаашдын ажиллагаанд үйлдвэрлэгчийн тухайн зуухны төрөлд 

тогтоосон зөвшөөрөгдөх доод хязгаараас багагүй хэмжээнд барих ёстой. 
4.3.9. 140кг/см (13.8 МПа) ажлын даралттай шууд урсгалт зуухыг галлах үед 

зуухны уурын шугамд тавигдсан хаалтын өмнөх даралт 120-130кгс/см2 (12-13 МПа) 
байх ба хэт өндөр даралтын зууханд 240-250кгс/с м2 (24-25 МПа) байвал зохино. 

Энэ хэмжээг өөрчлөх эсвэл даралтыг аажмаар өөрчлөн (скользящем) 
галлахыг тусгайлан хийсэн туршилтыг үндэслэн үйлдвэрлэгчээс зөвшөөрөл авсны 
үндсэн дээр гүйцэтгэж болно. 

4.3.10. Зуухыг галлахын өмнө болон зогссоны дараа агаарын хэвийн 
зарцуулалтын 25%-аас багагүй агаараар 10 минутаас доошгүй хугацаанд утаа 
сорогч, үлээх салхилуур болон богино эргэлтийн утаа сорогчоор утааны хийн замын 
шиберүүдийг онгорхой байлгаж зуухны галын хотол, утааны хийн замыг богино 
эргэлтийн утааны хийн замыг оролцуулан үлээлгэж салхижуулсан байх ёстой. 

Даралтад ажилладаг зуух болон ус халаалтын зуухнууд нь утаа сорогчгүй бол 
тэдгээрийг салхилуулахад үлээх салхилуур ба эргэлтийн утаа сорогчийг ашиглана.  

Уур усны шугамууд нь даралтад үлдсэн, хөрж амжаагүй зуухыг дахин галлах 
бол, асаагуурт гал оруулахаас 15 минутын өмнө салхижуулах хэрэгтэй. 

4.3.11. Хийгээр ажилладаг зуухыг галлахаас өмнө зуухны хий дамжуулах 
хоолойд хяналтын даралт үүсгэх үйлдлийг агаараар хийх ба мөрдөгдөж байгаа 
зааврын дагуу хийн асаагуурын өмнөх хаалт арматурын хаагдсан үеийн 
битүүмжлэлийг шалгасан байна. 

4.3.12. Зуухыг галлахад утаа сорогч ба үлээх салхилуур залгагдсан байх ба 
утаа сорогчгүй зуухыг галлахад үлээх салхилуур залгасан байх ёстой. 

 4.3.13. Зуухыг галлаж эхэлсэн мөчөөс эхлэн барабаны усны төвшинд хяналт 
тавих ёстой.  

Усны төвшин заагч дээд хэмжүүр (тогооны усны төвшин харах шил)-ийг 
дараах тохиолдолд үлээлгэнэ:  

40кгс/см2 (3.9 МПа) ба түүнээс доош даралтын зууханд, түүний барабанд 
1кгс/см2 орчим илүүдэл даралт үүссэн үед ба уурын шугаманд залгахын өмнө,  

40кгс/см2-аас дээш даралтын зууханд 3 кгс/см2 (0,3 МПа) илүүдэл даралттай 
ба 15-30 кгс/см2 даралттай байх үед   

Галлагааны явцад усны төвшин буурсан заалтыг хэмжүүрийн заалттай 
(залруулгыг тусган) тулгаж шалгах ёстой. 

4.3.14. Зуухыг дулааны төрөл бүрийн төлөв байдлаас эхлэн галлахдаа 
үйлдвэрлэгчийн заавар ба галлагааны горимын туршилтын дүнг үндэслэн 
боловсруулж баталсан галлагааны графикийн дагуу гүйцэтгэнэ. 

4.3.15. Дунд ба их засвараас гарсан зуухыг хүйтэн байдлаас галлах үед болон 
ер нь жилд 1-ээс доошгүй удаа экран, барабан, коллекторуудын дулааны 
шилжилтийг реперээр шалгах ёстой. 

4.3.16. Зуухны галлагаанаас өмнө фланцан холболт, нээлхийд задаргаа 
хийсэн бол, галлагаа эхэлснээс хойш илүүдэл даралт нь 3-5 кгс/см2 (0,3-0,5 МПа) 
болсон үед боолтон холбооснуудыг чангалах ёстой.  

Даралт их болсон үед боолтыг чангалахыг зөвшөөрөхгүй. 
 4.3.17. 100 кгс/см2 (9,8 МПа)-аас дээш даралттай зуухыг галлах ба зогсоох 

үед барабаны металлын температурын горимыг хянах ажлыг зохион байгуулах 
ёстой. Барабаныг халаах, хөргөх хурд ба дээд, доод хэсэгт үүсэх температурын 
зөрүүг зөвшөөрөгдөх хэмжээнээс хэтрүүлэхгүй байлгах ёстой.   

Галлагааны үеийн халаалтын хурд,   30°С/10 мин  
Зогсоох үеийн хөргөлтийн хурд ,        20°С/10 мин  
Галлагааны үеийн температурын зөрүү  60°С      
Зогсоох үеийн температурын зөрүү   80°С   

 



4.3.18. Зуухыг уурын ерөнхий шугамд залгахын өмнө холбогч шугамыг 
хоосолж, үлээлгэж, халаасан байна. Уурын шугамд залгагдах үед зуухнаас гарч 
байгаа уурын даралт нь уурын ерөнхий шугамын даралттай тэнцүү байх ёстой. 

4.3.19. Хэрэв зууханд түлж байгаа хатуу түлшний дэгдэмхий бодисын хэмжээ 
15%-аас бага бол галлаж байгаа зуухны ачаалал хэвийн хэмжээний 30%-д хүрэхэд 
зуухыг хатуу түлшинд (зууханд тоос өгч эхлэх) шилжүүлж болно. Хэрэв дэгдэмхий 
бодис нь 15%-аас их бол тоосны тогтвортой шаталтыг хангаж байгаа нөхцөлд 
ажлын байрны зааварт заасны дагуу хатуу түлшинд шилжүүлж болно.  

Түр зогсоогоод (30 минутаас илүүгүй) буцааж галлахдаа дэгдэмхий бодис нь 
15%-аас бага хатуу түлшийг галын хотлын дулааны ачаалал зуухны хэвийн 
ачааллын 15%-аас багагүй байхад өгч болно. 

4.3.20. Зуухны ажиллагааны горим нь ашиглалтын заавар ба туршилтаар 
тогтоогдсон горимын карттай нийцсэн байх ёстой. Зуухыг шинэчилсэн, төрөл 
маркийг нь өөрчилсөн, түлшний чанар нь өөрчлөгдсөн тохиолдолд горимын картад 
зохих өөрчлөлтүүдийг тусгасан байх ёстой. 

4.3.21. Ажиллаж байгаа зуухны дулааны горим нь эхний үеийн ба завсрын уур 
халаагчийн урсгал (поток) бүрд, үе тус бүр дээрх температурыг зөвшөөрөгдөх 
хэмжээнд барих боломжийг хангасан байх ёстой. 

4.3.22. Ажиллаж байгаа зуухны барабан дахь усны төвшний дээд ба доод 
хязгаар нь үйлдвэрлэгчийн заавар ба тоноглолын туршилтаар тогтоосон 
хэмжээнээс хэтэрч болохгүй. 

4.3.23. Зуухны халах гадаргуугийн гал руу харсан талыг ашиглалтын 
шаардлага хангасан, цэвэр байлгахын тулд шаталтын горимыг оновчтой зөв барьж 
ажиллахаас гадна, хэрэв бохирдвол түүнийг механик арга (уур, агаар эсвэл усаар 
үлээх аппарат, импульсийн цэвэрлэгч аппарат, доргиот цэвэрлэгч аппарат, үрлэн 
цэвэрлэгч гэх мэт)-аар цэвэрлэж байх ёстой.  

Цэвэрлэгээний тоног төхөөрөмжүүд болон тэдгээрийн алсын ба автомат 
удирдлага нь ажилд бэлэн байх ёстой.  

Халах гадаргууг цэвэрлэх ажлыг ажлын байрны заавар эсвэл графикийн 
дагуу хийж гүйцэтгэх ёстой. 

4.3.24. Ажиллаж байгаа зуухны сорох, үлээх машинууд нь бүгд залгагдсан 
байх ёстой. Хэрэв зарим сорох механизмууд нь таслагдсан байхад зуухны хий 
агаарын ба дулааны горим алдагдахгүй байвал уул зуухыг удаан хугацаагаар 
ажиллуулж болох боловч энэ нөхцөлд асаагууруудын агаар хуваарилалт жигд, 
зогсож байгаа салхилуур (утаа сорогч)-т агаар орохооргүй байвал зохино. 

4.3.25. 0.5%-аас их хүхрийн агууламжтай мазутаар ажилладаг уурын зуух 
ачааллынхаа тохируулгын хязгаарт ажиллаж байх үед  шаталт нь галын хотлын 
гаралт дээрх илүүдэл агаарын коэффициент нь 1.03-аас бага байхад явагдах 
ёстой.  Ийм горимоор ажиллуулахын тулд шаардагдах арга хэмжээнүүд (түлшийг 
бэлтгэх, тохирсон бүтэцтэй асаагуур, тургиурыг ашиглах, зуухны галын хотлыг 
битүүмжлэх, зуухыг нэмэлт хянах хэмжүүр ба шаталтын автомат тохируулгын 
хэрэгслээр хангах)-ийг авсан байвал зохино. 

4.3.26. Мазутын тургиурыг суурилуулахаас өмнө түүний хүчин чадал, тургих 
чадвар, дөл дэлгэгдэх өнцөг зэргийг тусгай стенд дээр усаар туршиж тодорхойлно. 
Мазутын зууханд тавигдах тургиурууд хоорондын нэгжийн хүчин чадлын зөрүү нь 
1.5 %-аас ихгүй байх ёстой. Зуух бүрд 1 иж бүрдэл (комплект) бэлтгэл тургиурууд 
байх ёстой.  

Шалгаж тохируулаагүй тургиур ашиглаж болохгүй.. 
4.3.27. Агаар өгөх тусгай шугамгүйгээр мазутын тургиурыг ажилд, ялангуяа 

асаахад залгахыг зөвшөөрөхгүй.  
Мазутын уур, мазут дамжуулах хоолой ба тургиурыг ажиллуулахдаа уурын 



шугамд мазут орох боломжийг хаасан байх ёстой. 
4.3.28. Зуухыг ашиглахад агаар халаагчид орж байгаа агаарын температур 

(°С) нь дараах хэмжээнээс багагүй байх ёстой:  
 

 
 

Түлшний төрөл 

Агаар 
халаагчийн 
хийц 

 
Регенератив 

Гуурсан 
хоолойтой 

 
Регенератив 

Хүрэн нүүрс (Snp=<0.4%) 
хүлэр, занар 

50 30 

Чулуун нүүрс  
(Snp=<0.4%) антрацит 

30 30 

Хүрэн нүүрс  
(Snp=<0.4%) 

80 60 

Чулуун нүүрс  
(Snp=<0.4%)  

60 50 

Мазут (Хүхрийн 
агууламж 0,5%-аас их) 

110 70 

Мазут (Хүхрийн 
агууламж 0,5%-аас бага) 

90 50 

 
Хүхэрлэг мазут шатаах үед зуухыг ачааллын тохируулгын хязгаарт 

ажиллуулахад утааны температур нь 150°С–аас багагүй байхаар тооцож зууханд 
өгөх агаарыг урьдчилан халаах хэрэгтэй. 

Хэрэв мазут түлэх тохиолдолд зуухны галын хотлын гаралт дээрх илүүдэл 
агаарын коэффициент нь хамгийн бага (1.03-аас доош) эсвэл зэврэлтээс хамгаалах 
үр дүнтэй бодис (нэмэлт, материал, бүрээс)  хэрэглэвэл агаар халаагчийн өмнөх 
агаарын температурыг заасан хэмжээгээр болон ашиглалтын туршлагаар тогтоосон 
хэмжээнээс бууруулж болно. 

Хүхэрлэг мазут түлдэг зуухыг галлахад агаарыг урьдчилан халаах систем 
(калорифер, халуун агаарын эргүүлэх систем)-ийг залгасан байх ёстой. Мазутаар 
ажилладаг зуухны галлагааны эхний үед агаар халаагчийн өмнөх агаарын 
температур нь 90°С -аас доошгүй байх ёстой. 

4.3.29. Хатуу түлшний тоосоор ажилладаг, механик дутуу шаталтын алдагдал 
нь 0.5% -иас их байдаг зуухнууд нь энэ алдагдлыг хянах зорилгоор дэгдэмхий 
үнснээс сорьц авдаг байнгын төхөөрөмжөөр тоноглогдсон байх ёстой. Үнс 
хаягдлаас сорьц авах хугацаа, давтамжийг ажлын байрны зааварт тогтоох боловч 
ангилсан чулуун нүүрс (АШ-антрицитовый штыб) ба өгөршсөн нүүрс шатаадаг бол 
ээлжинд 1 удаа, бусад түлшинд хоногт 1-ээс доошгүй удаа сорьц авдаг байвал 
зохино.  

4.3.30. Зуухны ханын өрлөг байнга хэвийн байх ёстой. Орчны температур нь 
25°С байхад өрлөгийн гадаргуу дахь температур нь 45° С-ээс ихгүй байх ёстой. 

4.3.31. Галын хотол болон хийн тракт бүхэлдээ маш сайн битүүмжлэгдсэн 
байх ёстой. 420 т/цаг хүчин чадалтай, мазутаар ажилладаг зууханд галын хотол 
болон уур халаагчийн төгсгөл (гаралт) хүртэлх хийн хөндийн агаар соролт нь 5 % -
иас ихгүй, 420 т/цаг-аас дээш хүчин чадалтай зууханд 3%, нүүрсний тоосоор 
ажилладаг зууханд 8 ба 5 % тус тус байна.  

Хоорондоо гагнагдсан экрантай галын хотол ба хийн хөндий нь агаар 
соролтгүй байх ёстой.  

Хийн хөндийн агаар соролт нь экономайзерын оролтын хэсэг (тоосон 
нүүрсээр ажилладаг ус халаалтын зууханд бол агаар халаагчийн оролтын хэсэг)-
ээс утаа сорогчийн гаралт хүртэл (үнс баригч төхөөрөмжийг тооцохгүйгээр), хоолойт 
агаар халаагчтай бол 10%-оос ихгүй, регенератив агаар халаагчтай бол 25%-оос 



ихгүй байх ёстой. 
Мазутаар ажилладаг ус халаах зуухны галын хотол ба хийн хөндийн агаар 

соролт нь 5%-аас ихгүй, нүүрс тоосоор ажилладаг ус халаалтын зууханд (үнс баригч 
төхөөрөмжийг тооцохгүйгээр) 10%-аас ихгүй байх ёстой.  

Үнс барих цахилгаан шүүлтүүрт агаар соролт нь 10%-аас ихгүй, бусад 
төрлийн үнс баригчид 5%-аас ихгүй байх ёстой.  

Агаар соролтын нормууд нь зуухны хэвийн ачааллын үед шаардагдах онолын  
агаарын хэмжээний хувиар илэрхийлэгддэг. 
 4.3.32. Зуух ба хийн хөндийн бүрээсний битүүмжийг үзлэг хийх ба агаар 
соролтыг тодорхойлох замаар сард 1 удаа хянах ёстой. Галын хотлын  агаарын 
соролтыг жилд 1-ээс цөөнгүй удаа, мөн их ба дунд засварын өмнө ба хойно нь 
тодорхойлно. Галын хотол ба хийн хөндийн битүүмжлэл алдагдсан байвал тухай 
бүрд нь хэвийн болгох ёстой.  

4.3.33. Зуухыг ашиглалтад оруулах, хийц бүтээцийн өөрчлөлт хийх, өөр 
төрлийн түлшинд шилжүүлэх бүрд болон параметрүүд нь зохих хэмжээнээс 
хэлбэлзсэн шалтгааныг илрүүлэх зорилгоор горимын карт зохиох, ашиглалтын 
зааварт залруулга өөрчлөлт оруулахын тулд зуухны ашиглалтын туршилтыг хийх 
ёстой.   

Зуухнууд нь ашиглалтын туршилт хийхэд зориулагдсан төхөөрөмжүүдээр 
тоноглогдсон байх ёстой. 

4.3.34. Зуухыг бэлтгэлд эсвэл засварт гаргахдаа зуух ба калориферүүдийн 
халах гадаргууг дулааны тоноглолыг мөрдөгдөж байгаа зааврын дагуу 
консервацад  оруулах арга хэмжээнүүдийг авах ёстой. 

4.3.35. Зуухыг галлах, зогсоох үед халах гадаргуугийн дотор талын хурдсыг 
усаар угааж эсвэл химийн аргаар зайлуулах ёстой.  

Химийн аргаар цэвэрлэх хугацаа, давтамжийг хоолойн доторх хур тундасд 
хийсэн шинжилгээг үндэслэн ажлын байрны заавраар тодорхойлно. 

4.3.36. Барабаны хөргөлтийг хурдасгах зорилгоор зогсоогоод юүлж байгаа 
зуухыг усаар тэжээхийг зөвшөөрөхгүй . 

4.3.37. Зогссон ердийн эргэлттэй зуухны даралт нь 10кгс/см2 (1МПа) хүртэл 
ба (вальцовк) хэлбэж холбосон экран хоолойтой зуухны усны температур нь 800С-
иас доош буусны дараа усыг юүлэхийг зөвшөөрнө. Шууд урсгалтай зуухны усыг 
атмосферийн даралтаас их даралттай байхад юүлэхийг зөвшөөрөх ба даралтын 
дээд хязгаарыг ус юүлэх болон тэлэх системээс хамааруулан тухайн ажлын байрны 
заавраар тогтоох ёстой. 

Блок цахилгаан станцын зуухыг зогсоохдоо завсрын уур халаагчийн уурыг 
турбины конденсаторт хийж хоослох ёстой. 

4.3.38. Зуухыг бэлтгэлд зогсоохдоо галын хотол ба хийн хөндийг 15 минутаас 
ихгүй хугацаанд салхилуулсны дараа сорох үлээх машинуудыг зогсоож, хий 
агаарын хоолойнуудын бүх хаалт (шибер), орох амсар, нээлхийнүүд болон сорох 
үлээх машинуудын чиглүүлэгч аппаратуудыг нягт хаах ёстой. 

4.3.39. Өвлийн улиралд бэлтгэлд буюу засварт зогсоосон зуухны орчмын 
агаарын температурт хяналт тогтоосон байх ёстой.  

Хэрэв зуухан цехийн эсвэл ил бүтэцтэй бол гадна агаарын температур 00С-
ээс бага байвал галын хотол, хийн хөндий, барабаны орчим, үлээлгийн ба юүлэх 
төхөөрөмжийн орчим, калорифер, анхдагч хэмжүүр, импульсийн шугамуудын 
орчимд нэмэх температуртай байлгах арга хэмжээ авахаас гадна зууханд байгаа 
усыг халаах эсвэл экран хоолойнуудаар эргүүлж урсгалтай байлгах ажлыг зохион 
байгуулах хэрэгтэй. 

4.3.40. Зуухыг засварт гаргахаар зогсоосны дараа ашиглалтын зааврын дагуу 
хөргөнө. Барабаны дээд ба доод талын металлын температурын ялгаа 



зөвшөөрөгдөх хэмжээнд хүрэх нөхцөлд ердийн эргэлттэй зуухыг сорох үлээх 
машинаар хөргөхийг зөвшөөрнө. Барабан дахь усны түвшнийг тогтоон барих эсвэл 
үл барих горимуудыг зөвшөөрнө. 

Шууд урсгалтай зуухыг зогсоомогц хөргөж болно. 
4.3.41. Зуухыг зогсоосноос хойш түүний даралтыг бүрэн буутал, 

хөдөлгүүрүүдийн цахилгаан тэжээлийг тасалтал ээлжийн хүмүүс хяналт тавих 
ёстой. Зуухыг зогсоосноос хойш агаар халаагчийн орчмын хий ба агаарын болон 
утааны температурт 24 цагийн туршид хяналт тавьж байх ёстой. 

4.3.42. Хатуу эсвэл хийн түлшээр ажилладаг зууханд мазутыг нөөц эсвэл 
галлагааны түлшээр  ашигладаг бол мазут аж ахуй ба мазут дамжуулах хоолойн 
схем нь мазутыг богино хугацааны дотор зууханд өгөхөд бэлэн байх ёстой. 

4.3.43. Хэрэв зуухны орчим мазутын эсвэл хийн хоолой хагарвал эсвэл мазут 
(хийн) гоожилт хүчтэй байвал гэмтсэн хэсгээр өнгөрөх түлшний урсгалыг зогсоохын 
тулд мазут аж ахуйн насосыг зогсоох, мазут өгөх хоолойн хаалтыг хаах, 
шаардлагатай бол галын болон тэсрэх аюулыг анхааруулах зэрэг бүх арга хэмжээг 
авна. 

4.3.44. хамгаалалт ажиллаагүй эсвэл хамгаалалтын хэрэгсэл байхгүй дараах 
тохиолдолд зуухыг гараар шууд *(2) зогсооно:   

а) тогооны усны төвшин зөвшөөрөгдөх *(3) дээд ба доод хэмжээнээс хэтэрсэн 
эсвэл төвшин заагч бүх хэмжүүрүүд ажилгүй болсон; 

б) зууханд өгч байгаа тэжээлийн усыг нэмсээр байхад тогооны усны түвшин 
эрс хурдан бууж байвал; 

в) шууд урсгалтай уурын зуух болон ус халаалтын зуухны (хэрэв энэ үед 
тэжээлийн усны тохируулга шаардсан горимын зөрчил үүсвэл) тэжээлийн усны бүх 
зарцуулалтын хэмжүүрүүд ажилгүй болсон эсвэл шууд урсгалтай зуухны аль нэг 
урсгалын тэжээл нь 30 секундээс их хугацаагаар тасарвал; 

г) тэжээх төхөөрөмж (насос)-ууд бүгд зогсвол;  
д) уур усны шугамд даралт хэт ихэсвэл; 
е) хамгаалах клапанууд эсвэл тэдгээрийг орлох хамгаалах төхөөрөмжүүдийн 

50% -аас дээш нь ажиллахгүй бол; 
ж) шууд урсгалтай зуухны хаалт хүртэлх даралт нь хэт ихсэх эсвэл буурах, ус 

халаалтын зуухны даралт нь 10 секундээс их хугацаагаар зөвшөөрөгдөх 
хэмжээнээс буурвал; 

з) уур усны шугам хоолой тасрах эсвэл зуухны үндсэн эд анги (тогоо, 
коллектор, циклон, уур ба ус шилжүүлэх, ус буух хоолой)-д цууралт гарах, уурын 
шугам ба тэжээлийн усны шугам хоолой хагарах, уур усны арматур эвдрэхэд; 

и) галын хотолд дөл тасрахад,  
к) хий болон мазутын тохируулах клапаны дараах даралт хэт буурах (зуух 

эдгээр түлшний аль нэгээр ажиллах)үед; 
л) хий болон мазутын (тэдгээрийг хольж ашиглах үед) даралт тохируулах 

клапангийн дараа, ажлын байрны зааварт тусгасан хамгийн доод хязгаараас нэг 
зэрэг буурахад;  

м) бүх утаа сорогч (тэнцвэртэй соролттой зууханд) эсвэл үлээгч салхилуур 
зогсох болон регенератив агаар халаагчууд таслагдвал; 

н) галын хотолд тэсрэлт болох, утааны хөндий ба үнс баригчид тэсрэлт эсвэл 
гал гарах, зуухны каркасны төмөр, багана улайстлаа халах, өрлөг нурах болон 
хүмүүс ба тоног төхөөрөмжид аюул учруулж болзошгүй бусад эвдрэл учирвал; 

о) завсрын уур халаагчаар  уур өнгөрөхгүй байвал; 
п) ус халаах зуухны усны зарцуулалт 10 секундээс илүү хугацаанд 

зөвшөөрөгдөх доод хэмжээнээс багасвал; 
р) ус халаах зуухнаас гарч байгаа усны температур зөвшөөрөгдөх дээд 

https://docs.google.com/document/d/1oNGww6iEgEgTf0uBFopqs77MczgG8aKy/edit#bookmark=id.1mrcu09
https://docs.google.com/document/d/1oNGww6iEgEgTf0uBFopqs77MczgG8aKy/edit#bookmark=id.46r0co2


хэмжээнээс их болох үед;  
с) ажиллагсад болон тоног төхөөрөмж эсвэл зуухны хамгаалалтын хэлхээнд 

багтах таслах тоноглолын алсын удирдлагын хэлхээнд аюул учруулахаар гал 
түймэр гарвал; 

т) алсын ба автомат удирдлагын хэрэгсэл болон хянах хэмжүүрүүдийн 
цахилгаан тэжээл тасарвал; 
 у) зуухны ойролцоо мазут ба хийн шугам хоолой хагарвал; 
 4.3.45. Зуухыг дараах тохиолдолд цахилгаан станцын техникийн удирдлагын 
шийдвэрээр зогсоож, эрчим хүчний нэгдсэн сүлжээний диспетчерт мэдэгдэнэ: 

а) Зуухны халах гадаргуугийн хоолой, уур, ус шилжүүлэх мөн ус буух хоолой 
болон уурын шугам, коллектор, тэжээлийн усны шугамд үлээлт гарах, мөн арматур, 
фланцан ба хэлбэлтэд (вальцовк) холбооснуудаар уур, ус алдагдах;     
 б) зуухны халах гадаргуугийн металлын температур хэт ихсэж, түүнийг 
зуухны ажиллагааны горимын өөрчлөлтөөр бууруулж чадахгүй байвал; 

в)  зуухны тогооны усны түвшнийг алсаас заагч хэмжүүрүүд бүгд ажиллахгүй 
болбол; 

г) тэжээлийн усны чанар тогтоогдсон норм хэмжээнээс эрс буурвал; 
д) нүүрсний тоосоор ажилладаг зуухны үнс баригч ажилгүй болбол; 
е) зарим тусдаа хамгаалалт, алсын ба автомат удирдлагын хэрэгслүүд болон 

хянах хэмжүүрүүд гэмтэлтэй бол. 

4.4. Уурын турбины төхөөрөмж 

  4.4.1. Уурын турбины төхөөрөмжийг ашиглахад дараах нөхцөлүүд 
хангагдсан байх ёстой:  

үндсэн ба туслах тоноглолын найдвартай ажиллагаа;  

цахилгаан ба дулааны хэвийн ачаалал авах, ачааллаа техникийн доод 
ачаалал хүртэл өөрчлөхөд бэлэн байх; 

үндсэн ба туслах тоноглолын эдийн засгийн норматив үзүүлэлтүүдийг хангах. 
4.4.2. Турбины автомат тохируулгын систем нь дараах шаардлагыг хангасан 

байх ёстой: 
Өгөгдсөн цахилгаан ба дулааны ачааллыг тогтвортой барьж тэдгээрийг 

аажмаар өөрчлөх боломжийг хангасан байх, 
Турбины хоосон явалтын үед роторын эргэлтийн давтамжийг тогтвортой 

барих ба хэвийн болон ажиллуулах үеийн уурын параметрүүдэд түүний эргэлтийг 
аажмаар өөрчилж (турбины удирдлагын механизмын ажиллах хязгаарт багтаан) 
чаддаг байх, 

Хурц уурын параметр хэвийн хурц уурын зарцуулалт хамгийн их ба турбины 
нам даралтын хэсэгт орох уурын зарцуулалт хамгийн их үед цахилгаан ачааллыг 
гэнэт бүрэн хаяхад (генератор сүлжээнээс тасрахыг оролцуулаад) турбины роторын 
эргэлтийн давтамжийг аюулаас хамгаалах автоматын ажиллах тавилд 
хүргэлгүйгээр барьж чаддаг байх. 

4.4.3. Уурын турбины тохируулгын системийн үзүүлэлтүүд нь мөрдөгдөж 
байгаа стандартын шаардлага, техникийн нөхцөлийг хангасан байх ёстой. 

01.01.1991 -ээс өмнө үйлдвэрлэгдэн ашиглагдаж байгаа болон ОХУ-аас 
бусад улсад үйлдвэрлэгдсэн турбинүүдийн хувьд эдгээр үзүүлэлтүүд нь дараах 
хэмжээнд байх ёстой:  
 
Эргэлтийн хурдны тохируулгын жигд бусын зэрэг (уурын параметр 

хэвийн байхад 4-5%) *, % 

Эргэлтийн давтамжийн жигд бусын байршил дээрх зэрэг, % ачааллын 

дурын хязгаарт 2,5 -аас багагүй; 



  
хэвийн чадлын 15% хүртэл ачаалалтай ажиллаж байх үед хамгийн дээд 

нь 10 -аас ихгүй;  

хэвийн чадлын 15%-аас дээш хамгийн дээд хүртэл ачаалалтай байх үед 

6 -аас ихгүй;   

эргэлтийн давтамжийн үл мэдрэхүйн зэрэг 0,3  - аас ихгүй; % 

Турбины уурын авлага ба эсрэг даралтын уурын даралтыг тохируулах 

үл мэдрэхүйн зэрэг: 

Уурын авлагын даралт (эсрэг даралт) нь 2,5 кгс/см2  (0,25 МПа) 

хүртэл бол 5 - аас ихгүй  

Уурын авлагын даралт (эсрэг даралт) нь 2,5 кгс/см2 (0,25 МПа)-аас 

дээш бол 2- оос ихгүй байна.  

 
────────────────────────────── 
* Р маягийн турбины хувьд жигд бусын зэрэг нь 4,5-6,5%. 
** 1950 оноос өмнө үйлдвэрлэгдсэн турбины хувьд үл мэдрэхүйн зэрэг нь 

0,5% ихгүй, цахилгаан гидравлик тохируулгын системтэй турбины хувьд 0,06% ихгүй 
байна. 

Тохируулгын отбор ба эсрэг даралтын уурын даралтын тохируулгын жигд 
бусын зэрэг нь турбин үйлдвэрлэгчтэй тохиролцож хэрэглэгчийн шаардлагыг 
хангасан байх ба хамгаалах клапаныг ажиллуулахааргүй хэмжээнд байх ёстой. 

 
4.4.4. Турбины эргэлтийн давтамжийн ихсэлтээс хамгаалах хамгаалалт ба 

тохируулгын системд шалгалт, туршилтын ажлыг хийхдээ үйлдвэрлэгчийн заавар, 
мөрдөгдөж байгаа  удирдамжийн дагуу гүйцэтгэнэ. 

4.4.5.  Аюулгүйн автомат нь турбины роторын эргэлтийн давтамж хэвийн 
хэмжээнээс 10-12% ихсэхэд эсвэл үйлдвэрлэгчийн тогтоосон хэмжээ хүртэл 
ихсэхэд ажиллах ёстой.  

Аюулгүйн автоматын тохируулгыг тусгай стенд дээр хийх нь зүйтэй. 

Аюулгүйн автомат ажилласан тохиолдолд дараах клапанууд (хаалтууд) 
хаагдана:            

хурц уур ба завсрын уур халаагчийн уурын зогсоох (таслах) ба тохируулах 
(зогсоох-тохируулах) клапанууд;  

зогсоох (таслах), тохируулах ба буцаахгүй клапан болон отборын таглаа 
(заслонк) ба тохируулах диафрагмууд;  

уурын бусад эх үүсвэртэй холбосон уурын шугамын клапанууд;  
 4.4.6. Турбины роторын (түүний бусад элементүүдийг оруулаад) эргэлтийн 
давтамжийн ихсэлтээс хамгаалах системийг дараах тохиолдолд (хэрэв 
үйлдвэрлэгчийн тусгайлан өгсөн зөвлөмж байхгүй бол) эргэлтийн хэвийн 
давтамжийг ихэсгэж шалгана:  

а) турбиныг угсралтаас хүлээн авахдаа;  
б) их засварын дараа; 
в) генераторыг сүлжээнээс тасалж ачаалал хаяулах тохируулгын системийг 

туршихын өмнө;  
г) аюулгүйн автоматыг задаргаа орсны дараа ажиллуулах үед; 
д) аюулгүйн автоматын бойкыг болон хамгаалалтын хэлхээ (гүйцэтгэх 

механизмд үйлчлэх үйлдэлтэй нь хамт)-г эргэлтийн давтамжийг ихэсгэхгүйгээр 
шалгах боломжгүй тохиолдолд турбиныг удаан хугацаагаар (3 сараас дээш) 
зогссоны дараа ажиллуулахдаа; 

е) аюулгүйн автоматын бойкыг болон  хамгаалалтын хэлхээг (гүйцэтгэх 
механизмд үйлчлэх үйлдэлтэй нь хамт) эргэлтийн давтамжийг ихэсгэхгүйгээр 



шалгах боломжгүй тохиолдолд турбин бэлтгэлд 1 сараас дээш хугацаагаар 
зогссоны дараа ажиллуулахдаа; 

ж) тохируулгын систем эсвэл түүний зангилаа хэсгүүдэд задаргаа хийсний 
дараа ажиллуулахдаа; 

з) төлөвлөгөөт туршилтын үед (4 сард 1-ээс доошгүй удаа);  
“ж” ба “з” тохиолдолд эргэлтийн давтамжийг хэвийн утгаас 

нэмэгдүүлэхгүйгээр (үйлдвэрлэгчийн заасан хязгаарын дотор) шалгаж болох 
боловч хамгаалалтыг бүх хэлхээгээр нь шалгах ёстой. 

Эргэлтийн давтамжийг ихэсгэж шалгах туршилтыг цехийн дарга буюу түүний 
орлогчийн удирдлага дор гүйцэтгэнэ. 

4.4.7. Хурц уурын ба завсрын уур халаагчийн уурын хаах ба тохируулах 
клапанууд нь нягт хаагддаг байх ёстой.  

Хурц уур ба завсрын уур халаагчийн уурын зогсоох ба тохируулах 
клапануудын нягт байдлыг шалгах туршилтыг тус бүрд нь хийж гүйцэтгэх ёстой. 

Клапануудын нягт байдлыг эдгээр клапанууд бүрэн хаагдсаны дараа тогтох 
турбины роторын давтамжаар тодорхойлно. Эргэлтийн давтамжийн зөвшөөрөх 
хэмжээг үйлдвэрлэгчийн заавар эсвэл мөрдөгдөж байгаа баримт бичгээр 
тодорхойлох ба эдгээр бичиг баримтад тусгагдаагүй бол шалгаж байгаа клапаны 
өмнөх уурын даралт болон ажилласан уурын даралт хэвийн байхад роторын 
эргэлтийн давтамж хэвийн эргэлтийн 50%-аас ихгүй байх ёстой. 

Хурц уурын ба эсрэг даралтын (вакум) уурын даралт хэвийн үед, зогсоох ба 
тохируулах клапануудыг зэрэг хаахад алдагдаж байгаа уур нь турбины роторыг 
эргүүлж чадахгүй байх ёстой.  

Клапануудын нягт байдлыг турбиныг угсарсны дараа, эргэлт ихэсгэж 
аюулгүйн автоматын ажиллагааг шалгахын өмнө, турбиныг их засварт гаргахын 
өмнө болон дараа, мөн жилд 1-ээс доошгүй удаа тус тус шалгадаг байх ёстой. 
Ашиглалтын явцад (турбиныг ажиллуулах ба зогсоох үед) клапанууд нягт биш 
байгаа нь ажиглагдвал ээлжит бус шалгалт хийх ёстой. 

4.4.8. Хурц уурын ба завсрын уур халаагчийн уурын зогсоох ба тохируулах 
клапанууд, отборуудын зогсоох (таслах) ба тохируулах (диафрагм) клапан, уурын 
бусад эх үүсвэртэй холбох уурын шугамуудад тавигдсан таслах клапануудыг 
турбиныг ажиллуулахын өмнө бүрэн онгойлгож хааж үзэж байх ёстой. Хэрвээ 
үйлдвэрлэгчийн ба ашиглалтын зааварт заасан бол турбин ажиллаж байх үед 
хоногт 1 удаа хэсэгчлэн хааж шалгана. 

Клапануудыг бүрэн хааж, онгойлгож шалгах үед түүний хөдөлгөөн аажим 
жигд, суулт сайн байгаа эсэхийг хянаж байна.  

4.4.9. Тохируулгатай отборуудын буцаахгүй клапаны нягт байдал, эдгээр 
отборуудын хамгаалах клапаны ажиллагааг жилд 1-ээс доошгүй удаа, мөн турбинд 
ачаалал хаях туршилт хийхийн өмнө шалгах ёстой.  

Бусад турбины отбор, даралт бууруулагч хөргөлтийн төхөөрөмж (РОУ) болон 
уурын бусад эх үүсвэртэй холбоогүй тохируулгатай отборын буцаахгүй клапаны 
нягт хааж байгаа эсэхийг үйлдвэрлэгчээс тусгайлан заагаагүй бол шалгахгүй байж 
болно.  

Турбины бүх отборуудын буцаахгүй клапаны суултыг турбиныг зогсоох ба 
ажиллуулах бүрд мөн хэвийн ажиллагааны үед станцын техникийн удирдлагаар 
батлуулсан графикийн дагуу гэхдээ 4 сард нэгээс доошгүй удаа шалгаж байх ёстой. 

Буцаахгүй клапан нь гэмтэлтэй үед турбиныг, тухайн отбортойгоор 
ажиллуулж болохгүй . 

4.4.10. Зогсоох (хамгаалах, таслах) клапаны хаах хугацаа, мөн хоосон 
явалтад зогсож байгаа турбины тохируулгын системийн тодорхойломжыг энэ 
дүрмийн 4.4.3-д заагдсан шаардлагууд болон үйлдвэрлэгчийн өгөгдлүүдтэй тохирч 



байгаа эсэхийг шалгах ажлыг дор дурдсан тохиолдолд хийнэ: 
турбины угсралтын дараа,  

 Турбины их засвар, уур хуваарилах байгууламж, тохируулгын системийн 
засварын өмнө болон дараа, 

Статик үзүүлэлтүүдийг тодорхойлох зорилгоор турбиныг ачаалалтай үед 
тохируулгын системийн үзүүлэлтийг дараах тохиолдолд авна: 

турбиныг угсарсны дараа;  
турбины болон тохируулгын ба уур хуваарилах системийн үндсэн 

зангилгаануудад их засвар хийсний дараа. 
4.4.11. Турбины уурын зарцуулалт хамгийн их байх үеийн ачаалал гэнэт 

хаяулж тохируулгын системийг турших ажлыг дараах тохиолдолд хийнэ: 
угсралтын дараа турбиныг ашиглалтад хүлээн авахад,  

турбины динамик үзүүлэлтүүд эсвэл тохируулгын системийн динамик ба 
статик үзүүлэлтийг өөрчилсөн шинэчлэлтийн ажил хийсний дараа  

Цахилгаан гидравлик хувьсгууртай ердийн турбины тохируулгын системийн 
туршилтыг генераторыг сүлжээнээс таслахгүйгээр уурын ачааллыг хаях (зөвхөн 
тохируулагч клапаныг түргэн хааж) замаар гүйцэтгэж болно.   

Шинэ ба шинэчлэгдсэн (агрегатын динамик үзүүлэлт эсвэл тохируулгын 
системийн үзүүлэлтийн өөрчлөлтөөр) болон цахилгаан гидравлик хувиргагчгүй бүх 
турбинд туршилтыг генераторыг сүлжээнээс таслах замаар цахилгаан ачааллыг 
хаяулж гүйцэтгэх ёстой. 

4.4.12. Тохируулга ба хамгаалалтуудын бодит үзүүлэлтүүд норматив 
утгаасаа хазайсан, клапаны хаагдах хугацаа үйлдвэрлэгчийн эсвэл ашиглалтын 
зааварт заагдсан хугацаанаас хэтэрсэн, нягт нь алдагдсан тохиолдлуудад зөрчлийн 
шалтгааныг илрүүлж арилгах арга хэмжээ авсан байх ёстой. 

4.4.13. Механик төлөв байдлаас хамааруулан үйлдвэрийн техникийн 
удирдлагын зөвшөөрснөөр чадлын хязгаарлагчтай турбиныг түр ажиллуулж болно. 
Энэ үед турбины ачаалал нь чадал хязгаарлагчийн тавилаас 5%-аас багагүй 
хэмжээгээр доогуур байх ёстой. 

4.4.14. Турбины тос хангамжийн систем нь ашиглалтын үед дараах 
шаардлагуудыг хангасан байх ёстой.  

ажлын бүх горимд агрегатуудын найдвартай ажиллагаа;  
галын аюулгүй байдал; 
тосны чанар ба температурын горимыг хэвийн барих;  
тосны шүүрэлт гоожилт гарахаас болон хөргөлтийн систем рүү тос орохоос 

сэргийлсэн байх. 
4.4.15. Бэлтгэл ба аваарын тосны насосууд, тэдгээрийг автоматаар залгах 

төхөөрөмжүүдийг турбиныг ажиллаж байгаа үед сард 2 удаа болон ажиллуулах ба 
зогсоох үед ажиллуулж шалгах ёстой.  

Турбины тосолгооны системийн ажлын насос бие даасан цахилгаан 
тэжээлтэй бол турбиныг зогсоохын өмнө бэлтгэл насосыг автоматаар залгаж (БЗА) 
шалгах шаардлагагүй 

4.4.16. Хэрэв турбоагрегатын тосны систем нь тос шатахаас урьдчилан 
сэргийлэх системтэй бол турбиныг хүйтэн байдлаас ажиллуулахын өмнө системийн 
цахилгаан схемийг шалгах ёстой. 

4.4.17. Тосолгоо, тохируулга, генераторын нягтруулгын системийн таслах 
хаалт арматурыг андуурч үйлдэл хийснээр тоноглолыг зогсоох болон гэмтээхээр 
байвал тэдгээрийг ажиллагааны байрлалд лацдаж битүүмжилсэн байх ёстой. 

4.4.18. Уур хувиргах (конденсацийн) төхөөрөмжийн ашиглалтын үед 
конденсатор дахь температурын напорыг нормативт, хувирсан усны чанарыг нормт 
хэмжээнд байлгаж ашиглалтын бүх горимд турбины найдвартай бөгөөд ашигтай 



ажиллагааг хангаж ажиллах ёстой. 
4.4.19. Уур хувиргагч төхөөрөмжийн ашиглалтын явцад дараах ажлууд 

хийгдэх ёстой:  
конденсаторыг бохирдолтоос урьдчилан сэргийлэх арга хэмжээнүүд 

(хөргөлтийн усыг химийн ба физик аргаар цэвэрлэх, үрлэн цэвэрлэгээ хийх г.м),     
 Хөргөх гадаргуу бохирдсоноос конденсатораас гарах уурын даралт 
нормативт хэмжээнээс 0,005 кгс/см2 (0,5 кПа)- аар ихсэхэд конденсаторыг үе үе 
цэвэрлэдэг байх;        

конденсаторын хөргөх гадаргуу ба хоолойт самбарын бохирдолтод хяналт 
тавих,  

хөргөлтийн усны зарцуулалтад хяналт тавих (зарцуулалтыг шууд хэмжих 
эсвэл конденсаторын дулааны балансаар тооцох),              

конденсаторын уурын ачаалал ба хөргөх усны температурыг харгалзуулан 
хөргөлтийн усны зарцуулалтыг оновчтой байлгах, 

вакумын системийн нягт ба нягтруулгыг шалгах, конденсаторын ачаалал 40-
100%-д өөрчлөгдөхөд  araap соролт (кг/ц) нь дараах томьёогоор бодож гаргасан 
хэмжээнээс ихгүй байх ёстой.  

 
   Gв= 8 + 0,065 N,  

 
N - конденсацийн горимоор ажиллаж байгаа турбогенераторын цахилгааны 

хэвийн чадал (МВт);  
хувирсан усны давслагийн агуулалтад үе үе хяналт хийх замаар 

конденсаторын усны нягтыг шалгах; 
 Конденсатын насосын дараа хувирсан усанд агуулагдах хүчилтөрөгчийн 

хэмжээг шалгах;  
 Уур хувиргах төхөөрөмжийн ажиллагаанд хяналт тавих хугацаа ба 

аргачлалыг ашиглалтын тодорхой нөхцөлөөс хамааруулж ашиглалтын зааварт 
тодорхойлсон байна.  

 4.4.20.  Сэргээн халаах системийг ашиглахад дараах нөхцөлүүд хангагдсан 
байх ёстой: 

халаагч бүрийн дараах болон төгсгөлийн халаагчийн дараах тэжээлийн усны 
(конденсатын) температур нормативт утгыг хангасан, 
 халаагчуудын найдвартай ажиллагаа хангагдсан. 

Сэргээн халаах системийн халаагчуудын тэжээлийн усны (конденсат) халалт, 
температурын напор, халаагч уурын конденсатын хэт хөрөлтийг турбины их 
засварын өмнө болон дараа, халаагчийн засварын дараа болон үе үе сард 1-ээс 
доошгүй удаа график гарган шалгаж байх ёстой. 

4.4.21. Өндөр даралтын халаагч (ӨДХ)-ийг дараах тохиолдолд ашиглаж 
болохгүй.: 

хамгаалалтын элементүүд нь гэмтэлтэй эсвэл байхгүй; 
түвшин тохируулагчийн клапан нь гэмтэлтэй. 

Аваарын нэгдсэн тойруу шугамтай бүлэг ӨДХ-ийг дараах тохиолдолд ашиглаж 
болохгүй: 

аль нэгнийх нь хамгаалалтын элементүүд гэмтэлтэй эсвэл байхгүй; 
аль нэг ӨДХ-ийн түвшин тохируулагч клапан гэмтэлтэй, 
аль нэг ӨДХ уураараа тасархай бол. 

ӨДХ болон бүлэг ӨДХ-ийн хамгаалалт болон түвшин тохируулагч клапанд гэмтэл 
гарвал яаралтай тасална. 

ӨДХ-ийн түвшин тохируулах системийн элементүүд, түвшин тохируулагч 
клапаны ажиллагаа хэвийн бус болон ажиллагаанд байхад нь богино хугацаанд 



устгах боломжгүй гэмтэл гарсан тохиолдлоос бусад гэмтэл доголдол гарсан 
тохиолдолд ажиллагаанд байгаа ӨДХ (бүлэг ӨДХ) –ийг эрчим хүчний объектын 
техникийн удирдлагын тогтоосон хугацаанд ажиллагаанаас гаргана. 

4.4.22. Бэлтгэлд байгаа тэжээлийн насос болон бусад автоматаар залгагдах 
бэлтгэлд байгаа насосууд нь бүрэн бүтэн, сорох болон шахах хаалтууд онгорхой, 
ажилд залгахад бэлэн байх ёстой. 

Бэлтгэл насосыг залгах, ажилд байгаа насосыг бэлтгэлд шилжүүлэх ажлыг 
графикийн дагуу сард 1-ээс доошгүй удаа хийж байх ёстой. 

4.4.23. Дунд болон их засвараас гарсан турбиныг ажиллуулахын өмнө туслах 
ба үндсэн тоноглол нь ажиллуулахад бэлэн эсэх, хянах хэмжүүр, автомат ба алсын 
удирдлага, технологийн хамгаалалтын хэрэгслүүд, хориг, мэдээллийн ба шуурхай 
холбооны хэрэгслүүдийн бүрэн бүтэн байдлыг шалгасан, илэрсэн зөрчлийг 
арилгасан байх ёстой.  

Турбиныг хүйтэн байдлаас (бэлтгэлд 3-аас дээш хоног зогссон)  
ажиллуулахын өмнө тоноглол, хянах хэмжих хэрэгслүүд, автомат ба алсын 
удирдлагын ажиллах чадвар, технологийн хориг, хамгаалалтын төхөөрөмжүүд, 
мэдээллийн ба шуурхай холбооны хэрэгслүүд, бүх гүйцэтгэх механизмд  технологи 
хамгаалалтын команд өгөгдөж  байгаа байдал,  турбиныг зогсох явцад засвар 
хийсэн техник хэрэгсэл, тоноглолуудын бүрэн бүтэн байдал, залгахад бэлэн эсэхийг 
шалгаж илэрсэн зөрчлийг арилгасан байх ёстой. 

Турбиныг дулааны бусад төлөв байдлаас ажиллуулахад ашиглалтын зааварт 
заасны дагуу хамгаалалт, хоригийг шалгах ёстой. 

 Турбиныг ажиллуулах ажиллагааг ээлжийн дарга эсвэл ахлах машинист 
удирдах ба хэрэв турбин их засвараас гарч байгаа бол цехийн дарга эсвэл түүний 
орлогч удирдан гүйцэтгэнэ. 

4.4.24. Дараах тохиолдлуудад турбиныг ажиллуулахыг  зөвшөөрөхгүй: 
турбины дулааны ба механик төлөв байдлын үзүүлэлтүүд нь үйлдвэрлэгчээс 

өгсөн зөвшөөрөгдөх хэмжээнээс зөрүүтэй байвал; 
турбиныг зогсоох хамгаалалтуудын аль нэг нь гэмтэлтэй байвал;  

 тохируулгын ба уур хуваарилах системд турбиныг хэт эргэлтэд оруулж 
болохоор гэмтэл согогтой байвал; 

тосолгооны тосны насос, тохируулга, генераторын нягтруулга эсвэл 
тэдгээрийн бэлтгэл залгагч автомат (БЗА)-н аль нэг нь гэмтэлтэй бол; 

 тосны чанар нь ашиглалтын нормд тохирохгүй эсвэл тосны температур нь 
үйлдвэрлэгчээс тогтоож өгсөн хэмжээнээс доогуур байвал; 

хурц уурын чанар нь химийн найрлагаараа норматив хэмжээнээс хазайсан 
байвал; 

4.4.25. Гол эргүүлэх төхөөрөмжийг залгахгүйгээр турбины нягтруулгад уур 
өгөх, конденсаторт уур ба халуун ус өгөх, турбиныг халаахаар уур өгөхийг тус тус 
зөвшөөрөхгүй. Гол эргүүлэгч төхөөрөмжгүй турбинд уур өгөх нөхцөлийг ашиглалтын 
зааварт тусгасан байна. 

Конденсаторт уурын зуух ба шугам хоолойноос уур хаях болон турбинд уур 
өгөх үед конденсатор дахь уурын даралт нь турбиныг үйлдвэрлэгчийн заавар эсвэл 
бусад баримт бичигт дурдсан хэмжээнд байх ёстой бөгөөд 0,6 кг/см2 /60 кПа/-аас 
ихгүй байвал зохино. 

4.4.26. Турбоагрегатын ашиглалтын үед холхивчуудын суурийн доргилтын 
хурдны дундаж квадрат хэмжээ нь 4,5 мм/сек -ээс ихгүй байх ёстой.  

Доргио нь нормативт хэмжээнээс их байвал 30 хоногийн дотор бууруулах 
арга хэмжээ авах хэрэгтэй.  
 Доргио нь 7,1 мм/сек-ээс дээш байвал турбиныг 7 хоногоос илүү хугацаагаар 
ажиллуулахыг хориглох ба доргио 11,2 мм/сек хүрэхэд турбиныг хамгаалалтаар 



эсвэл гараар зогсоох ёстой. 
Хэрвээ ашиглалтын тогтвортой горимын үед нэг роторын хоёр тулгуур эсвэл 

зэргэлдээ тулгуур  эсвэл нэг тулгуурын доргионы хоёр бүрэлдэхүүний утга 
эргэлтийн давтамж дээр гэнэт 1 мм/с-ээс их хэмжээгээр эхний байсан түвшнээс 
өөрчлөгдвөл турбиныг хугацаа алдалгүй зогсоох ёстой. 

Хэрвээ турбины холхивчуудын суурийн доргионы аль нэг бүрэлдэхүүн 
аажмаар (1-3 хоногт) 2 мм/с –ээр нэмэгдвэл турбины ачааллыг хасаж зогсоох ёстой. 

Нам давтамжийн доргиотой турбоагрегатыг ашиглаж болохгүй. 1 мм/с-ээс 
дээш нам давтамжийн доргио үүсвэл түүнийг устгах арга хэмжээ авах ёстой.  

Зайлшгүй шаардлагатай аппарат хэрэгслээр тоноглох хүртэл доргиог 
доргионы шилжилтийн далайцаар хянахыг зөвшөөрнө. Энэ үед эргэлтийн давтамж 
3000 эрг/мин байхад доргионы хэлбэлзлийн далайц 30 мкм, эргэлт 1500 эрг/мин 
байхад 50мкм-ээс ихгүй байхад удаан хугацаагаар  ашиглахыг зөвшөөрнө. Доргио 
1-2 мм/с –ээр өөрчлөгдөхийг эргэлтийн давтамж 3000 эрг/мин байх үед хэлбэлзлийн 
далайц 10-20 мкм, эргэлт 1500 эрг/мин байх үед 20-40 мкм-ээр өөрчлөгдөхтэй ижил 
байна гэж үзнэ. 

50МВт болон түүнээс дээш хүчин чадалтай турбины доргиог батлагдсан 
стандартын шаардлагыг хангасан, тулах холхивчийн доргиог тасралтгүй хянах 
суурин аппаратын тусламжтайгаар хэмжиж тэмдэглэх ёстой.  

50МВт-аас доош хүчин чадалтай турбинд доргиог хэмжих суурин аппаратыг 
суурилуулахын хүртэл  зөөврийн хэмжүүр ашиглахыг зөвшөөрөх бөгөөд түүний 
үзүүлэлтүүд нь батлагдсан стандартын шаардлагыг хангасан байвал зохино. 

Доргионд хяналт тавих хугацааг турбоагрегатын доргионы төлөв байдлыг 
харгалзан ашиглалтын зааварт тусгах ба сард 1-ээс доошгүй удаа шалгадаг байх 
ёстой. 

4.4.27. Турбины урсгал хэсгийн төлөв байдал ба тэнд давсны зөөвөрлөлт 
ямар байгааг хянахын тулд хянаж байгаа хэсэгт хэвийн зарцуулалттай ойролцоо 
хэмжээний уур өнгөрөх үеийн турбины хяналтын үеүд дэх уурын даралтын хэмжээг 
сард 1-ээс доошгүй удаа шалгах ёстой.  

Хяналтын үеийн даралтын өсөлт нь хэвийн хэмжээний 10 % -аас ихгүй байх 
ёстой. Гэхдээ даралт нь үйлдвэрлэгчээс тогтоосон дээд хэмжээнээс хэтрэх ёсгүй. 

Давс зөөвөрлөгдсөнөөс хяналтын үе (хэсэг) дахь даралт нь хязгаартаа 
хүрвэл угаалга хийх ба турбины урсгал хэсгийг цэвэрлэх ёстой. Угаалга эсвэл 
цэвэрлэгээ хийх аргыг хурдасны бүтэц, шинж чанар ба тухайн нөхцөлөөс 
хамааруулан сонгож авах ёстой. 

4.4.28. Ашиглалтын явцад тоноглолын ажиллагааг тодорхойлогч 
үзүүлэлтүүдэд системчилсэн шинжилгээ хийж турбины ашигт ажиллагаанд тогтмол 
хяналт тавьдаг байх ёстой. 

Турбины ашигт ажиллагаа буурсан шалтгааныг илрүүлэх, засварын үр дүнг 
тодорхойлохын тулд ашиглалтын (түргэвчилсэн) туршилт хийдэг байх ёстой. 

Турбины тоног төхөөрөмжийн ажлын үзүүлэлтүүд нормативт хэмжээнээс 
хазайсан үед тоног төхөөрөмжийн гэмтэл согогийг устгах, ашиглалтын алдааг засах 
ёстой. 

Шинэ ба шинэчлэгдсэн турбин болон өөрчлөлт оруулсан турбинд балансын 
туршилт хийх ёстой. 

4.4.29. Дор дурдсан тохиолдолд ба хамгаалалтууд байхгүй буюу ажилгүй 
болсон үед машинист турбиныг гараар зогсоох ёстой:  

а) роторын эргэлтийн давтамж аюулгүйн автомат ажиллах тавилаас хэтэрсэн 
бол; 

б) роторын голын шилжилт зөвшөөрөгдөх хэмжээнээс хэтэрсэн бол; 
в) ротор болон цилиндрийн харьцангуй шилжилт зөвшөөрөгдөх хэмжээнээс 



хэтэрсэн бол;  
г) тосолгооны систем дахь тосны (галд тэсвэртэй шингэн) даралт 

зөвшөөрөгдөх хэмжээнээс буурсан; 
 д) тосны саванд байгаа тосны төвшин зөвшөөрөгдөх  хэмжээнээс буурсан; 

е) генераторын голын нягтруулгын холхивч, турбоагрегатын тулах 
холхивчийн колодка болон аль ч холхивчоос гарч байгаа тосны температур 
зөвшөөрөгдөх хэмжээнээс хэтэрсэн; 

ж) турбоагрегатын тос ба устөрөгчид гал гарсан;        
з) турбогенераторын голын нягтруулгын системийн "тос-устөрөгч" даралтын 

уналт зөвшөөрөгдөх хэмжээнээс буурсан; 
и) турбогенераторын голын нягтруулгын тосны системийн нөөц (демпфер) 

бакны тосны түвшин зөвшөөрөгдөх хэмжээнээс буурсан; 
 к) турбогенераторын устөрөгчийн хөргөлтийн системийн бүх тосны насосууд 
зогссон (нягтруулгын тос хангамжийн эжекторгүй схемд);  

л) турбогенератор дотоод гэмтлийн хамгаалалтаар зогссон тохиолдолд; 
м) конденсатор дахь даралт зөвшөөрөгдсөн хэмжээнээс  ихэссэн; 
н) эсрэг даралтын турбины сүүлийн хэсгийн даралтын уналт зөвшөөрөгдөх 

хэмжээнээс хэтэрсэн; 
о) турбины доргио гэнэт ихэссэн;  
п) генератор эсвэл турбин дотор металлын ба ер бусын дуу чимээ гарах;  
р) турбин эсвэл генераторын холхивч болон турбины төгсгөлийн нягтруулгаас 

yтaa эсвэл оч гарсан; 
с) хурц yypын эсвэл завсрын халаагчийн дараах уурын температур 

зөвшөөрөгдөх хэмжээнээс буурсан; 
т) турбин эсвэл хурц уур, завсрын уурын шугамд усан цохио үүсэхэд; 

 у) уур хуваарилах байгууламж болон уур ус, тосны шугам хоолойн 
таслагддаггүй хэсэгт нэвт цууралт, тасралт илэрсэн тохиолдолд; 
 ф) генераторын статорын хөргөлтийн ус тасарсан; 

х) хийн хөргөгчийн усны зарцуулалт зөвшөөрөгдөх хэмжээнээс багассан; 
ц) алсын ба автомат удирдлагын систем болон бүх хянах хэмжих 

хэрэгслүүд  хүчдэлгүй болоход; 
ч)  турбогенератор, туслах генераторын роторын контактын цагариг болон 

өдөөгчийн коллекторт цагариг гал үүсэх; 
ш)  технологийн процессын автомат удирдлагын системийн (АСУ ТП) 

программ-техникийн ажиллагаа доголдсоноос турбины тоноглолын  удирдлага 
болон хяналт алдагдах. 

Турбиныг зогсооход вакум бууруулах нөхцөлийг үйлдвэрлэгчийн зааврын 
дагуу боловсруулсан ажлын байрны зааварт тусгасан байна.  

Ажлын байрны зааварт агрегатын хяналтад байх хэмжигдэхүүнүүдийн 
зөвшөөрөгдөх утгыг тодорхой зааж өгсөн байна. 

4.4.30. Дараах тохиолдолд цахилгаан станцын техникийн удирдлагын 
тогтоосон хугацаанд (нэгдсэн сүлжээний диспетчерт мэдэгдэж) турбины ачааллыг 
хасаж зогсооно: 

а) хурц уурын эсвэл завсрын халаагчийн дараах уурын клапан гацвал; 
б) тохируулах клапаны гол сугарах болон гацвал, эргэх диафрагм болон 

отборын буцаахгүй клапан гацвал; 
в) тохируулгын системд гэмтэл гарвал; 
г) туслах тоноглол болон түүний схем, холболтын хэвийн ажиллагаа 

алдагдаж зөрчлийг арилгах нь турбиныг зогсоохгүйгээр гүйцэтгэх боломжгүй бол; 
д) тулгууруудын доргио 7,1 мм.с (-1)-ээс их болох,  

е) тоноглолыг зогсоох үйлчилгээтэй технологийн хамгаалалтад гэмтэл 



гарвал;  

ж) холхивч, шугам хоолой, хаалт арматураас тос гоожиж галын аюулд хүргэж 
болзошгүй байвал;  
 з) уур усны шугамын таслах боломжгүй хэсэгт үлээлт гарвал; 

и) хурц уурын чанар химийн найрлагын хувьд норм хангахгүй бол;  
к) холхивчийн картер, гүйдэл дамжуулагч, тосны баканд агуулагдах 

устөрөгчийн агууламж зөвшөөрөгдөх хэмжээнээс ихсэх, турбогенератораас 
алдагдах устөрөгчийн хэмжээ нормоос хэтрэх тохиолдлуудад. 

4.4.31. Турбиныг зогсоох үеийн роторын гүйлтийг турбин тус бүрээр 
ажилласан уурын даралт хэвийн үед болон сийрэгжилтгүй (срыв вакуум ажиллуулж) 
зогсоож тодорхойлсон байх ёстой. Роторын гүйлт өөрчлөгдсөн тохиолдолд 
шалтгааныг илрүүлж арилгах ёстой. Роторын гүйлтийг турбоагрегатыг зогсоох бүрд 
хянаж байвал зохино. 

4.4.32. Турбиныг 7 ба түүнээс дээш хоногоор бэлтгэлд гаргахдаа хадгалалт 
/консервац/-д тавих арга хэмжээг авах ёстой. 

Хадгалалт хийх аргыг станцын техникийн удирдлага тогтооно. 
4.4.33. Техникийн нөхцөлд тусгагдаагүй схем болон горимоор турбиныг 

ашиглах тохиолдолд үйлдвэрлэгч болон удирдах дээд байгууллагын зөвшөөрөл 
авна. 

4.4.34. Цахилгаан станцад турбины тоноглолд шинэчлэлт өөрчлөлт хийхдээ 
үйлдвэрлэгч ба удирдах дээд байгууллагатай зөвшилцөх ёстой. 

Цахилгаан станцад турбины тоноглолын шинэчлэл, өөрчлөлтийг хийхдээ 
удирдлагын автоматжуулалт болон засварын өндөр үзүүлэлтийг хангасан байдлыг 
тооцох ёстой. 

4.4.35. Уурын турбины дулаан техникийн туршилтыг дараах зорилгоор хийнэ: 
Дахин угсарсан тоноглолын бодит үзүүлэлтийг авах, норматив үзүүлэлтийг 

тогтоох зорилгоор; 
ашиглалтын явцад үе үе  (3-4 жилд 1-ээс доошгүй удаа)норматив үзүүлэлтийг 

баталгаажуулах зорилгоор. 

4.5. Дулааны цахилгаан станцын блок төхөөрөмжүүд 

4.5.1. Блок төхөөрөмжийн ашиглалтын явцад энэ дүрмийн  4.3.1, 4.4.1, 5.1.1, 
5.3.1, 6.3.3 ба 6.3.5 заалтууд биелүүлэгдэх ёстой ба эрчим хүчний системийн хэвийн 
болон аваарын горимд (диспетчерийн графикийн дагуу) чадал ба давтамжийг 
тохируулахад оролцох боломжтой байх ёстой. 

4.5.2. Диспетчерийн ачааллын графикийг биелүүлэхийн тулд блокийн 
ачааллыг тохируулгын хязгаар дотор өөрчлөх, шаардлагатай үед бэлтгэлд зогсоох 
болон дулааны янз бүрийн байдлаас ажиллуулах горимыг  техникийн шаардлага 
талаасаа хамгийн цөөн байх хүртэл бууруулах боломжийг хангасан байх ёстой. 

 4.5.3. Конденсатор нь эргэлтийн усны бүрэн зарцуулалттай ажиллаж байгаа 
дулаанжуулалтын энергоблокийг үйлдвэрлэж байгаа дулааны хэмжээг 
нь  өөрчлөлгүйгээр системийн цахилгаан ачааллын графикийг хаах ажиллагаанд 
оруулж болно. 

Конденсаторын цацарсан бүтэцтэй эсвэл нам даралтын цилиндрийг 
тусгаарлан ажиллаж байгаа дулаацуулгын энергоблокийг ачааллын графикийн 
хувьсах горимыг нөхөхөд ашиглаж болохгүй. 

Зарим тохиолдолд дээрх блокийн дулааны ачааллыг дулааны өөр эх үүсвэрт 
шилжүүлэн блокийн ачааллыг бууруулж болно.  

Ачааллын графикийн хувьсах горимд оролцуулах шаардлагагүй 
дулаанжуулалтын блокийн тоог нэгдсэн сүлжээний диспетчер тогтооно. Системийн 
диспетчер эдийн засгийн үр ашиг арай багатай тоноглол байхгүй тохиолдолд л 

хамгийн их үр ашигтай энергоблокийг ачааллын хувьсах хэсгийг нөхөх горимд 
оролцуулна.  

4.5.4. Блокийн тохируулгын доод хязгаарыг тогтоохдоо ажиллах 
тоноглолуудын бүрэлдэхүүнийг өөрчлөхгүй байх ба автомат тохируулга нь хүний 
оролцоогүйгээр ачааллыг бүх диапазонд тохируулж чадах нөхцөлийг үндэслэсэн 
байх ёстой. Блокийн ашиглалтын үед ажиллаж байгаа тоноглолын бүрэлдэхүүнийг 
өөрчлөх, зарим бие даасан автомат тохируулагчийг таслах замаар тэдгээрийн 
ачааллыг техникийн доод хэмжээнд хүртэл бууруулан ажиллуулах боломжийг 
хангасан байх ёстой.  

Тохируулгын доод хязгаар ба техникийн хамгийн доод ачаалал нь  ажлын 
байрны зааварт тусгагдаж, диспетчерийн төвд мэдээлэгдсэн байх ёстой. 

4.5.5. Тохируулгын диапазоны доод хязгаар эсвэл техникийн хамгийн бага 
ачаалалд ажиллаж байгаа блокийн хурц уур ба завсрын халаагчийн дараах уурын 
температурын уналт нь үйлдвэрлэгчээс өгсөн хэмжээнээс их байж болохгүй 

4.5.6. Тохируулгын диапазоны дотор блокийн ачааллыг өөрчлөх хурдны 
хязгаарыг тохируулгын диапазонд 160-800 МВт чадалтай   энергоблокийн ачааллыг 
өөрчлөх зөвшөөрөгдөх хурдны нормд тулгуурлан тогтооно. 

4.5.7. Зураг төслөөр хурц уурын тогтмол даралтад ажиллах блок нь 
тусгайлсан туршилт хийж, үйлдвэрлэгчтэй *(4) зөвшилцсөний дараа турбины өндөр 
даралтын цилиндрийн зарим тохируулагч клапаныг бүрэн онгойлгож гулсах 
даралтын горимоор ажиллуулж болно. Энэ тохиолдолд ажлын байрны зааварт 
нэмэлт өөрчлөлт оруулсан байна. 

4.5.8. Давсгүйжүүлэх блок төхөөрөмжөөр тоноглогдсон дулаацуулгын 
блокуудад сүлжээний ус халаагчийн уурын конденсатыг зөвхөн эдгээр халаагчийн 
хоолойнуудын нягт алдагдсан тохиолдолд давсгүйжүүлэх блок төхөөрөмжөөр 
дамжуулахыг зөвшөөрнө. 

4.5.9. Блокийг шөнийн цагаар бэлтгэлд зогсоохдоо тоноглолыг хөргөхгүй 
зогсооно. Бүх блокийн уурын завсрын халаалтын систем, уурын хаалттай болон 
ууршуулах сеператортай шууд урсгалтай зуух, уурын хаалтын дараах уур хэт 
халаах шугам  зэргийг уургүй болгох арга хэмжээ авсан байх ёстой. Барбантай зуух, 
бүрэн нэвтрүүлэлттэй сеператор бүхий шууд урсгалын зууханд халуун уур хаях 
коллекторт уур халаагчийн халах гадаргуугаас уурын конденсат хаягдах боломжийг 
хаасан технологийн арга хэмжээ авсан байвал зохино. 

4.5.10. Блок, цахилгаан станцын ажиллуулах тоноглол, цахилгаан схем, 
арматурууд, дулаан тусгаарлагч, галлагааны төхөөрөмж, усны аж ахуй нь зогсолтын 
ямар ч хугацааны дараа станцын 2-оос доошгүй блокийг зэрэг залгахад бэлэн байх 
нөхцөлийг хангасан байх ёстой. 

4.5.11. Дараах тохиолдлуудад блокийг ажиллуулж болохгүй:  
а) энэхүү дүрэмд зааснаар үндсэн тоноглолыг ажиллуулж болохгүй 

нөхцөлүүд бүрдсэн;  
б) блокийн тоноглолуудыг зогсоох үйлчилгээтэй технологийн 

хамгаалалтуудын аль нэг нь гэмтэлтэй;  
в) шуурхай тохируулах хэрэгслийн алсын удирдлага нь гэмтэлтэй болон 

аваарын байдлыг арилгахад ашигладаг хаалт арматурын алсын удирдлага 
гэмтэлтэй;  

г) давсгүйжүүлэх төхөөрөмжийн ашиглалтын  бэлэн бус байдал.  
д) дамжуулах хоолойн тулгуур болон дүүжин бэхэлгээ эвдэрсэн. 
4.5.12. Нам даралтын цилиндрийг тасалсан эсвэл цацрагийн конденсатортай 

ажиллаж байгаа дулаанжуулалтын энергоблок нь аваар эсэргүүцэх тохируулгад 
оролцох ёсгүй. 

4.5.13. Эрчим хүчний нэгдсэн сүлжээний давтамж ба чадлын тохируулгын 

системд хамаарагддаггүй бөгөөд тохируулгын клапандаа үйлчилдэг турбины өмнөх 
хурц уурын даралт тохируулагч   (“өөрөөсөө өмнөх” зарчимтай)-тай блокийг уг 
тохируулагчийг нь залгаастайгаар сүлжээнд ажиллуулахыг  зөвшөөрөхгүй. Тоног 
төхөөрөмжүүдийн ажиллагаа тогтворгүй болох эсвэл эвдрэх зэрэг онцгой 
тохиолдолд системийн техникийн удирдлагын шийдвэрээр, диспетчерийн 
удирдлагад мэдэгдэн түр зуурын богино хугацаанд, турбины өмнөх хурц уурын 
даралт тохируулагч (өөрөөсөө өмнөх)-тай ажиллуулахыг зөвшөөрнө. 

4.5.14. Блокийн давтамж ба чадлыг тохируулах автомат систем байхгүй 
(ажиллахгүй болсон) тохиолдолд давтамж өөрчлөгдсөнөөс турбины ачаалал ихсэх 
эсвэл багасах (хаях) тохиолдолд ашиглалтын хүмүүс нь хурц уурын даралтыг 
хэвийн болгохын тулд зуухны ачааллыг тохируулах хязгаарын дотор өөрчлөх арга 
хэмжээг шуурхай авах ёстой. Хэрэв ачааллын өөрчлөлт нь цахилгаан дамжуулах 
шугамуудыг хэт ачаалалд оруулж, системийн тогтвортой ажиллагааг 
алдагдуулахаар байвал диспетчерийн төвтэй зөвшилцсөн, шуурхай ажиллагааны 
ажилтан үйлдлээ гүйцэтгэж эхлэх давтамжийн өөрчлөлтийн түвшнийг ажлын 
байрны зааварт тусгах ёстой. 

4.5.15. Дараах тохиолдлуудад блокийг хамгаалалтаар буюу гар 
ажиллагаагаар шууд зогсооно:  

а) нэг блокийн зуух эсвэл хос блокийн 2 зуух зогсох үед;  

б) турбин гэмтлийн улмаас таслагдах  эсвэл энэхүү дүрмийн  4.4.29-д 
зааснаар түүний ажиллагааны горим ноцтой зөрчигдөх (хурц уурын эсвэл завсрын 
халаагчийн дараах уурын даралт хэт буурахаас бусад тохиолдолд)-д;   

в) дотоод гэмтлийн улмаас блокийн трансформатор эсвэл генератор 
таслагдах; 

г) бүх тэжээлийн насосууд зогсох ба тасрах; 

д) тэжээлийн усны шугам, уурын шугам, деаэраторын их биед ан цав 
хагаралт гарах; 

е) алсын болон автомат удирдлагын тоноглол эсвэл бүх хэмжих хэрэгслийн 
цахилгаан тэжээлийн хүчдэл тасрах;    

ж) хүмүүс болон тоног төхөөрөмжид аюул учруулахуйц эсвэл хаалт 
арматурыг таслах зориулалтаар блокийн тоног төхөөрөмжийн хамгаалалтын схемд 
хамаардаг алсын удирдлагын хэлхээнд  гал түймэр гарах. 

4.5.16. Блокийг ажиллуулах ба зогсоох үйл ажиллагааг ахлах машинист эсвэл 
зуух турбины ээлжийн дарга удирдах ба харин их болон урсгал засвараас гарч 
байгаа блокийг зyyx, турбин цехийн дарга эсвэл түүний орлогч удирдан гүйцэтгэнэ.  

4.5.17. Ашиглалтад байгаа блокийг ажиллуулах схемийн зураг төсөлд 
өөрчлөлт оруулахыг дараах нөхцөлд зөвшөөрнө:  

Тоноглолыг үйлдвэрлэгчтэй тохиролцсоны үндсэн дээр ажиллуулах горим ба 
схемийн шинэ шийдлийг туршихын тулд;  

Нэг маягийн ажиллуулах схемд ойртуулах эсвэл ашиглалтын чанарыг 
сайжруулах зорилгоор ажиллуулах схемд шинэчлэлт өөрчлөлт оруулах.  

Блокийн ажиллуулах схемд өөрчлөлт ба шинэчлэлт хийх ажлын эзлэхүүн, 
дарааллыг удирдах дээд байгууллагатай тохиролцсон байвал зохино. 

4.5.18. Блокийг ажиллуулах технологи ба график даалгаврыг сонгон авахдаа 
түүний дулааны төлөв байдлыг харгалзан үзнэ: Халуун байдлаас (5-10 цаг зогссон), 
хүйтэн буюу түүнтэй ойролцоо байдлаас (100 цагаас дээш хугацаагаар зогссон). 

4.5.19. Халуун бэлтгэлээс бусад ямар ч дулааны төлөв байдлаас блокийг 
ажиллуулахдаа уурын гулсах параметр дээр гүйцэтгэх ёстой. Блокийг ажиллуулах 
хугацаа нь нормд заагдсан хэмжээнээс хэтрэхгүй байвал зохино. 

4.5.20. Аваарын үед турбины хүчин чадлыг өөрчлөх эсвэл  аваар устгах 
автоматын үйлчилгээгээр блокийг зөвхөн өөрийн хэрэгцээгээ хангах горимд 



шилжүүлэх болон гадаад сүлжээнд гэмтэл гарахад генераторыг сүлжээнээс таслах 
зориулалттай автомат удирдлагын систем нь найдвартай байх ёстой. Хэрэв дээрх 
системүүд нь гэмтэлтэй байвал дээрх блокийг зогсоох зориулалттай автомат 
систем ажиллах ёстой. Нам даралтын цилиндрийг тасалсан буюу конденсаторын 
багц хоолойг ашиглан ажиллаж байгаа дулаацуулгын блокийг аваар эсэргүүцэх 
тохируулгад  ашиглаж болохгүй. 

4.5.21. Блокийг засварт зогсоох технологи нь ямар засвар хийхээс 
шалтгаалан өөр өөр байна. Үүнд:  

 Хэрэв засвар нь зуух, уурын шугам, турбины байдлаас шалтгаалахгүй бол 
тоноглолыг хөргөхгүйгээр засварлаж болно. Блокийг дунд буюу их засварт гаргах 
болон турбиныг хөргөж засах шаардлагатай бол блокийг нийтэд нь хөргөнө.  

 Халах гадаргуугийн хоолой хагарч зогсохоос бусад тохиолдолд зуух ба 
уурын шугамд засвар хийхдээ тэдгээрийг хөргөж засварт оруулна.  

4.5.22. Блокийн ашиглалтыг үйлдвэрийн үндсэн ба туслах тоноглолын 
ашиглалтын заавар болон блокийг ажиллуулах, зогсоох дүрэм зааврын дагуу 
явуулна. Заавруудын жагсаалт ба ашиглалтын зааврууд нь техникийн удирдлагаар 
батлагдсан байх ёстой. Блокийг ажиллуулах ба зогсоох зааварт дараах зүйлүүд 
тусгагдсан байна:  

 Тоног төхөөрөмжийн найдвартай ажиллагааны үзүүлэлтүүд,  

 Ажиллуулах ба зогсоох бүх хувилбар, үе шатууд дахь горимын үндсэн 
үзүүлэлтүүдийг өөрчлөх үйл ажиллагаануудын дараалал ба хугацааг заасан 
даалгавар – график,  

 Технологийн хамгаалалтууд ба автомат тохируулагчуудыг ажилд залгах 
дараалал,  

 Горимыг найдвартай барихад шаардагдах тоноглолын дулааны ба механик 
төлөв байдлын хяналтын эзлэхүүн.  

 Ажиллуулах схемд орсон бөгөөд, хэвийн ашиглалтын үед үл хэрэглэгдэх 
арматуруудыг онгойлгохгүй байх талаар өгөх шийдвэр.  

4.5.23. Тухайн үйлдвэрийн зааврууд нь өөрийн блокийн онцлогийг тусгасан 
(салбарын удирдах байгууллагын баталсан) нэг маягийн заавар болон 
үйлдвэрлэгчийн техникийн нөхцөлийн үндсэн дээр боловсруулагдсан байна. 

4.6. Технологийн процессын удирдлагын систем. 

4.6.1. Технологийн процессын автоматжуулсан  удирдлагын систем (ТПАУС) 
нь дараах нөхцөлүүдийг хангасан байх ёстой: 

эрчим хүчний тоноглолуудын ажиллагаанд  тавих хяналт;  
технологийн параметрүүдийн автомат тохируулга;  

технологийн тоноглолуудын автомат хамгаалалт; 

өгөгдсөн алгоритмаар (логик удирдлага) тоноглолыг автоматаар удирдах; 

технологийн ба аваарын дохиолол;  

Таслах ба тохируулах хаалт арматуруудын алсын удирдлага; 

Удирдлагын систем нь техникийн хувьд тусдаа ажилладаг; техник хэрэгсэл (ДХХ, 
автомат тохируулагчууд, технологийн хамгаалалтын иж бүрэн хэрэгсэл гм ), мөн 
автомат удирдлагын системээр гүйцэтгэгдэнэ.  

Бүх хэмжих хэрэгслүүд, программ хангамж-техник хэрэгслийн иж бүрдлүүд, 
мэдээллийн хэрэгсэл ба автомат тохируулга, технологийн хамгаалалт, дохиоллын 
системүүд, логик болон алсын удирдлага, тоноглол ажиллах үеийн техникийн 
оношилгооны системүүд зэрэг нь зураг төслийн үед тооцогдсон ажлын эзлэхүүнээр 
байнгын ажиллагаанд залгагдаж, тус тусын үүрэг зориулалт, ажлын чанарыг хангаж 
байх ёстой. 



Автомат удирдлагын системийг засвар хийх, туршилт болон бусад 
шалтгаанаар салгахдаа энэ Дүрмийн 6.4.2 заалтыг баримтална.  

4.6.2. Технологийн хяналт удирдлагын системд үйлчилгээ хийдэг ажилтан нь 
хариуцсан тоноглолуудын бүрэн бүтэн, бэлэн байдлыг дараах байдлаар хангана:  

техникийн үйлчилгээ ба засварыг нь цаг хугацаанд нь хийх;  
ашиглалтын найдвартай бөгөөд үр ашгийг нэмэгдүүлэх арга хэмжээг 

хэрэгжүүлэх; 

бэлтгэл техник  хэрэгсэл, зарцуулах материалын зайлшгүй байх нөөцийг 
бүрдүүлэх;  

Технологийн тоноглолд үйлчилгээ хийдэг хүмүүс нь удирдлагын системийг 
цаг тухайд нь ажиллагаанд оруулж, үр ашигтайгаар ашиглах ёстой.  

Хяналт удирдлагын хэрэгсэл суурилагдсан үйлдвэрийн цех, нэгж, хэсгийн 
шуурхай ажиллагааны ажилтнууд нь тухайн тоноглолуудын бүрэн бүтэн байдал 
болон байгууламжийн гадна талын цэвэрлэгээг хариуцна. 

4.6.3. Технологийн процессыг удирдах системийг норматив-техникийн 
баримт бичгүүдээр тогтоосон хэмжээ эзлэхүүнээр, засвар тохируулга ба 
үйлчилгээний хамгийн бага зардалтай байх техникийн хэрэгслүүдийг ашиглан 
бүрдүүлж гүйцэтгэнэ. 

Мөрдөгдөж байгаа норматив баримт бичиг үйлчилдэггүй энергоблокд 
удирдлагын системийг үйлчлэх хүрээг эрх бүхий байгууллагын техникийн удирдлага 
тодорхойлно. 

4.6.4. Удирдлагын системийн цахилгаан тэжээл нь дараах хэрэглэгчийн 
бүлэглэлээр хийгдэнэ:  

технологийн хамгаалалтууд ба тэдгээрийн мэдрэгчүүд, алсын удирдлагын 
хэрэгслүүд ба хоригууд, технологийн хяналтын хэмжүүрүүд ба мэдрэгчүүд, аваарын 
урьдчилсан дохиоллын хэрэгслүүд, утаа мэдрэгч болон гал унтраах хэрэгслүүд, 
автомат тохируулгын хэрэгслүүд, компьютерын системийн тоног төхөөрөмжүүд. 
Тооцоолон бодох техникийн хэрэгслүүдээс бусад бүх бүлэглэлийн хэрэглэгчид  нь 
технологийн зарчмаараа дэд бүлэглэлд хуваагдана: зуухны, турбины хэсэг гм 

Дэд бүлэглэл, бүлэглэлээр хуваарилахдаа цахилгааны тэжээлийн гэмтсэн 
хэсгийг сэлгэн залгах, цахилгаан тэжээлийн элементүүдийг  засварлах нөхцөлийг 
үндсэн тоноглолыг зогсоохгүйгээр хангаж чадах боломжтой бие даасан 
хамгаалалтын хэрэгслээр гүйцэтгэнэ.  

Блок төхөөрөмжийн 200/380 Вольтын шуурхай (оператив) тэжээлийн эх 
үүсвэр нь өөрийн болон зэргэлдээ блокийн дотоод хэрэгцээний 0,4 кВ-ийн 
хуваарилах байгууламж дахь тухайн блокийн дотоод хэрэгцээний бэлтгэлгүй шин, 
эсвэл тогтмол гүйдлийн шитний шин эсвэл тэжээлийг тасралтгүй хангах агрегатын 
инверторууд байвал зохино.  

Дохиоллын үйлдэл нь дурын бүлэг хэрэглэгч, оруулгуудын аль нэг хэсэгт 

тэжээл бүрэн тасарсан байхад ажиллахаар хийгдсэн байх ёстой.   
 Технологийн удирдлагын системийн бэлтгэл цахилгаан тэжээлийг залгах 
автомат хэрэгслийн бүрэн бүтэн найдвартай байдал ба дохиоллын хэрэгсэл, түүний 
тэжээл хэвийн байгаа эсэхийг байгууллагын техникийн удирдлагын баталсан 
графикийн дагуу шалгаж байвал зохино. 

4.6.5. Удирдлагын системийн байрны температур, чийглэг, доргио, радиац, 
цахилгаан ба соронзон орны хүчлэг, импульсийн хэт хүчдэл, төрөл бүрийн радио, 
импульсийн шуугиан (нөлөөлөл), цахилгаан статик цэнэгийн идэвхжил, удирдлагын 
системийн техник хэрэгслийг суурилуулсан орчны тоосжилт зэрэг нь холбогдох 
стандарт, техникийн нөхцөлөөр зөвшөөрөгдсөн норм хэмжээнээс хэтрэх ёсгүй.  

Технологийн цехэд байрлуулсан техник  хэрэгслийн орчны температур нь 
хэвийн нөхцөлд  +10 –(-50)0С –ын хязгаарт, харьцангуй чийглэг нь 90%-аас ихгүй 



байх ёстой. Аваарын нөхцөлд бол (тоноглолоос халуун уур, ус алдагдах үед) 
температур нь 750С, чийглэг нь 100% байхыг зөвшөөрнө 

Хяналт, удирдлагын техник хэрэгсэл байрлуулсан удирдлагын төв щитийн 
байрны температур 25°С, чийглэг 80%-аас ихгүй байна. Аваарын нөхцөлд 
агааржуулалтын системийн гэмтлээс шалтгаалан эдгээр параметрүүд нь 35°С ба 
90% байна.  

Агааржуулалтын систем нь техник хэрэгслийн удирдлагын системийн 
найдвартай ажиллагааг хангасан нөхцөлийг агуулсан байх ёстой. 

4.6.6. Шүүгээ маягийн шитнүүд газардуулагдсан, сайтар нягтруулагдсан, 
байнгын гэрэлтүүлэгтэй, 12 ба 220 вольтын залгууртай байвал зохино. Хаалганууд 
нь түгжээтэй, залгуурууд нь гэрэлтүүлгийн сүлжээнд залгагдсан байна.  

Хаалтуудын цуглуулга,  хамгаалалтын хэрэгслүүдийн самбарууд, 
удирдлагын ажлын байран дахь болон блок щитүүд эсвэл бүлэг щит хоорондын 
телефон холбоо нь бүрэн бүтэн, ажиллагаатай байх ёстой. 

4.6.7.Самбар, пульт, ажлын байранд суурилуулсан аппарат хэрэгсэл, анхдагч 
хувиргагчууд, импульсийн шугамын таслах хаалт,  холбох цуглуулга дээр 
тэдгээрийн зориулалт, нэрийг тод бичсэн байх ёстой.  

Шит, завсрын холболтын хайрцаг, гүйцэтгэх механизм, холболтын эгнээнүүд, 
тэдгээрт очсон кабель, утас, кабелийн үзүүрүүд болон дулааны хэмжилтийн 
импульсийн шугамууд бүгд тодорхой тэмдэглэгээ (маркировка) –тай байх ёстой. 

4.6.8. Шугамаас авах хэрэгсэл, анхдагч хувьсгуур болон гүйцэтгэгч 
механизмууд нь үйлчилгээний тавцангуудтай байх ёстой. 

4.6.9.Удирдлагын системийн хэрэгслийг холбох хүчний ба хэмжүүрийн 
кабелиудыг татахад галын аюулгүйн шаардлагыг хангасан байх ёстой.  

Хэмжүүрийн ба хүчний кабелиудын тусгаарлагчийг шалгах хугацаа, эзлэхүүн 
нь мөрдөгдөж байгаа дүрмийн заалтад нийцэх  ёстой.  

Хэмжилтийн системийн хүчний ба удирдлагын хэлхээг нэг кабелиар 
дамжуулж болохгүй.  

4.6.10. Кабель ба импульсын шугамууд барилгын ханыг нэвтлэн гарсан нүх, 
мөн кабель ба импульсын шугамын щит, самбар, панельд орсон нүхийг чигжихдээ 
галын дүрмийн шаардлагыг хангасан байх ёстой.  

Чигжээсний байдлыг их засварын дараа болон шаардлагатай үед нь шалгаж 
байвал зохино. 

4.6.11. Ипмупьсийн шугам нь үлээлт гоожилтгүй нягт байх ёстой. Тоноглолын 
их засварын дараа бүх импульсийн шугамуудыг үлээлгэх хэрэгтэй. Агаар, хаг хусам 
орж болох имульсийн шугамыг ажлын байрны зааварт тусгасан хугацаанд тогтмол 
үлээлгэж байвал зохино.  

Импульсийн шугам салбарлан авч байгаа хэсэгт тавигдсан анхдагч хаалт нь 
тоноглол ажиллаж байхад импульсийн шугамыг таслах боломжийг хангасан байх 
ёстой. Импульсийн шугамын анхдагч хаалтуудын засвар түүн дээр хийж байгаа 
үйлдэл (онгойлгох, хаах) үйлчилгээг технологийн тоноглолд үйлчилгээ хийдэг 
этгээд хариуцна. 

4.6.12. Удирдлагын системд хэрэглэгдэж байгаа тохируулах болон хаах 
хэрэгсэл нь сервомотор (цахилгаан дамжуурга)-той, нягт, холхилт (люфт) болон 
зарцуулалтыг өөрчлөх үзүүлэлтүүдээрээ техникийн шаардлагыг хангаж байх 
ёстой.  Хаалттай үеийн нягт нь алсын эсвэл автомат удирдлагын системээр хийсэн 
үйлдлийн дараа нэмж гараар чангалахааргүй "гүйцэд хаагддаг" байх ёстой.  
 

Тохируулах ба хаах хэрэгслүүд, тэдгээрийг гүйцэтгэгч механизмуудтай 
холбосон  холбогчууд, цахилгаан дамжуургын засвар, тэдгээрийг авах, угсрах 
ажлыг технологийн төхөөрөмжид  үйлчилгээ хийдэг хүмүүс гүйцэтгэх ба удирдлагын 



системийг ашиглах хүмүүс хүлээн авна. 
4.6.13. Удирдлагын хэрэгсэлд техникийн үйлчилгээ, урсгал ба их засвар хийх 

ажил нь үйлдвэрлэгчийн заавар эсвэл техникийн үйлчилгээ, засварын нормативт 
хугацаа ба эзлэхүүнийг үндэслэн зохиогдсон үйлдвэрийн техникийн удирдлагаар 
батлагдсан графикаар хийгдэх ёстой.  

Засварыг мэргэжлийн байгууллагаар гүйцэтгүүлэх тохиолдолд засварт өгөх 
ба засвараас хүлээн авах ажлыг эрчим хүчний объектын хэмжүүр автоматикийн 
цехийн ажилтан гүйцэтгэнэ. 

4.6.14.Угсралт эсвэл өөрчлөлт хийсний дараа технологийн хамгаалалтыг 
ашиглалтад оруулах ажлыг эрчим хүчний объектын техникийн удирдлагын 
шийдвэрээр гүйцэтгэнэ. 

4.6.15. Байнгын ашиглалтад оруулсан технологийн хамгаалалт нь тухайн 
тоноглол ажиллах хугацаанд бэлэн байдалд, залгаатай  байх ёстой.  

Гэмтэлгүй технологийн хамгаалалтыг ажлаас гаргахыг  зөвшөөрөхгүй.  
Хамгаалалтыг дараах тохиолдлуудад ажлаас гаргана:  
үндсэн тоноглолын ашиглалтын зааварт хамгаалалтыг зайлшгүй гаргах 

нөхцөлийг тодорхойлсон байвал тоноглол шилжилтийн горимд ажиллах үед;  

хамгаалалтын хэвийн бус байдал илт мэдэгдэж байвал. Таслалтыг ээлжийн 
даргын шийдвэрээр гүйцэтгэн, станцын техникийн удирдлагад мэдэгдэж, станцын 
шуурхай ажиллагааны дэвтэрт тэмдэглэнэ; 

ажиллаж байгаа тоноглолд хийгдэж байгаа  бол графикийн туршилтын үед. 

Хамгаалалт залгагдсан хэлхээнд засвар, тохируулга хийж болохгүй. . 
4.6.16. Технологийн хамгаалалтын төлөвлөгөөт туршилтуудыг эрчим хүчний 

объектын техникийн удирдлагын баталсан графикийн дагуу хийх ёстой. Хамгаалалт 
тавигдсан тоноглолын дулааны төлөв байдлаас шалтгаалан хамгаалалтын 
гүйцэтгэх үйлдлийг шалгах боломжгүй байвал хамгаалалтыг гүйцэтгэх 
хэрэгсэлгүйгээр туршин шалгана.     

Хамгаалалт тавигддаг тоноглолыг их болон урсгал засварын дараа 
ажиллуулахад, түүнчлэн технологийн хамгаалалтын хэлхээнд засвар хийсний 
дараа хамгаалалтыг залгахын өмнө тэдгээрийн бүрэн бүтэн, бэлэн байдлыг шалгах 
ба хамгаалалт бүрийн сигнал, гүйцэтгэх хэрэгсэлд үйлчилж байгаа эсэхийг шалгах 
ёстой.         

3-аас дээш хоног зогссон тоноглолыг ажиллуулахын өмнө бүх гүйцэтгэх 
хэрэгслийг, мөн технологийн бэлтгэл тоноглолыг залгах үйлдлийг шалгана.      

Туршилтыг холбогдох технологийн цехийн ажилтан ба техник хэрэгсэлд 
үйлчилгээ хийдэг ажилтан гүйцэтгэнэ.  

Тоноглолд үйлчилж байгаа хамгаалалтын хэлхээг  хамгаалалтад оролцож 
байгаа бүх төрлийн ажил дууссаны дараа туршина.  

4.6.17. Технологийн хамгаалалтын хэрэгслүүд (анхдагч хэмжих хувьсгуурууд, 
хэмжүүрүүд, холболтын цуглуулгууд, түлхүүр ба сэлгэн залгагчууд, импульсийн 
шугамын хаалт г,м) нь өөрсдийн гадаад ялгах тэмдэгтэй (улаан өнгө гэх мэт) байх 
ёстой. 

Хамгаалалтын панелийн ар, өвөр талд болон суурилагдсан аппаратууд нь 
тэдгээрийн зориулалтыг тодорхойлсон хаягтай байх ёстой. 

 Хэмжүүрийн хуваарь дээр хамгаалалт ажиллах тавилыг тэмдэглэсэн байна. 
4.6.18.Технологийн хамгаалалтын ажлын алгоритмыг мөрдөгдөж байгаа 

норматив баримт бичгийн дагуу  тоноглолыг үйлдвэрлэсэн үйлдвэрлэгч 
тодорхойлно. Тавил, хамгаалалт ажиллах хугацааг тоноглолыг үйлдвэрлэгч  эсвэл 
тохируулга наладкийн байгууллага тодорхойлно. 

Тоноглолыг шинэчлэн өөрчилсөн эсвэл үйлдвэрлэгчийн өгөгдөл байхгүй бол 
ажиллах хугацаа ба тавилыг туршилтын үндсэн дээр тогтоох хэрэгтэй.  



Тавилыг өөрчлөх хэрэгсэлтэй хамгаалалтын аппаратыг битүүмжлэн 
ломбодох (бичигч хэмжүүрээс бусдыг) ёстой. Ломбыг зөвхөн хамгаалалтын 
хэрэгсэлд үйлчилдэг ажилтан авч болох бөгөөд энэ тухайгаа шуурхай ажиллагааны 
журналд бичсэн байх ёстой. Хамгаалалтын хэрэгслийг тасалсан нөхцөлд ломбыг 
авахыг зөвшөөрнө. 

4.6.19.Технологийн хамгаалалтаар тоноглол зогссон тохиолдолд түрүүлж 
ажилласан хамгаалалтыг тодорхойлох боломжтой  байх ёстой.  

Түрүүлж ажилласан хамгаалалтыг тодорхойлох тусгай хэрэгсэл, тохиолдсон 
үйл явдлыг бүртгэх бичигч хэрэгсэл нь хамгаалагдаж байгаа тоноглол ажиллаж 
байх бүх хугацаанд ажиллагаанд байх ёстой. 

 Хамгаалалт ажилласан болон ажиллаагүй бүх тохиолдолд түүний шалтгаан, 
гэмтлийн төрөлд дүн шинжилгээ хийж байвал зохино.  

4.6.20. Ашиглалтад байгаа автомат тохируулагчууд нь технологийн 
параметрүүдийг тухайн тоноглолын норматив-техникийн баримт бичигт заасан 
хэмжээнд нь барьж ажиллана.  

Хэвийн ажиллагаатай автомат тохируулагчийг зөвхөн ашиглалтын зааварт 
заасан тохиолдолд салгаж болно. 

4.6.21.Технологийн тоноглол нь энэ дүрмийн шаардлага болон 
автоматжуулсан тоноглол үйлдвэрлэгчийн техникийн нөхцөлийг хангасан байх 
ёстой. 

4.6.22. Ашиглалтанд оруулсан автомат тохируулагч бүрд, тэдгээрийн гэмтсэн 
хэсгийг солих болон засварын дараа тохиргоо (настройка)-г нь сэргээхэд ашиглах 
өгөгдлүүд байх ёстой. 

4.6.23. Программчлагдах (логик) удирдлагыг технологийн удирдлагын 
алгоритм нь залруулга (корректировка) эсвэл тохируулга (наладка) хийсний дараа 
эрчим хүчний объектын техникийн дээд удирдлагын шийдвэрээр ашиглалтад 
оруулна. 

4.6.24. Ашиглалтанд оруулсан логик удирдлагын хэрэгсэл нь технологийн 
зохих программ (алгоритм)-ыг гүйцэтгэх чадвартай байх ёстой. Логик удирдлагын 
хэрэгслийн ажиллах чадварыг түүний шүүгээ болон гадаад хэлхээнд засвар 
хийсний дараа шалгана. Шалгах ажлыг технологийн цехийн ажилтан ба удирдлагын 
хэрэгсэлд үйлчилгээ хийдэг ажилтан гүйцэтгэнэ.  Хэрэв тоноглолын дулааны төлөв 
байдал нөлөөлөхгүй байвал гүйцэтгэгч хэрэгслүүдийг оруулан шалгах ба эсрэг 
тохиолдолд гүйцэтгэх хэрэгслийг хамруулахгүй. 

Ажиллах чадварыг шалгах тоног төхөөрөмжийг эзэмших хугацаанд дараалал 
ба ажлын эзлэхүүнийг эрчим хүчний объектын техникийн удирдлагаар батлуулсан 
зааварт тусгасан байвал зохино. 

4.6.25. Ажиллаж байгаа тоноглолын логик удирдлагын гүйцэтгэх хэрэгслийн 
(гадаад) хэлхээнд засвар, тохируулгын ажил хийж болохгүй. . 

Логик удирдлагын хэрэгслийн шүүгээнд тохируулгын ажил хийхдээ түүнээс 
гүйцэтгэгч хэрэгслүүдийг заавал тасалсан байх ёстой. Гүйцэтгэгч хэлхээг логик 
удирдлагын хэрэгсэлд залгах ажлыг зөвхөн зогсож байгаа тоноглол дээр хийхийг 
зөвшөөрнө. 

4.6.26. Логик удирдлагын хэрэгслийн технологийн алгоритмын бүх 
өөрчлөлтүүдийг эрчим хүчний объектын техникийн удирдлагаар батлуулсан байх 
ёстой. 

4.6.27. Хэрэв технологийн тоноглолыг ашиглах хугацаанд зураг төсөлд 
тусгагдсан автомат тохируулагч, логик удирдлагын хэрэгсэл болон технологийн 
процессын автоматжуулалтын функцийн системүүдийг хугацаанд нь ашиглалтанд 
оруулаагүй бол ашиглахаас болон зураг төслийн байгууллагын 
даалгаврыг  хэрэгжүүлэхээс татгалзсан шалтгааны талаар тодорхой үндэслэл 



бүхий техникийн шийдвэрийг гаргана. Техникийн шийдвэрийг зураг төслийн 
байгууллагатай зөвшилцөх ба эрх бүхий байгууллагын удирдлага баталсан байх 
ёстой. 

4.7. Цахилгаан станц, дулааны шугам сүлжээний ус бэлтгэл ба ус-
химийн горим 

4.7.1. Ус бэлтгэх төхөөрөмжийн ашиглалт ба ус-химийн горим нь цахилгаан, 
дулааны станц ба дулааны шугам сүлжээний бүх дулааны тоног төхөөрөмж, шугам 
хоолойнуудын дотор талд зэврэлт явагдах, мөн дулаан дамжуулагч, 
солилцуулагчийн гадаргуунуудад хаг хусам тогтох, турбины урсгал хэсэгт хурдас 
хуримтлагдах болон бусад химийн бохирдлын улмаас тоноглол, шугам хоолой 
гэмтэх, эдийн засгийн үзүүлэлт буурахаас сэргийлж найдвартай, ашигтай 
ажиллагааг хангах ёстой. 

4.7.2.Цахилгаан, дулааны станц, дулааны шугам сүлжээний ус-химийн 
горимд хяналт тавих үүргийг хими цех (лаборатори эсвэл холбогдох хэсэг) -ийн 
ажилтнууд хариуцан гүйцэтгэнэ.  

Ус ба уурын чанарыг бууруулах нөлөө үзүүлж болох тоног төхөөрөмжийг 
ажилд залгах буюу таслах үйлдэл хийхдээ хими цех цех (лаборатори эсвэл 
холбогдох хэсэг)-тэй зөвшилцсөн байх ёстой.  

Тоноглолд дотоод үзлэг хийх, хурдас тунадаснаас сорьц авах, шугам 
хоолойноос шинжилгээний огтлол тайрдас авах, үзлэгийн акт тогтоох, мөн ус-
химийн горимтой холбоотой аваар гэмтлийг шалгаж судлах ажлыг холбогдох цех нь 
хими цех  (лаборатори эсвэл холбогдох хэсэг)-ийн төлөөлөгчийг оролцуулан 
гүйцэтгэнэ.  

Станц, шугам сүлжээний ус бэлтгэх ба конденсат цэвэрлэх байгууламжийн 
ажиллагаа болон ус-химийн горимд нөлөөлөх тоноглолын бүтээц ба төслийн схемд 
өөрчлөлт оруулах арга хэмжээг салбарын удирдах байгууллагаас зөвшөөрөл авах 
ёстой. 

 

Ус бэлтгэл ба усны нэмэлт боловсруулалт 
4.7.3. Ус бэлтгэл, ус-химийн горимын шинэ аргачлалыг хэрэгжүүлэхэд 

удирдах дээд  байгууллага зөвшөөрсөн байх ёстой. 
4.7.4. Дулааны тоног төхөөрөмжүүдийг ашиглалтанд хүлээн авахын өмнө 

хийх угаалгаас 2 сарын өмнө ус бэлтгэлийн байгууламжийн бүх туслах тоноглолууд 
болон химийн бодисын агуулахын  угсралтыг дуусган (хүлээлгэн өгсөн) 
ашиглалтанд оруулсан байх ёстой.  

Турбины ба бохирдсон конденсатыг цэвэрлэх байгууламж болон усны нэмэлт 
боловсруулалт хийх төхөөрөмжүүд нь зуух (блок)-ыг ажиллуулахаас 2 сарын өмнө 
угсрагдаж, тохируулга хийгдсэн байх ёстой.  

Станцын хэмжээний давсгүйжүүлсэн ус ба конденсат хадгалах савнуудын 
угсралт, тэдгээрийн дотор талын зэврэлтээс хамгаалах бүрхүүл хийх ажлыг 
станцын эхний блокийг ажиллуулахын өмнөх цэвэрлэгээ эхлэхээс өмнө дуусгасан 
байх ёстой. 

4.7.5. Ус бэлтгэл, конденсат цэвэрлэх болон нэмэлт боловсруулалтын 
ажиллагааг механикжуулах ба автоматжуулах байгууламж болон химийн хяналт 
тавих хэрэгсэл, автоматууд нь зохих тоноглол ба агрегаттайгаа хамт ажилд 
залгагдсан байх ёстой. 

4.7.6.Ус бэлтгэлийн ба конденсат цэвэрлэх тоноглол, шугам хоолой ба хаалт 
арматурууд болон зэврэлт үүсгэх орчинд байгаа барилгын бүтээцүүд нь зэврэлтээс 
хамгаалах бүрхүүлтэй байх эсвэл зэвэрдэггүй материалаар хийгдсэн байвал 
зохино. 



4.7.7.Ус бэлтгэлийн ба конденсат цэвэрлэх болон нэмэлт боловсруулалтын 
тоноглолуудын их засварыг 3 жилд 1 удаа, урсгал засварыг шаардлагатай үед нь, 
шүүгч бодисын түвшнийг хэмжих ажлыг жилд 2 удаа тус тус хийж гүйцэтгэнэ. 

4.7.8. Хэт өндөр даралтын энергоблок-д норматив-техникийн баримт 
бичгүүдэд тусгагдсан нөхцөлийг хангасан үед гидразин-аммиакийн, нейтраль 
(саармагжуулсан)-хүчилтөрөгчийн, хүчилтөрөгч-аммиакийн болон гидразины  ус - 
химийн горимыг ашиглахыг зөвшөөрнө. 

4.7.9. Ердийн эргэлттэй зуухны барабанд фосфатын уусмал өгч зуухны усыг 
фосфатжуулах арга хэмжээг зохион байгуулсан байх ёстой. Шаардлагатай үед 
тогооны усны рН-ийн хэмжээг идэмхий натрийн уусмал хэрэглэж өөрчилнө. 40-100 
кг/см2 (3.9-9.8 МПа) даралттай зууханд фосфатжуулалтын оронд тогооны усыг 
трилоноор боловсруулж болно. 

4.7.10.70кг/см2 (7МПа) хүртэлх даралттай зуухнуудад тэжээлийн усны 
хүчилтөрөгчийг бүрэн ялгахын тулд деаэрацад нэмэх зорилгоор тэжээлийн усыг 
сульфит натри эсвэл гидразинаар боловсруулж болно. 

Эрүүл ахуйн байгууллагаас ууранд гидразин агуулагдахыг хориглосон 
тохиолдолд хүнс, эм, микробиологийн үйлдвэрт өгөх уур 
боловсруулдаг,хүчилтөрөгчийн ус-химийн горимоор ажилладаг зуухнуудаас бусад 
70 кг/см2 ба түүнээс дээш даралттай зуухны конденсат эсвэл тэжээлийн усны 
хүчилтөрөгчийг бүрэн ялгахад зөвхөн гидразин ашиглана.  

Тэжээлийн усны рН-ийн хэмжээг зохих түвшинд байлгахын тулд шаардагдах 
хэмжээний аммиак хийж өгнө. 

 

Химийн хяналт 
4.7.11. Цахилгаан, дулааны станцад химийн хяналт нь дараах нөхцөлүүдийг 

хангахад чиглэгдэнэ:  
 дулааны эрчим хүчний ба дулааны шугам сүлжээний болон тэдгээрийн ус 
бэлтгэлийн тоног төхөөрөмжийн ажиллагааны явцад гарах зэврэлт, хаг хусам, 
бусад хурдас үүсгэж болохуйц горимын зөрчлийг цаг тухайд нь илрүүлэх; 

 ус, уур, конденсат, хаг хусам, химийн бодис, угаалга хийх ба битүүмжлэхэд 
ашиглах уусмал, түлш, үнс, нурам, утаа, тос, борооны усны чанарыг тодорхойлох;  

үйлдвэрийн байр, агуулах сав, худаг, хонгил бусад газрын доорх 
байгууламжууд дахь агаар, хийн найрлагыг шалгах 

станцаас байгаль орчинд үзүүлэх  бохирдолтыг тодорхойлох. 
4.7.12. Тоо хэмжээний химийн шинжилгээ хийх хэсэг байгуулагдсан, 

шаардагдах норматив баримт бичиг бүрдсэн, салбарын экспертиз хийгдсэн 
тоноглолоор хангагдсаны дараа эрчим хүчний объектыг ашиглалтанд оруулахыг 
зөвшөөрнө. Тоо хэмжээний химийн шинжилгээ хийх хэсэг нь сургалт, 
зааварчилгаанд хамрагдсан, аттестат өгч гэрчилгээ авсан, мэргэшсэн 
мэргэжилтнүүдээр хангагдсан байна. 

4.7.13. Уур усны шугамын дагуух хяналтын хэсгүүдэд уур, усны сорьц авах 
цэгүүд байх ёстой бөгөөд тэдгээр нь сорьцыг 20-40°С хүртэл хөргөх хөргүүртэй байх 
ёстой. 

Сорьц авах шугам ба түүний хөргүүрийн хөргөх гадаргуу нь зэвэрдэггүй 
гангаар хийгдсэн байх ёстой.  

200 МВт болон түүнээс дээш чадалтай блокуудтай конденсацын цахилгаан 
станц болон 50МВт болон түүнээс дээш чадлын дулаан цахилгааны төвүүдэд сорьц 
авах шугамуудыг шуурхай лабораторитой зэрэгцээ холбогдсон, салхилууртай, 
тусгай зориулалтын байранд оруулсан байх ёстой. 

4.7.14. Тоног төхөөрөмжид дотоод үзлэг хийхдээ хоолойноос зохих хэсгийг 
огтолж авах ба турбины урсгал хэсгийн болон халаагчийн хананд сууж тогтсон 



хурдсаас сорьц авсан байх ёстой. 
Хоолойноос сорьц авах газар ба хугацааг норматив баримт бичигт зааснаар 

гүйцэтгэнэ.  
Тоноглолын дотоод үзлэгээр илэрсэн хурдасны химийн найрлага, тоо хэмжээ 

ба чанарт дүн шинжилгээ хийж тоноглолын дотоод гадаргуугийн байдал ба химийн 
цэвэрлэгээ хийх шаардлага болон цаашид зэврэлт, хурдас үүсэлтийг зогсоох арга 
хэмжээнүүдийг тусгасан акт үйлдсэн байх ёстой. 

 

Уур ба усны чанарын норм 
4.7.15. Шууд урсгалтай зуухны уурын чанарын үзүүлэлт нь дараах нормыг 

хангасан байна*(5): 
 Натрийн нэгдэл, мкг/дм3,                        5-аас ихгүй 
 Цахиурын хүчил, мкг/дм3,                      15-аас ихгүй 
 Хувийн цахилгаан дамжуулах  

чадвар, мкСм/см,     0,3-аас ихгүй 
             рН,                                      7,5-аас багагүй 
 
Нейтраль-хүчилтөрөгчтэй ус-химийн горимд рН нь 6,5-аас багагүй байхыг 

зөвшөөрнө. 
4.7.16. Шууд урсгалтай зуухны тэжээлийн усны чанар дараах нормыг 

хангасан байна: 
Ерөнхий хатуулаг, мкг-экв/дм3,  0,2-ос ихгүй 
Натрийн нэгдэл, мкг/дм3,    5-аас ихгүй 
Цахиурын хүчил, мкг/дм3,   15-аас ихгүй 
Төмрийн нэгдэл, мкг/дм3,    10-аас ихгүй 
Хүчилтөрөгчийн горим дахь  
ууссан хүчилтөрөгч, мкг/дм3         100-400 

           Хувийн цахилгаан дамжуулах  
чадвар,мкСм/см,                              0,3-аас ихгүй 

          Деаэраторын өмнөх усан дахь  
зэсийн нэгдэл, мкг/дм3,                   5*-аас ихгүй 

          Деаэраторын дараах усанд  
ууссан хүчилтөрөгч, мкг/дм3,        10-аас ихгүй 

           
Дараах горим дахь рН-ийн утгууд: 

Гидразин-аммиакаар                9,1+-0,1 
Гидразинаар                                7,7+-0,2 
Хүчилтөрөгч-аммиакаар           8,0+-0,5  
Нейтраль-хүчилтөрөгчөөр         7,0+-0,5 

           
Гидразин, мкг/дм3, дараах горимд: 

  гидразинно-аммикийн                     20-60 
гидразиний                                     80-100 

  ажиллуулах, зогсоох                       3000 хүртэл 
 

Нефтийн бүтээгдэхүүний агуулга (конденсат цэвэрлэгч 
хүртэл),  мг/дм3,          0,1-ээс ихгүй 
────────────────────────────── 

* Конденсат-тэжээлийн усны системийн бүх дулаан солилцууруудын хоолойнууд зэвэрдэггүй ган 
эсвэл бусад төрлийн зэвэнд тэсвэртэй материалаар хийгдсэн бол - 2 мкг/дм3-аас ихгүй. 

 

4.7.17. Зураг төслөөр турбины конденсат цуглуулагчаас гарсан бүх 

https://docs.google.com/document/d/1t-rfBEsUDLdnqB_rvzLINDI4nQu7GTgL/edit#bookmark=id.2lwamvv
https://docs.google.com/document/d/1t-rfBEsUDLdnqB_rvzLINDI4nQu7GTgL/edit#bookmark=id.3j2qqm3


конденсатыг цэвэрлэх асуудлыг тооцоогүй, 140 кгс/см2 (13,8 МПа) даралттай шууд 
урсгал бүхий зуухтай цахилгаан станцад зуух ажиллаж байхад тэжээлийн ус ба 
уурын натрийн нэгдлийн агуулгыг  10 мкг/дм3-аас ихгүй, тэжээлийн усны ерөнхий 
хатуулгыг 0,5 мкг-экв/дм3-эс ихгүй, түүн дахь төмрийн нэгдлийг 20 мкг/дм3-ээс ихгүй 
байхыг зөвшөөрнө. 

Зуух ажиллаж байх үед 100 кгс/см2 (9,8 МПа) ба түүнээс бага даралттай шууд 
урсгалын зуух, турбины тэжээлийн ус ба уур, турбины конденсатын чанарын нормыг 
эрчим хүчний системээс ашиглалтын туршлагадаа тулгуурлан тогтооно.  

4.7.18. Шууд урсгалтай зуух бүхий станцыг ажиллуулах үед тухайн блокийн 
өмнөх зогсолтын үргэлжлэх хугацаанаас хамааруулан, зуухны халах гадаргууд 
хийсэн засварын ажил, ажлын эзлэхүүнийг тооцсоны үндсэн дээр мөрдөгдөж байгаа 
норматив баримт бичигт заасны дагуу уур усны трактын бохирдлыг зайлуулах 
технологийг сонгоно.   

100 кгс/см2 (9,8 МПа) ба түүнээс доош даралттай шууд урсгалын зуух бүхий 
блокийн уур усны трактын бохирдлыг зайлуулах технологийг ашиглалтын туршлага 
дээр тулгуурлан эрх бүхий дээд байгууллагаас боловсруулна.   

4.7.19. Шууд урсгалын зуухтай блокийг ажиллуулах үед диспетчерийн 
графикаар өгөгдсөн ачааллыг авсны дараа эсвэл хоёр дахь дубль зуухыг залгасны 
дараа эхний 2 хоногт уурын хувийн цахилгаан дамжуулах чадвар, түүнд агуулагдах 
натрийн нэгдэл, цахиурын хүчил болон тэжээлийн усны найрлага дахь хувийн 
цахилгаан дамжуулах чадвар, ерөнхий хатуулаг, натрийн нэгдэл, цахиурын хүчил, 
төмөр, зэс зэргийг 50%-аас ихгүй хэмжээгээр өсгөхийг зөвшөөрнө. Энэ үед эхний 
хоногт уур усны төмрийн нэгдэл, цахиурын хүчлийн агуулга нь  50 мкг/дм3 хүртэл 
байхыг зөвшөөрнө. 
Шууд урсгалын зуухтай блокийг их болон дунд засварын дараа ажиллуулахад дээрх 
нормыг эхний 4 хоногт 50%-аас ихгүйгээр хэтрүүлэхийг зөвшөөрнө. Энэ үед эхний 
хоногт уур усны төмрийн нэгдэл, цахиурын хүчлийн агуулга нь 100 мкг/дм3 -аас ихгүй 
байна.  

4.7.20. Ердийн эргэлттэй зуухны авлагын бүх цэгийн дунджаар, ханасан 
уурын болон температурын тохируулгын хэрэгслийн дараах хурц уурын чанар нь 
дараах нормыг хангасан байх ёстой: 

 
Зуухны дараахь хэвийн даралт,  кгс/см2 40(3,9)  100(9,8)  140(13,8)    
(МПа)                          

               
Натрийн нэгдлийн агуулга, мкг/дм3, дараах  
утгаас ихгүй: 

 ГРЭС                60          15             5 
 ТЭЦ                                 100         25             5 
 

 70 кгс/см2 (7 МПа) ба түүнээс дээш даралттай зуухны цахиурын хүчлийн 
агуулга нь ГРЭС-т 15-аас ихгүй, ТЭЦ – д 25-аас ихгүй мкг/дм3 байна. 

Бүх төрлийн даралттай зуухны рН нь 7,5-аас багагүй байна. Химийн 
цэвэрлэгдсэн усаар тэжээгдсэн зуухны хувьд уурын  рН -д ашиглалтын туршлага 
дээрээ тулгуурлан эрчим хүчний системээс зохих залруулгыг хийж болно.   

Хувийн цахилгаан дамжуулах чадвар нь: 
 
100 кгс/см2 (9,8 МПа) даралттай зууханд - 0,5 мкСм/см (хийгүйжүүлсэн 

сорьцтой бол*(6)) эсвэл 1,5 мкСм/см (Н-катионжуулсан сорьцтой бол) -аас ихгүй 
байна; 

https://docs.google.com/document/d/1t-rfBEsUDLdnqB_rvzLINDI4nQu7GTgL/edit#bookmark=id.111kx3o


140 кгс/см2 (13,8 МПа) даралттай зууханд - 0,3 мкСм/см (хийгүйжүүлсэн 
сорьцтой бол) эсвэл 1 мкСм/см (Н-катионжуулсан сорьцтой бол) -аас ихгүй байна. 

4.7.21. Ердийн эргэлттэй зуухны тэжээлийн усны чанар нь дараах нормыг 
хангасан байна: 

 
Зуухны дараах хэвийн даралт,  кгс/см2 (МПа)  40(3,9)   100(9,8)   140(13,8) 
Ерөнхий хатуулаг, мкг-экв/дм3-аас ихгүй: 

шингэн түлшний зууханд                 5                1                 1 
бусад төрлийн түлшний зууханд     10             3                 1 

 
Төмрийн нэгдлийн агуулга, мкг/дм3-аас ихгүй: 

шингэн түлшний зууханд               50              20                  20 
бусад түлшний зууханд                 100                 30                  20 

 
Деаэраторт орох усны зэсийн нэгдлийн агуулга,  мкг/дм3-аас ихгүй: 

шингэн түлшний зууханд                  10                   5                     5 
бусад түлшний зууханд      нормгүй            5                     5 
                                            
Деаэраторын дараах усанд ууссан  
хүчилтөрөгч мкг/дм3-аас ихгүй:        20                 10                  10 
 
Нефтийн бүтээгдэхүүний  
агуулга,  мг/дм3-аас ихгүй,                           0,5              0,3                0,3  
  
рН*                                      8,5-9,5         9,1+-0,1       9,1+-0,1 
  
Зуухны дараах даралт,  кгс/см2 (МПа)            70-100,         140  
                          (7,0-9,8)    (13,8) 
Цахиурын хүчлийн агуулга, мкг/дм3-аас ихгүй: 
  
ГРЭС ба дулаанжуулалтын ТЭЦ                     80              30 
 
Үйлдвэрийн уурын авлагатай  
ТЭЦ-д (дулаан химийн туршилтаар тогтооно)                    60 
  
────────────────────────────── 
* Уур, конденсатын алдагдлыг химийн цэвэрлэсэн усаар нөхөхөд рН -ийн 

хэмжээг 10,5 хүртэл өсгөж болно.  
 

140 кгс/см2 (13,8 МПа) даралттай зуухны натрийн нэгдлийн агуулга нь 50 
мкг/дм3-аас ихгүй байна. Хэрэв үйлдвэрийн уурын авлагатай ДЦС нь хийн зуух 
эсвэл экран нь өөртөө нэмэгдүүлсэн дулааны ачаалалтай ба хурц уурын 
температур нь өөрийн конденсатаар шүршигдэн тохируулагддаг бусад зуухтай 
тохиолдолд тэжээлийн усны натрийн агуулгын нормыг систем /дээд байгууллага/-
ийн зөвшөөрөлтэйгөөр залруулж болно.    

140 кгс/см2 (13,8 МПа) даралттай зуухны Н-катионтой сорьцын хувийн 
цахилгаан дамжуулах чадвар нь 1,5 мкСм/см-аас ихгүй байна. Тэжээлийн усны 
натрийн агуулгын нормыг залруулах тохиолдолд хувийн цахилгаан дамжуулах 
чадварын нормын зохих өөрчлөлтийг системийн зөвшөөрөлтэйгөөр хийж болно. 

Гидразины агуулга (усыг гидразинаар боловсруулах тохиолдолд) нь 20 - 60 
мкг/дм3 байх ёстой; зуухыг ажиллуулах, зогсоох үед гидразины агуулга нь 3000 

https://docs.google.com/document/d/1t-rfBEsUDLdnqB_rvzLINDI4nQu7GTgL/edit#bookmark=id.2bn6wsx


мкг/дм3 хүртэл (уурыг агаарт хаяж) байж болно.  
Аммиак болон түүний нэгдлийн агуулга нь 1000 мкг/дм3-ээс ихгүй; тусгай 

тохиолдолд эрчим хүчний системийн зөвшөөрөлтэйгөөр, уурын рН-г норм хэмжээнд 
нь барих нөхцөлийг хангах, гэхдээ тэжээлийн усан дахь зэсийн нэгдлийн нормыг 
хэтрүүлэхгүй төвшинд аммиакийн агууламжийг өсгөж болно.    

Чөлөөт сульфитийн (сульфитжуулсан тохиолдолд) 2 мг/дм3-аас ихгүй байна. 
Нитрат, нитритийн нийт агууламж 140 кгс/см2 (13,8 МПа) даралттай зуухны 

хувьд  20 мкг/дм3-аас ихгүй байх ба 100 кгс/см2 (9,8 МПа) ба түүнээс доош даралттай 
зуухны хувьд  нитрит ба нитратын зөвшөөрөгдөх агууламжийг тоноглолын аваар 
осолгүй, эдийн засгийн үр ашигтай ажиллах нөхцөлийг хангах ашиглалтын 
туршлагаа үндэслэн эрчим хүчний системээс тогтоож болно. Энэ тохиолдолд 70 
кгс/см2 (7,0 МПа) ба түүнээс бага даралттай зууханд нитратын агууламжийг 
нормчлохгүй 

4.7.22. Ердийн эргэлттэй 40 кгс/см2 (3,9 МПа)-аас бага даралттай зуухны 
тэжээлийн ус, уурын чанар нь мөрдөгдөж байгаа нормын шаардлагыг хангасан байх 
ёстой. Стандарт бус даралттай зуух бүхий цахилгаан станцад уур, тэжээлийн усны 
чанарын нормын залруулгыг холбогдох эрх бүхий дээд байгууллагаас хийж болно.  

4.7.23. Зуухны усны чанарын норм, үргэлжийн ба үе үеийн үлээлгийн горимыг 
зуухыг үйлдвэрлэгчийн заавар, ус-химийн горимыг барих нэг маягийн заавар болон 
цахилгаан станц, мэргэжлийн байгууллагын хийсэн дулаан химийн туршилтын дүнг 
үндэслэн тогтоосон байх ёстой. Дулаан химийн туршилт хийх шаардлагыг 
холбогдох эрх бүхий дээд байгууллага тодорхойлно. 

4.8.24. Зуухны усны илүүдэл фосфат нь дараах хэмжээнд байна: 
140 кгс/см2 (13,8 МПа) даралттай зуухны цэвэр хэсэгт - 0,5-2 мг/дм3, давстай 

хэсэгт - 12 мг/дм3-ээс ихгүй; 
100 кгс/см2 (9,8 МПа) ба түүнээс доош даралттай зуухны цэвэр хэсэгт 2-6 

мг/дм3, давстай хэсэгт 30 мг/дм3-аас ихгүй. 
Шаталсан ууршилтгүй зуухны илүүдэл фосфат нь (энэ болон бусад 

үзүүлэлтүүд) даралтаас хамааран цэвэр хэсэгтэй ижил нормын шаардлагыг 
хангасан байна.  

4.7.25. Зуухны цэвэр хэсгийн усны рН нь дараах хэмжээнд байна: 
140 кгс/см2 (13,8 МПа) даралттай зууханд- 9,0-9,5; 
100 кгс/см2 (9,8 МПа) ба түүнээс доош даралттай зууханд 9,3-аас багагүй. 
 
Зуухны давстай хэсгийн рН нь дараах хэмжээнд байна:  
140 кгс/см2 (13,8 МПа) даралттай зууханд- 10,5-аас ихгүй; 
100 кгс/см2 (9,8 МПа) даралттай зууханд- 11,2-аас ихгүй; 
40 кгс/см2 (3,9 МПа) даралттай зууханд- 11,8-аас ихгүй. 
 
Химийн цэвэрлэгдсэн усаар тэжээгдсэн 100 кгс/см2 (9,8 МПа) даралттай 

зууханд эрчим хүчний системийн зөвшөөрөлтэйгөөр үлээлгийн усны рН нь 11,5-аас 
ихгүй байж болно. 

140 кгс/см2 (13,8 МПа) даралттай зууханд зуухны ус нь дараах харьцааг барих 
ёстой Щ_фф = (0,2-0,5) Щ -цэвэр хэсгийн ерөнхий ба Щ_фф = (0,5-0,7) Щ_давстай 
хэсгийн ерөнхий. 

100 кгс/см2 (9,8 МПа) ба түүнээс доош даралттай зуухны усны давстай ба 
цэвэр хэсэг нь дараах нөхцөлийг хангах ёстой  - Щ_фф >= 0,5 Щ_ерөнхий. 

рН -н шаардагдах хэмжээ болон зуухны усны шүлтлэгийн харьцааг бариагүй 
тохиолдолд, ялангуяа ажиллуулах горимд идэмхий натри өгнө.  

4.7.26. Тавласан холбоос бүхий барабан (тогоо)-тай зуухны усны харьцангуй 
шүлтлэг нь 20%-аас ихгүй, хэрэв гагнасан барабанд хоолойнуудыг хэлбэлт 



(вальцовк)-ээр эсвэл  гагнаасаар нягтруулсан хэлбэлтээр бэхэлсэн бол шүлтлэг нь 
50% байх ёстой.  

Хэрэв зуухны барабан нь дан гагнаасан холболттой ба түүнд хоолойнууд нь 
мөн гагнагдсан байвал шүлтлэгийн хэмжээг тогтоохгүй. 

4.7.27. Зуухны үргэлжийн үлээлгийн зарцуулалт нь зарцуулалтын хэмжүүрээр 
хэмжигдэх ба дараах хязгаарт байх ёстой: 

тогтворжсон горимд давсгүй усаар эсвэл ууршуулагчийн нэрмэлээр нөхөн 
дүүргэх тохиолдолд зуухны нийт бүтээмжийн 1%-аас ихгүй, 0,5%-аас багагүй байна. 
Харин алдагдлыг химийн цэвэрлэгдсэн усаар нөхдөг бол нийт бүтээмжийн 3%-аас 
ихгүй 0,5%-аас багагүй байна. Угсралт, засварын дараа, бэлтгэлээс галлах үед 
үргэлжийн үлээлгийг 2-5%-д зөвшөөрөх ба нэмэгдүүлсэн үлээлтийн үргэлжлэх 
хугацааг хими цех (лаборатори эсвэл холбогдох хэсэг) тогтооно;  

өндөр эрдэсжилттэй түүхий ус ашиглах, хэрэглэгчээс конденсат их 
хэмжээгээр буцаж ирэхгүй байх болон бусад төстэй тохиолдлуудад үлээлгийн 
хэмжээг 5% хүртэл нэмэгдүүлнэ. 

зуухны доод цэгийн үе үеийн үлээлгийг зуухыг ажиллуулах, зогсоох бүрд хийх 
ба тухайн орон нутгийн нөхцөл байдалтай уялдуулан станц эсвэл системээс 
боловсруулсан графикийн дагуу зуухыг ажиллаж байх үед хийж болно.   

4.7.28. Хурц уурын температурыг тохируулах үед шүршин ашиглаж байгаа 
усны чанар нь хурц уурын чанарыг алдагдуулахгүй нормтой байх ёстой. 

4.7.29. 255 кгс/см2 (25 МПа) даралттай шууд урсгалын зуухны уурын чанар 
буурсан тохиолдолд: 

хувийн цахилгаан дамжуулах чадвар 0,5 мкСм/см хүртэл өссөн, натрийн 
нэгдлийн агууламж 10 мкг/дм3 үед зөрчлийн шалтгааныг 72 цагийн дотор устгасан 
байх; 

хувийн цахилгаан дамжуулах чадвар 0,5-1,0 мкСм/см өссөн, натрийн 
нэгдлийн агууламж 10 - 15 мкг/дм3 үед зөрчлийн шалтгааныг 24 цагийн дотор 
устгасан байх; 

дээрх зөрчлийг 72 ба 24 цагийн дотор устгаагүй, хувийн цахилгаан дамжуулах 
чадвар 1 мкСм/см-ээс илүү өссөн, натрийн нэгдлийн агууламж 15 мкг/дм3-аас их 
эсвэл рН нь 5,5-аас буурсан бол станцын техникийн удирдлагын шийдвэрээр, 
системийн диспетчерт мэдэгдэн турбиныг 24 цагийн дотор зогсоох ёстой. 

Ердийн эргэлттэй зуухны уурын чанар буурсан тохиолдолд: 
натрийн нэгдэл, цахиурын хүчлийн агууламж, хувийн цахилгаан дамжуулах 

чадвар 2 дахин ихээс илүүгүй өссөн тохиолдолд шалтгааныг 72 цагийн дотор  устгах 
ёстой; 

натрийн нэгдэл, цахиурын хүчлийн агууламж, хувийн цахилгаан дамжуулах 
чадвар 2-4 дахин өссөн тохиолдолд шалтгааныг 24 цагийн дотор  устгах ёстой; 

дээрх зөрчлүүд 72, 24 цагийн дотор устгагдаагүй, натрийн нэгдэл, цахиурын 
хүчлийн агууламж, хувийн цахилгаан дамжуулах чадвар 4-өөс дээш дахин өссөн 
эсвэл рН нь 5,5-аас буурсан  тохиолдолд блок станцын турбин эсвэл уурын ерөнхий 
коллектортой станцын зуухыг станцын техникийн удирдлагын шийдвэрээр, 
системийн диспетчерт мэдэгдэн 24 цагийн дотор зогсооно.  

4.7.30. Ердийн эргэлттэй зуухны тэжээлийн усны чанар буурсан тохиолдолд: 
ерөнхий хатуулаг, цахиурын хүчлийн нэгдлийн агууламжийн норм [(ба (эсвэл) 

140 кгс/см2 (13,8 МПа) даралттай зуухны натри] нь 2 дахин хүртэл өссөн тохиолдолд 
шалтгааныг 72 цагийн дотор устгах; 

ерөнхий хатуулаг 2-5 дахин, цахиурын хүчлийн нэгдлийн агууламжийн норм 
[(ба (эсвэл) 140 кгс/см2 (13,8 МПа) даралттай зуухны натри] нь 2-оос илүү дахин 
өссөн тохиолдолд шалтгааныг 24 цагийн дотор устгах; 

дээрх зөрчлүүд 72, 24 цагийн дотор устгагдаагүй, ерөнхий хатуулаг 5-аас 



илүү  дахин өссөн тохиолдолд зуухыг станцын техникийн удирдлагын шийдвэрээр, 
системийн диспетчерт мэдэгдэн 4 цагийн дотор зогсоох ёстой. 

Тэжээлийн усны чанарын зөрчлийн арилгах хүртэл уурын чанарт байнгын 
хяналт тавих замаар үргэлжийн болон үе үеийн үлээлгийг нэмэгдүүлэх ба ерөнхий 
хатуулгийн агууламж ихэссэн үед зуухны усыг хүчитгэсэн фосфатжуулалт хийнэ. 
Энэ үед 140 кгс/см2 (13,8 МПа) даралттай зууханд илүүдэл фосфатыг 12 мг/дм3 
хүртэл өсгөхийг зөвшөөрнө. 

Зуухны усан дахь рН нь 7,5-аас буурсан, түүнийг идэмхий натриар тунлах 
эсвэл  зөрчлийн шалтгааныг арилгах замаар нэмэгдүүлэх боломжгүй бол зуухыг 
даруй зогсооно.   

4.7.31. 140-255 кгс/см2 (13,8-25 МПа) даралттай шууд урсгалын зуухтай 
станцын нэгдүгээр шатны конденсатын насосын дараах турбины конденсатын 
чанар дараах нормоос хэтрэхгүй байна: 

ерөнхий хатуулаг - 0,5 мкг-экв/дм3; турбины конденсат цэвэрлэгчээс гарах 
конденсатыг 100% цэвэрлэх үед, тэжээлийн усны чанарын нормыг хянан дээрх 
нормыг 4-өөс илүүгүй хоногоор өсгөж болно; 

хувийн цахилгаан дамжуулах чадвар - 0,5 мкСм/см; 
конденсатын насосын дараах ууссан хүчилтөрөгчийн агууламж - 20 мкг/дм3 
4.7.32. Ердийн эргэлттэй зуухтай станцын турбины конденсатын чанар 

дараах нормоос хэтрэхгүй байна: 
Зуухны дараах хэвийн даралт, кгс/см2  (МПа)   40(3,9)  100(9,8)  140(13,8) 
Ерөнхий хатуулаг, мкг-экв/дм3,-аас ихгүй: 
  Шингэн түлшний зууханд                5             1               1 
  Бусад түлшний зууханд                              10            3               1 

 
Конденсатын насосын дараах ууссан хүчилтөрөгчийн агууламж 20 мкг/дм3-

ээс ихгүй байна. Турбин нь сүлжээний усыг халааж, конденсатор нь муудсан 
(буурсан) вакумын горимд ажиллаж байх үед системийн зөвшөөрөлтэйгөөр энэ 
нормд залруулга хийж болно. 

4.7.33. Шууд урсгалтай зуухыг тэжээх давсгүйжүүлсэн усны чанар дараах 
норм хэмжээнээс хэтрэхгүй байна: 

 
 Ерөнхий хатуулаг, мкг-экв/дм3                      0,2 
 Цахиурын хүчлийн агууламж, мкг/дм3           20 
 Натрийн нэгдлийн агууламж, мкг/дм3            15 
 Хувийн цахилгаан дамжуулах  
 чадвар, мкСм/см                                             0,5 
 
Ердийн эргэлттэй 140 кгс/см2 (13,8 МПа) даралттай зуухны нэмэлт 

давсгүйжүүлсэн усны чанар дараах нормоос хэтрэх ёсгүй: 
 

Ерөнхий хатуулаг, мкг-экв/дм3                        1 
Цахиурын хүчлийн агууламж, мкг/дм3        100 
Натрийн нэгдлийн агууламж, мкг/дм3           80 
Хувийн цахилгаан дамжуулах  
чадвар, мкСм/см                                           2,0 
 
Тухайлсан тохиолдлуудад тэжээлийн усны чанарын нормд хяналт тавих 

замаар давсгүйжүүлсэн усны чанарын нормд эрчим хүчний системээс залруулга 
хийж болох ба энэ нь тухайн орон нутгийн нөхцөл  (усны эх үүсвэрийн (эх усны) усны 
чанар, ус бэлтгэлийн төхөөрөмжийн схем, ашиглаж байгаа ионитын төрөл, 



тэжээлийн усны балансад давсгүйжүүлсэн усны эзлэх хувь) -өөс хамааран 
хийгдэнэ. 

100 кгс/см2 (9,8 МПа) ба түүнээс доош даралттай тогоог тэжээл нэмэлт ус, 
мөн шууд урсгалт болон тогоот зуухны тэжээлийн усны системийг бүрдүүлж байгаа 
станцын дотоод хэрэгцээний усны (регенератив, сүлжээний болон бусад 
халаагчийн конденсат, ус зайлуулах бак, нам цэгийн бак, запас конденсатын бак ба 
бусад урсгалууд) чанар нь тэжээлийн усны чанарын нормыг хангах төвшинд байх 
ёстой. Тэжээлийн усны системийг бүрдүүлж байгаа станцын дотоод хэрэгцээний 
усны  норм хэмжээг зөрчсөн бохирдолт нь бүтэн цикл хийхээс өмнө цэвэрлэгдсэн, 
хаягдсан байх ёстой. 

4.7.34. Эх усны шүлтлэг чанар буурах үед H-Na-катионжуулалт эсвэл хүчил 
нэмэх замаар химийн цэвэрлэгдсэн усны үлдэгдэл ерөнхий шүлтлэгийг 0,2-0,8 мг-
экв/дм3-д барих ёстой. 

4.7.35. Эх усанд эсвэл ус бэлтгэлийн системд нитрит үүсгэх бактери илэрсэн 
тохиолдолд эх усны шугам хоолой, тунгаагч шүүлтүүрийн шүүх материалд үе үе 
хлорын шохойн уусмалаар боловсруулалт хийнэ. 

4.7.36. Уур, конденсатын алдагдлыг нөхөх зорилгоор ашиглагдаж байгаа 
ууршуулагчийн нэрмэл усны чанар нь дараах нормыг хангах ёстой:  

натрийн нэгдлийн агууламж - 100 мкг/дм3-ээс ихгүй,  
чөлөөт нүүрсний хүчил - 2 мг/дм3-ээс ихгүй. 
Шууд урсгалтай зуухныг тэжээх зориулалттай ууршуулагчийн нэрмэл нь 

зуухыг тэжээхийн тулд дээр дурдсан давсгүйжүүлсэн усны чанарын норм хүртэл 
нэмэлтээр цэвэрлэгдсэн байх ёстой. 

4.7.37. Уур, конденсатын алдагдлыг нөхөх зорилгоор ашиглагдаж байгаа 
ууршуулагчийн тэжээлийн усны чанар нь дараах нормыг хангах ёстой: 

Ерөнхий хатуулаг, мкг-экв/дм3, 30-аас ихгүй; 
Эхний усны давсны агууламж 2000 мг/дм3-ээс их үед ерөнхий хатуулаг 75 мкг-

экв/дм3-аас ихгүй;  
Хүчилтөрөгчийн агууламж, мкг/дм3, 30-аас ихгүй; 
Чөлөөт нүүрсний хүчлийн агууламж  0; 
Тусгайлсан тохиолдолд ашиглалтын туршлага дээрээ тулгуурлан системийн 

зөвшөөрөлтэйгөөр тэжээлийн усны чанарын нормд өөрчлөлт хийж болно. 
Ууршуулагчийг 2000 мг/дм3-ээс их давсны агууламжтай усаар тэжээх үед 

фосфатжуулна. 
Ууршуулагчийн концетратын чанарын норм ба үлээлгийн горим нь 

ууршуулагчийн үйлдвэрлэгчийн заавар, ус-химийн горимд оруулах нэг маягийн 
заавар эсвэл станц, систем, мэргэжлийн байгууллагуудын хийсэн дулаан химийн 
туршилт дээр тулгуурлан тодорхойлогдоно.   

4.7.38. Үйлдвэрийн буцах конденсатын чанар дараах нормыг түүнээс 
хэтрүүлэлгүй хангах ёстой: 

 
 Ерөнхий хатуулаг, мкг-экв/дм3                    50 
 Төмрийн нэгдлийн агууламж, мкг/дм3       100 
 Зэсийн нэгдлийн агууламж, мкг/дм3            20 
 Цахиурын хүчлийн агууламж, мкг/дм3        120 
 рН                                                               8,5-9,5 
 Перманганатийн исэлдэлт, мг О_2/дм3        5 
 Нефтийн бүтээгдэхүүн, мг/дм3                     0,5 

 
Үйлдвэрийн буцах конденсат нь  фосфатаар эсвэл фосфат ба идэмхий 

натриар*(7) коррекцлох боловсруулалтыг тасралтгүй хийх горимд зуухны усны рН-г 

нормт утгаас нь 0,5-аас илүү нэгжээр өөрчилж болох хэмжээний исэлдсэн эсвэл 
шүлтлэг агууламжтай байж болохгүй. 

Хэрэв станц руу буцах конденсатын чанар нь тэжээлийн усны чанарын 
нормыг алдагдуулахаар байвал түүнийг энэ нормыг хангах хэмжээнд хүртэл 
цэвэрлэнэ.  

4.7.39. Сүлжээний усны Карбонатын индекс И_к*(8) нь сүлжээний усыг 
сүлжээний халаагчид халаах үед хүснэгт 4.3-д зааснаас хэтэрч болохгүй. 

 
Хүснэгт 4.3. Дулааны сүлжээний усыг сүлжээний халаагчид халаах үеийн  

усны рН-аас хамаарсан И_к -ийн норматив утга 

Сүлжээний ус 
халаах температур 

И_к (мг-экв/дм3) 2 рН -ийн дараах утгуудад 

8,5-аас ихгүй 8,51-8,8 8,81-9,2 9,2  -оос их 

70-100 4,0 2,6 2,0 1,6 

101-120 3,0 2,1 1,6 1,4 

121-140 2,5 1,9 1,4 1,2 

141-150 2,0 1,5 1,2 0,9 

151-200 1,0 0,8 0,6 0,4 

 
 

Хүснэгт 4.4. Дулааны сүлжээний усыг ус халаалтын зууханд халаах үеийн 
усны рН-аас хамаарсан И_к -ийн норматив утга 

Сүлжээний ус 
халаах температур 

И_к (мг-экв/дм3) 2 рН -ийн дараах утгуудад 

8,5-аас 
ихгүй 

8,51-8,8 8,81-9,2 9,2  -оос их 

70-100 3,2 2,3 1,8 1,5 

101-120 2,0 1,5 1,2 1,0 

121-140 1,5 1,2 1,0 0,7 

141-150 1,2 1,0 0,8 0,5 

151-200 0,8 0,7 0,5 0,3 

 
Дулаан хангамжийн нээлттэй системийн нэмэлт усны И_к нь сүлжээний усны 

норматив хэмжээтэй ижил байна. 
Дулаан хангамжийн хаалттай системийн нэмэлт усны чанар нь сүлжээний 

усны И_к-н норматив хэмжээ хангагдсан байхаар байна.   
Ус дамжуулах шугамын усны соролтыг оруулаад дулаан хангамжийн хаалттай 
системийн нэмэлт усны И_к -г дараах томьёогоор тооцно: 

 
                                     И 
                                      кс 
                      И    = ─────────────, 
                           кп            а 
                                  1 + ─────── 
                                        100 
 
 И    - нэмэлт усны карбонат  индексийн нормт утга  
     кп    дулаан хангамжийн хаалттай систем; 
     И    - сүлжээний усны карбонат  индексийн нормт утга  
кс    ус халаах төхөөрөмжөөс хамааруулан хүснэгт 4.3 эсвэл 4.4 үзүүлэв; 
а – ус дамжуулах шугамын усны соролтын бодит хувь хэмжээг (%), дараах 

байдлаар тодорхойлно: 

                             (Ж   - Ж ) 
                               с     п 
                     а = ─────────────────── х 100% 
                             (Ж   - Ж ) 
                               в     с 
 

(энд Ж , Ж ,  Ж    - ерөнхий хатуулаг,  с   п    в    нь сүлжээний- сетевой,  нэмэлт усны-
подпиточной,  ус дамжуулах шугамын усны- водопроводной воды гэж харгалзана, 
мг-экв/дм3). 

Усны дамжуулах шугамын усны соролтын ашиглалтын үед авсан өгөгдөл 
байхгүй бол соролтын хэмжээг 105 гэж авна.. 

Дулааны сүлжээний хаалттай системийн нэмэлт усны чанар дараах нормыг 
хангах ёстой: 

 
Чөлөөт нүүрсний хүчлийн агууламж     0 
Дулаан хангамжийн рН: 
задгай                                                        8,3-9,0* 
хаалттай                                                        8,3-9,5* 
ууссан хүчилтөрөгчийн агууламж, мкг/дм3,    50-ас ихгүй 
булингартуулагч бодисын тоо, мг/дм3,       5-аас ихгүй 
Нефтийн бүтээгдэхүүний агууламж, мг/дм3,    1-ээс ихгүй 

 
4.7.40. Сүлжээний усны чанар нь дараах нормыг хангах ёстой: 

 
Чөлөөт нүүрсний хүчлийн агууламж     0 
рН  (дулаан хангамжийн системд): 
задгай                                                      8,3-9,0* 
хаалттай                                                  8,3-9,5* 
Төмрийн нэгдлийн агууламж, мг/дм3, дулаан  
хангамжийн системд дараах утгаас ихгүй: 
задгай                                                          0,3** 
хаалттай                                                          0,5 
  
Ууссан хүчилтөрөгчийн агууламж, мкг/дм3,                          20-оос ихгүй 
Булингартуулагч бодисын тоо, мг/дм3,    5-аас ихгүй 
  
Нефтийн бүтээгдэхүүний агууламж, мг/дм3,  /дулаан хангамжийн систем/-д 

дараах утгаас ихгүй: 
  задгай                                                          0,1 
  хаалттай                                                          1 

 
────────────────────────────── 

* рН-ийн утгын дээд хязгаарыг усыг маш гүн зөөлрүүлсэн тохиолдолд зөвшөөрөх ба 
доод хязгаарыг  дулаан хангамжийн тоноглол, шугам хоолойн зэвтэх үзэгдлийн 
идэвхжилтээс хамааруулан эрчим хүчний системийн зөвшөөрөлтэйгөөр залруулж 
болно.  Дулаан хангамжийн хаалттай системд рН-ийн дээд хязгаарыг системийн 
зөвшөөрөлтэй бол 10,5-аар авч болох ба энэ үед карбонатын индекс нэгэн зэрэг 0,1 
(мг-экв/дм3)2 хүртэл буурч болно. Харин доод хязгаарыг дулаан хангамжийн 
тоноглол, шугам хоолойн зэвтэх үзэгдлийн идэвхжилтээс хамааруулан залруулж 
болно. 

** Эрүүл ахуйн байгууллагатай зөвшилцсөнөөр 0,5 мг/дм3 байж болно. 

Халаалтын улирлын эхэнд, засварын улирлын дараа нормыг доорх 
хэмжээгээр хаалттай системд 4 долоо хоног, задгай хэлхээнд 2 долоо хоног 
хэтрүүлэхийг зөвшөөрөх бөгөөд үүнд төмрийн нэгдлийн агууламж 1,0 мг/дм3 хүртэл, 
ууссан хүчилтөрөгч 30 хүртэл, булингартуулагч бодис 15 мг/дм3 хүртэл байна. 

Дулаан хангамжийн задгай хэлхээнд эрүүл ахуй-эпидемийн байгууллагын 
зөвшөөрөлтэйгөөр, ашиглагдаж байгаа дулааны сүлжээг залгах, шинэ сүлжээ 
холбох түүнчлэн тэдгээрийн засварын дараа тэжээлийн усанд мөрдөгдөж байгаа 
норм хэмжээг өнгөний үзүүлэлтээр 70° хүртэл, төмрийн агуулгаар 1,2 мг/дм3 хүртэл 
14 хоног бууруулж болно. 

Халаалтын улирлын төгсгөлөөр  эсвэл ус халаалтын зуух ба дулааны 
сүлжээг  зогсооход тэдгээрийг консервацад тавина. 

 
4.7.41. Органик түлшээр ажилладаг цахилгаан станцад зуух хэвийн хүчин 

чадлаараа ажиллах үед технологийн горим, гоожилт, ууршилт, тоноглол, 
арматурын битүүмж алдагдсан зэргээс шалтгаалсан станцын дотоод ус, уур 
конденсатын үйлдвэрлэлийн бус алдагдал нь тэжээлийн усны нийт зарцуулалтын 
%-аас ихгүй байна: 

 
 Конденсацийн цахилгаан станцад            1,0 
 Дулаацуулгын ачаалалтай ДЦС-д            1,2 
 Үйлдвэрийн эсвэл үйлдвэр,  

дулаацуулгын ачаалалтай ДЦС-д             1,6  
 

Тэжээлийн усны бодит зарцуулалт хэвийн утгаасаа бага үед станцын дотоод 
алдагдлын нормыг хэтрүүлж болох бөгөөд гэхдээ 1,5-аас ихгүй байна.   

Форсунк, үлээлгэ, зуухны үлээлгэ, усан угаалга, конденсат цэвэрлэх 
төхөөрөмжийн үйлчилгээ, дулааны сүлжээний нэмэлт усны деаэрац, мазут буулгах, 
химийн шинжилгээнд зориулан дулаан зөөгчийн сорьц авах, технологийн бусад 
үйлдлийн үед  ус, уур, конденсатын технологийн алдагдал (дотоод хэрэгцээний 
алдагдал)-ын нормыг үйлдэл бүрээр нь цахилгаан станцынхан боловсруулах 
бөгөөд ДЦС-ын циклд дахин ашиглах боломжийг тооцсон байна.   

Ус, уур, конденсатын станцын дотоод үйлдвэрлэлийн бус болон технологийн 
нийт алдагдалыг системээс станц бүрээр нь батлах ёстой.   

4.8. Шугам хоолой ба арматур 

4.8.1. Эрчим хүчний объектын  захиргаа нь шугам хоолойн бүрэн бүтэн 
байдал, аюулгүй ажиллагааг хянах инженер техникийн ажилтныг тусгайлан 
томилно. 

4.8.2. Норматив баримт бичигт заасны дагуу шугам хоолой бүрд паспорт 
хөтөлсөн байх ёстой. 

4.8.3. Их ба дунд засвар, түүнчлэн шугам хоолойн хэсгийг огтлох, гагнах, 
арматур солих, тулгуур тохируулах, дулаалгын материал солих зэрэгтэй холбоотой 
засварын ажил хийсний дараа, тоног төхөөрөмжийг ажиллуулахын өмнө дараах 
зүйлийг шалгах ёстой: 

угсралтын болон засварын түр тавцан, конструкц, хамгаалах хэрэгсэл, шатыг 
зайлуулсан байх; 

үл хөдлөх болон гулсах тулгуур, пружинт бэхэлгээ, шугам хоолой ба арматурт 
үйлчилгээ хийх зориулалттай шат, тавцан бүрэн бүтэн эсэх; 

дүүжин ба тулгуурын пружины хүйтэн байдал дахь татах хэмжээ; 
дулаан шилжилтийн заагчууд хэвийн эсэх; 
шугам хоолойг халаах үед болон ашиглалтын бусад горимд тэдгээр нь 



чөлөөтэй шилжих боломжтой эсэхийг; 
ус зайлуулах хоолой, агаарт хаях, хамгаалах хэрэгслийн төлөв байдал; 
шугамын хэвтээ хэсгийн хазайлтын хэмжээ, норматив баримт бичигт 

заасантай дүйцэж байгаа эсэх; 
арматурын хөдлөх хэсгийн явалт чөлөөтэй эсэх; 
таслах арматурын байршлын хязгаарууд (онгойх-хаах)-ын  шитэн дээрх 

заалт  бодит байршилтай нийцэж байгаа эсэх; 
дулаан тусгаарлагч хэвийн эсэх; 
засварын баримт бичиг бүрэн (схемүүд, формулярууд, гагнуур хийсэн баримт 

бичгүүд,  металлографийн шинжилгээний протоколууд, засварын дараа хүлээн 
авсан актууд гм) эсэх. 

4.8.4. Шугам хоолой ашиглах норматив баримт бичигт тулгуурлан эрчим 
хүчний объектын захиргаа нь станцад шугам хоолой ашиглах бодит нөхцөлийг 
тусгасан ажлын байрны зааврыг боловсруулан батлах ёстой.  

Шугам хоолой, арматурыг ашиглах үед мөрдөгдөж байгаа зааврын дагуу 
дараах хяналтыг хийх ёстой: 

шугам хоолойн дулааны шилжилтийн хэмжээ, мэдрэгчийн заалтаар хийсэн 
тооцооны утгатай нийцэж байгаа эсэх; 

шугам хоолойн чичиргээ, ихэссэн доргио арилсан эсэх; 
хамгаалах хэрэгсэл, арматур, фланцын холбоосны нягт; 
ажиллуулах, зогсоох үеийн металлын температурын горим;  
ажлын болон хүйтэн төлөв дахь дүүжин ба тулгуурын пружины таталтын 

зэргийг 2 жилд 1-ээс доошгүй удаа; 
хаалт арматурын сальникан нягтруулгын битүүмжлэл; 
тохируулах хаалтын шит дээрх байршил заагчийн заалт бодит байршилтай 

нийцэж байгаа эсэх;  
холхивч, дамжуурга механизмын зангилаа, эрээстэй хос шпиндель, 

втулькийн эрээс, цахилгаан хаалтын редуктор тосолгоотой эсэх.   
4.8.5. Хөрөөгүй шугам хоолойг ажлын биеээр дүүргэх үед хоолойн хана 

ажлын биеийн температурын зөрөөг хянах ба энэ нь тооцоот утгын хязгаарт байх 
ёстой. 

4.8.6. Хаягдал ус зайлуулах  (дренажийн) систем нь шугамыг халаах, хөргөх, 
хоосруулах үед чийгийг бүрэн зайлуулах нөхцөлийг хангасан байх ба сүүлийн 
нөхцөлүүдэд шугамын хэвтээ хэсэг нь 0,004-өөс доошгүй налуутай (ажлын биеийн 
урсгалын дагуу), ажлын даралтад ханалтын температур хүртэл хадгалах чадвартай 
байна. 

Шугам хоолойн деталь, элементүүдийг солих үед хоолойн зураг төслөөр 
тавьсан тэнхлэгийг хадгалах ёстой. 

Зайлуулах шугамыг угсрах үед шугам хоолой хавчигдахаас зайлсхийхийн 
тулд дулааны шилжилтийн чиглэлийг тооцсон байна. 

Хэд хэдэн зайлуулах шугамуудыг нэгтгэх үед шугам тус бүр дээр хаалт 
суурилуулна.  

4.8.7. Шугам хоолой, арматурыг иж бүрдэл болгох үед арматурт үйлчилгээ, 
засвар хийх боломжийг хангасан байх ёстой. Хаалт арматур, дулааны шилжилтийн 
заагч тавих цэгүүдэд үйлчилгээний зориулалттай тавцантай байх ёстой. 

4.8.8. Хаалтууд нь шугам хоолойн техникийн схемтэй тохирсон нэр хаяг, 
дугаартай байхаас гадна бариул (маховик)-ыг нь эргүүлэх чиглэлийг заасан 
тэмдэгттэй байх ёстой.  

Тохируулагч клапан нь тохируулах хэсгийн онгойлтын хэмжээг, таслах хаалт 
нь "нээлттэй" ба "хаалттай" байдлыг заасан тэмдэгтэй байх ёстой. 

4.8.9. Хаалт ба түүний алсын удирдлагын эд анги, шугам хоолойд засвар 



хийх, шугам хоолойн засвар хийгдэж байгаа хэсгийг тусгаарлахаар таглаа 
(заглушка) тавих буюу авах ажлуудыг заавал нарядаар гүйцэтгэнэ. 

4.8.10. Хаалтын засвар үйлчилгээг засварын газарт хийсэн бол ажлын 
даралтын 1.25-тай тэнцэх даралтаар хаалтын битүүмж, сальник, сильфон 
(компенсатор), фланцан холболтын нягтыг шалгах ёстой.  

Шугам хоолойг огтлохгүйгээр газар дээр нь засвар үйлчилгээ хийсэн хаалтын 
нягтыг тоноглол ажиллуулах үед ажлын даралтаар шалгах ёстой. 

4.8.11. Шугам хоолой ба арматурын дулаалга хэвийн байх ёстой. Орчны 
температур 25°С байхад түүний гадаргуу дээрх температур 45°С-ээс ихгүй байх 
ёстой.  

Шугам хоолойн хэсэг, хаалт, фланцан холбооснууд болон тогтмол үзлэг 
шалгалт хийгддэг хэсэг (гагнууран холбоос, уяралтыг хэмжих цэг г.м.) -ийн дулаалга 
нь авагддаг байх ёстой.  

Агаарт ил задгай ба мазут, тосны сав, хоолойн ойролцоо тавигдсан шугамын 
дулааны хучилт нь чийг эсвэл тос нэвчихээс хамгаалсан металл эсвэл бусад 
төрлийн бүрхүүлтэй байх ёстой. Мөн кабель шугамын ойролцоо тавигдсан шугам 
хоолой нь металл бүрхүүлтэй байна.  

Ажлын биеийн температур нь орчны агаарын температураас бага шугам 
хоолой нь зэврэлтээс хамгаалсан тусгаарлагчтай, усан ба дулааны тусгаарлагчтай 
байх ёстой.  

Дулаан тусгаарлалтад шугам хоолойн металлыг зэврүүлдэггүй материал 
ашиглах ёстой. 

4.8.12. Хамгаалах бүрхүүлгүй шугам хоолойн дулаалгыг будсан байх ёстой. 
Хэрэв хамгаалах бүрхүүлтэй бол бүрхүүл дээр нь тэмдэглээтэй бүслүүр тавьсан 
байна. 

4.8.13. Тэжээлийн ус, хурц уур ба завсрын халаалтын шугам ба арматурт 
үлээлт, ан цав гарвал гэмтэлтэй хэсгийг даруй таслах ёстой.  

Тасалсан хэсгийн оронд ажиллуулах бэлтгэл шугам байхгүй бол энэ хэсэгтэй 
холбоотой тоноглолуудыг зогсоох ёстой. 

4.8.14. Хаалт, арматурыг зөвхөн зориулалтын дагуу ажиллуулбал зохино. 
Хаах арматурыг тохируулгад ашиглаж болохгүй. 

4.9. Үнс барих ба үнс зайлуулах 

Үнс баригч 
4.9.1. Хатуу түлшээр ажилладаг зуухны үнс барих төхөөрөмжийн тасралтгүй 

ажиллагаа хангагдсан байх ёстой. 
Ажиллагаагүй болсон үнс баригчтай зуухыг ашиглахыг  зөвшөөрөхгүй.  
Үнсний 2 бункер дүүрсэн дохиолол, цахилгаан шүүлтүүрийн туйлууд эрс 

ялгаатай дохио ирсэн, үнсийг нойтноор барих төхөөрөмжийн хошууны усны цацралт 
тасарсан эсвэл түүнээс үнс зайлуулагдахгүй байх тохиолдолд шалтгааныг 
илрүүлэх, устгах арга хэмжээг зайлшгүй авах хэрэгтэй.  

Үнс баригчийн бункерийг үнс хуримтлуулахад ашиглаж болохгүй ба үнсийг 
бункерээс тасралтгүй зайлуулж байх ёстой  

4.9.2. Зуухыг хий эсвэл мазутаар галлах үед цахилгаан шүүлтүүрийн 
электродуудад өндөр хүчдэл өгөхгүй, сэгсрэх механизмыг залгасан, изоляторын 
хайрцаг ба бункерийг халаасан байх ёстой. Зуухыг хатуу түлшинд шилжүүлсний 
дараа, үнсний бункерийн доргилтын эсвэл агааржуулагчийг ажилд залгах ба 
цахилгаан шүүлтүүрт өндөр хүчдэл өгөх хугацааг ажлын байрны зааварт тусгаж 
өгсөн байх ёстой. 

4.9.3. Цахилгаан шүүлтүүрийн доорх байрны агаарын температур нь 12°С -
аас доошгүй байх ёстой.  



Үнсний бункерийн болон үнс баригчаас үнс буулгах төхөөрөмжийн ханын 
температур нь, утааны хий дэх усны уур конденсац болох температураас 15°С -аар 
их байх ёстой.  

Өвлийн улиралд үнс баригчийг залгахын өмнө галлагааны үеийн утааны хийд 
чийг (цахилгаан “тунадас”) үүсэх хэмжээнээс дээш температуртай халуун агаараар 
урьдчилан халаах шаардлагатай. Задгай үнс баригчтай цахилгаан станцад гадна 
агаар -15°С-ээс доош хүйтрэхэд халаалт залгагдахаар тооцоолсон байна. 

 Зуухыг галлаж эхлэхээс өмнө үнс баригчийн ус шүршигчийг залгах, 
цахилгаан шүүлтүүр ба циклоны батарейнуудын үнс хөөх аппаратуудад ус өгөх, 
пневматик үнс зайлуулах аппаратад агаар өгөх болон цахилгаан шүүлтүүрийн 
ажиллагаа ба бункерт үнс байгаа эсэхэд хяналт хийх системийг ажиллагаанд 
оруулах арга хэмжээнүүдийг авсан байх ёстой.  

4.9.4. Цахилгаан шүүлтүүрийн дараах утааны хийн температур нь түүний 
өмнөх температураас их болох тохиолдолд, бүх туйлуудын хүчдэлийг авах 
хэрэгтэй. Цахилгаан шүүлтүүрт галын голомт илэрвэл зуухыг нэн даруй зогсоож 
аваарын байдлыг арилгах арга хэмжээ авах ёстой.  

4.9.5. Үнс баригчийн ашиглалтын горим нь дараах үзүүлэлтүүдээр 
тодорхойлогдоно: 

цахилгаан шүүлтүүрт- утааны хийн өгөгдсөн температур дахь цахилгаан 
тэжээлийн оновчтой параметрүүд ба электродыг сэгсрэх оновчтой горим.  

 нойтон үнс баригчид- угаах усны зарцуулалтын оновчтой хэмжээ ба 
аппаратын дараах хийн температур нь утааны хийд дусал (чийг) үүсэх цэгээс 15°С-
аас багагүй хэмжээгээр илүү байх 

батарейт циклонд - аппаратын аэродинамикийн оновчтой эсэргүүцэл 
4.9.6. Нойтон үнс баригчийг ашиглахад түүнээс усан цацалт (ус цацагдан 

гарах) гарахаас урьдчилан сэргийлэх арга хэмжээ авсан байх ёстой. Нойтон үнс 
баригчийн дараа цахилгаан шүүлтүүр тавьбал түүнд усан цацалт орох нөхцөл огт 
байж болохгүй. 

4.9.7. Үнс барих төхөөрөмжийн ашиглалтын үед түүний ажиллагаанд тавих 
хяналтыг ашиглалтын зааврын дагуу зохион байгуулна. 

4.9.8. Зуухыг 3 хоног ба түүнээс дээш хугацаагаар зогсоосон тохиолдол бүрт 
үнс барих төхөөрөмжид үзлэг ба цэвэрлэгээ хийдэг байвал зохино. 

4.9.9. Ашиглалтанд хүлээн авах үед болон их засвараас гарсны дараа, эсвэл 
мэргэжлийн байгууллага өөрчлөлт шинэчлэлт хийсний дараа үнс баригчид туршилт 

хийх ёстой.  
Үнс баригчууд нь туршилт ажиллуулахад зориулагдсан утааны хоолойн 

хэмжилт хийх хэсэг, штуцерүүд, ажиглах цонх ба бусад зүйлүүд болон үйлчилгээ ба 
гэрэлтүүлгийн байнгын тавцангуудаар тоноглогдсон байх ёстой.  

4.9.10. Үнс баригчийн ашиглалтын үр ашгийг шалгах, зайлшгүй тохиолдолд 
ажиллагааг нь сайжруулах арга хэмжээ авах зорилгоор жилд нэгээс доошгүй удаа 
экспресс /шуурхай/- аргаар туршилт хийх ёстой.  

 

Үнс шаарга зайлуулах систем ба үнсний сан 
4.9.11. Үнс шаарга зайлуулах систем ба үнсний сангийн ашиглалтын явцад 

дараах нөхцөлүүд хангагдсан байх ёстой:  
үнс, шааргыг цаг хугацаанд нь тасралтгүй, бага зардлаар үнсэн санд 

шилжүүлэх ба хадгалах, хуурай үнсийг агуулахад хадгалах ба хэрэглэгчид ачуулах;  
дотор ба гадна үнс зайлуулах байгууламжийн тоног, төхөөрөмжүүд нь 

найдвартай байх; 
үнсэн сан ба хуурай үнсний агуулахын ажлын эзлэхүүнийг зохистой ашиглах; 
агаар, усан мандал ба орчныг үнс ба үнстэй усаар бохирдуулахгүй байх. 



4.9.12. Ус ба хийгээр үнс зайлуулах системийн ашиглалтын горимыг, дараах 
шаардлагыг хангасан байхаар зохион байгуулна: 

ус, агаар, цахилгааны зарцуулалт нь оновчтой байх;   
үнс шаарга дамжуулах хоолойн элэгдэл хамгийн бага байх; 

үнс зайлуулах усан системийн гадна шугам хоолой нь хөлдөхөөс, үнс хөөх 
аппарат, суваг, бункер үнсээр дүүрэхээс болон хийн үнс зайлуулах системийн 
бункер, гоожуур ба үнсний шугам хоолойд үнсний хурдас үүсэхээс урьдчилан 
сэргийлсэн байх. 

уусдаггүй нэгдэл ба хатуу биетийн тунадсыг зайлуулахын тулд зохих 
хэмжээний талбай ба гүнтэй тунгаах сантай байх. 

4.9.13. Усаар үнс зайлуулах системийг ашиглах үед шугам ба тоноглолууд нь 
гоожилтгүй нягт, суваг, хоолойн өнгөлгөө хучилт нь бүрэн бүтэн, тоноглолууд нь 
шуурхай сэлгэн залгалтын хэрэгслээр хангагдсан байвал зохино. 

Хийгээр үнс зайлуулах байгууламж нь шахсан хийг тос, тоос ба чийгээс 
цэвэрлэх төхөөрөмжтэй байхаас гадна үнсний шугам, завсрын бункер ба үнсний 
агуулахын саванд чийг орохоос хамгаалагдсан байх ёстой. 

4.9.14.  Үнс зайлуулах усыг буцааж ашиглах (битүү) системийг ашиглахад 
дараах нөхцөлүүд хангагдсан байна:  

усны балансыг жилийн дунджаар барих;  
тунгаагдсан усыг техникийн хэрэгцээнд (зуухны халах гадаргуу, үнс баригчийг 

угаах, үнсний байрыг цэвэрлэх, багерын насосын холхивчийн нягтруулгад ашиглах, 
задгай үнсэн сангийн тоосжилтыг багасгах, ус шүршиж утааг хөргөх, бетоны зуурмаг 
бэлтгэх г.м.)-д ашигласны дараа буцааж үнс зайлуулах системд оруулах,  

Үнсэн сангаас тунасан усыг нь гол горхи, нуур цөөрөмд хаях бол орон нутгийн 
байгаль хамгаалалтын албаны зөвшөөрлийг заавал авах ёстой. 

4.9.15. Өөр эх үүсвэрийн усыг эргэлтийн системд авахдаа нэмэлтээр авч 
байгаа усны  нийт хэмжээ нь үнс зайлуулгын усан системийн жилд алдах бодит 
хэмжээнээс ихгүй байна.  

Үйлдвэрийн ихээхэн бохирдсон усыг үнстэй ус шахах байгууламж руу хийж 
нэмэлт ус болгон ашиглаж болно  

4.9.16. Хэрэв нэмэлт усны хэрэгцээг тунгаасан усаар хангаж чадахгүй бол 
техникийн ус хэрэглэж болох боловч түүнийг үнс зайлуулах системийн насосуудын 
заримыг тусгаарлан түүгээр дамжуулан хэрэглэнэ.  

Саармагжуулсан эсвэл  хүчлээр боловсруулах тунгаагдсан усны 
системгүйгээр  техникийн ба тунгаасан усыг насос болон шугам хоолойд холихыг 
зөвшөөрөхгүй.  

4.9.17. Шаарга зайлуулах механикжсан системийн шаарга буух тэвшин дэх 
усны түвшин нь шааргыг хөргөх ба зуухны галын хотолд агаар сорохооргүй 
нөхцөлийг хангасан байх ёстой. 

4.9.18. Усаар үнс зайлуулах системийн угаах ба хөөх хошууны төлөв байдалд 
тогтмол хяналт тавьж, тэдгээрийн дотоод диаметр нь тооцоот хэмжээнээс 10%-аас 
дээш ихэссэн байвал солих ёстой.  

4.9.19. Ус ба хийгээр үнс зайлуулах системийн хянах хэмжүүр, технологийн 
хамгаалалт, хориг ба дохиоллууд нь бүрэн бүтэн, тогтмол шалгагддаг байх ёстой  

4.9.20. Ус ба хийгээр үнс зайлуулах байгууламжийг бэлтгэлд эсвэл засварт 
зогсоохдоо түүнийг хоосолж, шаардлагатай бол усаар угаах эсвэл агаараар 
үлээлгэх ёстой  

4.9.21. Усаар үнс зайлуулах системийн үнсний ба тунгаасан усны шугам 
хоолойг гадна агаарын температур хасах байхад зогсоохдоо хөлдөөхгүйн тулд усыг 
нь юүлэх хэрэгтэй  

4.9.22. Үнсний шугамын  элэгдэлд тогтмол (графикаар) үзлэг хийж, хоолойг 



цаг алдалгүй эргүүлж байх ёстой. Шугам хоолойн гидравлик эсэргүүцэл 20%-аар 
ихсэхэд (үнстэй усны зарцуулалт өөрчлөгдөхгүй байхад) хоолойд тогтсон минерал 
хурдсыг цэвэрлэх хэрэгтэй  

4.9.23. Үнс шаарга зайлуулах ба хадгалах системийн хэсгүүд үнс шаарганд 
үрэгдэж, элэгдэл их байвал (ус, үнс дамжуулах хоолой, соплонууд г.м) тэдгээрийг 
элэгдлээс хамгаалах арга хэмжээ (элэгдэл багатай металл, чулуулаг эд хэрэглэх 
г.м) авах ёстой. 

4.9.24. Шаардлагатай бол ус, үнсний холимог дамжуулах хоолой ба ил 
тавигдсан тунгаасан усны шугамын дагуу налууг нь шалгаж, хотойлтыг арилгах 
эсвэл нэмэлт юүлэгч хийх хэрэгтэй  

4.9.25. Шаарга, үнс зайлуулах системийн ашиглалтын туршлагад тулгуурлан 
боловсруулсан графикийн дагуу тэдгээрийн засварын ба солих ажлыг зохион 
байгуулна. Хэрэв шаарга, үнс зайлуулах системийн ажиллагаанд өөрчлөлт 
(түлшний төрөл өөрчлөгдөх, зуух нэмж залгах г.м) орсон бол графикийг мөн өөрчлөх 
ёстой  

4.9.26. Үнсэн санг ус ба үнс шааргаар дүүргэх болон үнсний сангаас үнс 
шааргийг зайлуулах ажлыг зураг төсөлд заасны дагуу хийж гүйцэтгэнэ. Үнсэн 
сангийн далангийн ашиглалт ба хяналтыг мөрдөгдөж байгаа дүрмийн холбогдох 
заалтын дагуу зохион байгуулах ёстой. 

4.9.27. Цахилгаан станцын үнсэн сан дүүрэхээс 3-аас багагүй жилийн өмнө 
шинэ үнсэн сангийн зураг төсөл хийлгэх ёстой. 

4.9.28. Үнсэн сан, тунгаасан усны сан, сувгийн хил хязгаар, үнс зайлуулах 
гадна системийн бүсэд байрлах зам дээр анхааруулах ба хориглох тэмдгүүд 
байрлуулах ёстой. 

4.9.29. Үнсний сангийн дүүрэлтэнд хяналт тавихдаа жилд 1 удаа, тунасан үнс 
шаарганаас дээш усны түвшин ямар хэмжээнд байгааг нивелирээр болон тунгаах 
усан сангийн усны гүнийг хянах зорилгоор тавьсан тэмдгээр нь тус тус хэмжиж үзэх 
хэрэгтэй.  

Үнсэн сангийн дүүрэлтийн хязгаарыг хуваарьтай шонгоор (реперээр) 
тэмдэглэсэн байх ёстой. 

4.9.30. Даланг зураг төсөлгүйгээр өндөрлөж болохгүй. .  
Даланг үнс, шлак ба зөөлөн шороо (элсэрхэг, хайрга)-оор өндөрлөх ажлыг 

дулааны улиралд хийж гүйцэтгэх ёстой. 
4.9.31. Үнсэн сангийн байгууламжид үйлчилгээ хийх, хүмүүсийн аюулгүй 

байдлыг хангах зориулалттай (шат, гүүр, хаалт г.м) зүйлүүд нь бүрэн бүтэн байх 
ёстой.  

4.9.32. Цахилгаан станц бүр жил тутам үнс шааргыг зайлуулах ба хадгалах 
системийн найдвартай ажиллагааг хангах арга хэмжээний төлөвлөгөөг 
боловсруулан хэрэгжүүлэх ёстой. Уг төлөвлөгөөнд: үнстэй болон тунгаагдсан усны 
шугам, тоног төхөөрөмжид үзлэг, засвар хийх график, далангийн өндөрлөгөө, шугам 
хоолойг хаг хусмаас цэвэрлэх, тоосролтыг багасгах арга хэмжээ болон үнс 
шааргаар дүүрсэн санг шороогоор дарж зүлэгжүүлэх зэрэг ажлууд тусгагдсан 
байвал зохино.  

4.9.33. Хүхэрлэг багатай (1% хүртэл) үнсийг цахилгаан шүүлтүүрээр барихад 
эсрэг цахилалт үүсэхээс урьдчилан сэргийлэх (хийн солилцоог сайжруулах, огцом 
залгагдах цахилгаан тэжээл, цахилалтын гүйдлийг хязгаарлах г.м.) арга 
хэмжээнүүдийг авах хэрэгтэй. 

4.10. Станцын дулаанжуулалтын тоноглол 

4.10.1. Цахилгаан станцын дулаанжуулалтын тоноглол, дулааны станц 
(халаалтын зуух)-ын ажлын горим (өгөх ба буцах усны даралт, өгөх шугамын 



температур)  нь дулааны сүлжээний диспетчерийн даалгавраар зохион 
байгуулагдах ёстой. 

Дулаан хангамжийн системийн температурын горимоор батлагдсан 
сүлжээний өгөх усны температурыг сүлжээний урт, уур амьсгал (цаг уур)-ын 
нөлөөлөл болон бусад хүчин зүйлээс хамаарч дулааны сүлжээний диспетчер 
тодорхойлох  ба энэ нь 12-24 цагийн хугацааны интервалаар гадна агаарын 
температураар дундажлагдан өгөгдөх ёстой. 

Цахилгаан станцын (халаалтын зуухны) гол (эхний) хаалтын дараах өгөгдсөн 
горимын өөрчлөлт нь дараах утгаас хэтрэхгүй байна: 

дулааны сүлжээнд өгөгдөж байгаа усны температураар,   +-3%; 
өгөх шугамын даралтаар +-5%; 
буцах шугамын даралтаар +-0,2 кгс/см2 (+-20 кПа). 
Сүлжээний буцах усны температур, өгөх шугамын зарцуулалт, өгөх болон 

буцах шугамын зарцуулалтын зөрүү нь дулааны сүлжээ, дулаан хэрэглээний 
системийн горимоор тодорхойлогдох ба дулааны сүлжээний диспетчерээр 
хянагдан удирдагдана.  Сүлжээний буцах усны хоногийн дундаж температур нь 
графикаар өгөгдсөн утгаас 3%-аас илүү хэтэрч болохгүй. Сүлжээний буцах усны 
температур нь графикаар өгөгдсөн утгаас буурах хэмжээ хязгаарлагдахгүй. 

Сүлжээний өгөх шугамын цагийн дундаж хамгийн их зарцуулалт болон 
сүлжээний өгөх, буцах шугамын зарцуулалтын зөрүү дулаан хангамжийн 
гэрээнүүдэд тогтоосон хэмжээнээс хэтэрч болохгүй. 

Сүлжээний өгөх шугамын цагийн дундаж хамгийн их зарцуулалт болон 
сүлжээний өгөх, буцах шугамын зарцуулалтын зөрүү, буцах усны температур 
ихэссэн тохиолдолд дулааны сүлжээний диспетчер тогтоосон хэмжээнд барих арга 
хэмжээ авна. 

Цахилгаан станцын (халаалтын зуухны) коллектор дахь уурын даралт, 
температурын хазайлт өгөгдсөн утгын +-5% -аас хэтрэхгүй байна. 

4.10.2. Зураг төслийн өгөгдөл, туршилтын дүнд тулгуурлан сүлжээний 
халаагч бүрт ба бүлэг халаагчид дараах хэмжээг тогтоосон байна: 

дулааны тооцоот бүтээмж ба түүнд харгалзах халаагч уур болон сүлжээний 
усны параметр; 

температурын түрц (напор)  ба сүлжээний усыг халаах хамгийн их 
температур; 

ус болон уурын хамгийн их зөвшөөрөгдөх даралт; 
ус ба уурын даралтын зөвшөөрөгдөх хязгаар, 
Түүнээс гадна сүлжээний усны тооцоот зарцуулалтын үед туршилтын дүнг 

үндэслэн ус халаалтын зуух, шугам хоолой, дулаанжуулалтын туслах тоноглолын 
түрэлтийн алдагдлыг тогтоосон байх ёстой. 

Туршилтыг шинээр угсрагдсан дулаанжуулалтын төхөөрөмж   ба ашиглалтын 
үйл явцад үе үе (3-4 жилд нэг удаа) хийх ёстой. 

4.10.3. Сүлжээний халаагуурын гаралт дээр, дулааны сүлжээний гаралт дээр, 
түүнчлэн дулааны сүлжээнд байрлах холигч өртөө дээр усны температурын 
тохируулалт нь цагт 30 хэмээс хэтрэхгүй жигд хурдтай байх ёстой. 

4.10.4.Сүлжээний ус халаагчууд ажиллагааны үед дараах зүйлүүд хангагдсан 
байх ёстой:  

конденсатын түвшин ба түүний автомат тохируулгын ажиллагааны хяналт; 
уурын хэсгээс хувираагүй (конденсацлагдаагүй) хийг зайлуулах; 
температурын напорын хяналт; 
сүлжээний усны халалтын хяналт; 
халаах уурын конденсатын чанараар гидравлик нягтын хянах. 
Дулаан солилцуурын хоолойн системийг бохирдсон үед нь болон жилд 1 удаа 



(халаалтын улирлын өмнө) цэвэрлэх ёстой. 
4.10.5. Бэлтгэлийг автоматаар ажилд залгах төхөөрөмж нь байнгын бэлэн 

байдалд байх ба эрчим хүчний объектын техникийн удирдлагын баталсан 
графикийн дагуу шалгагдсан байна.  

4.10.6. Дулааны сүлжээний нэмэлт усны төхөөрөмж нь сүлжээг ашиглалтын 
үед химийн цэвэрлэгдэж  деаэрацлагдсан усаар ба аваарын үед ахуйн ундны усны 
систем эсвэл үйлдвэрийн ус хангамжийн шугамаас станцын технологийн зураг 
төслийн үед тооцсон хэмжээгээр тэжээнэ.  

4.10.7. Энэ дүрмийн 4.8.39 заалт үйлчлээгүй тохиолд сүлжээнд нэмэлт усыг 
эрчим хүчний объектын техникийн удирдлагын шийдвэрээр өгөх ба нэмж өгсөн усны 
хэмжээ, ус хангамжийн эх үүсвэрийг шуурхай ажиллагааны журналд тэмдэглэсэн 
байх ёстой.  

Нэмэлт усны хоолойг техникийн, эргэлтийн усны эсвэл ус дамжуулах хоолойд 
холбоход ломбодсон, хаалттай  2 хаалтын хооронд хяналтын клапан тавих ёстой. 

Дулааны сүлжээг хэвийн ажиллах үед хяналтын клапан нээлттэй байх ёстой. 
4.10.8. Нэмэх-хаях төхөөрөмж нь дулааны сүлжээний ажлын горимд болон 

сүлжээний насосуудыг зогсоох үед сүлжээний насосын сорох талын өгөгдсөн 
даралтыг  барих ёстой. 

Буцах шугамыг даралтын гэнэтийн өсөлтөөс хамгаалсан байна. 
Дулаанжуулалтын тоноглол, сүлжээний шууд усны шугам, дулаан 

хэрэглэгчдийн системд сүлжээний усны даралт аваарын хэмжээнд хүртэл унах 
тохиолдолд дулаан хангамжийн системийн бүх цэгүүдэд сүлжээний ус ууршихаас 
хамгаалах арга хэмжээг авсан байна.  

Сүлжээний ус ууршихгүй байх арга хэмжээг авах боломжгүй тохиолдолд 
өөрөөр нь ажиллуулах, бэлтгэлд байгаа сүлжээний болон нэмэлт усны насосуудыг 
залгахыг зөвшөөрөхгүй. 

4.10.9. Хуримтлуулах бак,  нөөцийн сав зэргийг зөвхөн 95°С-аас ихгүй 
температуртай, химийн цэвэрлэгдэж деаэрацлагдсан усаар дүүргэнэ. 

Дохиоллын хоолойн нэвтрүүлэх чадвар нь савыг дүүргэх ба хоослох дээд 
хурдтай тохирч байх ёстой.  

Хуримтлуулах бак, нөөцийн савны дулаан тусгаарлалтыг хийх үед тэдгээрийн 
дүүргэлтийн дээд төвшний дулаан тусгаарлагчгүйгээр төлөвлөгдсөн хэсгийг дулаан 
тусгаарлагчийн гол хэсэгтэй эквивалент өндөрт хүртэл багасгана. 

Хэрэв 0,9 тн/м3 нягттай нефтийн бүтээгдэхүүнд зориулагдсан савыг 
хуримтлуулах бак, нөөцийн савны зориулалтаар ашиглавал савыг дүүргэх түвшинг 
10% бууруулна. 

4.10.10. Хуримтлуулах бакыг зэврэх, түүн доторх усанд агаар орохоос 
урьдчилан сэргийлж хамгаалах зорилгоор бак саванд  зэврэлтийн эсрэг 
хамгаалалтыг холбогдох норматив баримт бичгийн дагуу хийнэ. 

Савыг зэврэлтээс сэргийлж гаднах хийцийг нь хүчитгээгүй, дотор тал нь 
зэврэлтийн хамгаалалтгүй хуримтлуулах савыг ашиглахыг  зөвшөөрөхгүй. 

Хуримтлуулах ба нөөцийн савны төлөв байдлын үнэлгээ, ашиглалтанд 
цаашид тохирох эсэхийг тодорхойлохдоо халуун ус хангамжийн тоноглолуудыг 
зогсоох үед сав, дамжуулах хоолойн компенсаторын хийц ба суурь,түүнчлэн хий 
зайлуулагч хоолой зэргийг үзлэг хийх замаар эрчим хүчний объектын техникийн 
удирдлагын баталсан графикийн дагуу жил бүр хийх ёстой.  

Хуримтлуулах савны хананы төлөв байдал ба ёроолын зузааныг багажаар 
хэмжиж тодорхойлох үзлэгийг 5 жилд нэгээс доошгүй удаа хийх ёстой. 

Хуримтлуулах савны металлыг зэврэлт, ба шингэн битүүмжлэгчийн 
деаэрацаас түүнд ус орохоос хамгаалах зорилгоор дотоод хяналт шалгалтыг 
хийнэ.  

https://docs.google.com/document/d/1Z73IsoIdwl5dY5RK492i1JqSjqJcVR77/edit#bookmark=id.2jxsxqh


Зураг төслөөр шингэн түлш хадгалах зориулалтаар  хийгдсэн хуримтлуулах 
савны хувьд зэвийн зөвшөөрөгдөх элэгдэл хананы бүслүүр,  хүчитгэсэн хийцийг 
оролцуулан зураг төслийн тооцоот зузаанаас 20%-аас хэтрэх ёсгүй.  

Эдгээр бакуудыг өвлийн улиралд хоосолж болохгүй .   
4.10.11. Хуримтлуулах бак, нөөцийн савны угсралт, засварын дараа 

тэдгээрийн туршилтыг хийхдээ металл конструкцийг үйлдвэрлэл, ажилд хүлээн 
авах дүрмийг тодорхойлсон барилгын норм, дүрмийн заалтыг баримтална.    

Хуримтлуулах бак, нөөцийн савыг ашиглалтанд хүлээн авах бүрдээ паспорт 
хөтлөх ёстой. 

4.10.12. Дараах тохиолдолд хуримтлуулах бак, нөөцийн савыг ашиглаж 
болохгүй: 

бакны ус дээд төвшиндөө хүрэхэд орж байгаа усыг бүрэн хаах, мөн төвшний 
доод хязгаарт хүрсэн үед бакаас гарч байгаа усыг сорох насосыг салгах хориг 
байхгүй бол;  

хэрэв бак усны түвшнийг хянах болон төвшин хязгаартаа хүрсэн үед 
дохиолол өгөх хэрэгсэл, дүүрэх хязгаар хэтэрсэн үед хальсан усны зайлуулах 
шугам, төвшний шилээр тоноглогдоогүй бол. 

Дохиоллын цахилгаан схемийг ээлжинд 1 удаа шалган шуурхай ажиллагааны 
журналд тэмдэглэх ёстой. 

4.10.13. Станцын дулаанжуулалтын шугам хоолойн ашиглалт энэ 
дүрмийн  4.12-ын дагуу зохион байгуулагдана. 

Станцын дулаанжуулалтын тоноглолын зэврэлтээс хамгаалах бүрхүүл, 
дулаан тусгаарлагчийн төлөв байдал нь шаардлага хангасан байх ёстой.  

Дулаанжуулалтын дамжуулах хоолойд цахилгаан станц (халаалтын зуух)-ын 
дамжуулах хоолойн ашиглалтын аюулгүй байдлыг хариуцсан ажилтнууд сард 
нэгээс доошгүй удаа үзлэг хийх ба  жил бүр усан шахалтаар турших ёстой.    

4.10.14. Станцын (халаалтын зуух) дулаанжуулалтын тоног төхөөрөмжийн 
хил нь түүний эзэмшлийн газраар хязгаарлагдах ба хэрэв үгүй бол дулааны сүлжээг 
ашиглаж байгаа байгууллагатай хийсэн гэрээгээр тодорхойлогдоно.   

Станцын хэмжих хэрэгсэл - зарцуулалтын хэмжүүр (хэмжилтийн диафрагм), 
эдгээр хэмжүүрийн анхдагчууд, анхдагч хаалт, импульсийн шугам болон 
хэмжүүрүүдэд тэдгээрийг хаана суурилуулснаас үл хамааран станцад хамааруулж, 
станцын ажилтнууд үйлчилгээ хийнэ. 

4.10.15. Дулаанжуулалтын тоноглолын засварыг дулааны шугам сүлжээний 
байгууллагуудтай зөвшилцөн боловсруулсан графикийн дагуу хийнэ. 

4.11. Дулааны сүлжээ 

4.11.1. Дулааны сүлжээг ашиглах үед дулаан хангамжийн гэрээгээр тогтоосон 
дараах параметр бүхий дулаан зөөгч (ус, уур)-өөр хэрэглэгчдийг хангах ёстой: 

Өгөгдсөн графикт харгалзсан, сүлжээний өгөх усны температур;  
өгөх ба буцах дамжуулах хоолой дахь сүлжээний усны даралт 
уурын температур ба даралт. 
Дулааны энергийн алдагдал, дулаан зөөгч, дулааны энергийг дамжуулах, 

түгээх үеийн цахилгаан энергийн зардал нь дулааны сүлжээний норматив 
үзүүлэлтээс хэтрэхгүй байх ёстой. 

Дулааны эх үүсвэрийн бодит  чадал, дулааны төв шугамын нэвтрүүлэх 
чадвар тулсан үед шинэ хэрэглэгчдийг холбохыг зөвшөөрөхгүй. 

4.11.2. Дулааны сүлжээний үйлчилгээний хязгаарууд нь, хэрвээ байхгүй бол 
сонирхогч байгууллагуудтай бичгээр хийсэн гэрээ нь дараах шаардлагыг хангах 
ёстой: 

дулааны эх үүсвэр талаас – энэ дүрмийн 4.11.14 -д заасан хязгаарууд; 

дулаан хэрэглэгч талаас –хэрэглэгч рүү салбарласан шугам дээр 
суурилуулсан станцын эзэмшлийн хаалт байрлуулсан байрны хана. 

Дулааны сүлжээний үйлчилгээний хязгаарыг 2 талаасаа хамтран тогтооно. 
4.11.3. Дулааны шугам сүлжээний ашиглалтын байгууллага нь дулааны 

хэрэглээний тогтоосон горимыг хэрэглэгчдээр мөрдүүлэх, дулааны эрчим хүчний 
тооцоо ба дулаан зөөгчид хяналт тавих ёстой. 

4.11.4. Дулааны сүлжээний ашиглалтын байгууллага нь сүлжээний 
объектуудад очих зам, түүнчлэн замын гадаргуу, газар доорх байгууламжийн 
төлөвлөлтийн хяналтыг зохион байгуулах ёстой. 

Дулааны сүлжээний трассын дээрх газрын төлөвлөлтөд гадаргуугийн ус 
дулааны шугам руу орохоос хамгаалсан нөхцөлийг тооцсон байх ёстой. 

Секц хэсэг бүрдээ ус юүлэх, авах хэрэгсэлгүй тавигдсан дулааны сүлжээний 
шугам хоолойг ашиглахыг зөвшөөрөхгүй. 

4.11.5. Дулааны шугам сүлжээний ашиглалтын байгууллага нь дулааны 
тоноглол ба хаах, тохируулах арматурын байр, хашлагыг бүрэн бүтэн байлгаж, 
гаднын хүмүүсийг оруулахгүй байх арга хэмжээ авсан байх ёстой. 

4.11.6. Дулааны сүлжээний шугамын трассыг ухах эсвэл түүний ойролцоо 
гадны байгууллага ажил гүйцэтгэхдээ дулааны шугам сүлжээний байгууллагаас 
зөвшөөрөл авч тэндээс томилогдсон эрх бүхий этгээдийн хяналтан дор гүйцэтгэнэ. 

4.11.7. Дулааны шугам сүлжээний байгууллага нь дулааны сүлжээний 
төлөвлөлт (масштабаар), шуурхай болон ашиглалтын (тооцооны) схем, магистраль 
бүрийн дулааны трасс огтлол (зүсэлт) зэрэг баримт бичгийг бүрдүүлсэн байх 
ёстой.     

Төлөвлөлт, схем, огтлолыг энэ дүрмийн  1.7.5 -ийн дагуу дулааны сүлжээний 
бодит байдалд нийцүүлэн жил бүр өөрчлөх ёстой. 

4.11.8. Дулааны сүлжээний шуурхай ажиллагааны схем, мөн автоматик, 
технологийн хамгаалалтын тохируулга нь дараах нөхцөлийг хангасан байх ёстой: 

дулааны эрчим хүчийг ашиглах гэрээний дагуу өгөгдсөн параметр бүхий 
дулаан зөөгчийг хэрэглэгчдэд хүргэх; 

дулааны сүлжээн дахь дулаан зөөгчийн оновчтой хуваарилалт; 
дулааны нэгдсэн сүлжээнд дулааны хэд хэдэн эх үүсвэр зэрэгцэн ажиллах, 

зайлшгүй тохиолдолд эх үүсвэрүүд тусдаа ажиллах боломж; 
хамгийн хэмнэлттэй үүсвэрийг  ихэвчлэн ашиглах. 
4.11.9. Дулааны бүх магистралиуд, камерууд (салбарлах зангилаанууд-

худаг), шахах, нэмэх болон ус зайлуулах системийн насосууд, автомат тохируулгын 
зангилаанууд, үл хөдлөх тулгуурууд, компенсаторууд болон дулааны сүлжээний 
бусад байгууламжууд нь төлөвлөлт, схем, пьезометрийн графикт тэмдэглэгдсэн 
ашиглалтын дугаартай байх ёстой.  

Ашиглалтын (тооцооны) схемүүдэд сүлжээнд холбогдсон бусад 
системүүдийн дугаар тусгагдсан байх ба харин шуурхай ажиллагааны системд 
түүнээс гадна секцийн болон хаах арматуруудын дугаарууд тусгагдсан байна. 

Өгөх шугамд (уурын шугам) тавигдсан арматурууд сондгой дугаараар, буцах 
шугамын (конденсатын шугам) арматурууд тэгш дугаараар тэмдэглэгдсэн байна. 

4.11.10. Дулааны сүлжээний хэсэг бүрд хорт хий хуримтлагдаж болох 
аюултай худаг (камер) ба нэвтрэх сувгийн нэрсийн жагсаалт байх ёстой. Ажил 
гүйцэтгэхийн өмнө тийм худагт хорт хий байгаа эсэхийг шалгах ёстой. Хийн аюултай 
худгууд нь тусгай тэмдэгтэй, таг нь будагдсан ба найдвартай түгжээтэй байх ёстой.  

Хорт хийн аюултай худаг ба шугамын хэсгүүд нь шуурхай ажиллагааны схемд 
тэмдэглэгдсэн байх ёстой.  

Аюултай хий бүхий камеруудын хяналтыг зохих журмын дагуу хийнэ. 
4.11.11. Дулааны шугам сүлжээний байгууллага нь угсралт эсвэл засвараас 

гарч байгаа дулааны сүлжээ, дулаан дамжуулах төв болон хэрэглэгчдийн дулааны 
системийг техникийн талаас нь хүлээн авах бөгөөд энэ тохиолдолд хэрэглэгч 
өөрийн тоноглолын бат бэхийг болон, нягтыг тухайн сүлжээний туршилтын хамгийн 
их зөвшөөрөгдөх даралтаас илүүгүй даралтаар туршин шалгасан байх ёстой ба 
арматур, халаах хэрэгсэл нь дулаан хэрэглэх төхөөрөмж, дулааны сүлжээний 
хэрэглэгчдийн ашиглалтын дүрмийн холбогдох заалтын шаардлагыг хангасан байх 
ёстой. 

4.11.12. Дулааны шугам сүлжээний байгууллага нь сүлжээний буцах шугамын 
усны чанарт энэ дүрмийн 4.8.40 заалтын дагуу хяналт тавьдаг байх ёстой ба чанар 
буурсан шалтгааныг илрүүлнэ. 

4.11.13. Дулааны сүлжээний шугам хоолойд угсралт болон  ба их засварын 
дараа ашиглалтанд оруулахын өмнө дараах цэвэрлэгээг хийх ёстой. 

уурын шугам – уурыг агаарт хаяна; 
дулаан хангамжийн хаалттай системийн усны сүлжээ ба конденсатын шугамд 

– гидропневматик угаалга; 
дулаан хангамжийн задгай хэлхээний усны сүлжээнд – гидропневматик 

угаалга ба ундны усаар давтан угаалга хийсний дараах халдваргүйжүүлэлт. 
Халдваргүйжүүлэлтийн дараах давтан угаалгыг хаягдаж байгаа усны үзүүлэлт 
ундны усны эрүүл ахуйн нормыг хангатал хийх ёстой. 

Дулааны сүлжээний шугам хоолойн халдваргүйжүүлэлтийг хэрэглээний 
халуун усны төвлөрсөн системийн тоног төхөөрөмжийн ашиглалтын ба эрүүл ахуйн 
дүрмийн шаардлагын дагуу хийнэ. 

4.11.14. Гидропневматик угаалга хийгдээгүй болон дулаан хангамжийн 
задгай системд халдваргүйжүүлэлт хийгээгүй дулааны сүлжээг хэрэглэгч болон 
дулаан хэрэглээний системд холбохыг зөвшөөрөхгүй. . 

4.11.15. Дулааны сүлжээний дахин угсрагдсан шугам хоолойг ашиглалтанд 
оруулахын өмнө уур, халуун усны шугам хоолойн аюулгүй ажиллагаа, техник 
ашиглалтын  дүрмийн дагуу бат бэхийн болон нягтын гидравлик туршилтыг хийх 
ёстой. 

4.11.16. Сүлжээний шугам хоолойг дүүргэх, тэдгээрийг угаах, дахин угаах, 
халдваргүйжүүлэх (дулаан хангамжийн задгай системд), эргэлтийн системийг 
ажиллуулах, үлээлгэх, уурын шугамыг халаах, усан эсвэл уурын дулааны сүлжээг 
ажиллуулах үеийн үйлдлүүд, түүнчлэн сүлжээ эсвэл түүний аль нэг хэсэг, элемент, 
конструкцад хийх туршилтуудыг тусгайлан боловсруулж, дулаан үйлдвэрлэх эх 
үүсвэрийн удирдлагатай зөвшилцөн, дулааны шугам сүлжээний байгууллагын 
техникийн удирдлагаар батлуулсан техникийн программаар, энэ төрлийн ажил хийх 
эрх бүхий этгээд гүйцэтгэх ёстой.  

4.11.17. Дулааны сүлжээний шугам хоолойг дулааны хэрэглэгчийн  системийг 
тасалсан үед 70°С-аас ихгүй халуунтай усаар дүүргэх ёстой. 

4.11.18. Дулааны сүлжээний шугам хоолойн гадна гадаргуу, металл хийц 
(балк, тулгуур, шураг, тавцан гм) нь зэврэлтээс хамгаалах бүрхүүлээр 
хамгаалагдсан байх ёстой. 

Угсралтын эсвэл их засварын дараа шугам хоолой, металл хийц нь гадна 
талаараа зэврэлтээс хамгаалсан бүрхүүлгүй дулааны сүлжээг ашиглалтанд 
оруулахыг зөвшөөрч болохгүй. .    

4.11.19. Дулааны сүлжээний шугам хоолой, хаалт арматур, компенсатор, 
фланцын холболтуудыг зураг төслийн дагуу дулаан тусгаарлагчаар бүрсэн байх 
ёстой. 

Дулааны сүлжээнд хоолойг гэр (футляр)-т суурилуулахдаа усан хөөсөөр 
цацсан, түүнчлэн шахаж чигжсэн тусгаарлагч хэрэглэж болохгүй   

4.11.20. Ус зайлуулах хоолой нь гэмтэлтэй дулааны сүлжээг  ажилд залгаж 

болохгүй.. 
4.11.21. Цахилгаан тоноглол суурилуулсан дамжих суваг, томоохон худаг нь 

цахилгаан байгууламжийн  дүрмийн дагуу гэрэлтүүлэгтэй байх ёстой. 
Нэвтрэх сувгийн үлээх-сорох салхилуур гэмтэлгүй байх ёстой.   
4.11.22. Дулааны сүлжээний бүх хоолойнууд фланцаар холбогдох хэсгээс 

бусад холбоост гагнуураар холбогдсон байна. 
Компенсатор, хаалтуудад хөвөн болон хөөсөн чигжээс ашиглахыг огт 

зөвшөөрөхгүй.  
4.11.23. Дулааны сүлжээг газар доогуур тавихдаа цахилгаан хаалтын 

арматур, хөдөлгүүрийг агаарын чийгээс ба гадны этгээд хүрэхээс хамгаалах 
зорилгоор тусгай байр эсвэл бүрээсэнд байрлуулах ёстой. 

4.11.24. Дулааны сүлжээнд дулаан хэрэглэгч төхөөрөмж, хэрэглэгчийн 
дулааны сүлжээний ашиглалтын дүрмийн дагуу тохируулгын ба хамгаалалтын 
хэрэгсэл болон дулааны эрчим хүч, дулаан зөөгчийг тооцох дүрмийн дагуу дулааны 
тоолуураар тоноглогдоогүй дулаан хэрэглэгчийн системийг холбохыг 
зөвшөөрөхгүй. 

4.11.25. Дулааны сүлжээний тоноглолын төлөв байдал, тэдгээрийн ажлын 
горимыг хянахын тулд дулааны шугам, дулааны төвүүдээр байнгын эргэлт шалгалт 
хийх ёстой. 

4.11.26. Дулааны шугам сүлжээний байгууллага нь барилгын бүтээц, шугам 
хоолой, сүлжээний тоноглолын гэмтлийг илрүүлэх, тэдгээрийн төлөв байдал, 
дулаан тусгаарлалт болон зэврэлтээс хамгаалах бүрхүүлийн төлөв байдалд орчин 
үеийн багаж хэрэгсэл, шинжилгээний арга мөн үзлэг, шахалт, дулаан зөөгчийн 
хамгийн өндөр температураар туршилт хийх болон бусад аргыг хэрэглэн хяналт 
тавих үүрэгтэй. Дулааны шугам сүлжээний байгууллагад гэмтлийн эвдрэл болон 
илрүүлэлт, гэмтлийн шалтгаанд хийсэн дүн шинжилгээний баримт тооцоонууд 
бүрдгэгдэх ёстой.   

Дулааны сүлжээний шугам хоолой, тоноглолын төлөв байдлын хяналт нь уур, 
халуун усны шугамын техник, аюулгүй ажиллагааны дүрмийн холбогдох заалтуудын 
дагуу хийгдэх ёстой. 

Дулааны сүлжээний тоноглолд хяналт тавих үечлэл, хугацааг дулааны шугам 
сүлжээний байгууллагын техникийн удирдлагын баталсан графикийн дагуу хийнэ.  

4.11.27. Дулааны сүлжээ, конденсатын шугамд сүлжээний ус, конденсатад 
шинжилгээ хийх болон гол цэгүүдэд (ДЦС, усан халаалтын зуухны гаралт дээр, 
төгсгөлийн хэсгүүдэд, гол шугамын 2-3 зангилаа хэсэгт) суурилуулсан зэврэлтийг 
илрүүлэгч индикатороор шугам хоолойн дотор талын зэвийг байнга хянах ажлыг 
зохион байгуулах ёстой. 

Дулааны сүлжээг ашиглаагүй үед түүнийг химийн цэвэрлэгдсэн, 
деаэрацлагдсан усаар дүүргэх ёстой. 

4.11.28. Ханасан уурын шугамаас конденсатыг  конденсат зайлуулагчаар 
тасралтгүй зайлуулж байх ёстой. 

Конденсатын ерөнхий шугам дээрх конденсат зайлуулагчийг үл буцаах 
клапангүйгээр ашиглаж болохгүй..  

4.11.29. Секцийн хаалтууд, таслах арматурууд нь сүлжээний хэвийн горимд 
онгорхой эсвэл бүрэн хаалттай байх ба усны зарцуулалтыг тэдгээрээр 
тохируулахыг зөвшөөрөхгүй. . 

4.11.30. Дулааны сүлжээний дулаан зөөгчийн жилийн дундаж алдагдал нь 
дулааны сүлжээ болон холболтын схемээс (халаагчаар дамжуулан холбосон 
хэрэгцээний халуун усны системийг тооцохгүй)  хамаарахгүйгээр түүнд холбогдсон 
дулаан хэрэглэгчийн системийн усны жилийн дундаж эзлэхүүний 0,25% -аас ихгүй 
байх ёстой. Дулаан зөөгчийн алдагдлын улирлын норм нь жилийн дундаж утгын 

хязгаарт тогтоогдоно.   
Дулаан зөөгчийн алдагдлыг тодорхойлохдоо шугам хоолой, дулаан 

хэрэглэгчийн системийн төлөвлөгөөт их засвар хийх, сүлжээний хэсэг болон 
хэрэглэгчийг шинээр холбох үед  дүүргэх, угаалга хийх, халдваргүйжүүлэх ба дахин 
угаалга хийх (дулаан хангамжийн задгай хэлхээнд), дулааны сүлжээний шугам 
хоолой, тоног төхөөрөмжид туршилт хийхийг тооцохгүй.   

4.11.31. Засварын дараа халаалтын улирал эхлэх хүртэлх хугацаанд уур ба 
халуун усны шугамын аюулгүй ашиглалтын дүрмийн дагуу сүлжээний шугам 
хоолой, хаалт арматур, тохируулах хаалтын бат бэх, нягтыг шалгах зорилгоор 
дулааны сүлжээнд гидравлик туршилт хийх ёстой. 

Туршилтын хамгийн бага даралт нь 1,25 ажлын даралттай тэнцүү байна. Энэ 
тохиолдолд ажлын даралтыг дулааны шугам сүлжээний байгууллагын техникийн 
удирдлага тогтоох ба энэ нь уур ба халуун усны шугамын аюулгүй ашиглалтын 
дүрмийн шаардлагыг хангасан байна.  

Туршилтын даралтын хамгийн их утгыг  уур ба халуун усны шугамын аюулгүй 
ашиглалтын дүрмийн шаардлагын дагуу, үл хөдлөх тулгуур өөр дээрээ авч чадах 
хамгийн их ачааллыг тооцон тодорхойлно.   

Тодорхой тохиолдол бүрд туршилтын даралтыг дээр дурдсан зөвшөөрөгдөх 
хязгаарын хүрээнд дулааны шугам сүлжээний техникийн удирдлага тогтооно.   

Дулааны сүлжээний шугам хоолойн бат бэх ба нягтын гидравлик туршилт ба 
дулаан зөөгчийн хамгийн их температурын туршилт хоёрыг нэг зэрэг хийж болохгүй.  

4.11.32. Дулааны сүлжээний шугам хоолойн бат бэх ба нягтын гидравлик 
туршилтыг хийхэд 5°С -аас багагүй, 40°С-аас ихгүй халуу усаар дүүргэнэ.  

Дулааны сүлжээг туршилтын даралтаар турших үед дулаан дамжуулах төв, 
дулаан хэрэглэгчийн системүүд найдвартай таслагдсан байх ёстой. 

4.11.33. Дулааны сүлжээний дулааны болон гидравлик алдагдлыг 
тодорхойлох ажлыг мөрдөгдөж байгаа аргачлалаар, 5 жилд 1 удаа, дулааны шугам 
сүлжээний техникийн удирдлагаар батлуулсан графикийн дагуу гүйцэтгэх ёстой. 

4.11.34. Газрын доорх дулааны сүлжээний шугам хоолойн гадна талын 
зэврэлтийн аюулыг тодорхойлохдоо дулааны сүлжээний шугам хоолойн гадна 
талыг зэврэлтээс хамгаалах зааврын дагуу үзлэг, хөрсний зэврээх чадварын илрэл 
ба тэнэмэл гүйдлийн аюулын цахилгаан хэмжилт зэргийг системтэйгээр хийх ёстой. 

4.11.35. Ашиглалтын үед технологийн хамгаалалт байнга залгаатай байх 
ёстой. 

Дулааны сүлжээ ашиглалтанд байхад технологийн хамгаалалтыг салгах арга 
хэмжээг дулааны шугам сүлжээний байгууллагын техникийн удирдлагын 
зөвшөөрлөөр гүйцэтгэж, шуурхай ажиллагааны журналд бичнэ. 

Технологийн хамгаалалтыг дараах тохиолдолд ажлаас гаргаж болно: 
сүлжээ шилжилтийн горимд ажиллаж байх үед; 
хамгаалалт илэрхий гэмтэлтэй үед; 
аваар устгах үед; 
Тоноглол засвартай үед. 
Технологийн хамгаалалтын хэрэгслийн ажиллах чадварыг ажлын байрны 

зааварт заасан хугацаа ба эзлэхүүнээр үе үе шалгах ёстой.  
4.11.36. Дулаан хангамжийн усан системд дулаан түгээх горимын үндэс нь 

чанарын төвлөрсөн тохируулгын графикт тулгуурлагдах ёстой. 
Дулааны эх үүсвэр, дулааны сүлжээ, дулаан хэрэглэгчийн систем нь автомат 

тохируулгын хэрэгслээр зохих төвшинд  тоноглогдсон, холбогдох гидравлик 
горимууд нь боловсруулагдсан бол дулаан түгээх тохируулгын чанар-тоо хэмжээ ба 
тоо хэмжээний графикийг хэрэглэхийг зөвшөөрнө. 

Хэрэглээний халуун усны ачаалалтай бол өгөх шугамын хамгийн бага 

температур нь: 
хаалттай схемд  70°С-аас багагүй; 
халуун ус хангамжийн задгай хэлхээнд - 60°С-аас багагүй.  
4.11.37. Дулааны сүлжээний усны горимыг жил бүр халаалтын ба зуны 

улирлаар боловсруулсан байх бөгөөд дулаан хангамжийн задгай системийн хувьд 
халаалтын улиралд өгөх ба буцах шугамаас авч хэрэглэх усны дээд хэмжээнд ба 
огт ус авахгүй байх үеийн горимуудыг боловсруулсан байх ёстой.  

Хэрэглэгчдийн усны зарцуулалтыг тохируулах арга хэмжээг халаалтын 
улирал тутамд авах ёстой.  

Дулаан хангамжийн схемд тусгагдсан шинээр баригдах гол шугам ба насос 
станцуудыг ашиглалтанд оруулах дарааллыг тогтоохдоо дулааны ачааллын бодит 
өсөлтийг харгалзах ёстой бөгөөд үүний тулд дулааны шугам сүлжээний байгууллага 
ойрын 3-5 жилийн дулаан хангамжийн системийн гидравлик горимыг тооцоолон 
боловсруулсан байх ёстой. 

 Дулааны шугам сүлжээнд гол шугамын зарим хэсэг ба насосын станц ажлаас 
гарсан тохиолдолд хэрэглэгчдийг дулаанаар хангах арга хэмжээнүүд урьдчилан 
төлөвлөгдсөн байх ёстой. 

4.11.38. Сүлжээний насос ажиллаж байгаа үед дулааны сүлжээний өгөх 
шугамын  аль ч цэгт, дулааны эх үүсвэр, дулааны сүлжээ, ДДТ-ийн шугам хоолой, 
тоног төхөөрөмж, шууд холбогдсон дулаан хэрэглэгчийн системийн дээд  цэгүүд 
дахь    усны даралт нь ус хамгийн өндөр температуртай үедээ буцлах даралтаас 0.5 
кгс/см2 (50 кПа)-аас багагүй нөөцтэй байх ёстой.  

Сүлжээний насосууд ажиллаж байх үед дулааны сүлжээний буцах шугамын 
даралт нь бүх цэгүүдэд 0.5 кг/см (50кПа)-аас доошгүй байх бөгөөд, дулааны эх 
үүсвэр, дулааны сүлжээ, дулааны төв болон шууд холбогдсон хэрэглэгчдийн шугам 
хоолой ба тоноглолын зөвшөөрөгдөх даралтаас ихгүй байх ёстой. 

4.11.39. Дулаан хангамжийн системийн статик даралт нь дулааны сүлжээ ба 
шууд холбогдсон хэрэглэгчдийн шугам хоолойг усаар дүүргэх боломжийг хангасан 
байх ёстой. Статик даралт нь дулааны эх үүсвэр, дулааны сүлжээ, дулааны төвүүд 
болон шууд холбогдсон хэрэглэгчдийн шугам хоолой ба тоноглолын зөвшөөрөгдөх 
даралтаас ихгүй байх ёстой. 

Статик даралтыг усны температур 1-ээс 100°С-д байх нөхцөлөөр тооцож 
тодорхойлох ёстой.  

4.11.40. Сүлжээний ба өргөлтийн насосуудын цахилгаан тэжээл аваараар 
тасрах үед дулааны шугам сүлжээний ашиглалтын байгууллага нь дулааны сүлжээ 
ба хэрэглэгчдийн дулааны системийн даралтыг зөвшөөрөгдөх хэмжээнд байлгах 
арга хэмжээ авах ёстой. 

Сүлжээний усны аваарын үеийн даралтын өөрчлөлт зөвшөөрөгдөх 
хэмжээнээс хэтрэх тохиолдолд дулааны эх үүсвэр, дулааны сүлжээ, хэрэглэгчийн 
тоноглолыг даралтын өсөлт, усан цохионоос хамгаалах, мөн дулаан хангамжийн 
системийн бүх цэгт сүлжээний ус буцлахгүй байх арга хэмжээг хангасан байх ёстой. 

Сүлжээний ус буцалсан үед өөрөө залгагдах, бэлтгэл насос аваараар 
залгагдах нөхцөлийг зөвшөөрөхгүй. 

4.11.41. Дулааны сүлжээний засварын ажлыг илэрсэн гэмтэлд хийсэн анализ, 
эвдрэл, байнгын үзлэг, туршилт, тавьсан онош, жил бүрийн усан шахалтын үр дүнг 
үндэслэн батлагдсан графикаар хийх ёстой.  

Дулааны төв ба дулааны сүлжээний дамжуулах хоолойг нэгэн зэрэг 
засварлах нөхцөлийг үндэслэн засварын ажлын хуваарийг гаргах ёстой. 

Дулааны сүлжээний ашиглалтын байгууллага нь сүлжээ, тоног төхөөрөмжийн 
ашиглалт, найдвартай, аюулгүй, үр ашигтай ажиллагааг дээшлүүлэх болон дулааны 
эрчим хүч, дулаан зөөгчийн алдагдал, тэдгээрийг дамжуулах түгээх үеийн 



цахилгааны зардлыг бууруулахад чиглэсэн арга хэмжээг хэрэгжүүлэх ёстой. 

4.12. Металлын шинж, төлөв байдалд тавих хяналт 

4.12.1. Дулааны эрчим хүчний тоног төхөөрөмжүүдийн аюулгүй ажиллагааг 
хангах ба эд ангиудыг бэлтгэх, угсрах, засварлах явцад үүссэн гэмтэл согог болон 
ашиглалтын явцад эд ангиудын элэгдэл, зэврэлт, уяралтын явц, бат бэх ба уян 
харимхай чанар буурах зэргээс шалтгаалан тоноглолд эвдрэл гэмтэл, аюул осол 
гарахаас урьдчилан сэргийлэх зорилгоор үндсэн ба хайлсан металлын шинж, төлөв 
байдалд тавих хяналтыг зохион байгуулах ёстой. 

4.12.2. Металлын шинж төлөвт тавих хяналт нь үйлдвэрийн техникийн 
удирдлагаар батлуулсан төлөвлөгөөгөөр, техникийн нормативын баримт бичигт 
заасан хугацаа ба эзлэхүүнээр гүйцэтгэгдэх ёстой.  

Техникийн нормативын баримт бичигт ашиглалтын нормт *(9)ба нормоос 
хэтэрсэн хугацаанд металлын эхний болон ашиглалтын үеийн төлөв байдалд 
хяналт  тавих талаар тусгасан байх ёстой. 

4.12.3. Металлын хяналтыг металлын лаборатори эсвэл тухайн тоноглол 
мэдэлд нь байдаг эрчим хүчний объектын металлын алба, тухайн чиглэлийн үйл 
ажиллагаа ажиллуулах эрхтэй аттестатчлагдсан байгууллага гүйцэтгэнэ. Хяналтад 
бэлтгэх, хяналт хийх ажлыг станцын техникийн удирдлага хариуцна.  

4.12.4. Цахилгаан станцуудад тоноглолын найдвартай ажиллагааг 
дээшлүүлэх арга хэмжээг боловсруулахын  тулд металлын гэмтэл ба хяналтын 
тухай мэдээллүүдийг цуглуулах ба шинжилгээ судалгаа хийх ажлыг зохион 
байгуулах ёстой. Шаардлагатай бол техникийн нормативт дурдсанаас гадна 
металлын хяналтыг нэмэлтээр зохион байгуулах хэрэгтэй 

4.12.5. Металлын хяналтын дүнг тэмдэглэсэн техникийн баримт бичгүүд нь уг 
тоноглолыг ашиглалтаас хасагдах хүртэл хадгалагдах ёстой. 

4.12.6. Нийлүүлэгдсэн эд ангиудын техникийн түвшнийг тодорхойлох болон 
тоноглолыг ажилд оруулахын өмнө үндсэн ба хайлсан металлын шинж, төлөв 
байдалд харьцуулсан үнэлгээ өгөх, цаашид холбогдох техникийн нөхцөлийн 
шаардлагыг хангаж байгаа эсэхэд ашиглалтын үеийн хяналт тавих,  тэдгээрийн 
шинж чанарын түвшнийг тодорхойлох  зорилгоор хяналт шалгалтыг хийнэ.  

4.12.7.  Хяналтын арга бүр батлагдсан технологи, стандарт заавартай байна. 
Металлын хяналтад ашиглагдах багаж хэрэгслүүд нь эрх бүхий байгууллагаар 
шалгагдаж баталгаажуулагдсан байх ёстой. 

4.12.8.  Ашиглалтын үеийн хяналтыг тоноглолын эд ангиудын металлын 
шинж байдлын өөрчлөлтөд дүгнэлт өгөх ба цаашид нормативт хугацаанд хүртэл 
ашиглах боломжийг тодорхойлох зорилгоор хийнэ. 

4.12.9. Тоног төхөөрөмжийн үндсэн элементүүдийн техникийн 
оношилгоог  (нугалааснууд (өнцөг үүсгэн тахиралдсан хэсэг), шугам хоолой, тогоо, 
зуухны коллектор, тэнцүүлэх сав, уурын шугам, цлиндрийн корпус, зогсоох (таслах) 
клапан, турбины ротор) ашиглалтын нэмэлт хугацаа (нормт хугацаа дууссаны 
дараа)-г тодорхойлох, заасан хугацаанд найдвартай ажиллагааг хангах арга 
хэмжээг боловсруулах зорилгоор хийнэ. 

4.12.10. Үндсэн ба хайлсан металлын шинж чанарын дүгнэлтэд  холбогдох 
норматив баримт бичигт заасан үл эвдэх сорилын аргыг хэрэглэнэ. 

4.12.11. Металлын шинж төлөвийн бодит байдалд үнэлгээ өгөх техникийн 
оношилгооны үед зүсэлт, огтлол хийх ёстой.  

4.12.12. Чухал эд анги, зангилаануудын (нугалааснууд, шугам хоолой, тогоо, 
зуухны коллектор, тэнцүүлэх сав, уурын шугам, цлиндрийн корпус, зогсоох клапан, 
турбины ротор) металлын шинж төлөвийн хяналтын үр дүн нь эсвэл тэдгээрт 
боловсруулагдсан ашиглалтын нормт хугацаа хангалтгүй байвал ашиглалтын бүх 

https://docs.google.com/document/d/1TTKXlR4aSSjSkyU76YBg9_3nc9FG47at/edit#bookmark=id.1ksv4uv


хугацаанд металлын шинж төлөвт хийсэн хяналтын үр дүн, тоног төхөөрөмжийн 
техникийн оношилгоог хийсэн экспертийн байгууллагын дүгнэлт, бусад зайлшгүй 
үзэх ёстой баримт бичгийг   дахин харах, эдгээр зангилаа, эд ангийг засварлах ба 
тэдгээрийг ажилд үлдээх эсвэл демонтаж хийн зайлуулах  үндэслэлийг гаргах эсвэл 
дулаан боловсруулалт хийх тухай шийдвэр гаргах үүрэг бүхий экспертийн 
техникийн комиссыг байгуулна. 

4.12.13. Тодорхой станцуудад эдгээр станцын ашиглалтын онцлогийг 
тусгасан, металлын шинж төлөвийн хяналт хийх үйлдвэрлэлийн заавар 
боловсруулахыг зөвшөөрнө. Техникийн үндэслэлээс хамааран үйлдвэрлэлийн 
заавар нь ерөнхий заавраас хяналт хийх эзлэхүүн, хугацаагаар өөр байж болно.   

4.12.14. 450°С-ээс дээш халуунд ажилладаг эд ангиудын үлдэгдэл хэв 
гажилтыг хэмжиж цаашдын уяралтын хурдыг тооцох ажлыг зохион байгуулсан 
байвал зохино. 

4.12.15. Техникийн магадлалын комисс нь шинжилгээний дүнд тулгуурлан эд 
анги буюу зангилааг цаашид засварлахгүйгээр ашиглаж болох эсвэл засварлах, 
эсвэл бүрмөсөн ашиглалтаас гаргах тухай техникийн магадлалын шийдвэр гаргана. 
Уг шийдвэрийг ашиглалтын байгууллага заавал биелүүлнэ. 

4.12.16. Металлын шинж чанар нь техникийн нормативт шаардлагыг хангаж 
байвал техник магадлалын комисс нь ашиглалтын нэмэлт хугацааг тогтоож өгөх 
бөгөөд тэр нь 50 мян.цагаас ихгүй байна. 

4.12.17. Тоноглолын ашиглалтын хугацааг сунгах тухай техникийн 
магадлалын комиссын шийдвэр ба техникийн баримт бичгүүдийг хяналтын эрх 
бүхий байгууллагад явуулж зөвшөөрөл авсан байвал зохино. 

4.12.18. Металлын шинжилгээ хийгдсэн тоноглол, тэдгээрийн эд ангиудыг 
цаашид ашиглах зөвшөөрлийг улсын мэргэжлийн хяналтын эрх бүхий байгууллага 
өгөх бөгөөд энэ тухай тоноглолын паспортад тэмдэглэсэн байх ёстой. 

 

5. Цахилгаан станц ба шугам сүлжээний цахилгаан тоноглол 

5.1. Генератор ба синхрон компенсатор 

5.1.1. Генератор ба синхрон компенсаторын ашиглалтын үед тэдгээрийн 
зөвшөөрөгдөх горим дахь тасралтгүй ажиллагаа хангагдаж, өдөөлт, хөргөлт, тос 
хангамжийн системүүд болон автоматик, хамгаалалт, хяналт, оношилгооны 
хэрэгслүүд нь найдвартай ажилладаг байх ёстой. 

5.1.2.  Өдөөлтийн автомат тохируулагч (ӨАТ) нь ажилд байнга залгаатай байх 
ёстой. ӨАТ -ийг бүхэлд нь эсвэл зарим зангилаа хэсгийг (хамгийн бага өдөөлтийн 
хязгаар, тогтворжуулах сувгууд, өдөөлтийг хурдатгах гм) зөвхөн засвар хийх эсвэл 
шалгах үед таслахыг зөвшөөрнө.  

ӨАТ-ийн тохиргоо ба ажиллагаа нь генераторын (синхрон компенсатор) 
болон станцын нийтлэг зориулалтын (общестанционный) ба системийн автомат 
төхөөрөмжүүдийн зөвшөөрөгдөх горимтой уялдсан байх ёстой.  

Цахилгаан станц ба эрчим хүчний системүүдэд ӨАТ-ийн тохиргооны үндсэн 
үзүүлэлтүүд өгөгдсөн байх ёстой.  

Бэлтгэл өдөөгч нь роторын хэвийн хүчдэлийг 1,3-аас доошгүй дахин өсгөх 
өдөөлт хурдасгагчтай байх ёстой. 

5.1.3. Синхрон генераторын хүчтэй үйлчлэлийн ӨАТ-ийн сонголт, шалгалт, 
тохируулга, параметрүүдийн тохируулгыг  холбогдох стандарт, дүрэм, журам, 
зааврын дагуу гүйцэтгэнэ. 

Энэ дүрмийн эхний хэсэгт  дурдагдаагүй ӨАТ, мөн ажлын өдөөлтийг 
хурдасгах тусдаа өөр хэрэгсэл (хэрэв байгаа бол) нь генераторын гаралт дээрх 
хүчдэл өгөгдсөн утгаас буурах үед релений хурдасгал хангагдсан байхаар 



тохируулагдана:  
үйлдвэрлэгчийн баримт бичгээр эсвэл цахилгаан станцын (ашиглагч 

байгууллага) өөрийнх нь нормчлолын баримт бичгээр суурилуулагдсан өөр төрлийн 
генератор, синхрон компенсаторыг тооцохгүйгээр, өдөөлтийн гүйдлийн дээд 
хязгаар ба өдөөлтийн тогтворжсон хүчдэлийн дээд хязгаар нь ажлын горимд 2 
дахинаас доошгүй байх; 

зайлшгүй түргэн гүйцэтгэх үйлдэл ба өдөөлтийн хүчдэлийн өсөлтийн хамгийн 
их хурд; 

өдөөлтийн релен хурдасгагчийн ажиллагаа ба хурдасгалын үргэлжлэх 
өгөгдсөн хугацааны автомат хязгаарлалт; 

оролт дээрээ 0,1 - 0,6 сек-ийн хязгаарт өгөгдсөн хугацааны барилттай 
цахилгаан сүлжээний ашиглалтын үед роторын гүйдлийн 2 дахин хүртлэх утгын 
хязгаарлалт (өдөөлтийн тиристорын системийн хувьд; өдөөлтийн  щетокгүй 
системийн хувьд, холбогдох хязгаарлагч бүхий ӨАТ-ийн хувьд); 

роторын хамгийн их хүчдэл, щетокгүй өдөөгчийн өдөөлтийн гүйдэл 
(өдөөлтийн  щетокгүй системийн хувьд)-ийн хязгаарлалт. 

5.1.4. Генераторыг үндсэн өдөөгчтэйгөөр ашиглалтанд оруулна. 
Ашиглалтын үед үндсэн өдөөлтөөс бэлтгэлд шилжүүлэх болон буцааж 

шилжүүлэх үйлдлийг генераторыг сүлжээнээс таслахгүйгээр хийж гүйцэтгэнэ. 
Өдөөлтийн тохиргоог ажлын горимоос бэлтгэл горимд шилжүүлэх болон 

буцааж шилжүүлэх үйлдлийг генераторын ажиллагааны горимыг өөрчлөхгүйгээр 
хийх ёстой. 

5.1.5. Сөрөг өдөөлтийн ороомоггүй генератор, синхрон компенсаторуудад 
роторын ороомгийг хэт хүчдэлээс хамгаалах  (цэнэг шавхагч, унтраах эсэргүүцэл 
гм) төхөөрөмж тавигдсан, тэр нь байнга ажиллаж байх ёстой. 

5.1.6. Устөрөгчийн хөргөлттэй генераторын голын нягтруулга ба синхрон 
компенсаторын холхивчийн тосолгооны бэлтгэл эх үүсвэр нь ажлын эх үүсвэр 
ажиллахгүй болох эсвэл тосны даралт тогтоогдсон хэмжээнээс буурах үед 
автоматаар залгагдах ёстой.  

60МВт ба түүнээс дээш чадлын генераторуудын нягтруулгын тосолгооны 
үндсэн эх үүсвэрийг бэлтгэлтэй болгохын тулд демпферийн савыг байнга залгаатай 
байлгах ёстой.  

Демпферийн сав дахь тосны нөөц нь тосыг хангах ба тос хангамжийн бүх эх 
үүсвэрүүд тасарсан тохиолдолд вакум алдагдаж турбогенератор хоосон гүйсэн бүх 
хугацааны туршид голын нягтруулгын тос-устөрөгчийн даралтын эерэг уналтыг 
барих ёстой.   

5.1.7. Устөрөгчийн хөргөлттэй турбогенератор ба синхрон компенсаторыг 
угсралт болон их засварын дараа ашиглалтанд оруулахад устөрөгчийн даралт нь 
хэвийн байх ёстой.  

Идэвхтэй хэсгүүд нь устөрөгчийн эсвэл устөрөгч-усан хөргөлттэй 
турбогенераторыг агаарын хөргөлтөд ачаалалтай ажиллуулж болохгүй. 

Ийм машиныг түр хугацаанд ачаалалгүй горимд өдөөлт өгөхгүйгээр, 
үйлдвэрлэгчийн зааварт заагдсан температураас ихгүй халуунтай агаараар хөргөж 
ажиллуулахыг зөвшөөрнө. ТВФ серийн турбогенератортой бол сүлжээнд 
залгахгүйгээр түр өдөөлт өгч болно 

5.1.8. Генератор ба синхрон компенсаторын гал унтраах төхөөрөмжийг цаг 
ямагт ажиллагаанд бэлэн байлгаж, шаардлага гармагц богино хугацаанд ажиллаж 
эхлэх нөхцөлийг нь хангасан байх ёстой. 

Агаарын хөргөлттэй генератор ба синхрон компенсатор нь усан цацралттай 
эсвэл инертийн хийн гал унтраах системээр тоноглогдсон байх ёстой. 

5.1.9. Генератор ба синхрон компенсаторыг ажилд залгах ба ашиглах  



үед статор, ротор, өдөөлтийн системийн цахилгааны үзүүлэлтүүд, статорын 
ороомог ба гангийн (төмрийн) болон хөргөлтийн биетүүдийн (ялангуяа өдөөлтийн 
системийн тоноглолууд) температур, гол, подпятник ба холхивчийн нягтруулга, 
шүүлтүүр дэх даралт, даралтын уналт, ороомог ба бусад идэвхтэй хэсгүүд болон 
бүтээцүүдээр дамжин өнгөрөх цэвэр усны хувийн эсэргүүцэл ба зарцуулалт, 
устөрөгчийн цэвэршилт ба даралт, нягтруулганд очих тосны температур ба даралт, 
нягтруулга дахь тос-усны даралтын уналт, шингэнээр хөргөх системийн нягт, 
турбогенераторын корпус дахь хийн чийгшил, турбогенераторын демпферийн 
бакны тосны түвшин ба хөвүүрт усан таглаа, гидрогенераторын холхивч ба 
подпятникийн тэвшин дэх тосны түвшин, турбогенераторын холхивч ба контактын 
цагаригийн доргио, гидрогенераторын холхивч ба крестовины доргио зэрэгт тавих 
байнгын хяналтыг зохион байгуулсан байх ёстой.  

5.1.10. Ажиллагаанд буюу бэлтгэлд байгаа генератор ба синхрон 
компенсаторын хий тосны ба усан системийн ажиллагааны үзүүлэлтүүдэд дор 
дурдсан хугацаанд хяналт шалгалт хийх ёстой:  

генераторын их биед хийн чийгшил үүсэх температурыг 7 хоногт 1-ээс 
доошгүй удаа шалгах ба хэрэв хийг хатаах систем нь гэмтсэн эсвэл чийглэг нь 
зөвшөөрөгдөх хэмжээнээс их болсон тохиолдолд хоногт нэгээс доошгүй удаа,  

Бүрэн усан хөргөлттэй турбогенераторын их биеийн доторх чийгшлийг байнга 
автоматаар;  

Машины их биеийн нягт (устөрөгчийн хоногийн алдагдал)-ийг сард 1-ээс 
доошгүй удаа,  

машины их бие дэх устөрөгчийн цэвэршилтийг 7 хоногт нэгээс доошгүй удаа 
хийн химийн шинжилгээгээр, автомат хий шинжлэгч (газоанализатор)-ээр бол 
тасралтгүй, газоанализатор гэмтэлтэй тохиолдолд ээлжинд 1-ээс доошгүй удаа 

cтаторын ороомог болон устөрөгч-усан хөргөлттэй генераторын хийн 
хөргөгчийн хий баригч, холхивчийн картер, голын нягтруулгын тос юүлэх шугам 
хоолой (агаар талаас),  экрантай гүйдэл дамжуулагчид, шугаман болон "ноль" 
гаргалгын бүрээсэнд  устөрөгчийн агууламж ямар байгааг автомат 
газоанализатораар бол тасралтгүй, зөөврийн газоанализатор эсвэл индикатораар 
бол хоногт 1-ээс доошгүй удаа 

машины их биеийн дотор, хөвүүрт усан таглаанд, генераторын тос цэвэрлэх 
байгууламжийн устөрөгчийг ялгах сав ба үлээлгийн саван дахь устөрөгчийн доторх 
хүчилтөрөгчийн агууламжийг химийн шинжилгээ, батлагдсан графикийн дагуу хийх. 

генераторын ороомог ба бусад хэсгүүдийн хөргөлтийн систем дахь цэвэр 
усны чанарыг генераторын ашиглалтын зааврын дагуу шалгах.  

5.1.11. Устөрөгчийн цэвэршилт дараах хэмжээнд байх ёстой:  
устөрөгчийн шууд хөргөлттэй генератор болон бүх төрлийн синхрон 

компенсаторуудад 98%-аас доошгүй.  
устөрөгчийн илүүдэл даралт нь 0.5кг/см2 (50кПа) ба түүнээс дээш даралттай 

үед шууд бус устөрөгчийн хөргөлттэй генераторын их бие дэх цэвэршилт нь 97%, 
устөрөгчийн илүүдэл даралт нь 0.5 кг/см2 (50кПа) үед 95%.-аас доошгүй 

Генераторын их бие дэх устөрөгчийн чийг үүсгэх температур нь ажлын 
даралт хэвийн байхад 150С-аас ихгүй байх бөгөөд хий хөргөгчид орж байгаа усны 
температураас ямагт бага байх ёстой.  

Бүрэн усан хөргөлттэй генераторын их бие доторх чийг үүсэх температур 
хэмжээ нь үйлдвэрлэгчийн ашиглалтын зааварт тогтоосон хэмжээнээс ихгүй байх 
ёстой. 

5.1.12. Генератор (синхрон компенсатор)-ийн их бие дэх устөрөгчийн доторх 
хүчилтөрөгчийн агууламж нь 1,2%-аас ихгүй байх ба харин генераторын тос 
цэвэрлэх байгууламжийн хөвүүртэй усан хаалт, үлээлгийн сав ба устөрөгчийг ялгах 



саванд 2%-аас ихгүй байх ёстой 
5.1.13. Холхивчийн картер, голын нягтруулгын тос юүлэх шугам хоолой (агаар 

талаас), экрантай гүйдэл дамжуулагч,     шугаман ба "ноль" гаргалгын бүрхүүл дэх 
устөрөгчийн агуулга нь 1%-аас бага байх ёстой.  

Устөрөгчийн агуулга нь гүйдэл дамжуулагч,  шугаман ба "ноль" гаргалгын 
бүрхүүлд 1% ба түүнээс их, холхивчийн картер, голын нягтруулгын тос юүлэх шугам 
хоолой (агаар талаас)-д 2%-аас их тохиолдолд турбогенераторыг ажиллуулахыг  
зөвшөөрөхгүй. 

5.1.14. Генераторын их бие доторх устөрөгчийн даралтын хэлбэлзэл нь 
устөрөгчийн илүүдэл даралт 1кг/см2 (100кПа)-аас бага байхад 20%-аас ихгүй, 
илүүдэл даралт хэвийн хэмжээнээс их байхад хэлбэлзэл нь -+0.2кг/см2 (-+20кПа)-
аас илүүгүй байх ёстой. 

5.1.15. Устөрөгчийн хөргөлттэй синхрон компенсаторын тосны насосын сорох 
шугамын тосны илүүдэл даралт нь 0.2кг/см2 (20КПа)-аас багагүй байх ёстой. 

5.1.16. Генераторын ротор эргэж байх үед болон зогсож байхад нягтруулгын 
тосны даралт машины их бие дэх устөрөгчийн даралтаас их байх ёстой. Даралтын 
уналтын дээд доод хязгаарыг үйлдвэрлэгчийн зааварт тусгасан байх ёстой. 

5.1.17. Турбогенераторын голын нягтруулгын тос хангамжийн системийн 
даралт тохируулагч (нягтруулагч, шахагч, тэнцүүлэгч) нь байнга ажиллагаанд байх 
ёстой.   

Генераторын голын нягтруулгын тосны системийн тос дамжуулагч шугам 
дээр тавигдсан хаалтуудын ломбодолт нь энэ дүрмийн 4.4.17 заалтын шаардлагыг 
хангасан байх ёстой. 

5.1.18. Генераторын хөргөлтийн устөрөгчийн хоногийн алдагдал нь ажлын 
даралтад байгаа нийт хийн 5%-аас ихгүй, үлээлгийг оруулан тооцсон хоногийн 
зарцуулалт нь мөн нийт хийн 10%-аас ихгүй байх ёстой.  

Синхрон компенсаторын устөрөгчийн хоногийн зарцуулалт нь түүнд байгаа 
нийт хийн 5%-аас ихгүй байх ёстой. 

5.1.19. Генераторыг нарийн (точный) синхронизацийн аргаар сүлжээнд 
залгах ёстой. 

Нарийн синхронзаци хийх үед синхрон бус залгалтаас хамгаалах хоригийг 
залгасан байвал зохино.  

Хэрэв үйлдвэрлэгч зөвшөөрсөн эсвэл нийлүүлэлтийн техникийн нөхцөлөөр 
зөвшөөрөгдсөн бол генераторыг өөрөө синхрончлогдох аргаар сүлжээнд залгаж 
болно. 

Системийн аваарыг устгах үед 220 МВт хүртэлх хүчин чадалтай 
турбагенераторууд болон бүх гидрогенераторуудыг өөрөө синхрончлох аргаар 
зэрэгцээ холбогдон ажиллахыг зөвшөөрнө. Хэт шилжилтийн гүйдлийн хэвийн 
гүйдэлд харьцах харьцаа нь блок трансформатор ба сүлжээний индуктив 
эсэргүүцлийг хамруулаад 3,0-оос ихгүй байвал өндөр хүчин чадалтай 
турбогенераторыг энэ аргаар холбохыг зөвшөөрнө. 

5.1.20. Агрегат эвдрээгүй буюу турбины тохируулгын системд гэмтэл гараагүй 
байхад генератор ачаалал хаявал үзлэг, шалгалт хийлгүйгээр буцааж сүлжээнд 
залгахыг зөвшөөрнө. 

5.1.21. Генератор ба синхрон компенсаторын хүчдэл нэмэгдүүлэх хурдыг 
хязгаарлахгүй.  

Бүх генераторуудад идэвхтэй (активный) ачаалал авах болон өөрчлөх хурд 
нь зуух, турбины ашиглалтын нөхцөлөөс хамаарна.  

Шууд бус хөргөлттэй ороомог бүхий генератор, хийн турбингенератор болон 
шууд хөргөлттэй ороомог бүхий гидрогенераторууд ба синхрон 
компенсаторын  реактив өөрчлөлтийн хурдыг хязгаарлахгүй. Шууд хөргөлттэй 

https://docs.google.com/document/d/1Mj9oVU7fJjzNosHCv8v8JmZ3pza-HB3m/edit#bookmark=id.111kx3o


ороомог бүхий турбогенератор хэвийн горимоор ажиллаж байхад энэ хурд нь актив 
ачаалал авах хурдаас ихгүй байх ба харин аваарын нөхцөлд хязгаарлагдахгүй. 

5.1.22. Хэвийн хэмжээнээс хүчдэл +- 5%, давтамж +-2,5%, хүртэл нэг зэрэг 
хэлбэлзэхэд чадлын коэффицент нь хэвийн (З0МВт ба түүнээс дээш чадалтай 
турбогенератор, хийн турбин болон уур, хийн турбогенератор түүнчлэн  хөргөлтийн 
параметрүүд ба чадлын коэффицент нь тогтворжсон үед удаан хугацаанд дээд 
ачаалал авч байхад) байхад өссөн хүчдэл, буурсан давтамжтай, эдгээрийн 
хазайлтын үнэмлэхүй хэмжээний нийлбэр нь 6%-аас ихгүй байх үед хэрвээ өөр 
төрлийн машины стандартад хүчдэл давтамжийн хазайлт өөрөөр тусгагдаагүй бол 
генератор ба синхрон компенсаторын хэвийн чадал нь хадгалагдан үлдэх ёстой.  

Хэвийн ачаалалтай ба хүчдэл -+5% хүртэл хэлбэлзэх үед хөргөлтийн 
параметрүүд хэвийн нөхцөлд роторын хамгийн их гүйдлийг удаан хугацаанд 
зөвшөөрнө.   

Генератор дээд чадлаараа ажиллаж байхад хүчдэлийн хэлбэлзэл +-5% 
хязгаарт байх үеийн роторын гүйдлийг дээд хэмжээнд удаан хугацаагаар барихыг 
зөвхөн хөргөлтийн параметрүүдийг зохих хэмжээнд байлгах нөхцөлд зөвшөөрнө.  

Бүх генератор ба синхрон компенсаторын ажлын хүчдэлийн дээд хэмжээ нь 
хэвийн хүчдэлийн 110%-аас ихгүй байх ёстой. Хэвийн утгаас 105%-аас дээш 
хүчдэлд генератор ба синхрон компенсаторын бүрэн чадлын зөвшөөрөгдөх хэмжээг 
үйлдвэрлэгчийн заавар эсвэл туршилтын үр дүнг үндэслэн тогтооно. 

Генератор ба синхрон компенсаторын хүчдэл хэвийн хэмжээний 95%-аас 
доош байхад статорын хэвийн гүйдэл нь урт хугацаанд зөвшөөрөгдөх хэмжээний 
105%-аас ихгүй байх ёстой 

5.1.23. Хөргөлтийн ажлын биеийн даралт ба температур хэвийн байхад 
генератор ба синхрон компенсаторуудыг хэт гүйдлээр удаан хугацаанд хэт 
ачаалахыг зөвшөөрөхгүй. 

Аваарын нөхцөлд холбогдох стандарт ба техникийн нөхцөл, үйлдвэрлэгчийн 
зааврын дагуу түр хугацаанд генератор ба синхрон компенсаторыг статор ба 
роторын гүйдлээр нь хэт ачаалахыг зөвшөөрнө. Хэрэв энэ талаар зааварт тусгаагүй 
байвал эрчим хүчний системд аваар гарсан тохиолдолд 5.1-р хүснэгтэд заасан, 
хэвийн гүйдэлд харьцах  гүйдлийн зэргээр, генератор ба синхрон компенсаторыг 
статорын гүйдлээр нь богино хугацаанд хэт ачаалахыг зөвшөөрнө. Шууд бус 
хөргөлттэй генератор ба синхрон компенсаторын өдөөлтийн гүйдлээр 
зөвшөөрөгдөх хэт ачаалал нь статорын зөвшөөрөгдөх хэт ачааллаар 
тодорхойлогдоно. Роторын ороомог нь устөрөгчийн ба усны шууд хөргөлттэй 
турбогенераторын өдөөлтийн гүйдлээр хэт ачаалагдах хязгаар нь гүйдлийг роторын 
хэвийн гүйдэлд харьцуулсан харьцаагаар тодорхойлогдоно (хүснэгт 5.2). 
 

Хүснэгт 5.1. Генератор, синхрон компенсаторын статорын гүйдлийн хэт ачааллын 
зөвшөөрөгдөх зэрэг (Гүйдлийн хэвийн утгатай харьцуулсан харьцаа) 

Хэт ачааллын 
үргэлжлэх хугацаа 

(мин) ихгүй 

Статорын ороомгийн 
шууд бус хөргөлт 

Статорын ороомгийн шууд хөргөлт 

усаар устөрөгчөөр 

60 1,1 1,1 - 

15 1,15 1,15 - 

10 - - 1,1 

6 1,2 1,2 1,15 

5 1,25 1,25 - 

4 1,3 1,3 1,2 

3 1,4 1,35 1,25 

2 1,5 1,4 1,3 

1 2,0 1,5 1,5 



 
 

 
Хүснэгт 5.2. Турбогенераторын роторын гүйдлийн хэт ачааллын зөвшөөрөгдөх зэрэг 

(Гүйдлийн хэвийн утгатай харьцуулсан харьцаа) 

Хэт ачааллын 
үргэлжлэх хугацаа 

(мин), ихгүй 

Турбагенераторууд 
 

ТВФ, ТВФ-120-2 ТГВ, ТВВ (500МВт хүртэл),  
ТВФ-120-2 

60 1,06 1,06 

4 1,2 1,2 

1 1,7 1,5 

0,5 2,0 - 

0,33 - 2,0 

 
5.1.24. Статорын ороомогт эсвэл генераторын хүчдэлийн хэлхээнд 1 фазын 

газардлага гарах тохиолдолд блок генератор (синхрон компенсатор) эсвэл 
генераторын таслагчгүй блок нь автоматаар таслагдах ёстой ба хэрэв хамгаалалт 
ажиллахгүй байвал ачааллыг яаралтай хөнгөлж сүлжээнээс таслах хэрэгтэй: 

генераторын хүчдэл дээр салбарлаагүй, дотоод хэрэгцээний трансформатор 
дээр салбарласан генератор-трансформатор (компенсатор - трансформатор) 
блокуудад - богино залгааны багтаамжийн гүйдлээс хамаарахгүйгээр; 

генераторын хүчдэлээр дотоод хэрэгцээний сүлжээ эсвэл хэрэглэгчтэй 
холбоотой блок генератор ба синхрон компенсаторын статорын ороомог газардсан 
үед - залгах гүйдэл 5А ба түүнээс их үед 

Мөн газардлагын бодит  гүйдэл 5А ба түүнээс их үед цуглуулгын шинтэй 
ажиллаж байгаа генератор ба компенсаторын статорын ороомог газардсан үед ийм 
арга хэмжээ авна. 

Генераторын хүчдэлээр дотоод хэрэгцээний сүлжээ эсвэл хэрэглэгчтэй 
холбоотой блок генераторууд (компенсаторууд), цуглуулгын шинд 
залгагдсан  генератор (компенсаторууд)-уудын генераторын хүчдэлийн хэлхээ 
газардсан үед, залгах гүйдэл 5А-аас бага байхад, хамгаалалт нь дохиоллоороо 
ажилладаг эсвэл мэдрэхгүй байхад генератор (компенсатор)-уудыг 2-оос илүүгүй 
цаг (газардсан цэг, ачааллын шилжилтийг эрж хайхын тулд) ажиллуулахыг 
зөвшөөрнө. 

Генератор (компенсатор)-ын статорын ороомогт богино залгаа үүсэхэд 
тэдгээрийг тасална. 

Хэрэв газардсан цэг нь статорын ороомогт биш бол генератор эсвэл синхрон 
компенсаторыг станцын эсвэл цахилгаан сүлжээний байгууллагын  техникийн 
удирдлагын шийдвэрээр газардуулгатай чигээр нь сүлжээнд 6 хүртэл цаг 
ажиллуулж болно. 
 5.1.25. Хэрэв роторын ороомгийн шууд хөргөлттэй турбогенераторын 
өдөөлтийн хэлхээний хөндийрүүлгийн эсэргүүцэл их муудсан тухай дохио өгөгдвөл 
эсвэл хэмжилтээр илэрвэл  1 цагийн дотор, хэрэв газардлага гарсан бол тэр даруйд 
нь бэлтгэл өдөөлтөнд шилжүүлэх хэрэгтэй. Хэрэв дээрх хугацаанд өдөөлтийн 
хэлхээний хөндийрүүлгийн эсэргүүцэл хэвийн хэмжээнд орвол генераторыг ажилд 
хэвээр үлдээх бөгөөд хэрэв эсэргүүцэл нь буурсан хэвээр боловч үйлдвэрлэгчийн 
заавар эсвэл бусад норматив баримт бичигт заасан хэмжээнээс ихгүй 
байвал  турбогенераторыг аль болох зогсоох арга хэмжээ авах боловч 7 хоногоос 
илүүгүй хугацаанд засварт оруулна.  

Хэрэв бэлтгэл өдөөгч байхгүй болон ашиглах боломжгүй эсвэл өдөөлтийн 
бэлтгэл тиристорын суваг гэмтэлтэй, мөн бэлтгэл өдөөгчтэй ажиллаж байгаа үед 



хөндийрүүлгийн эсэргүүцэл цаашид үргэлжлэн буурах (хамгийн бага утгаас доош 
орох) тохиолдолд 1 цагийн дотор турбогенераторын ачааллыг хөнгөлж сүлжээнээс 
таслан, засварт оруулна. 

Роторын ороомог нь нэмэлт хөргөлттэй турбогенераторын өдөөлтийн 
хэлхээнд газардлага (хөндийрүүлгийн эсэргүүцэл 2 кОм ба түүнээс доош буурвал) 
гарвал бэлтгэл өдөөлтөд эсвэл бэлтгэл өдөөлтийн тиристорын сувагт шилжүүлэх 
ёстой. Хэрэв газардлага нь арилбал генераторыг ажилд үлдээж болно. 
Турбогенераторын роторын ороомогт газардлага гарсан бол боломж гармагц 
зогсоож засварт оруулах хэрэгтэй. Засварт гаргах хүртэл роторын ороомог нь их 
биедээ холбогдсон тогтвортой газардлагатай үед, роторт давхар газардлага гарвал 
дохиолол өгөх эсвэл таслах үйлчилгээтэй хамгаалалт тавьж өгөх шаардлагатай. 
Энэ дохиолол ажиллавал турбогенераторын ачааллыг хөнгөлж, сүлжээнээс 
тасалбал зохино. Хэрэв давхар газардлагын хамгаалалт тавигдаагүй эсвэл тавих 
боломжгүй бол турбогенераторын ачааллыг 1 цагийн дотор хөнгөлж, сүлжээнээс 
таслан, засварт оруулна. 

Өдөөлтийн хэлхээнд газардлагатай гидрогенератор ба синхрон 
компенсаторуудыг ажиллуулахыг зөвшөөрөхгүй. . 

5.1.26. Турбогенераторын фазуудын гүйдлийн зөрүү нь хэвийнхээс 12%-иас 
ихгүй, синхрон компенсатор ба дизель генераторынх 20%-иас ихгүй байвал 
тэдгээрийг удаан хугацаагаар ажиллуулахыг зөвшөөрнө.  

Статорын ороомог нь шууд бус агаарын хөргөлттэй гидрогенераторт 125 
MB.А ба түүнээс бага чадалтай бол фазын гүйдлийн зөрүү 20 %, 125 МВ.А -аас их 
чадалтай бол 15 % байхыг зөвшөөрнө.  

Харин шууд усан хөргөлттэй гидрогенераторт бол фазын гүйдлийн зөрүү нь 
10 % байж болно.  
 Бүх тохиолдолд аль нэг фазын гүйдэл хэвийн хэмжээнээс их байж болохгүй. 

5.1.27. Турбогенераторыг богино хугацаанд, бага ачаалалтайгаар, 
өдөөлтгүйгээр, асинхрон горимд ажиллуулж болно. Ороомог нь шууд бус хөргөлттэй 
турбогенераторыг дээрх горимоор 30 минутаас илүүгүй хугацаанд хэвийн чадлын 
60% хүртэл ачаалал өгч ажиллуулж болно.  

Асинхрончлогдсон турбогенератор ба шууд хөргөлт бүхий ороомогтой 
турбогенераторыг өдөөлтгүйгээр, асинхрон горимд ажиллуулахад зөвшөөрөгдөх 
ачаалал ба үргэлжлэх хугацааг үйлдвэрлэгчийн зааварт тусгаагүй бол тусгай 
туршилтын дүн эсвэл техникийн нормативыг үндэслэн тогтооно. 

Асинхрон горимоор ажиллаж болох эсэхийг түүний сүлжээнд үйлчлэх 
нөлөөллийг тооцоолох эсвэл турших замаар шийдвэрлэнэ.  

Шахмал ялтсан ротор (с наборными зубцами) -той усан ба турбогенераторыг 
өдөөлтгүйгээр асинхрон горимд ажиллуулж болохгүй . 
 Цахилгаан станцын бусад генераторууд хэвийн ажиллаж байхад, аль нэг 
генератор тусдаа өдөөлттэй синхрон бус ажиллахыг зөвшөөрөхгүй . 
 5.1.28. Генераторыг хөдөлгүүрийн горимоор ажиллуулах хугацаа ба тийм 
горимоор ажиллуулж болох эсэхийг турбины ажиллах нөхцөлийг харгалзан 
үйлдвэрлэгчийн заавар эсвэл техникийн нормативыг үндэслэн шийдвэрлэнэ. 

5.1.29.  Хөргөлтийн өгөгдсөн параметрт өдөөлтийн гүйдэл нь удаан хугацаанд 
зөвшөөрөгдөх хэмжээнээсээ хэтрээгүй тохиолдолд хэвийн утгаасаа бага чадлын 
коэффициенттой генераторыг хэт өдөөлттэй (индуктив квадратад) синхрон 
компенсаторын горимд удаан хугацаагаар ажиллуулахыг зөвшөөрнө. 
 Синхрон компенсаторын болон дутуу өдөөлттэйгөөр синхрон компенсаторын 
горимд ажиллах генераторын реактив ачааллын хязгаарыг үйлдвэрлэгчийн заавар 
эсвэл техникийн нормативын шаардлагыг ба эдгээр нь байхгүй тохиолдолд 
тусгайлан хийсэн дулааны туршилтыг үндэслэн тогтооно. 



5.1.30. Шууд бус хөргөлт бүхий ороомогтой генераторын чадлын 
коэффициентийг нэг хүртэл дээшлүүлэн бүрэн хүчин чадлаар нь удаан хугацаагаар 
ажиллуулахыг зөвшөөрнө. 

Шууд хөргөлт бүхий ороомогтой генераторын чадлын коэффициентийг нэг 
хүртэл дээшлүүлэх болон дутуу өдөөлттэй ажиллуулахад удаан хугацаагаар 
ачаалах ачааллын зөвшөөрөгдөх хэмжээг үйлдвэрлэгчийн заавар ба хэрэв заавар 
байхгүй бол сүлжээнд тогтвортой зэрэгцээ ажиллах нөхцөл ба генераторын ган 
зүрхэвчийн төлөв байдлыг харгалзан техникийн нормативыг үндэслэн тогтооно.  
 Генераторыг дутуу өдөөлттэй горимоор ажиллуулах бол өдөөлтийн гүйдлийн 
доод хэмжээг автоматаар хязгаарлах нөхцөлийг бүрдүүлсэн байх ёстой. 

5.1.31. Генераторын хөргөлтийн нэрмэл ус эсвэл тосны эргэлт зогсвол 
ороомгийг хоосон явалтаас бусад горимд өдөөлтгүй ажиллуулахыг зөвшөөрөхгүй .  
 Хэрэв шингэнээр хөргөгддөг ороомогтой генераторын хөргөлтийн шингэний 
эргэлт зогсвол ачааллыг 2 минутын дотор (хэрэв өөр төрлийн генераторын зааварт 
илүү хатуу нөхцөл өгөгдөөгүй бол) автоматаар хасаж сүлжээнээс таслан өдөөлтийг 
зогсоох шаардлагатай. 

5.1.32. Роторын ороомог нь хийн хөргөлттэй, өдөөлтийн систем нь агаарын 
хөргөлттэй генератор эсвэл синхрон компенсаторын өдөөлтийн бүх хэлхээний 
хөндийрүүлгийн эсэргүүцэл 500-1000 Вольтын мегаомметрээр хэмжихэд 0.5 МОм-
оос багагүй байх ёстой.  

Роторын ороомог эсвэл өдөөлтийн системийн элементүүд нь усан хөргөлттэй 
бол өдөөлтийн хэлхээний хөндийрүүлгийн эсэргүүцлийн зөвшөөрөгдөх утгыг 
генератор ба өдөөлтийн системийг ашиглах тухай үйлдвэрийн заавар, цахилгаан 
тоноглолыг турших норм ба эзлэхүүнийг үндэслэн тогтооно. 
Өдөөлтийн хэлхээний нормоос доогуур хөндийрүүлгийн эсэргүүцэлтэй генератор ба 
синхрон компенсаторыг ажиллуулах зөвшөөрлийг цахилгаан станц буюу цахилгаан 
шугам сүлжээний техникийн удирдлага энэ дүрмийн 5.1.25-д заагдсан шаардлагын 
дагуу өгнө. 

5.1.33. Генераторын ороомог ба шулуутгагч байгууламжийн шингэн 
хөргөлтийн системд ашиглагдах нэрмэл ус (хөндийрүүлэгч тос)-ны чанар нь 
генератор ба өдөөлтийн системийг ашиглах үйлдвэрийн эсвэл нэг маягийн зааврын 
шаардлагыг хангасан байвал зохино.  

Шингэн хөргөлтийн системд тавигдсан шүүлтүүр нь байнга ажиллагаанд байх 
ёстой.  
 Генераторын ороомог дахь нэрмэл усны хувийн эсэргүүцэл 100 кОм.см 
хүртэл буурахад анхааруулах дохио өгөгдөх ба 50 кОм.см хүртэл буурахад 
генераторыг ачаалалгүй болгон, сүлжээнээс тасалж, өдөөлтийг зогсоох ёстой. 

5.1.34. Тосны шугам бүрэн угсрагдсаны дараа генератор, синхрон 
компенсатор ба өдөөгчийн голын нягтруулгын холхивч их биеийн хөндийрүүлгийн 
эсэргүүцэл нь угсралт болон засварын үед 1000 Вольтийн мегаомметрээр хэмжихэд 
1 МОм-оос доошгүй байх ба усан генераторын холхивч ба ивүүрийнх 0.3 МОм-оос 
багагүй (хэрэв зааварт илүү хатуу шаардлага тавигдаагүй бол) байх ёстой. 

Турбогенераторын холхивч ба голын нягтруулга, агаарын хөргөлттэй синхрон 
компенсаторын холхивч, усан генераторын холхивч ба ивүүр (подпятник) (хэрэв 
бүтэц нь шалгах боломжтой бол) хөндийрүүлгийн төлөв байдлыг сард 1-ээс 
доошгүй удаа шалгаж байвал зохино. 
 Устөрөгчийн хөргөлттэй синхрон компенсаторын холхивчийн хөндийрүүлгийн 
бүрэн бүтэн байдлыг  их засварын үед шалгана. 
 5.1.35. Трансформатортой блокоор ажиллаж байгаа генераторыг гэмтээхгүйн 
тулд генераторын таслуураар бүрэн бус фазаар тасрах эсвэл залгагдах үед блокт 
холбосон зэргэлдээх секц эсвэл шинийн системийн тacлyypаар генераторыг таслах 



ёстой. 
5.1.36. Турбогенераторын холхивчийн доргио нь энэ дүрмийн 4.4.26-д, 

гидрогенераторын  крестовин ба холхивчийн доргио 3.3.12-д заасан шаардлагыг тус 
тус хангасан байх ёстой.  

750 ба 1000 эрг/мин хэвийн эргэлттэй синхрон компенсаторын холхивчийн 
доргионы давхар амплитуд нь 80 мкм-ээс ихгүй байх ёстой. Доргиог алсаас хэмжих 
хэрэгсэлгүй бол компенсаторын доргионы нөхцөлийг тооцон жилд 1-ээс доошгүй 
удаа хяналт тавих ёстой.  
 Турбогенераторын контактын кольцоны доргиог 3 сард 1-ээс доошгүй удаа 
шалгах бөгөөд доргио нь 300 мкм-ээс ихгүй байвал зохих ба щёткон контактын 
аппарат нь цаашид улам муудахаар байвал турбогенераторыг эхний боломж 
гармагц зогсоож, засвар хийнэ. Кольцоны доргио засварын дараа 200мкм-ээс ихгүй 
байна. 
 5.1.37. Угсралтаас буюу их засвараас гарсан генератор, синхрон 
компенсаторыг хатаалга хийлгүйгээр ажилд оруулж болно. Хатаалтыг 
зайлшгүй  хийх шаардлагыг  цахилгаан тоноглолыг турших ажлын эзлэхүүн болон 
нормоор тогтоож болно 

5.1.38. Устөрөгчийн шууд хөргөлттэй ороомог бүхий генераторыг устөрөгчөөр 
дүүргэх буюу хоослох үйлдлийг хэвийн нөхцөлд роторыг зогсоох буюу зөвхөн гол 
эргүүлэх төхөөрөмжөө эргүүлж байх үед хийж болно.  

Аваарын үед роторын эргэлт бүрэн зогсоогүй байхад устөрөгчийг гаргах 
ажлыг эхэлж болно.  
 Генератор (синхрон компенсатор)-ын устөрөгч эсвэл агаарыг устөрөгчийн 
хөргөлттэй генераторын хий тосны системийг ашиглах зааврын дагуу инертийн хий 
(нүүрс хүчлийн хий эсвэл азот)-ээр шахаж зайлуулах ёстой. 

5.1.39. Устөрөгчийн хөргөлттэй генераторууд бүхий цахилгаан станцуудад 
устөрөгчийн нөөц нь ашиглалтын 10 өдрийн зарцуулалтыг хангахаар байх ба 
хамгийн их хийн эзлэхүүнтэй генераторын хөргөлтийн системийг нэг удаа 
дүүргэхээр,  нүүрсхүчлийн хий эсвэл азотын нөөц нь хамгийн их хийтэй генераторыг 
6 дахин дүүргэж чадахаар байх ёстой.  
 Хэрэв цахилгаан станц бэлтгэл электролизертэй бол хүлээн авах хэсэг дахь 
устөрөгчийн нөөцийг 50%-аар багасгаж болно. 
 5.1.40. Устөрөгчийн хөргөлттэй синхрон компенсатор суурилагдсан дэд 
станцуудад ашиглалтын 20 хоногийн зарцуулалттай эсвэл хамгийн их хийн 
багтаамжтай компенсаторыг 1 удаа дүүргэх устөрөгчийн нөөцтэй байх ёстой. Хэрэв 
электролизийн төхөөрөмжтэй бол 10 хоногийн ашиглалтын зарцуулалт эсвэл 
хамгийн их хийн багтаамжтай компенсаторыг дүүргэх хэмжээний устөрөгчийн 
нөөцтэй байх ёстой. Дэд станц дахь нүүрсхүчлийн хий эсвэл азотын нөөц нь уг 
компенсаторыг 3 удаа дүүргэх хэмжээтэй байх ёстой. 

5.1.41. Хийн хөргөлтийн систем (хий дамжуулах хоолой, арматур, хий 
хөргөгч), ороомгийг шингэнээр шууд хөргөх системийн эд ангиуд болон генераторын 
корпусын доторх бусад идэвхтэй хэсэг болон конструкцийн хэсэг, усан ба хий-тосон 
системийн цахилгаан тоноглолуудын үйлчилгээ ба засварын ажлууд, 
турбогенераторыг агаарын хөргөлтөөс устөрөгчийнхөд шилжүүлэх буюу эсрэгээр 
шилжүүлэх, тосон нягтруулгыг засвараас хүлээн авах хэсэг, генераторын 
устөрөгчийн даралт ба цэвэршилт болон хийн орчны чийгшилтийг зохих хэмжээнд 
байлгах үүргийг цахилгаан станцын цахилгаан цех хариуцна.  

Генераторын голын нягтруулгын (тосны даралт тохируулагч, лабиринт тос 
баригчийг оролцуулан) тос хангамжийн систем, голын бүх төрлийн тосон 
нягтруулга, хий хөргөгч хүртлэх хөргөлтийн усны хуваарилах сүлжээ ба тоноглолууд 
болон генераторын  гадна хөргөлтийн нэрмэл ус өгөх ба хаях системийн 



тоноглолуудын ажиллагаанд хяналт тавих ба засварлах үүргийг турбин цех 
хариуцна.  

Хэрэв цахилгаан станцад засварын тусгай цехтэй бол дээрх тоноглолуудын 
засварыг уг цех хариуцан гүйцэтгэнэ. 
 Зарим станцуудад тухайн орчны нөхцөл байдалтай уялдуулан генераторын 
зангилаа хэсэг системүүдэд дээрх үйлчилгээ үзүүлэхээс татгалзах асуудлыг 
станцын техникийн удирдлагын шийдвэрээр хийж болно. 

5.1.42. Генераторын их ба урсгал засварыг турбины их ба урсгал засвартай 
хамт хийнэ.  

Синхрон компенсаторын их засварыг 4-5 жилд 1 удаа хийх ёстой. 
Ашиглалтанд оруулснаас хойш 8000 цаг орчим ажилласны дараа 

турбогенератор ба синхрон компенсаторын роторыг сугалан авч, статорын духны 
хэсгийн ороомгийн бэхэлгээг чангалах, статорын фазуудын шаантгийг солих, шиний 
бэхэлгээ, кронштейнийг шалгах, статорын зүрхэвчийн бэхэлгээ, шахалтыг шалгах 
ажлуудыг хийж гүйцэтгэнэ. 6000-аас ихгүй цаг ажиллуулсны дараа 
гидрогенераторын эхний засварыг хийх ёстой. 
Генератор ба синхрон компенсаторын дараагийн засваруудаар шаардлагатай 
тохиолдолд эсвэл техникийн нормативын шаардлагаар роторыг сугалах эсэхийг 
шийдвэрлэнэ 
 5.1.43. Генератор ба синхрон компенсаторт цахилгаан тоноглолд туршилт 
хийх нормын дагуу урьдчилан сэргийлэх үзлэг ба хэмжилтүүд хийх ёстой. 
 5.1.44. Машины гаралт дээр эерэг чадал байх үед генераторыг сүлжээнээс 
таслах, төлөвлөгөөт таслалт хийхийг зөвшөөрөхгүй.. 
 5.1.45. Генератор (генератор-трансформаторын блок)-г төлөвлөгөөний дагуу 
болон аваараар таслахад,  өөрөө эсвэл ямар нэгэн алдаагаар зогсож байгаа 
генераторт (энэ дүрмийн 3.3.4 – заалтад хамрагдах гидротурбинаас бусад) хүчдэл 
өгөхөөс хамгаалах зорилгоор цахилгаан холболтын гол схемийг задлах үед буцаж 
холбогдохгүй байх арга хэмжээг авсан байна.   

5.1.46. Турбингенератор  болон гидрогенератор, туслах генераторын 
контактын кольцо болон өдөөгчийн коллекторт  дугуй (тойрог) гал үүсгэж болохгүй . 
 Тойрог гал илэрсэн үед ажилтан турбиныг яаралтай зогсоон, өдөөлтийг авч, 
генераторын сүлжээнээс салгана.   

5.1.47. Агаарын хөргөлтийн битүү системтэй турбогенераторыг ашиглах үед 
орчны агаараас машины дотор тал руу бохирдуулах зүйл оруулахгүй байх 
зориулалттай хэрэгсэл (үлээх системтэй, шүүлтүүртэй гм.)-ээр тоноглогдсон байх 
ба тэдгээр нь бүрэн бүтэн, ажилд залгаатай байх ёстой.  
 Хөргөлтийн задгай системтэй турбогенераторууд нь гаднаас агаар өгөх, 
цэвэрлэх, хөргөлтийн агаарыг эргэлдүүлэх хэрэгслээр тоноглогдсон байх ёстой. 

5.2. Цахилгаан хөдөлгүүр 

 5.2.1. Цахилгаан хөдөлгүүр, түүний ажиллуулж тохируулах хэрэгсэл ба 
хамгаалалт нь хөдөлгүүрийг ажиллуулах үед болон ажлын горимд тэдгээрийн 
найдвартай ажиллагааг хангах ёстой. 
 5.2.2. Цахилгаан станцын дотоод хэрэгцээний шин дээр хүчдэл хэвийн 
хэмжээний 100-105%-д баригдаж байх ёстой. Зайлшгүй тохиолдолд хүчдэлийн 
хэлбэлзэл 90-110% байхад цахилгаан хөдөлгүүрийг бүрэн хүчин чадлаар нь 
ажиллуулж болно. 

Цахилгаан тэжээлийн давтамж нь хэвийн утгаасаа +-2,5% хэлбэлзэх үед 
цахилгаан хөдөлгүүрийг хүчин чадлаар нь ажиллуулахыг зөвшөөрнө. 
 Өссөн хүчдэлтэй, буурсан давтамжтай эсвэл буурсан хүчдэлтэй, өссөн 
давтамжтай ажиллаж, хүчдэл давтамжийн нийлбэр хэлбэлзэл 10%-аас хэтрээгүй 

https://docs.google.com/document/d/1Mj9oVU7fJjzNosHCv8v8JmZ3pza-HB3m/edit#bookmark=id.4k668n3


нөхцөлд  хүчдэл +-10% хүртэл давтамж 2,5% хүртэл нэг зэрэг өөрчлөгдөхөд 
цахилгаан хөдөлгүүрийг хэвийн чадлаар нь ажиллуулахыг зөвшөөрнө.  
 5.2.3. Цахилгаан хөдөлгүүр ба түүнд холбогдсон механизм дээр эргэх 
чиглэлийг нь сумаар зааж тэмдэглэсэн байх ёстой. Цахилгаан хөдөлгүүр ба түүнийг 
залгах хэрэгсэл (пускатель), цахилгаан дамжуургын тохируулгын шкафан  дээр 
ямар агрегатад зориулагдсаныг нь бичсэн байх ёстой. 

5.2.4. Тоостой ба их чийгтэй байранд суурилагдсан үлээлэгтэй цахилгаан 
хөдөлгүүрийг хөргөлтийн цэвэр агаар өгөх хэрэгслээр тоноглосон байх ёстой. 
Хөдөлгүүрийн үлээлгэд өгөгдөх агаарын хэмжээ, түүний параметр (температур, 
хольцын агууламж гм) нь үйлдвэрлэгчийн зааварт заагдсан шаардлагыг хангасан 
байх ёстой. 
 Хөргөлтийн замын  нягт (агаар дамжуулах хоолой, эдгээр хоолойн 
бүрхүүлийг хөдөлгүүрийн их биетэй холбосон зангилаа хэсэг, хаалтууд)-ыг жилд 1-
ээс доошгүй удаа шалгана. 
 Хөргөлтийн үндсэн цахилгаан хөдөлгүүр залгагдаж, салах үед гадна 
вентиляторын хөдөлгүүр нь автоматаар залгагдаж, салдаг байх ёстой. 

5.2.5. Статорын идэвхт ган ба роторын усан хөргөлттэй, мөн хөргөлтийн 
системийн агаар нь усаар хөрдөг хөдөлгүүрийн корпуст ус ирснийг мэдээлэх 
дохиоллын хэрэгслээр тоноглогдсон байх ёстой. Усан хөргөлтийн системийн тоног 
төхөөрөмжийн ашиглалт, ус ба конденсатын чанар нь үйлдвэрлэгчийн зааврын 
шаардлагыг хангасан байх ёстой. 

5.2.6. Холхивч нь албадмал тосолгооны системтэй цахилгаан хөдөлгүүрт 
хөдөлгүүрийн холхивчийн температур зөвшөөрөгдөх хэмжээнээс хэтрэхэд эсвэл 
тосны урсгал тасалдахад дохиолол өгөх ба хөдөлгүүрийг зогсоох үйлчилгээтэй 
хамгаалалтын хэрэгсэл тавигдсан байх ёстой. 

5.2.7. Дулаан-механикийн чухал тоноглолуудын хөдөлгүүрүүдэд (эргэлтийн 
давтамжийн тохируулгатай хөдөлгүүрийг оролцуулан) цахилгаан тэжээл тасалдах 
нөхцөлд, ажлын эсвэл бэлтгэл эх үүсвэрээс хүчдэл автоматаар дахин өгөгдөхөд 
тэдгээр нь бүгдээрээ зэрэг тэжээгддэг байх нөхцөлийг хангасан байх ёстой бөгөөд 
энэ үед үндсэн тоноглолын технологийн горим тогтвортой хадгалагдсан байх ёстой. 

Тэжээл тасалдах хугацаа нь технологийн ба бэлтгэл хамгаалалтын барьж 
үлдэх хугацааны тавилаас хамаарах боловч 2,5 сек-ээс их байж болохгүй.  
 Гол чухал механизмын нэрсийн жагсаалтыг станцын техникийн удирдлага 
баталсан байх ёстой. 

5.2.8. Хэрэв үйлдвэрлэгчийн зааварт залгах тоог өөрөөр заагаагүй бол богино 
залгаатай ротор бүхий хөдөлгүүрийг хүйтэн байдлаас дараалан 2 удаа, халуун 
байдлаас 1 удаа давтан залгахыг зөвшөөрнө. Дараагийн залгалтыг тухайн төрлийн 
хөдөлгүүрт зориулан үйлдвэрлэгчийн зааварт тодорхойлсон хугацаагаар 
хөдөлгүүрийг хөргөсний дараа гүйцэтгэхийг зөвшөөрнө. 

Хэрэв хөдөлгүүр нь үндсэн хамгаалалтаар тасарвал хөндийрүүлгийн 
эсэргүүцлийг хэмжиж, шалгалт хийсний дараа дахин залгахыг зөвшөөрнө. 

Гол чухал механизмын хөдөлгүүр нь бэлтгэл хөдөлгүүргүй бол таслагдсан 
хөдөлгүүрт гадаад үзлэг хийгээд дахин залгахыг зөвшөөрнө.  

Хэрэв бэлтгэл хамгаалалтаар зогссон бол, түүний шалтгааныг 
илрүүлэхгүйгээр хөдөлгүүрийг дахин залгаж болохгүй.. 
 Хоёр хурдтай цахилгаан хөдөлгүүр, эргэлтийн  давтамжийн тохируулгатай 
хөдөлгүүрийг залгах болон ажлын бусад горимын онцлогийг цахилгаан хөдөлгүүр, 
тохируулгатай цахилгаан дамжуурга ашиглах тухай нэг маягийн болон үйлдвэрийн 
зааварт тулгуурлан боловсруулсан ажлын байрны зааварт тусгах ёстой. 
 5.2.9. Бэлтгэлд удаан хугацаагаар зогсож байгаа хөдөлгүүр, бэлтгэлийг 
автоматаар залгах хэрэгсэлд үзлэг хийж, техникийн удирдлагаар батлагдсан 



графикийн дагуу механизмтай нь хамт явуулж шалгадаг байх ёстой. Хэрэв 
хөдөлгүүр нь гадаа байрласан бөгөөд халаалтгүй бол явуулж туршихын өмнө 
статорын ороомгийн хөндийрүүлгийн эсэргүүцэл ба чийг шингээлт (абсорбц)-ийн 
коэффициентийг шалгах ёстой. 

5.2.10. Механизмтайгаа холбогдсон цахилгаан хөдөлгүүрийн холхивч дээр 
хэмжигдсэн босоо ба хөндлөн (доргилтын хурдны дундаж квадрат утга эсвэл 
хэлбэлзлийн хоёр дахин өссөн амплитуд) чиглэлийн доргио нь үйлдвэрийн зааварт 
тусгагдсанаас их байж болохгүй.  

Хэрэв үйлдвэрлэгчийн зааварт доргионы хэмжээг заагаагүй бол, 
механизмтай нь холбосон хөдөлгүүрийн доргио нь дараах хэмжээнээс ихгүй байх 
ёстой: 
 
Эргэлтийн синхрон давтамж,  
эрг/мин,      3000,   1500,   1000,   750 ба түүнээс бага 
Холхивчийн доргионы хэлбэлзлийн  
2 дахин өссөн амплитут, мкм,     30,      60,      80,          95 

 
 Эргэх хэсэг нь түргэн элэгддэг нүүрс бутлагч, тээрэм, утаа сорогч, салхилуур 
зэрэг механизмуудын болон 15-аас дээш жилийн эдэлгээтэй хөдөлгүүрийн хувьд, 
доргиог өсгөж байгаа шалтгааныг устгах хүртэл  цахилгаан хөдөлгүүрийг 
холхивчийн харьцангуй их доргиотойгоор ажиллуулахыг зөвшөөрнө. 
 Тэгэхдээ доргионы хэмжээ дор дурдсанаас ихгүй байх ёстой:  

 
Эргэлтийн синхрон  
давтамж, эрг/мин,   3000,    1500,     1000,    750 ба түүнээс бага 
 
Холхивчийн доргионы  
2 дахин өссөн амплитут, мкм,     50,      100,       130,     160  
 

 Гол чухал механизмуудын доргиог техникийн удирдлагын баталсан графикт 
хугацаанд хэмжиж байвал зохино. 

5.2.11. Хөдөлгүүрийн ачаалал, щёткийн аппарат, доргио, температур, 
хөдөлгүүрийн хөрөх орчин (ороомог, статорын зүрхэвч, агаар, холхивч гм) 
холхивчийн үйлчилгээ (тосны түвшнийг зохих хэмжээнд байлгах), ороомог, агаар 
хөргөгчид хөргөлтийн агаар буюу усыг өгөх төхөөрөмжийг хянах болон хөдөлгүүрийг 
ажиллуулах, хянах, эргэлтийн давтамжийг өөрчлөх, зогсоох үйлдлийг механизмыг 
нь хариуцдаг цехийн ээлжийн хүмүүс гүйцэтгэх ёстой. 

Хэрэв хөргөгчийн камераар гүйдэл дамжуулагч дайрч өнгөрсөн байвал энэ 
камер дахь хөргөлтийн схем хяналт, үйлчилгээг цахилгаан цех хариуцах ёстой 
 5.2.12.  Цахилгаан хөдөлгүүрийг хүмүүс осолд өртөх, хөдөлгүүрийн их биеэс 
болон явуулах ба өдөөх төхөөрөмж, цахилгаан дамжуургын тохируулах шкафнаас 
утаа эсвэл гал гарах, механизмд нь эвдрэл гэмтэл гарах тохиолдолд тэжээлээс 
яаралтай салгах ёстой. 
 Дараах тохиолдолд бэлтгэл хөдөлгүүрийг (хэрвээ байгаа бол) залгасны 
дараа цахилгаан хөдөлгүүрийг зогсооно: 

Тусгаарлагч шатаж байгаа үнэр гарвал; 
 Цахилгаан хөдөлгүүр эсвэл механизмын доргио огцом ихэсвэл; 
 Холхивчийн температур зөвшөөрөгдөх хэмжээнээс хэтэрвэл; 
 Хэт ачаалал зөвшөөрөгдөх хэмжээнээс хэтэрвэл 
 Цахилгаан хөдөлгүүрийг гэмтээх нөлөөлөл (усаар шүрших, ууршилт, хэвийн 
бус дуу чимээ гм). 



5.2.13.  100 кВт ба түүнээс дээш чадалтай хувьсах гүйдлийн хөдөлгүүрт болон 
технологийн процессын удирдлагын зайлшгүй тохиолдолд, мөн технологийн хэт 
ачаалалд ордог механизмын хөдөлгүүрийн статорын гүйдэлд байнга хяналт тавьдаг 
байх ёстой. 
 Түлш тэжээгчийн дамжуургын, турбин ба голын нягтруулгын аваарын тосны 
насосын  тогтмол гүйдлийн хөдөлгүүрт хүчин чадлаас нь үл хамааруулан якорийн 
гүйдлийг хянах ёстой. 

5.2.14. Цахилгаан хөдөлгүүр,  тэдгээрийг засварын үед авах, тавих, статорын 
агаарын хөргөгчийн засвар, ороомог болон машины нэрмэл усаар хөргөгддөг хэсэгт 
ус өгөх зангилаа (орох хэсгийн фланцан холболтын дараа), щёткон контакттай 
аппарат ба залгалтыг тохируулах хэрэгсэлд хийх урьдчилан сэргийлэх туршилт ба 
засварын ажлыг цахилгаан цехийн хүмүүс гүйцэтгэх бөгөөд үүнд дулааны хэмжүүр 
автоматикийн цехийн үйлчилгээ хийдэг хөдөлгүүрүүд хамаарахгүй. 

5.2.15. Агрегатын тэнхлэгийн төвийн тохиргоо ба тэнцвэржүүлэлт хийх, 
холбох муфт (хөдөлгүүр ба механизмыг холбосон хагас муфт), гаднах холхивч 
(торцевый щитийн гадна хэсэгт байрласан болон босоо гүйцэтгэлтэй хөдөлгүүрийн 
ачаалал авах крестэд байрласан холхивчууд хамаарна), цахилгаан хөдөлгүүрийн 
гулсах холхивчийн  вкладыш, суурь ба рам, тосолгооны систем (холхивч нь 
албадмал тосолгоотой бол), агаар өгөх хэрэгсэл, цахилгаан хөдөлгүүрийн ороомог 
болон бусад элементүүдийн агаарын хөргөлтөд очих ус, статорт байрлуулаагүй 
хөргөгчийг авах, засах ба буцааж угсрах ажлуудыг уг механизмд  үйлчилгээ хийдэг 
цех эсвэл тухайн станцын тоног төхөөрөмжид засвар үйлчилгээ хийдэг 
байгууллагын хүмүүс хийж гүйцэтгэх ёстой. 
 Тухай орчны нөхцөл байдалтай уялдан цахилгаан хөдөлгүүрийн тусдаа 
байгаа зангилаа ба системд хийгдэх засвар үйлчилгээнд дээр дурдсан функцийн 
хуваарилалт хийгдэхгүй тохиолдолд  станцын техникийн удирдлагын шийдвэр 
үйлчилнэ. 

5.2.16. Цахилгаан хөдөлгүүрт урьдчилан сэргийлэх туршилт ба хэмжилт хийх 
ажлыг цахилгаан тоноглолд туршилт хийх ажлын эзлэхүүн ба нормын дагуу хийж 
гүйцэтгэх ёстой. 

5.3. Хүчний трансформаторууд ба тосон реакторууд 

 5.3.1. Трансформатор (автотрансформатор) ба тосон реактор (цаашид 
реактор гэнэ)-ын удаан хугацааны найдвартай ажиллагааг хангахын тулд:  
Ачаалал, хүчдэл ба температурыг тогтоогдсон нормд барьж ажиллах, 
хөндийрүүлэгч ба тосны үзүүлэлтүүдийг норм хэмжээнд нь байлгах,  
хөргөлт, хүчдэлийн тохируулга, тосны хамгаалалтын байгууламжуудыг бүрэн бүтэн 
байлгах ёстой. 
 5.3.2. Хийн хамгаалалттай трансформатор (реактор)-ын тагийн налуу нь хийн 
реле тал руугаа 1%-иас доошгүй өндөрссөн, тосны хоолой нь тэлэгч сав руугаа 2%-
иас доошгүй өндөрссөн байхаар байрлуулсан байх ёстой. Гадагш хаягч хоолой нь 
тэлэгч савны (бакны) хоолойтой холбогдсон байх ёстой. Шаардлагатай тохиолдолд 
гадагш хаягч хоолойн мембран (диафрагма)-ийг үйлдвэрээс нийлүүлсэнтэй адил 
мембранаар солих ёстой. 
 5.3.3. Гал унтраах суурин хэрэгслүүд, тос хүлээн авагч, тос цуглуулагч ба 
юүлэгчүүд нь байнга хэвийн байдалд байх ёстой.  
 Трансформаторын тос цуглуулах саванд жилд хамгийн багадаа нэг удаа 
борооны улирал дуусах үеэр үзлэг хийж бэлэн байдлыг хангах ёстой. 
 5.3.4. Гадна байрлалтай трансформатор, реакторын тосны бакуудад станцын 
буюу дэд станцын дугаар, тэдгээрт өгсөн диспетчерийн нэгдсэн нэрийг бичсэн 



байвал зохино. Трансформаторын пункт ба камерын хаалганд мөн дугаарыг нь 
бичнэ.  

Нэг фазын трансформатор, реакторын бакуудыг фазын ялгах өнгөөр будна. 
Гадна байрлалтай трансформатор реакторыг, агаар ба тосны үйлчилгээнд 
тэсвэртэй өнгөлөг будгаар будна.  
 5.3.5. Трансформатор реакторын хөргөлтийн төхөөрөмжийн цахилгаан 
хөдөлгүүрийн тэжээл нь хоёр эх үүсвэртэй байх ба тосны албадмал эргэлттэй бол 
бэлтгэл тэжээл нь автоматаар залгагддаг байх ёстой. 
 5.3.6. Хүчдэлийг тохируулахын тулд, ялангуяа трансформатор 
(автотрансформатор)-ын хэт ачааллыг барих зорилгоор цахилгаан станцын дотоод 
хэрэгцээний трансформатор, бэлтгэлд байгаа трансформатор, блок 
трансформаторуудаас бусад ачаалалтай байгаа 220кВ ба түүнээс дээш хүчдэлтэй 
трансформатор (автотрансформатор)  хүчдэл тохируулагч төхөөрөмж нь автомат 
горимд, байнгын ажиллагаанд байх ёстой. 
 Трансформатор, реакторын хүчдэлийн тохируулгын төхөөрөмжийг хүчдэлтэй 
байхад гараар сэлгэн залгаж болохгүй. . 
 Диспетчерийн зохицуулалт хийх эрх бүхий байгууллагын удирдлагад 
хамрагдах трансформатор (автотрансформатор)-ын хувьд хүчдэл тохируулах 
төхөөрөмжийн ачаалалтай үеийн ажиллагааны горим (автомат болон автомат бус) 
ба  үйлдлийн дарааллыг үйлдвэрлэгчийн тогтоосон техникийн үзүүлэлтийг 
харгалзан диспетчерийн зохицуулалт хийх эрх бүхий байгууллага тогтооно. 
 Трансформаторын хүчдэлийг ачаалалтайгаар тохируулах горим, үйлдлийн 
дараалалд өөрчлөлт хийх тухай диспетчерийн зохицуулалт хийх эрх бүхий 
байгууллагатай зөвшилцөх саналыг ашиглагч байгууллагын удирдлага гаргана. 
 Диспетчерийн зохицуулалт хийх эрх бүхий байгууллага нь зөвшилцөх 
саналыг ашиглагч байгууллагын удирдлагаас хүлээн авч судлан ажлын 10 хоногийн 
хугацаанд багтаж хариуг илгээнэ. 
 Диспетчерийн зохицуулалт хийх эрх бүхий байгууллагын мэдэлд байдаггүй 
трансформатор (автотрансформатор)-ын хүчдэлийг ачаалалтайгаар тохируулах 
(автомат эсвэл автомат бус) горим, үйлдлийн дарааллыг тухайн ашиглагч 
байгууллагын удирдлага гаргана. 
 Шаардлагатай үед 220кВ ба түүнээс дээш хүчдэлтэй цахилгаан станцын 
трансформатор (автотрансформатор)-уудын  ачаалалтай байхад хүчдэлийг 
тохируулагч төхөөрөмж  нь байнгын ажиллагаанд, автомат горимд байх тухай 
бэлтгэн нийлүүлсэн үйлдвэрийн заавар бусад техникийн баримт бичиг, дүрэм 
заавруудад заагдсан байх ёстойг анхаарч ажиллах ёстой. 
 5.3.7. Трансформаторын дэд станц ба камерын салхижуулалт нь 
нормчлогдох бүх горимд  трансформаторын хэвийн ажиллагааг хангах ёстой.  
 5.3.8. Агаар ба тосны албадмал эргэлттэй трансформатор ба реактор, ус ба 
тосны албадмал эргэлттэй трансформаторын хөргөх байгууламж нь 
трансформатор буюу реакторыг залгахад (таслахад) автоматаар зэрэг залгагддаг 
байх ёстой. Тосны албадмал эргэлт нь ачааллаас үл хамааран тасралтгүй байх 
ёстой. Хөргөлтийн системийг залгах (салгах) дарааллыг үйлдвэрийн зааврын дагуу 
тогтоосон байх ёстой.    
 Тос, усны эргэлт зогсох буюу салхилуурууд зогсоход дохиологч систем нь 
залгагдаагүй буюу ажиллагаагүй нөхцөлд албадмал хөргөлттэй трансформатор, 
реакторыг ашиглаж болохгүй    

5.3.9. Агаарын албадмал хөргөлттэй ба ердийн тосон хөргөлттэй 
трансформаторын салхилуурын хөдөлгүүр нь тосны температур 55С хүрэхэд буюу 
температур нь хэд ч байсан ачаалал нь номинал хэмжээнд хүрмэгц залгагдаж, 



тосны температур нь 50С хүртэл буурахад (ачаалал нь хэвийнхээс бага байхад) 
автоматаар таслагддаг байх ёстой.  

Трансформаторыг үлээлэггүй ажиллуулах нөхцөлийг үйлдвэрлэгчийн 
заавраар тодорхойлно. 
 5.3.10. Хэрэв трансформаторын тэлэгч бакны тосны түвшин хамгийн бага 
байх үед тос усан хөргөлттэй бол тос хөргөгчийн тосны даралт нь түүний эргэлтийн 
усны даралтаас 0,1кг/см (10кПа)-аас багагүй байх ёстой. 
 Усны эргэлтийн системийг тосны дээд давхаргын температур 15С-ээс багагүй 
байхад тосны насосыг явуулсны дараа залгах ба тосны температур 10С-ээс доош 
байхад таслах ёстой.  
 Тос хөргөгч, насос ба усны шугамыг хөлдөхөөс хамгаалсан арга хэмжээ 
авагдсан байвал зохино. 
 5.3.11. Ажиллагаагүй трансформатор (реактор)-ын тэлэгчид байгаа тосны 
түвшин нь трансформатор (реакторын) дотор байгаа тосны температурт тохирсон 
хэмжээнд байх ёстой. 
 5.3.12. Хэвийн ачаалалтай үед тосны дээд давхаргын температур (хэрэв 
үйлдвэрлэгчийн ашиглалтын зааварт тогтоосон хэмжээ байхгүй бол) нь албадмал 
хөргөлттэй трансформатор (реактор)-т 750С-ээс ихгүй, ердийн тосон ба агаарын 
хөргөлттэй бол 950С-ээс ихгүй байх ба ус тосон хөргөлттэй трансформаторын тос 
хөргөгчид орж байгаа тосны температур 700С-ээс ихгүй байх ёстой. 
 5.3.13. Ачаалал хэвийн хэмжээнээс ихгүй үед ороомгийн аль ч салааны 
хүчдэл хэвийнхээс 10%-аар их байхад трансформаторыг удаан хугацаанд 
ажиллуулж болно. Энэ тохиолдолд ороомгуудын хүчдэл ажлын хүчдэлийн дээд 
хязгаараас хэтрээгүй байх ёстой. 
 Хүчдэл тохируулахад зориулсан салаатай саармаг цэгтэй буюу тохируулагч 
трансформаторуудтай угсраа ажиллах зориулалттай автотрансформаторын 
хүчдэлийн өсөлтийн зөвшөөрөгдөх хэмжээг үйлдвэрлэгч тогтооно.  
 5.3.14. Ерөнхий зориулалттай 110кВ-750кВ хүртэл хүчдэлтэй 5МВА ба 
түүнээс дээш чадалтай тосон хүчний трансформаторууд, 
автотрансформаторууд,  1МВА ба түүнээс дээш чадалтай 1 фазын тосон 
трансформаторын хэт ачаалах чадварыг трансформаторын ажиллах горимтой 
уялдуулан үйлдвэрлэгчийн заавар ба трансформаторын ашиглалтын зааврын 
дагуу хэт ачаалж болно. 
 Хэрэв ороомгийн салаа дээр хүчдэл хэвийн хэмжээнээс хэтрээгүй байвал 
тосон трансформаторын аль ч ороомгийн салааг хэвийн гүйдлийн 5% -иар хэт 
ачаалахыг зөвшөөрнө. 
 Трансформатор ба автотрансформаторын зөвшөөрөгдөх аваарын хэт 
ачааллын хэмжээ, үргэлжлэх хугацааг үйлдвэрлэгчийн баримт бичгийн шаардлагыг 
харгалзан холбогдох цахилгаан эрчим хүчний байгууламжийн ашиглагч 
байгууллагын баталсан ашиглалтын заавраар тодорхойлно. 
 Нам хүчдэлийн ороомогт нь генератор, синхрон компенсатор буюу ачаалал 
залгагдсан автотрансформаторын өндөр хүчдэлийн ороомгийн ерөнхий хэсгийн 
гүйдэлд байнга хяналт тавьж байвал зохино. 
 Элегаз тусгаарлагчтай трансформатор болон хуурай трансформаторын 
зөвшөөрөгдөх хэт ачааллын хэмжээг үйлдвэрлэгчийн зааврын шаардлагын дагуу 
ашиглагч байгууллага тогтооно. 

5.3.15. Хөргөх байгууламж аваараар таслагдах тохиолдолд 
трансформаторыг үйлдвэрлэгчийн баримт бичигт заагдсан шаардлагын дагуу 
ажиллуулах ёстой. 

5.3.16. Трансформаторыг дараах нөхцөлд хэвийн хэмжээнд бүрэн ачаалалд 
залгана: 



 орчны температур хасах байгаа аль ч тохиолдолд М (тосон хөргөлттэй) ба Д 
(тосон ба албадмал агааран хөргөлттэй) хөргөлтийн системтэй; 
 орчны температур -25°С-с доошгүй байхад ДЦ (албадмал тосон ба албадмал 
агааран хөргөлттэй) ба Ц (албадмал тосон ба албадмал усан хөргөлттэй) 
хөргөлтийн системтэй; 
 -25°С-с бага температуртай нөхцөлд трансформаторыг урьдчилан халаахын 
тулд ойролцоогоор 50 хувийн хэвийн ачаалалтай, тосны эргэлтийн системийг 
ажиллуулахгүйгээр тосны дээд үеийн температурыг        -25°С хүрсний дараа тосны 
эргэлтийн системийг залгасны дараа; 

Аваарын нөхцөлд агаарын температурыг харгалзахгүй шууд гүйцэд ачаалж 
болно.  Трансформаторын ороомгийн НДЦ (чиглэлтэй албадмал тосон ба агаарын 
хөргөлттэй), НЦ (чиглэлтэй албадмал тосон ба усан албадмал хөргөлттэй) хөргөлт 
нь агаар ба тосны тодорхой чиглэлтэй урсгалаар явагддаг бол үйлдвэрлэгчийн 
заавраар залгана. 

5.3.17. Трансформаторын ачаалал дор хүчдэл тохируулагч (РПН)-ийг сольж 
залгах байгууламжийг тосны дээд давхаргын температур -20 °С ба түүнээс дээш 
байхад залгаж болох ба хэрэв РПН нь гүйдэл хязгаарлагч реактортой буюу бакны 
гадна тулах изолятор дээр суурилагдсан контактортой ба тусгай халаах 
төхөөрөмжтэй бол -45 °С ба түүнээс дээш температурт ажиллуулахыг зөвшөөрнө.  
Ачаалал дор хүчдэл тохируулагч байгууламжийг үйлдвэрлэгчийн зааврын дагуу 
ашиглавал зохино. 
 5.3.18. Ачааллын графикийг барих ба хэрэглэгчдийг найдвартай хангах болон 
алдагдлыг хамгийн бага байлгах боломжийг тооцох замаар цахилгаан 
байгууламжийг тэжээхэд хэдэн трансформатор ажиллуулах шаардлагатайг 
тогтооно.  
 20 кВ хүртэлх хүчдэлтэй цахилгаан хуваарилах сүлжээнд их ба бага 
ачааллын үед жил тутам 2-оос доошгүй удаа трансформаторуудын ачаалал ба 
хүчдэлийг хэмжих ёстой. 
 5.3.19. Автотрансформатор ба реакторын 110 кВ ба түүнээс дээш хүчдэлтэй 
ороомгийн саармаг цэг болон 330 кВ-оос дээш хүчдэлтэй трансформаторын 
саармаг цэгийг гүн газардуулгын горимд ажиллуулах ёстой.  
 
 Трансформатор ба автотрансформаторын саармаг цэгийг тусгай реактороор 
газардуулсан байж болно. 100 ба 200 кВ-оор туршигдсан саармаг цэгтэй 110 ба 220 
кВ-ийн трансформаторуудыг цэнэг шавхагчаар хамгаалж газардуулаагүй саармаг 
цэгтэй ажиллуулж болно.  
Хэрэв тооцоогоор батлагдвал 85 кВ-оор туршсан 110 кВ-ийн трансформаторыг 
цэнэг шавхагчаар хамгаалсан тохиолдолд саармаг цэгийг газардуулахгүй 
ажиллуулахыг зөвшөөрнө. 
 5.3.20. Хийн реле дохиоллоор ажилласан тохиолдолд трансформатор 
(реактор)-ыг тасалж, гадаад үзлэг хийж, реленээс хийн сорьц авч шатамхай эсэхийг 
шалгах шинжилгээ хийнэ. 
 Хийн реленд  засвар үйлчилгээ хийх, ажилтны аюулгүй байдлыг хангах 
зорилгоор ачааллыг бууруулж трансформатор (реактор)-ыг тасална. 
 Хийн релетэй ажиллах үеийн трансформаторын ачааллыг бууруулах, таслах 
хугацаа нь хамгийн бага байх ёстой. 
 Хэрэв хий нь шатамхай бус, трансформатор (реактор)-т гэмтлийн шинж 
тэмдэг байхгүй, харин трансформаторыг таслахад эрчим хүчний хомсдол үүсэхээр 
бол хийн реле дохио өгөлтөөр ажилласан шалтгааныг тогтоох хүртэл залгаж 
ажиллуулж болно. 



 Трансформаторыг таслах залгах ажлын явцын үргэлжлэх хугацааг эрчим 
хүчний объектын техникийн удирдлага тогтооно. 
 Хийн шинжилгээ болон тосны хроматографийн шинжилгээгээр бусад 
туршилт хэмжилтийн үр дүнгээр релений дохио өгөлтөер ажилласан шалтгааныг 
тогтоож, трансформатор (реактор)-ын техникийн байдал ба хэвийн ажиллах 
боломжийг тодорхойлно. 

5.3.21. Трансформаторын дотоод гэмтлээс шалтгаалан хийн реле 
хамгаалалт ажиллаж трансформатор (реактор) таслагдсан тохиолдолд үзлэг 
туршилт хийж, тос ба хийг шинжилж илэрсэн гэмтлийг устгасны дараа хүчдэлд 
залгах ёстой. 
 Хэрэв трансформатор (реактор) нь түүний гэмтэлтэй холбоогүй 
хамгаалалтаар тасарвал шалгахгүйгээр буцааж залгахыг зөвшөөрнө. 

5.3.22. 1 MBА ба түүнээс дээш чадалтай трансформатор болон реактор нь 
чийг шингээгч буюу термосифон шүүлтүүрээр тосыг тасралтгүй сэргээх системтэй 
байх ёстой. 
 Трансформатор (реактор)-ын үндсэн бак болон РПН-ний  бак дахь тос нь 
орчны агаартай шууд харьцахаас хамгаалагдсан байх ёстой. 
 Трансформатор ба реакторууд нь тосыг чийгтэхээс хамгаалсан тусгай 
байгууламжаар тоноглогдсон бол түүнийг трансформатор (реактор)-ын 
ажиллагааны горимоос шалтгаалахгүйгээр тогтмол ажиллуулж байх ёстой. 
 Тос чийгтэхээс урьдчилан сэргийлсэн тусгай байгууламжийн ашиглалтыг 
үйлдвэрийн зааврын дагуу ашиглавал зохино. 
 Тосоор дүүргэсэн оруулгын тосыг исэлдэх, чийг татахаас хамгаалсан байх 
ёстой. 

5.3.23. Трансформатор (реактор)-ыг сүлжээнд залгах үйлдлийг бүрэн 
хүчдэлтэй байхад огцом үйлдлээр гүйцэтгэнэ. 
 Генератортой блокоор ажилладаг трансформаторыг генератортай нь хамт 
хүчдэлийг тэгээс эхлэн өсгөх замаар залгаж болно. 

5.3.24. Трансформатор (реактор)-ын таслахгүйгээр үзлэг хийх хугацаа, 
нөхцөл, шалтгаан, байрлалыг өөрчлөх асуудлыг  байгууллагын техникийн 
удирдлага шийдвэрлэнэ. 
Трансформатор, реактор ба тэдгээрийн бүрэлдэхүүн хэсэг (ачаалал дор хүчдэл 
тохируулагч РПН, хөргөлтийн систем гэх мэт)-т хийх засвар (их ба урсгал засвар)-
ыг  тэдгээрийн техникийн байдал, хэмжилт туршилт болон гадна үзлэгийн дүнгээр 
хийх шаардлагатай эсэхийг тодорхойлно.   
 Засвар хийх хугацааг тухайн байгууллагын техникийн  удирдлага тогтооно. 

5.3.25. Трансформатор (ачаалалтай хүчдэл тохируулагчгүй), реакторын 
урсгал засварыг 2 жилд нэгээс доошгүй удаа хийнэ. Харин хүчтэй бохирдолт болдог 
газар тавигдсан трансформатор, реакторт урсгал засвар хийх хугацааг тухайн 
байгууллагын техникийн удирдлага тогтооно. Ачаалал дор хүчдэл тохируулагчтай 
трансформатор, автотрансформаторын урсгал засварыг жил бүр хийх ёстой. 
Трансформатор, (реактор)-ын урсгал засвартай нэг зэрэг хамтруулан оруулгын нь 
урсгал засварыг хийсэн байвал зохино. 

5.3.26. Их засварыг дараах хугацаанд хийх ёстой:  
125 МВ.А-аас дээш чадалтай 110-150 кВ-ын трансформатор, 220 кВ ба түүнээс 
дээш хүчдэлтэй трансформатор, реактор болон өөрийн хэрэгцээний үндсэн 
трансформаторт ашиглалтанд анх оруулснаас хойш 12 жилийн дотор урьдчилан 
сэргийлэх туршилтын дүн ба байдлыг нь харгалзан шаардлагатай үед нь хийнэ.  
 Бусад трансформаторын их засварыг туршилтын дүн ба техникийн байдлыг 
харгалзан гүйцэтгэнэ. 
 



 

 

5.4. Хуваарилах байгууламж (ХБ) 

 5.4.1. Хуваарилах байгууламж (ХБ)-ийн бүх төрлийн цахилгаан тоноглолууд 
нь хэвийн (номинал) өгөгдлүүдийн дагуу хэвийн горим болон хэт ачаалал, хүчдэл 
ихсэлт, богино залгаа үүсэх зэрэг ажлын бүх нөхцөлийн шаардлагыг хангасан байх 
ёстой. 
 ХБ-д үйлчлэгч хүмүүс нь цахилгаан тоноглолуудын хэвийн ба аваарын 
нөхцөлд ажиллах зөвшөөрөгдөх горимыг тусгасан схем ба заавруудаар хангагдсан 
байх ёстой. 
 330 кВ ба түүнээс дээш хүчдэлийн ил хуваарилах байгууламж (ИХБ) нь 
байнгын, зөөврийн ба халхавч хэлбэрийн биологийн хамгаалах хэрэгсэл болон 
хувийн хамгаалах хэрэгслээр хангагдсан байх ба газрын гадаргаас дээш 1,8 м өндөр 
дэх тавцангууд дахь цахилгаан орны хүчдэлийн тархалтын карттай байх ёстой. 
 5.4.2. Ашиглагч байгууллага нь цахилгаан тоноглолын хөндийрүүлгийн 
ангилал, сүлжээний хэвийн хүчдэл ба хэт хүчдэлээс хамгаалах байгууламж нь 
цахилгаан тоноглолын хөндийрүүлгийн түвшинд тохирсон эсэхийг хянаж байх 
ёстой. 
 Цахилгаан тоноглолыг агаарын бохирдолттой газар суурилуулах болвол 
зураг төсөл зохиох үед буюу ашиглалтын үед хөндийрүүлгийн найдвартай 
ажиллагааг хангах арга хэмжээ авсан байх ёстой. 

ИХБ-д бол хөндийрүүлгийг сайжруулах, угаах, цэвэрлэх, ус нэвтрэхгүй 
бүрхүүл хийх г.м; 
хаалттай хуваарилах байгууламж (ХХБ)-д ус, чийг, тоос ба xopт хий орохоос 
хамгаалах; 
иж бүрэн хуваарилах байгууламж (ИБХБ)-д шкафний зай завсрыг нягтруулах, 
тусгаарлагчийг нь ус чийг оруулдаггүй бэлдмэлээр боловсруулах. 
 5.4.3. ХХБ-ийн доторх агаарын температур зуны улиралд 400С-аас ихгүй байх 
ёстой. Хэрэв дээрх хэмжээнээс хэтэрвэл тоноглолын температурыг бууруулах буюу 
агаарыг хөргөх арга хэмжээ авах ёстой.  

Элегаз хийн тусгаарлагатай иж бүрэн хуваарилах байгууламж (ЭХТИБХБ - 
GIS)-ын температур нь үйлдвэрийн баримт бичигт заасан хэмжээнд байх ёстой. 
 5.4.4. ХХБ ба иж ИБХБ-д амьтан, шувуу орох боломжийг хаасан байх ёстой. 
Шал нь цементийн тоос бужигнахааргүй хучилттай байх ёстой. 

ЭХТИБХБ (GIS)-д  засвар үйлчилгээ хийхдээ зэргэлдээх тоноглол, хонгилоос 
тусгаарласан байвал зохино. 

Хана, шал, таазыг тоос нэвтэрдэггүй будгаар будсан байх ёстой.  
Байр нь агаарыг доороос сорох сэлгэх системтэй байх ёстой. 
Агаар сорох үйл ажиллагаа нь байранд тоос орохоос сэргийлсэн шүүлтүүртэй 

байх ёстой.  
ЭХТИБХБ (GIS) -д чийгтэй буюу вакум аргаар цэвэрлэгээ хийх ёстой. 

ЭХТИБХБ (GIS) нь хийн   найрлага өөрчлөгдөх, вентиляцийн систем гэмтэхэд 
дохиолох төхөөрөмжөөр тоноглогдсон байх ёстой. 
 5.4.5. ИХБ-ын нутаг дэвсгэр дээр мод, бутлаг ургамал байх ёсгүй. 
 5.4.6. ИХБ ба ХХБ-ийн кабелийн суваг ба газар дээгүүр тавьсан суваг нь галд 
тэсвэртэй хавтангаар таглагдсан, кабелийн сувгаас гарч байгаа хэсэг, давхруудын 
хоорондох нүх сүв, кабелийн тусгаарлагдсан хэсгүүдийг галд тэсвэртэй 
материалаар чигжиж тусгаарласан байх ёстой. 
 Хонгил, зоорь, сувгууд нь байнга цэвэрхэн, ус зайлуулах байгууламж нь 
бүрэн, ажиллагаанд бэлэн байх ёстой.  



 5.4.7. Тос хүлээн авагч, хайрган дэвсгэр, ус ба тос зайлуулах хоолой нь бүрэн 
бүтэн байвал зохино. 
 5.4.8. Тосон таслуур, хэмжүүрийн трансформатор ба оруулгуудын тосны 
түвшин нь гаднах агаарын температур хамгийн их ба бага байхад түвшин заагч 
хэмжүүрийн хязгаар дотор байх ёстой. 
Битүүмжлэгдээгүй  оруулга нь чийг болон исэлдлээс хамгаалагдсан байх ёстой.  

5.4.9. ХБ-ын тоноглолын шинийн холболт, контактын халалтыг батлагдсан 
графикийн дагуу шалгаж байвал зохино. 

5.4.10.  3кВ ба түүнээс дээш хүчдэлийн ХБ-ууд нь салгуур, тусгаарлагч, 
богино залгагч, ИБХБ-ийн гаргах тэргэнцэр болон газардуулагч хутгаар буруу 
үйлдэл хийгдэхээс сэргийлэх хоригийн төхөөрөмжөөр тоноглогдсон байх ёстой.  

Хоригийн төхөөрөмжүүд нь ХБ бүрд батлагдсан зураг төсөл буюу техникийн 
тодорхойлолт, схемийн дагуу байх ёстой. Хоригийн цоож нь байнга цоожлогдож 
битүүмжлэгдсэн байх ёстой. 
 Диспетчерийн удирдлага мэдлийн тоноглолын схем, хориг цоожны блок 
төхөөрөмжүүд  нь эрх бүхий байгууллагын хяналтад, бусад нь 
ашиглагч   байгууллагын техникийн удирдлагын хяналтад байх ёстой. 
 5.4.11. Хашлагагүй агаарын дэд станц, сэлгэн залгах цэг болон бусад 
байгууламжуудын салгуурын дамжуулга (привод), нам хүчдэлийн щитний хайрцаг 
нь цоожтой байх ёстой.  
Үйлчилгээний тавцангийн байнгын шат нь салгууртайгаа хамт хоригтой байх ба мөн 
цоожлогдсон байх ёстой. 

5.4.12.  3кВ ба түүнээс дээш хүчдэлийн ХБ-д газардуулга тавихад байнгын 
газардуулгын хутгыг ашиглавал зохино. 

Ашиглалтанд байгаа цахилгаан тоног төхөөрөмжид угсралтын нөхцөл 
байдлаас шалтгаалан байнгын газардуулгын хутга тавигдаагүй бол зөөврийн 
газардуулгын ашиглах ёстой. 
Газардуулгын бариулыг улаан, хутгыг нь хар өнгөөр будсан байх ёстой. 

5.4.13. ХБ-д зөөврийн газардуулга, анхны тусламж үзүүлэх хамгаалах 
хэрэгслүүд, галын аюулаас хамгаалах хэрэгслүүд байх ёстой. 
 Хэрвээ ХБ-д явуулын бригад үйлчилдэг бол зөөврийн газардуулга, анхны 
тусламж үзүүлэх хамгаалах хэрэгслүүд, галын аюулаас хамгаалах хэрэгслүүд нь 
явуулын бригадад байх ёстой. 
 Хуурай салгуур таслуурын удирдлагын щит нь 2м-с дээш өндөрт байрладаг 
бол тусгайлсан тавцан бэлтгэж ажиллах ёстой. 
 5.4.14. ХХБ-ын хаалга ба камерын дотор хананд, ИХБ, ХБ-ын тоноглолууд 
дээр, гадна ба дотор суурилуулдаг ИБХБ-ийн нүүр ба дотор талд, цуглуулга болон 
шитний панелийн нүүр ба дотор талд холболтын зориулалт ба диспетчерийн схемд 
тэмдэглэгдсэн нэрийг бичсэн байх ёстой.  
 ХБ-ийн хаалга, нүүрэнд "Цахилгаан төхөөрөмжид хэрэглэдэг хамгаалах 
хэрэгслийг ашиглах ба турших дүрэм"-д заагдсан урьдчилан сануулах тэмдэг 
тавигдсан байх ёстой.  
 Гал хамгаалагчийн щит буюу гал хамгаалагчийн холболтууд дээр хайлагч 
утасны хэвийн гүйдлийг заасан тэмдэглэл байх ёстой. 
Тоног төхөөрөмжийн гадна металл хэсэг дээр фазын ялгааг өнгөөр ялган 
тэмдэглэсэн байх ёстой. 

5.4.15. ХБ-ыг сүлжээнээс таслахгүйгээр тоног төхөөрөмжид нь дараах 
байдлаар үзлэг хийнэ:  

байнгын жижүүртэй бол: хоногт 1 -ээс доошгүй удаа; харанхуйд хийх 
цахилгаан цэнэгийн нэвчилт, цахилалтыг шалгах үзлэгийг сард 1-ээс доошгүй удаа; 

байнгын жижүүргүй бол : сард 1-ээс доошгүй удаа; 



трансформаторын ба хуваарилах пунктад 6 сард 1-ээс доошгүй удаа. 
Цахилгаан станцын тухайд гүйдэл дамжуулагчийн гаднах үзлэгийг өдөр бүр 

хийх ёстой. 
Цаг агаарын тааламжгүй нөхцөл (битүү манантай, нойтон цастай, мөстөлт 

үүссэн г.м)-д буюу ИХБ их бохирдох болон тоноглол богино залгаагаар таслагдсан 
тохиолдолд нэмэгдэл үзлэг зохион байгуулах хэрэгтэй.  

Үзлэгээр илэрсэн бүх гэмтэл согогийн талаар тодорхой тэмдэглэл хөтлөгдөж, 
шуурхай диспетчер ба удирдах инженер техникийн ажилтанд (ИТА)-д мэдэгдсэн 
байх ёстой. 

Илэрсэн гэмтлүүдийг богино хугацаанд устгасан байвал зохино. 
Гүйдэл дамжуулагчийн гаднах будгийн өнгө өөрчлөх ажлыг хийхдээ хүчдэлийг 
таслах ёстой. 
 5.4.16. Тасархай байгаа агаарын таслуурын шахсан агаар алдагдаж байгаа 
байдал илэрвэл хуурай салгуурыг таслан  схемийг задалж хүчдэлгүй нөхцөлд 
засварын ажлыг гүйцэтгэх ёстой. 
 5.4.17. ХБ-д суурилагдсан реле хамгаалалт, автоматик холбоо, 
телемеханикийн хайрцаг, агаарын таслуурын удирдлагын ба хуваарилах шкаф 
болон тосон таслуур, тусгаарлагч, богино залгагч ба салгуурын хөдөлгүүрийн 
дамжуулга (привод)-ын шкафуудын орчны температур нь хэвийн хэмжээнээс доош 
орж хүйтэрсэн нөхцөлд тэдгээрийг бүлээцүүлэх зориулалтын цахилгаан халаах 
хэрэгслээр тоноглогдсон байвал зохино. 
Тосон таслуурууд нь орчны агаарын температур тосны үзүүлэлт нь 
зөвшөөрөгдөх  хэмжээнээс доош буурсан тохиолдолд залгагдах их биеийн ба бакны 
ёроолын цахилгаан халаагууртай байх ёстой. 
5.4.18. Тосон таслуурыг ашиглаж байгаа газарт орчны температур өвлийн 
улиралд  (-25°)-(-30°)С-с доош хүйтэрдэг бол арктик төрлийн тос хэрэглэх ба тосон 
таслуурууд нь орчны агаарын температур тосны үзүүлэлтийн 
зөвшөөрөгдөх  хэмжээнээс доош буурч хүйтрэхэд залгагддаг цахилгаан 
халаагууртай байх ёстой. 
 5.4.18. 6-10кВ-ийн ИБХБ-ийн шкаф дотор үүсч болох нуман богино 
залгаанаас хамгаалах түргэн үйлчилгээтэй хамгаалалт тавигдах ёстой. 

5.4.19. ХБ-д суурилагдсан реле хамгаалалт, автоматик холбоо, дохиолол, 
хамгаалах хавхалга,  телемеханикийн хайрцаг,  агаарын таслуурын удирдлагыг 
холбогдох бичиг баримтын дагуу шалгаж тохируулж байх ёстой. 
 5.4.20. Тасалж, залгах  аппаратуудын шахсан агаарыг хатаахдаа дулааны 
динамикийн аргыг ашиглах ёстой. 
 Агаар хатаах шаардлагын түвшин нь компресорын хэвийн шахалт таслах 
залгах аппаратуудын ажлын даралтын хоорондох уналтын хязгаараар 
илэрхийлэгдэх ба 2-с доошгүй таслах залгах аппаратуудын  даралт 20кгс/см2 буюу 
2 МПа, 4-с доошгүй таслах залгах аппаратуудын  даралт 26-40кгс/с м2 буюу 2,6-
4МПа байх ёстой. 
Чийгийн агууламжийг бууруулах зорилгоор нэмэлтээр шахсан агаарыг хатаах аргыг 
хэрэглэж болно. 

5.4.21. 40-45 кгс/см2 (4-4,5 МПа) даралттай компрессорын агаар хураагчийн 
чийг нь 3 хоног тутамд 1 удаа гарч байгааг  шалгах ба байнгын жижүүр ажилладаггүй 
бол батлагдсан графикийн дагуу хянаж байх ёстой *(10). 

Агаар хураагчийн ёроол болон хий гаргагч (тунадас гаргагч) вентиль нь 
дулаалсан байх ба гадна агаарын температур буурсан болон мөстөхөөс 
сэргийлж  шаардлагатай үед залгагдах халаагуураар тоноглогдсон байх ёстой. 

230 кгс/см2 (23 МПа) даралттай конденсац цуглуулагчийн 230 кгс/см2 (23 МПа) 
чийг гаргалт компрессор ажиллаж эхлэх бүрт  автоматаар явагдах ёстой. 

https://docs.google.com/document/d/1kXOhkWeatalYEV4pNcXogSRkceDbLLY2/edit#bookmark=id.2p2csry


Баллон болон тунадас цуглуулагчийн  доод хэсгээр царцахаас хамгаалсан 
дулаан тусгаарлагч бүхий халаагуураар тоноглогдсон байх ёстой. 

Шахсан агаарын чийг тусгаарлагчийн блокийн үлээлгэн цэвэрлэгээг хоногт 3-
с доошгүй удаа хийнэ. Шахсан агаарын тунадасын хэмжээ, хатаалтын түвшний 
үзлэгийг  хоногт 1-с доошгүй удаа хийнэ. 

Тунадас үүсэх цэг нь дулааны улиралд -50°С-с багагүй, хүйтний улиралд -
40°С-с ихгүй байх ёстой. 

5.4.22. Агаарын таслуурын резервуар, аппаратууд, агаар хураагч, баллон 
зэрэг нь угсралтын дүрмийн шаардлага хангасан байх ба төхөөрөмж бүхий 
хэсгүүдэд улсын хяналтын эрх бүхий байгууллагаас батласан зуух, даралтат сав, 
шугам хоолойн ашиглалт, аюулгүйн ажиллагааны дүрмийн шаардлагыг хангасан 
байх ёстой. 

Агаарын таслуурын резерваур аппаратууд болон бусад өндөр хүчдэлийн нь 
төхөөрөмжүүд хяналтын эрх бүхий байгууллагын хяналтад байх шаардлагагүй. 

Агаарын цуглуулагчийн гидравлик туршилт, дотоод үзлэг, компрессорын 
даралтыг хяналтын эрх бүхий байгууллагаас гаргасан дүрмийн дагуу хийх ёстой. 
 Агаарын таслуурын резерваур,  аппаратуудын дотоод үзлэгийг  урсгал 
засварын үед хийх ёстой. 
 Агаарын таслуурын гидравлик туршилтыг үзлэгээр гэмтэл илэрсэн буюу 
резервуарын бат бэх байдал алдагдсан тохиолдолд хийнэ. 

5.4.23. Агаарын таслуурт болон бусад таслах залгах төхөөрөмжүүд, 
дамжуулга (привод)-нд ашиглагдаж байгаа шахсан агаар нь механик хольцоос 
шүүлтүүрээр дамжин цэвэрлэгдэх  ба шүүлтүүр нь таслуур бүрийн хуваарилах 
самбарт ба агаар дамжуулгын (привод)-ны тэжээл дээр суурилагдсан байх ёстой.  

Агаарын сүлжээний угсралтын ажлын дараа агаарын таслуурын анхдагч 
дүүргэлтийн өмнө мөн агаар дамжуулах бусад аппаратуудыг үлээлгэн шалгасан 
байх ёстой. 

Ашиглалтын явцад шахсан агаарын бохирдлоос сэргийлэхийн тулд дараах 
үлээлгийн арга хэмжээг авна: 
 агаар дамжуулах магистрал шугамд дулааны улиралд 2 сард 1-с цөөнгүй 
удаа,  

урсгал засварын үед агаар дамжуулагчийн салбарласан шугамаас 
хуваарилах шкаф хүртэл, хуваарилах шкафаас таслуур бүрийн резерваур хүртэл 
мөн приводны аппаратаас холболт хүртэл үлээлгэн цэвэрлэнэ. 

резервуарыг урсгал засвар, их засварыг дараа үлээлгэн цэвэрлэнэ. 
 5.4.24. Заагч бүхий агаарын таслуурын хувьд  тусгаарлагчийн хөндийг 
вентиляцийн тусламжтайгаар үе үе шалгах ёстой. 
 Шалгах ажлыг үйлдвэрлэгчийн зааврын дагуу гүйцэтгэнэ. 

Резерваураас шахсан агаарыг гаргасан, вентиляци үлээлэг хийсний  дараа 
сүлжээнд залгахын өмнө таслуурын тусгаарлагчийн вентиляцийн системээр 
дамжуулан хуурай агааран үлээлэг хийж хатаах ёстой. 
 5.4.25. ХХБ, ИБХБ-д байрладаг элегазийн концентрацийг шалнаас 10-15 см 
зайтай өндөрт байрлуулсан тусгай багажаар хэмжиж хяналт хийнэ. 
Элегазийн концентраци нь тоног төхөөрөмжийг үйлдвэрлэсэн үйлдвэрлэгчийн 
заавар, зөвшөөрөгдөх нормоос хэтрэх ёсгүй. 

5.4.26. Таслуур түүний дамжуулга (привод) нь таслах залгах гэсэн заагчаар 
тоноглогдсон байх ёстой. 

Дамжуулга (привод)-той иж бүрдэл таслуур болон түүний дамжуулга (привод) 
нь таслууртаа шууд ойртохоор байрласан бол таслуурт нягт бараан материалаар 
тусгаарлах ба нэг ерөнхий заагчийг таслуур болон дамжуулга (привод) дээр аль 
алинд нь ч байрлуулж болно. 



 Таслуурын контактын төлөв (тасархай, залгаатай) нь гадна талаас харахад 
ойлгомжтой бол заагч заавал байрлуулахгүй байж болно. 
 Газардуулгын хутга бүхий хуурай салгуурын дамжуулга (привод), 
тусгаарлагч, богино холбогч болон бусад төхөөрөмж нь хаалтаар тусгаарлагдсан 
байх ба  таслуурын гадна талд нь тасархай, залгаатай төлөвийг харуулсан заагчтай 
байх ёстой. 

5.4.27. Нум унтраах вакум камер нь үйлдвэрээс өгөгдсөн зааврын дагуу 
туршилт хэмжилтэд орж байх ёстой. 

Нум унтраах вакум камерыг 20кВ-оос дээш далайц (амплитуд)-тай 
өндөржүүлсэн хүчдэлээр туршилт хийх зайлшгүй нөхцөлд  рентгэн туяанаас 
ажилтны аюулгүй байдлыг хангаж экранаар тусгаарлаж өгөх ёстой. 
 5.4.28. ХБ-н анхны  урсгал ба их засварыг  үйлдвэрээс өгөгдсөн зааврын 
дагуу хийх ёстой. 

Дунд засвар хийх хугацааг ашиглалтын байдал, туршилтыг үндэслэн өөрчилж 
болно. 
 Эрчим хүчний системийн диспетчерийн удирдлага мэдлийн тоноглолын 
хувьд засварын хугацааг диспетчерийн нэгдсэн удирдлагын техникийн удирдлагын 
шийдвэрээр, бусад  тохиолдолд тухайн ашиглагч байгууллагын техникийн  
удирдлагын шийдвэрээр засварын хугацааг өөрчилж болно. 
 ХБ-н урсгал засварын ажлын үед тоноглолын ажиллагааг залгаж, тасалж 
шалгах ажлыг тогтоогдсон хугацаанд байгууллагын техникийн удирдлагын 
шийдвэрээр гүйцэтгэнэ. 
 Ашиглалтын хугацаа дууссан ХБ-ын тоног төхөөрөмжид цаашид ашиглах 
ашиглалтын хугацаанаас үл хамааруулан дунд засварыг хийнэ. 

5.4.29. ХБ-ийн цахилгаан тоноглолуудыг “Цахилгаан тоноглолын туршилтын 
норм”-ын дагуу турших ёстой. 

5.5. Аккумляторын байгууламж 

5.5.1. Аккумляторын төхөөрөмжийн ашиглалт нь түүнийг найдвартай, удаан 
хугацаанд ашиглах болон аваарын ба хэвийн горимд тогтмол гүйдлийн шин дээр 
хүчдэлийг зохих түвшинд барих нөхцөлийг хангасан байх ёстой. 

5.5.2. Шинээр угсарсан буюу их засвараас гарсан аккумляторын 
төхөөрөмжийг хүлээн авахдаа: Батарейн багтаамжийг 10 цагийн цэнэг алдалтын 
гүйдлээр шалгах ба электролитийн чанар, элементийг цэнэглэх ба цэнэггүй 
болгосны дараах хүчдэл, батарей газар хоёрын хоорондох хөндийрүүлгийн 
эсэргүүцэл ямар байгааг тус тус шалгана.  
Батарейг хүлээн авахад түүний багтаамж 100% хүртэл цэнэглэгдсэн байх ёстой. 
 5.5.3. Аккумляторын батарейг байнгын цэнэгжүүлэлтийн горимоор ашиглана. 
С (урт хугацаанд буюу 2-10 цаг цэнэглэгддэг) ба СК (богино хугацаанд цэнэглэгддэг 
буюу 25мин-1цаг цэнэглэгддэг) маягийн батарейг нэмж цэнэглэх хүчдэл элемент 
бүр дээр 2,2+-0,05 В, СН  маягийнхад 2,18+-0,041 В байна.  
 Нэмж цэнэглэх төхөөрөмж нь батарейн шин дээр хүчдэлийг хэвийн 
хэмжээнээс 2%-иас ихгүй хэлбэлзэлтэйгээр тогтмол байлгах нөхцөлийг хангах 
ёстой.  
Ажилд байнга ашиглагддаггүй нэмэгдэл элементүүд нь тусдаа нэмэн цэнэглэх 
төхөөрөмжтэй байх ёстой. 
 5.5.4. Хүчлийн батарейг хэт цэнэг алдалтаар ажиллагаанаас гаргахгүйгээр, 
үе үе цэнэглэлтийг хийж ашиглах ёстой. 
 СК (богино хугацаанд цэнэглэгддэг буюу 25мин-1цаг цэнэглэгддэг) батарейг 
жилд 1 удаа элементүүдийн хүчдэлийг 2,3-2,35 В хүртэл гүйцээж цэнэглэх хэрэгтэй 



бөгөөд, бүх элементийн электролитийн тогтворжсон хэмжээг орчны температур 
+20° С байхад 1,2- 1,21 г/см3 байх ёстой. 
 Гүйцэд цэнэглэх хугацаа нь батарейн ерөнхий байдлаас шалтгаалах боловч 
6 цагаас бага байж болохгүй. 
 CH маягийн батарей тэнцүүлэх цэнэглэлт нь 2,25-2,4В хүчдэлтэй үед усыг 35-
40 мм түвшин хүртэл нэмсний дараа хамгаалалтын щит дээр явагдана. 
(хамгаалалтын щит дээр электролитын түвшин 20 мм хүртэл буурах үед) 
электролитийн нягтыг 1,235-1,245 г/см3 болтол цэнэглэнэ. 
 Тэнцүүлэх цэнэглэлт нь ойролцоогоор хүчдэл 2,25В байхад 30 хоног, 2,4В 
байхад 5 хоног байна. 

5.5.5. Дулааны цахилгаан станц дээр 1-2 жилд 1 удаа батарейн бодит 
багтаамжийг тодорхойлох (хэвийн багтаамжийн хязгаарт) зорилгоор хяналтын 
цэнэг алдалт хийнэ. 
 Дэд станцуудад болон усан цахилгаан станцад батарейн цэнэг алдалтыг 
жилд 1-с доошгүй удаа хүчдэл буурсан үед онцгой цэгүүдэд батарейн ажиллах 
чадварыг шалгах зорилгоор мөн  шаардлагатай үед нь хийнэ. 
 Цэнэг алдалтын эцэст шин дээр хүчдэлийг заасан хэмжээгээр барихад 
элементийн тоо хүрэлцэхгүй байвал номиналь багтаамжийн 50-70 % авч хэрэглэх 
юм уу үндсэн элементүүдээс хэсэгчлэн цэнэг алдалт явуулахыг зөвшөөрнө. 
 Цэнэг алдалтын гүйдлийн хэмжээ тухай бүрд нэгэн адил байх ёстой. 
 Хяналтын цэнэг шавхалтын дүнг урьдах цэнэг шавхалтын хэмжилтийн дүнтэй 
харьцуулж үзэх хэрэгтэй.  
Батарейг цэнэглэх буюу цэнэгийг нь шавхахдаа уг батарейд зөвшөөрөгдөх гүйдлийн 
дээд хэмжээнээс ихгүй гүйдлээр хийх ёстой.  
СК (богино хугацаанд цэнэглэгддэг буюу 25мин-1цаг цэнэглэгддэг) батарейны хувьд 
цэнэглэж гүйцсэний эцэст батарейн электролитийн температур нь 40ºС-ээс ихгүй 
байх ёстой. СН батарейны хувьд цэнэглэж гүйцсэний эцэст батарейн электролитийн 
температур нь 35ºС-ээс ихгүй байх ёстой. 

5.5.6. Цахилгаан станцын аккумляторын батарейн байрны сорох үлээх 
салхилуурыг батарейг цэнэглэх үеэр залгаж, ялгарсан хийг бүрэн зайлуулсны дараа 
таслах боловч цэнэглэлт дууссанаас хойш 1,5 цагаас багагүй хугацаанд 
ажиллуулах ёстой.  

Дэд станцын аккумляторын батарейн байрны салхижуулалтын системийг 
ашиглах дарааллыг тухайн нөхцөлийг харгалзан ажлын байрны заавраар тогтооно.  

Байнгын нэмэлт цэнэгжүүлэлт буюу гүйцээж цэнэглэх горимоор элементийн 
хүчдэлийг 2,3В байлгадаг аккумляторын батарейны байрыг ажлын байрны зааврын 
дагуу салхилуулдаг байх ёстой. 

5.5.7. Цахилгаан станц дээр аваараар батарейн цэнэг шавхагдсан 
тохиолдолд 8 цагийн дотор батарейг хэвийн багтаамжийнх нь 90% хүртэл дахин 
цэнэглэсэн байх ёстой. Энэ үед аккумляторын батарейн элементийн хүчдэл 2,5-2,7 
В хүрсэн байж болно. 
 5.5.8. Аккумляторын батарейг цэнэглэх ба нэмж цэнэглэхэд шулуутгах 
байгууламж ашигладаг бол тогтмол ба хувьсах гүйдлийн хэлхээнүүд нь хуваагч 
трансформатороор холбогдсон байх ёстой. Шулуутгагч байгууламжууд нь тасрахад 
дохиолол өгдөг байх ёстой. 
 Удирдлага, реле хамгаалалт автоматик (РХА)-ийн байгууламж, дохиолол, 
автоматуудыг тэжээж байгаа тогтмол гүйдлийн шин дээрх пульсийн коэффициент 
зөвшөөрөгдөх хэмжээнээс хэтэрч болохгүй. 
 5.5.9 РХА, телемеханик, дохиоллын байгууламжуудыг тэжээдэг тогтмол 
гүйдлийн шинийн хүчдэлийг ашиглалтын хэвийн нөхцөлд цахилгаан хэрэглэгчдийн 
хэвийн хүчдэлээс 5% -иар их барихыг зөвшөөрнө. 



 Тогтмол гүйдлийн төв болон салаалсан  шугам ба бүх цуглуулга нь нөөц 
тэжээлээр хангагдсан байх ёстой. 
5.5.10. Хэвийн хүчдэлээс хамааран аккумляторын батарейны хөндийрүүлгийн 
эсэргүүцэл дараах хэмжээтэй байна.:  
 
 Аккумляторын батарейн хүчдэл  
 В       220       110       60      48       24  

Хөндийрүүлэгийн эсэргүүцэл  
 кОм-оос багагүй.     100        50        30      25       15  
 
 Удирдлагын тогтмол гүйдлийн шинийн хөндийрүүлгийг хянах зориулалттай 
байгууламж нь туйлуудын аль нэгнийх нь хөндийрүүлгийн эсэргүүцэл 220 В-ийн 
сүлжээнд 20 кОм, 110 В-ийн сүлжээнд 10 кОм, 60 В-ийн сүлжээнд 6 кОм, 48 В-ийн 
сүлжээнд 5кОм, 24В -ийн сүлжээнд 3 кОм хүртэл буурахад тус тус дохио өгдөг байх 
ёстой. 
 Ашиглалтын нөхцөлд тогтмол гүйдлийн хэлхээний хөндийрүүлгийн 
эсэргүүцэл нь хөндийрүүлгийг хянах байгууламжийн тавилыг 2 дахин нэмэгдүүлсэн 
хэмжээнээс багагүй байх ёстой. 
 5.5.10. Удирдах гүйдлийн хэлхээний газартай харьцуулсан хөндийрүүлгийн 
түвшин буурснаас дохиолол ажилласан байвал уг гэмтлийг шуурхай арилгах apга 
хэмжээ авах ёстой. Энэ тохиолдолд хөндийрүүлгийн гэмтсэн цэгийг илрүүлэхээс 
бусад ажлыг хүчдэл таслахгүйгээр хийж болохгүй . 
 Микроэлектроник, микропроцессорийн РХА-ийн төхөөрөмж ашиглаж байгаа 
нөхцөлд тусгаарлагчийн эсэргүүцэл буурсан цэгийг олох зорилгоор тогтмол 
гүйдлийн шитэнд ээлжлэн таслалт хийхийг  зөвшөөрөхгүй. 
 5.5.11. Хүчлийн аккумляторын электролитийн шинжилгээг жил бүр хяналтын 
элементээс дээж авч хийнэ. Хяналтын элементийн тоог эрчим хүчний объектын 
техникийн удирдлага тогтоох боловч батарейн байдлаас хамааран 10%-иас багагүй 
байх ёстой.  
 Хяналтын элементүүдийг жил бүр сольж байх ёстой. Хяналтын цэнэг шавхалт 
хийвэл электролитийн дээжийг цэнэг шавхалтын эцэст авах хэрэгтэй.  
 Дүүргэлтэд хэрэглэх цэвэр усанд холбогдох стандартыг хангасан конденсат 
хэрэглэхийг зөвшөөрнө.  
 С (урт хугацаанд буюу 2-10 цаг цэнэглэгддэг) ба СК (богино хугацаанд 
цэнэглэгддэг буюу 25мин-1цаг цэнэглэгддэг)- маягийн аккумляторын батарейн 
ууршилтыг багасгахын тулд элементүүдийг хавтгай шил буюу электролиттэй урвалд 
ордоггүй хөндийрүүлэгч материалаар хийсэн хавтангуудаар таглана. Тос хэрэглэж 
болохгүй. . 
 5.5.12. Аккумляторын батарейн байрны температур +10 °С -ээс доошгүй байх 
ёстой боловч байнгын жижүүргүй дэд станцуудад +5 С хүртэл буурсан байж болно. 
 5.5.13. Аккумляторын батарейн байрны хаалган дээр "Аккумляторын өрөө", 
"Галын аюултай", Галтай орохыг хориглоно", "Тамхи татаж болохгүй" гэсэн 
санамжууд бичигдсэн байх ёстой. 

5.5.14. Аккумляторын батарейд ашиглагч байгууллагын техникийн 
удирдлагын баталсан графикийн дагуу үзлэг хийх ёстой.  

Элемент бүрийн хүчдэл, электролитийн температур ба нягтыг сард 1-ээс 
доошгүй удаа хэмждэг байвал зохино. 

5.5.15. Цахилгаан станц ба дэд станцуудад аккумляторын төхөөрөмжийн 
үйлчилгээг аккумляторчинд буюу тусгайлан сургасан (мэргэшил хавсран) ажилтанд 
хариуцуулсан байна. Аккумляторын төхөөрөмж бүр журналтай байх бөгөөд түүнд 
үзлэгийн дүн ба хийгдсэн ажлыг тэмдэглэсэн байх ёстой. 



 5.5.16. Аккумляторын батарейг үйлчлэгч хүмүүс дараах зүйлүүдээр 
хангагдсан байх ёстой: 
 элементүүдийн хүчдэл, электролитийн нягт ба температурыг хэмжих 
багажууд;  
 зааврын дагуу зориулалтын хамгаалах хэрэгсэл ба хувцас. 

5.5.17. Аккумляторын батарейн засварыг шаардлагатай үед нь хийнэ. 
 5.5.18. Хүчил, шүлтийн аккумляторын батарейг үйлдвэрлэгчийн зааврын 
дагуу ашиглах ёстой. 
Битүү хайрцагтай хүчлийн аккумляторын батарейг үйлдвэрлэгчийн зааврын дагуу 
ашиглах ёстой. 

5.6. Конденсаторын төхөөрөмж 

 5.6.1. Гар удирдлагаар цахилгаан эрчим хүчний чанарыг хангах боломжгүй 
тохиолдолд конденсаторын төхөөрөмжийн ажиллагааны горимын удирдлага нь 
автомат байх ёстой. 
 Конденсаторын төхөөрөмж (конденсаторын батарей буюу түүний секц) нь 
хүчдэл хэвийн хэмжээнээс буурахад залгагдаж, хүчдэл хэвийн хэмжээнээс 105-
110% нэмэгдэхэд таслагддаг байвал зохино. 
 5.6.2. Хүчдэлийн өсөлт ба гүйдлийн дээд гармоник бүрэлдэхүүнийг тооцсоны 
үндсэн дээр конденсаторын төхөөрөмжийн хүчдэлийг хэвийнхээс 110% хүртэл 
нэмэгдүүлэн, гүйдлээр нь 130% хүртэл хэт ачаалж болно. 
 5.6.3. Хэрэв нэг конденсаторын төхөөрөмжийн гаргалга дээрх хүчдэл хэвийн 
хэмжээнээс 110% өндөржих тохиолдолд конденсаторыг ашиглахыг зөвшөөрөхгүй. . 

5.6.4. Конденсаторын төхөөрөмжийн байрны температур нь ашиглалтын 
зааварт заагдсан хэмжээнээс их байж болохгүй. Температур нь ихэссэн байвал 
салхилуурын ажиллагааг эрчимжүүлэх арга хэмжээ авах хэрэгтэй. Хэрэв 1 цагийн 
дотор температур нь буурахгүй бол конденсаторын төхөөрөмжийг зогсоох хэрэгтэй. 
 5.6.5. Конденсаторын температур нь дараах хэмжээнээс доош орох нөхцөлд 
конденсаторын төхөөрөмжийг залгаж болохгүй: 
 цаг агаарын эрс тэс уур амьсгал (+40°C–(-45°C)) ба хүйтэн  ((-40°C)–(-60°C)) 
нөхцөлд зориулан үйлдвэрлэсэн конденсаторыг – 40°С-д 
 цаг агаарын хүйтэн нөхцөл ((-40°C)–(-60°C))-д зориулан үйлдвэрлэсэн 
конденсаторыг -60°С-д  
 Конденсатор (орчны агаар)-ын температур дээшилж дээр заагдсан хэмжээнд 
хүрснээс хойш, ашиглалтын зааварт заасны дагуу тодорхой хугацаа өнгөрсний 
дараа конденсаторын төхөөрөмжийг залгахыг зөвшөөрнө. 

5.6.6. Хэрэв фазуудын гүйдэл 10% иас их зөрүүтэй байвал конденсаторын 
төхөөрөмжийг ажиллуулж болохгүй. 
 5.6.7. Конденсаторын төхөөрөмжийн давтан залгалтыг 1 минутаас ихгүй 
хугацаанд хийхийг зөвшөөрнө. 
 5.6.8. Конденсаторын төхөөрөмж хамгаалалтаар таслагдсан шалтгааныг 
илрүүлэн устгасны дараа буцааж залгахыг зөвшөөрнө. 
 5.6.9. Гурван хлортдифенил нэвчлэгтэй конденсаторын их бие дээр 
техникийн үзүүлэлтийг заасан хүснэгтийн нь дэргэд, 40 мм адил талт шар өнгийн 
гурвалжин тэмдэг тавьсан байна. 
 Ийм конденсаторт үйлчилгээ хийхдээ гурван хлортдифенил орчин тойронд 
тархахаас сэргийлсэн арга хэмжээ авсан байх ёстой. 
 Гэмтэж ажиллагаанаас гарсан гурванхлортдифенилээр нэвчүүлсэн 
тусгаарлага бүхий конденсаторыг байгаль орчинд гурванхлортдифенил тархаахгүй 
үүднээс сайтар битүүмжлэгдсэн контейнерт хадгална. 



 Гурванхлортдифенилээр нэвчүүлсэн тусгаарлага бүхий гэмтэлтэй 
конденсаторын устгалыг төвлөрсөн байдлаар тусгай тоноглогдсон полигон дээр 
гүйцэтгэнэ. 

5.6.10. Конденсаторын төхөөрөмжийг таслахгүйгээр сард 1 удаа үзлэг хийж 
байвал зохино. 
 5.6.11. Конденсаторын төхөөрөмжийн их засвар хийх хугацааг ашиглалтын 
байдлаас шалтгаалан техникийн удирдлагын шийдвэрээр хийнэ. 
 Конденсаторын төхөөрөмжийн урсгал засварыг жилд 1 удаа хийнэ. 
 5.6.12. Конденсаторын төхөөрөмж ба цахилгаан тоноглолын туршилтыг 
цахилгаан тоноглолын туршилтын норм, үйлдвэрлэгчийн зааврын дагуу зохион 
байгуулах ёстой. 

5.7. Цахилгаан дамжуулах агаарын шугам 

 5.7.1. Цахилгаан дамжуулах агаарын шугам (ЦДАШ)-ын ашиглалтын явцад 
түүний найдвартай ажиллагааг хангахад чиглэгдсэн үзлэг, техникийн үйлчилгээ ба 
засвар хийгдэх ёстой. 
 5.7.2. Шинээр байгуулах ба шинэчлэлт өөрчлөлт хийгдэх цахилгаан 
дамжуулах агаарын шугамын зураг төслийн даалгавар өгөх үед цахилгаан шугам 
сүлжээний ашиглалтын байгууллага нь, зураг төсөл хийгдэх агаарын шугамын нутаг 
дэвсгэрийн бодит нөхцөл (цаг агаар, агаарын бохирдолт болон  агаарын шугам, 
түүний хэсгүүдэд учирч байсан сөрөг нөлөөлөл г.м.) - ийн тухай мэдээллийг, зураг 
төсөлд тусгуулахаар, зураг төсөл боловсруулагчид өгөх ёстой. 
 5.7.3. Агаарын шугамыг барьж байгуулах үед уг ажил нь батлагдсан 
техникийн баримт материал (зураг төсөл ба төхөөрөмжлөх дүрэм)-ын дагуу хийгдэж 
байгаа эсэхэд техникийн хяналт тавих ажлыг зохих журмын дагуу ашиглалтын 
байгууллага зохион байгуулах ёстой. 
 5.7.4. Цахилгаан дамжуулах агаарын шугамыг ашиглалтанд хүлээн авахдаа 
тухайн үед хүчин төгөлдөр мөрдөгдөж байгаа дүрэм зааврыг баримтлах ёстой. 
 5.7.5. Агаарын шугамын эд ангиудыг хугацаанаас өмнө элэгдэхээс урьдчилан 
сэргийлэхийн тулд урьдчилан сэргийлэх үзлэг шалгалт, хэмжилт хийх, илэрсэн 
гэмтэл эвдрэлийг арилгах зэрэг техникийн үйлчилгээ хийдэг байвал зохино.  
 Агаарын шугамд их засвар хийх үед шугамын эд ангиудыг хэсэгчлэн буюу 
бүхэлд нь засах буюу шинээр солих зэрэг шугамын ашиглалтын үзүүлэлтийг 
дээшлүүлэх ба найдваржуулах, шугамын ашиглалтын анхны үзүүлэлтийг сэргээхэд 
чиглэгдсэн иж бүрэн арга хэмжээг хэрэгжүүлэх ёстой.  Техникийн үйлчилгээ ба 
их засварын ажлын жагсаалтыг агаарын шугамын ашиглалтын заавар, технологийн 
картаар тогтоосон байна.  
 5.7.6. Техникийн үйлчилгээ ба их засварын ажлыг зохион байгуулахдаа 
шаардлагатай ажлуудыг иж бүрнээр нь нэг зэрэг гүйцэтгэж, аль болохоор шугамыг 
таслах хугацааг багасгах чиглэл баримтлах ёстой.  Шугамыг бүрэн таслах эсвэл 
хэлхээ тус бүрээр тасалж засварыг гүйцэтгэж болно. 
 5.7.7. Агаарын шугамын техникийн үйлчилгээ ба их засварт зориулалтын 
машин, механизм, тээврийн хэрэгсэл, зөөх, засах багаж хэрэглэлүүдийг ашиглах 
ёстой.  
Механикжсан хэрэгслүүдийг нормын дагуу бүрдүүлж засварын үйлдвэрлэлийн бааз 
буюу зохих салбар хэсгүүдэд байрлуулсан байх ёстой.  
 Агаарын шугамд ажиллаж байгаа бригадууд нь диспетчертэй холбоо барих 
хэрэгслээр хангагдсан байх ёстой.  
 5.7.8. Агаарын шугамын ашиглалтын үед цахилгаан сүлжээг хамгаалах 
дүрмийг чанд мөрдөж, хэрэгжилтэд нь хяналт тавих ёстой. 



 Цахилгаан шугам сүлжээг ашиглагч байгууллага нь цахилгаан шугам сүлжээг 
хамгаалах дүрмийн хэрэгжилтэд хяналт тавьж, агаарын шугам дайран өнгөрч 
байгаа газарт байрлах аж ахуйн нэгж, байгууллага, иргэдэд мэдэгдэл мэдээлэл өгч, 
хууль дүрмийг танилцуулах ёстой. 
 5.7.9. Ган тулгуур, төмөр бетон ба модон тулгуурын металл эд анги, аянгын 
тросс, троссын элементүүдийг зэврэлтээс хамгаалалтыг шинэчлэх болон сэргээх 
ажлыг шаардлагатай үед нь техникийн удирдлагын шийдвэрээр хийх ёстой. 
 5.7.10. Бохирдол ихтэй бүсэд байгаа агаарын шугамд тусгай, нэмэгдүүлсэн 
хөндийрүүлэгч хэрэглэх ёстой бөгөөд шаардлагатай бол хөндийрүүлэгчийг 
цэвэрлэх (угаах), шаардлагатай бол бохирдсон хөндийрүүлэгчийг солино. 
 Шувуу олноор үүрлэж, хөндийрүүлэгчийг маш их бохирдуулдаг бүсэд агаарын 
шугамын тулгуурын хийц дээр шувууг  суулгахгүй байх, үргээх, амь насанд нь аюул 
учруулахгүй байх тусгай төхөөрөмж суурилуулсан байх ёстой. 
 5.7.11. Агаарын шугам нь бусад агаарын шугам буюу холбооны шугамтай 
хөндлөн зөрж байгаа бол, дээгүүр нь татагдсан шугамын зөрж байгаа утас ба тросс 
бүрд 2-оос ихгүй холбогч байхыг зөвшөөрнө. Доогуур нь зөрж байгаа шугамын зөрөх 
утас, троссод холбоосны тоог тогтоохгүй. 
 5.7.12. Цахилгаан сүлжээний ашиглагч байгууллага нь дараах арга хэмжээг 
авч ажиллах ёстой. 
 ЦДАШ-тай хөндлөн огтлолцсон усан байгууламж, нуур, худаг, суваг зэрэгт 
усан тээврийн байгууллагатай зөвшилцсөний үндсэн дээр дохионы тэмдгийг 
байрлуулна.  
 ЦДАШ-ын тулгуур дээр байрлах гэрэлтүүлгийн төхөөрөмж нь холбогдох 
дүрмийн шаардлага хангасан байх. 
ЦДАШ-ын тулгуур дээрх байнгын плакат тэмдэг нь холбогдох нормативын баримт 
бичгийн шаардлагыг хангасан байх. 
 5.7.13. Цахилгаан шугам сүлжээг ашиглагч байгууллага нь агаарын шугамын 
авто замтай огтлолцох хэсэгт суурилуулсан овор хэмжээ хязгаарлах тэмдэг, замын 
тэмдгийн ашиглалтын байдалд хяналт тавих ёстой; 
330 кВ ба түүнээс дээш хүчдэлийн агаарын шугамын авто замтай огтлолцох хэсэг, 
хамгаалалтын бүсэд тээврийн хэрэгслийг зогсохыг хориглосон замын тэмдэг 
суурилуулах ёстой. 
 5.7.14. Агаарын шугамын ашиглалтын явцад ээлжит ба ээлжит бус үзлэгийг 
зохион байгуулах ёстой. Ээлжит үзлэгийн графикийг ашиглалтын байгууллагын 
техникийн удирдлага батлах ёстой. 

Агаарын шугамд нийт уртын дагуу жилд нэгээс доошгүй удаа үзлэг хийх 
ёстой. 

Үүнээс гадна ИТА-ууд жилд нэгээс доошгүй удаа түүвэрчилсэн үзлэг хийх 
бөгөөд уг үзлэгт их засвар хийгдэх хэсгүүд хамрагдсан байх ёстой *(12). 

35кВ түүнээс дээш хүчдэлийн агаарын шугам, 20-оос дээш жил ажилласан 
шугам болон их бохирдолттой буюу задгай бүсэд байгаа хэсгийн утас, троссын 
хавчаарын холболт, давхар холболтууд зэрэгт дээд хэсгийн түүвэрчилсэн үзлэгийг 
6 жилд нэг удаа хийх ба бусад хэсэгт 12 жилд нэг удаа дээрх үзлэг хийнэ.  
 0.38-20 кВ шугамд дээрх үзлэгийг шаардлагатай үед нь хийнэ.  

5.7.15. Агаарын шугам буюу түүний хэсгүүдэд дараах тохиолдолд ээлжит бус 
үзлэг хийнэ:  
утас, тросс мөстөх, утасны савлалт үүсэх, гол үерлэх, цөн түрэх, түймэр гарах болон 
бусад байгалийн гамшиг тохиолдоход;  
агаарын шугам, реле хамгаалалтаар тасарсны дараа 

5.7.16. Агаарын шугамд дор дурдсан урьдчилан сэргийлэх үзлэг ба 
хэмжилтүүд хийгдэх ёстой:  

about:blank


агаарын шугамын нийт трассын дагуу шалгалт явуулж, шаардлагатай бол бут, сөөг, 
модноос утас хүртэлх зайг хэмжих; хэмжилтийг 3 жилд 1 -ээс доошгүй удаа хийх; 
модон тулгуур, түүний хэсгүүдийн ялзрал өмхрөлтийн байдлыг дараах журмаар 
шалгана: агаарын шугамыг ашиглалтанд орсноос хойш 3 -6 жил, цаашид 
ашиглалтын 3 жил  
Тулгуурт авирч гарах, эд ангийг солихын өмнө тухай бүрд.  
Агаарын шугамын хөндийрүүлэгч ба шугамын арматурт гадна талын үзлэг хийх, мөн 
мөрдөгдөж байгаа нормын  дагуу шаазан дүүжлүүр хөндийрүүлэгчийн цахилгаан 
нэвчилтийг шалгахдаа  
35-800кВ хүчдэлтэй АШ-г ашиглалтанд орсон эхний жил 1-2 удаа, дараагийн жилээс 
эхлэн цаашид  6-10 жил тутамд мөрдөгдөж буй дүрэм, зааврын дагуу шалгах.  
агаарын шугамын утасны боолтон холбоос ба бандаж, анкерын боолт 
гайкны   байдлыг цахилгаан хэмжилтийн аргаар 6 жилд нэгээс доошгүй удаа сайтар 
шалгаж, шаардлагатай бол 35кВ ба түүнээс дээш хүчдэлтэй ЦДАШ-ын боолтон 
холбоосыг задалж засварлах буюу солих хэрэгтэй.  
бандаж ба боолтон холбоос, анкерийн боолтууд, гайкны байдлыг 6 жилд 1-с цөөнгүй 
удаа, 
тулгуурын суурь ба U хэлбэрийн боолтын төлөв байдлыг 6 жилд нэг удаа түүвэрлэн 
газрыг нь ухаж шалгана.  
төмөр бетон тулгуур ба түүний суурийг 6 жилд 1−ээс цөөнгүй удаа шалгах ёстой. 
тулгуур, траверс, анкер, хөл зэрэг металл хэсгүүдийн зэврэлтээс хамгаалах будгийн 
байдлыг түүвэрлэн авч хөрсийг ухаж 6 жилд нэг удаа шалгана.  
тулгуурын татлага бэхэлгээнд 6 жилд нэгээс цөөнгүй удаа 
тулгуурын газардуулгын эсэргүүцлийн хэмжилт, "ноль" утасны давтан газардуулгын 
эсэргүүцлийн хэмжилтийг энэ дүрмийн 5.10.7 -д заасны дагуу хийнэ.  
1000В хүртэлх хүчдэлтэй агаарын шугамыг ашиглалтанд хүлээн авах үед фаз, 
нойлын эсэргүүцлийг хэмжих ба цаашид шинэ хэрэглэгчдийг холбох,  
 Энэ эсэргүүцэл өөрчлөгдөж болох ажил хийгдэх бүрд мөн утас ба троссын 
газрын гадарга, төрөл бүрийн объекттой огтлолцсон зай хэмжээ тохирч байгаа 
эсэхийг шалгана. 

5.7.17. Агаарын шугамд үзлэг хийх, урьдчилан сэргийлэх шалгалт, хэмжилт 
хийхэд илэрсэн дутагдлуудыг ашиглалтын баримт материалд тэмдэглэж 
тэдгээрийн үзүүлэх нөлөөллийг харгалзан ноцтойг нь яаралтай арилгах, бусдыг нь 
техникийн үйлчилгээ буюу их засвар хийх үед устгах хэрэгтэй. 

5.7.18. Төмөр ба төмөр бетон тулгууртай агаарын шугамын их засварыг 12 
жилд нэг удаа, модон тулгууртай шугамд 6 жилд нэгээс цөөнгүй удаа, ашиглагч 
байгууллагын  техникийн удирдлагын шийдвэрээр гүйцэтгэх ёстой. 

5.7.19. Агаарын шугамын тулгуур ба бусад хэсэгт бүтцийн өөрчлөлт оруулах 
буюу хөрсөнд тулгуурыг бэхэлж суулгах аргыг өөрчлөхдөө зөвхөн шугамыг ашиглагч 
байгууллагын техникийн дээд удирдлагын зөвшөөрлөөр гүйцэтгэнэ. 
 5.7.20. Хөдөө аж ахуйн эдэлбэр газраар дайрч өнгөрсөн агаарын шугамд 
яаралтай хийгдэх шаардлагатайгаас бусад төлөвлөгөөт засвар хийхдээ газар 
эзэмшигч байгууллагатай тохиролцон гүйцэтгэнэ. 

ЦДАШ-нд яаралтай, аваарын болон гэмтэл устгах ажлыг газар эзэмшигчийн 
зөвшөөрөлгүйгээр гүйцэтгэж болох ба газар эзэмшигчид мэдэгдэнэ. 
 Ажил дууссаны дараа газар шороог тэгшлэн өмнөх байдлыг сэргээж өгөх 
ёстой. 
 5.7.21. Нэг тулгуурт хоёр байгууллагын шугамууд татагдсан бол төлөвлөгөөт 
засвараа хамт зохицуулан гүйцэтгэх ёстой. Аль нэг шугамд нь аваарын үед засвар 
хийхдээ нөгөө байгууллагадаа урьдчилан мэдэгдэх хэрэгтэй. 



 5.7.22. 1000В ба түүнээс дээш хүчдэлтэй агаарын шугаманд байнга мөс 
тогтдог бол түүнийг цахилгаан гүйдлээр хайлуулдаг байж болно.  
 Цахилгаан сүлжээний байгууллага нь мөс тогтолтод хяналт тавьж, цаг тухайд 
нь мөс хайлуулах схемийг залгаж өгөх ёстой. Мөсийг хайлуулдаг агаарын шугаманд 
мөстөлтийн ба хайлуулах үйлдлийн дохиолол ба хяналтын автомат байгууламжтай 
байхаас гадна, богино залгаа хийх залгах салгах аппараттай байх ёстой. 
 5.7.23. 110 кВ ба түүнээс дээш хүчдэлийн агаарын шугамд гарсан гэмтэл 
болон 6-35 кВ агаарын шугамд фаз хоорондын богино залгаа үүссэн газрыг алсаас 
тодорхойлох тусгай багажууд тавигдсан байх ёстой. Салаалсан шугамтай 6-35кВ 
гол шугамд аль салаанд гэмтэл гарсан гэмтэл тодорхойлогчийг суурилуулсан  байх 
ёстой.  
 Цахилгаан сүлжээний байгууллага нь 6-35 кВ шугамд гарсан газардлагыг 
тодорхойлох зөөврийн багажаар хангагдсан байх ёстой. 
 5.7.24. Цахилгаан дамжуулах агаарын шугамд гарсан аваарыг цаг хугацаанд 
нь устгахын тулд бүх түвшний цахилгаан сүлжээний байгууллагуудад тогтоосон 
нормын дагуу сэлбэг материалын аваарын нөөц байх ёстой. 

5.8. Хүчний кабель шугам 

 5.8.1. Хүчний кабель шугамын ашиглалтын үед тэдгээрийн найдвартай 
ажиллагааг хангахад чиглэгдсэн техникийн үйлчилгээ ба засвар хийгддэг байх 
ёстой. Засварыг хийхдээ технологийн карт мөрдөх ёстой. 
5.8.2. Ашиглалтанд оруулж байгаа кабель шугам бүрд ачааллын зөвшөөрөгдөх дээд 
хэмжээг тогтоох  Ачааллын хэмжээг тогтоохдоо дулааны хамгийн (муу) хүнд 
нөхцөлд байгаа трассын хэсгийн урт нь 10 м-ээс багагүй байвал ачаалал тэр хэсгээр 
тооцоологдоно.  
 Ачааллыг өсгөх шаардлагатай бол дулааны туршилт хийж судлын халалт нь 
стандарт ба техникийн нөхцөлийн шаардлагаас хэтрээгүйг тодорхойлно.  
 Кабелийн судлын халалтыг трассын дээрх хөргөлтийн хамгийн хүнд 
нөхцөлтэй хэсэгт, дулааны шугамын зэрэгцээ байрласан халуун өрөө тасалгаагаар 
өнгөрсөн төмөр хоолойд угсрагдсан г.м хэмжинэ.  
 5.8.2. Кабелийн байгууламжид агаарын температур, салхилуур кабелийн 
дулааны горимд системтэй хяналт тавих ажлыг зохион байгуулах ёстой. 
 Зуны улиралд кабелийн хонгил, суваг, худгийн температур нь гадна агаарын 
температураас 10°С-ээс ихгүй зөрүүтэй байх ёстой. 
 5.8.3. Хэрвээ бусад хугацаанд ачаалал нь урт хугацааны зөвшөөрөгдсөн 
ачааллаас хэтрэхгүй, урт хугацааны зөвшөөрөгдсөн ачаалал нь 5 хоногийн туршид 
хоногт 6 цагаас ихгүй, гэхдээ жилд 100 цагаас ихгүй үргэлжлэх хугацаатай байвал 
аваарын дараах горимын хугацаанд 10 кВ ба түүнээс доош хүчдэлийн хувьд тос 
нэвчүүлсэн цаасан тусгаарлагчтай кабелийг 30%, полиэтилен болон 
поливинилхлорид уян хатан тусгаарлагчтай кабелийг 15%, резин болон 
хүхэржүүлсэн полиэтилен тусгаарлагчтай кабелийг 18%-аар гүйдлийн хэт 
ачааллаар ачаалахыг тус тус зөвшөөрнө. 
 15 жилээс дээш ашиглагдаж байгаа кабель шугамын хэт ачаалал нь 
(гүйдлээр) 10%-иас ихгүй байна.  
 Тос нэвчүүлсэн цаасан хөндийрүүлэгтэй 20−35кВ хүчдэлтэй кабелийг хэт 
ачаалахыг зөвшөөрөхгүй.  
 110кВ ба түүнээс дээш хүчдэлийн кабель шугамын хэт ачааллын хэмжээг 
техникийн нормативаар тогтоох ёстой. 
 5.8.4. Тос дүүргэсэн кабель шугам бүрд эсвэл түүний секцүүдийн хүчдэл 110 
кВ ба түүнээс дээш байхад шугамын хэлбэрээс (профиль) хамаарч тосны даралтын 
хүлцэх  өөрчлөлтийн хязгаарыг тогтоох ёстой. 



 Тогтоосон хязгаараас хазайвал кабель шугамыг таслах ба шалтгааныг 
тодорхойлж гэмтлийг зассаны дараа залгах ёстой. 

5.8.5. 110 кВ ба түүнээс дээш хүчдэлтэй пластмасс хөндийрүүлэгтэй 
кабелиас тосны сорьц, муфтны шингэний сорьцыг  шинэ шугам залгахын өмнө, 
залгаснаас 1 жилийн дараа, 3 жилийн дараа, цаашид 6 жилд 1 удаа сорьц авч 
шинжлэх ёстой. 

5.8.6. 1000 В-оос дээш хүчдэлтэй кабель шугамыг ашиглалтанд өгөхөд СНиП 
(Барилгын норм ба дүрэм) ба салбарын дүрэм журмын дагуу гүйцэтгэгч байгууллага 
ашиглагч байгууллагад хүлээлгэн өгөх бичиг, баримтууд: 
 1:200; 1:500 масштабтай, холболтын муфтуудыг заасан, бусад газар доорх 
байгууламжуудыг тусгасан трассын гүйцэтгэлийн зураг  
 110 кВ ба түүнээс дээш хүчдэлтэй кабель шугамын угсралтын ба төслийн 
өөрчлөлт, кабелийн төрлийн өөрчлөлт зохицуулалт, кабелийг үйлдвэрлэгч, 
ашиглагч байгууллагатай зөвшилцсөн байх  

35 кВ ба 6; 10 кВ хүчдэлтэй онцгой төвөгшилтэй кабел шугамын трассд 
зориулж  ахуйн байгууламж ба замтай огтлолцсон газарт кабель шугамын хэлбэр 
(профиль)-ийн зураг  
 дамартай кабелийн хүлээн авсан  акт, шаардлагатай бол сорьцын үзлэг 
шалгалт хийсэн протокол  
 кабелийн журнал;  
 кабелийн шугамын бүх элементүүдийн дэлгэрэнгүй бүртгэл; 
 барилгын ба далд ажлын, газар доорх байгууламжуудтай ойртсон, 
огтлолцсоныг заасан ажлын актууд;  
 муфт угсарсан тухай актууд; 
 кабелийн суваг, блок, хоолой каналуудыг хүлээж авсан актууд;  
 кабель шугамыг химийн зэврэлтээс хамгаалах актууд болон төслийн дагуу 
хийсэн зэврэлтийн туршилтын  актууд;  
 кабелийн хөндийрүүлгийг өндөржүүлсэн хүчдэлээр угсралтын дараа туршсан 
протокол;  
 хөндийрүүлгийн эсэргүүцэл хэмжсэн протокол;  
 кабелийг булахаас өмнө хийсэн үзлэгийн протокол;  
 температур буурсан үед кабелийг сунгахын өмнө дамартай нь халаасан 
(гэсгээсэн) тухай протокол;  
 гал унтраах ба галын дохиоллын автомат байгууламжуудын системийг 
туршиж, шалгасан актууд Акт протокол хоёрын ялгааг гаргах, хэлэлцэх; 
 Дээрх бичиг баримтуудаас гадна 110 кВ ба түүнээс дээш хүчдэлийн кабель 
шугамыг ашиглалтанд оруулахад дараах нэмэлт бичиг баримтууд бүрдүүлнэ:  
 кабелийн өндрийн тэмдэглэгээнүүд  тосны тэжээлийн аппаратуудын 
тэмдэглэгээ 110, 220 кВ-н бага даралттай кабельд  
 тосны туршилтын протоколууд;  
 туршилтын нэвчилтийн үр дүн; 
 өндөр даралтын шугамын тэжээлийн агрегатуудын соролт туршилтуудын үр 
дүн  
 даралтын дохиоллын системийг шалгасан үр дүн  
 угсралтын үеийн сунгалтын таталтын нөхцөлийн тухай актууд; 
 угсралтын дараа хамгаалах бүрээснүүдийг өндөржүүлсэн хүчдэлээр туршсан 
актууд  
 кабель, муфт, тэжээлийн аппаратуудын үйлдвэрлэгчийн туршилтуудын 
протоколууд; 
 муфтыг халаагч автомат байгууламжийн туршилтын үр дүн;  
 фаз тус бүрийн судлын гүйдэл, бүрхүүлийн гүйдлийн хэмжилтийн үр дүн;  



 кабелийн судлуудын багтаамжуудыг хэмжсэн үр дүн; 
 тусгаарлагчийн идэвхтэй эсэргүүцэл хэмжилтийн үр дүн; 
 төгсгөлийн муфт, худгуудын газардуулгын эсэргүүцлийг  хэмжсэн үр дүн; 
 1000В хүртэл хүчдэлтэй кабель шугамыг ашиглалтанд оруулахад кабелийн 
журнал, гүйцэтгэлийн зураг төсөл, туршилт ба хэмжилтийн акт, протоколуудыг 
бүрдүүлж захиалагчид хүлээлгэн өгөх ёстой. 
 5.8.7. Бүх төрлийн хүчдэлийн кабель шугамын угсралтын ба төслийн 
өөрчлөлтийг гүйцэтгэгч нь ашиглах байгууллагын техникийн хяналтын дор 
гүйцэтгэнэ. 
 5.8.8. Кабель шугам бүр шугамын үндсэн үзүүлэлтүүдийг заасан паспорт мөн 
тус дүрмийн 5.8.7-д заасан бичиг баримтыг агуулсан архивын хувийн хэрэгтэй байх 
ёстой.  

Бүртгэлийн цахим системд шилжсэн байгууллагууд нь шугамын 
үзүүлэлтүүдийг цахим системд бүртгэсэн байж болно.  

Ил татагдсан кабель шугам, түүний муфтууд нь пайзтай байх ба 
кабелийн  эхлэл ба төгсгөлд байгаа пайз дээр шугамын нэр ба дугаар, хүчдэл, марк, 
муфтны дугаар, угсарсан хугацаа бичигдсэн  ёстой. 
 Пайз нь орчны үйлчлэлд тэсвэртэй материалаар хийгдсэн байх ёстой. 

Ил татсан кабель дээр 50 м тутамд, түүнчлэн кабелийн хана, хашилт, 
оруулгын хэсэгт 2 талаас нь пайз зүүсэн байх ёстой. 
 5.8.9. Кабелийн байгууламжид татагдсан  кабелийн цайрдаагүй металл 
бүрхүүл, , кабель дээгүүр тавьсан металл хийцүүд болон кабелийн гадуурх ган 
хоолой хайрцгуудыг зэврэлтээс хамгаалах лакаар будсан байх ёстой. 
 5.8.10. Байнгын жижүүртэй дэд станц, цахилгаан станцаас гарч байгаа 
гаргалгааны кабель шугамын ачааллыг суурилагдсан хэмжүүрээр хянаж журналд 
бичиж бүртгэнэ. 

Байнгын жижүүргүй дэд станцад кабелийн ачаалалд хяналт тавих үзлэгийг 
жилд 1-с доошгүй удаа зун ба өвлийн улиралд хоногийн оргил ачааллын 
үед  явуулна. 

Оргил ачааллын үед хэмжилт хийхээс гадна схем өөрчлөгдөх, нэмэлт 
холболт хийгдэх зэрэг кабель шугамын горим өөрчлөгдөх бүрд ачааллын хэмжилт 
хийгдэх ёстой. Хяналт хэмжилт хийх хугацааг эрчим хүчний объектын 
техникийн  удирдлага тогтооно. 

Кабелийн сүлжээний дээрх хэмжилтийг үндэслэн шаардлагатай үеийн ажлын 
горим, схемийг зааж өгөх ёстой. 

Энэхүү заалт нь хэрэглэгчийн болон цахилгаан станц, дэд станцын ХБ-ын 
шинээс гарсан кабель шугамд нэгэн адил мөрдөгдөнө. 
 5.8.11. Кабель шугамын үзлэгийг дараах хугацаанд нэг удаа хийнэ: 
Кабелийн ачааллыг дараах хугацаанд сар бүр хэмждэг байх ёстой: 

 
Хугацаа сараар:          Кабель шугамын хүчдэл кВ   

35 кВ хүртэл  110-500 кВ  
Газарт тавигдсан кабелийн зам (трасс)   3           1  
Хот дотор тохижуулсан талбайгаар  
тавигдсан кабелийн трасс     12           –  
Коллектор, туннель, худагт ба төмөр  
замын гүүрээр тавьсан кабелийн трассууд   6           3 
Тосны даралтын дохиололтой тэжээлийн   -           1  
Пунктүүд (дохиолол байхгүй бол  
өөрсдийн зааврын дагуу хийнэ) 
Кабелийн худгууд       24                          3  



 
Цахилгаан тоноглолын үзлэгийн үед 1000В хүртэл хүчдэлийн кабелийн 

муфтэд хамт үзлэг хийх ёстой.  
Усан доогуур татагдсан кабель шугамын үзлэгийг ашиглагч байгууллагын 

техникийн удирдлагын баталсан хугацаанд хийнэ. 
Кабель шугамд ИТА-ны үзлэгийг сонголтын журмаар үе үе хийх ёстой.  
Гол мөрөн үерлэх ба  аадар бороо орсны  дараа болон  кабель шугам РХ-аар 

тасрахад ээлжит бус үзлэг хийнэ. Үзлэгийн үеэр илэрсэн гэмтэл дутагдлын талаар 
гэмтлийн журналд бичиж, зөрчлийг яаралтай арилгах арга хэмжээ авах ёстой. 

Үзлэгийн үеэр илэрсэн гэмтэл зөрчлийг эрчим хүчний объектын техникийн 
удирдлагын шийдвэрээр устгах ёстой. 
 5.8.13. Байнгын жижүүртэй дэд станц, цахилгаан станцын кабелийн давхрууд, 
сувгууд, худаг, туннелүүдийн үзлэгийг сард 1-ээс доошгүй, байнгын жижүүргүй 
станц, дэд станцад байгууллагын техникийн удирдлагын тогтоосон хугацаанд 
явуулна. 

5.8.14. Кабелийн байгууламжид суурилагдсан гал унтраах ба  дохиоллын 
тоноглолуудын техникийн хяналт ба ашиглалтыг мөрдөгдөж байгаа дүрэм журмын 
дагуу зохион байгуулах ёстой. 

5.8.15. Кабелийн байранд түр зуурын ба туслах чанарын 
үйлдвэрлэл  (засварын хэсэг өрөө, багаж материалын агуулах гэх мэт) байрлуулах 
болон материал тоног төхөөрөмж хадгалж болохгүй. . 
 5.8.16. Цахилгаан тээврийн хэрэгсэл явдаг ба зэврүүлэх идэвхтэй хөрстэй 
газарт тавигдсан кабель шугамд зэврэлтээс хамгаалах арга хэмжээ авагдсан 
тохиолдолд ашиглалтанд хүлээн авч болно. 

Ашиглалтын явцад идэвхтэй зэврэлтийн бүсэд тэнэмэл гүйдлийн 
хэмжилтүүдийг хийж хөрсний байдлыг тодорхойлж кабелийн сүлжээний 
потенциалын диаграмм хөрсний зэврүүлэх идэвхт хүрээг тогтоох ёстой. 

Кабелийг зэврэлтээс хамгаалах иж бүрэн арга хэмжээг газар доорх 
байгууламжид авагдсан бол кабелийн сүлжээний потенциалын диаграмм авах 
шаардлагагүй. 

Кабелийн потенциалыг тэнэмэл гүйдэлтэй бүсүүдэд, хүчний кабель нь  шугам 
хоолой ба катодын хамгаалалттай холбооны шугамд ойртсон цэгүүдэд, мөн 
зэврэлтээс хамгаалах байгууламжтай кабелийн хэсгүүд дээр хэмжих ёстой.  

Хамгаалалтын хоолой (шланган бүрхүүлтэй) кабелийн  зэврэлтээс хамгаалах 
арга хэмжээг хүчний кабель шугамын ашиглалтын заавар, цахилгаан тоног 
төхөөрөмжийг турших дүрэм, зааврын дагуу гүйцэтгэх ёстой. 
 5.8.17. Цахилгаан тээврийн хэрэгсэл, метро, галт тэрэг, цахилгаанжуулсан 
төмөр зам бүхий байгууллагуудаас стандарт, дүрэм журмын дагуу тэнэмэл гүйдлийг 
багасгах арга хэмжээг хэрхэн авч байгааг эрчим хүчний объект нь тогтмол 
хянах  ёстой. 

Кабель шугамд хөрс химийн болон цахилгаан зэврэлтээс болж металл 
бүрээсийг гэмтээн зэврэлт явагдаж байгаа нь илэрвэл түүнийг арилгах арга хэмжээ 
авах ёстой. 
 Хөнгөн цагаан бүрхүүлийн зэврэлт муфтны хэсэгт явагдаж байвал  тэр 
хэсгийг хамгаалах ажлыг холбогдох норм баримт бичгийн дагуу гүйцэтгэнэ.  

Суурилуулсан хамгаалах байгууламжид тогтмол ажиглалт хийж байх ёстой. 
 5.8.18. Кабелийн трасс дээр малталт ба түүний ойролцоо газар шорооны 
ажил, хийхдээ ашиглагч байгууллагаас зөвшөөрөл авах  ёстой. 

Кабелийн трасс дээр хөндлөн ухалт, малталт, газар шорооны ажил хийх 
байгууллага ашиглагч байгууллагын ажилтны хяналтан дор хийх ёстой. 



 5.8.19. Тусгай зориулалтын машин механизмаар кабелийн суваг ухах ажил, 
түүнчлэн газарт булаастай кабель дээгүүрх хөрс шороог цохилттой өрөм, алх, лоом, 
жоотуу ашиглан ухаж суллахдаа тухайн кабелийн хамгаалалтын бүрхүүл эсвэл 
анхааруулах тууз байрлах гүнд хүрэхээргүй байдлаар гүйцэтгэнэ. Ингэхдээ кабель 
хүртэл 25 см-ээс багагүй хөрс шорооны давхарга үлдэхээр тооцож дээрх ажлыг 
гүйцэтгэнэ. 

Үлдсэн давхаргыг гараар ухах ёстой.  
Газар ухагч машинаар малтлага хийхгүйгээр кабелиас 1м-с багагүй зайнд 

ухах ба хэвийн гүнд угсрагдсан кабель дээр хийн алхаар, лоом, жоотуугаар хөрс 
сийрэгжүүлэх, кабель хүртэл 5 м-ээс багагүй зайнд цохих ба доргиох (чичиргээ) 
механизм ажиллуулж болохгүй. . 

Тэсэлгээний ажлыг тусгай техникийн нөхцөлөөр хийнэ. 
 5.8.20. Ашиглалтын байгууллага нь тухайн нутаг дэвсгэрийн хүн ам, албан 
байгууллагуудад кабелийн трасс явсан газар болон түүний ойролцоо газар 
шорооны ажил явуулах дүрмийн тухай үе үе мэдээлэн анхааруулж байх ёстой. 

5.8.21. Кабель шугамыг цахилгаан тоноглолыг турших нормын дагуу 
тодорхой хугацаанд тогтмол гүйдлийн өндөржүүлсэн хүчдэлээр туршиж байх ёстой. 

Кабель шугамд засвар хийсний дараа буюу трассын дагуу ухаж кабелийг ил 
гаргасны дараа ээлжит бус туршилт хийх эсэхийг тухайн ашиглагч байгууллагын 
техникийн удирдлага тогтооно. 
 5.8.22. 20-35кВ хүчдэлтэй цаасан тусгаарлагчтай кабелийн босоо хэсгийн 
хөндийрүүлгийг цахилгааны гэмтлээс сэргийлж хуурайшуулж муутгахгүйн тулд 
ашиглагч байгууллагын техникийн удирдлагын баталсан хуваарийн дагуу хяналт 
шалгалт хийх шаардлагатай.  

Хяналт шалгалтын үр дүнгээр шаардлагатай бол түгжигч муфт хийх, солих 
арга хэмжээ авна. 

20-35 кВ хүчдэлийн урсдаггүй нэвчүүлэгтэй пластмасс хөндийрүүлэгтэй, хий 
дүүргэлттэй солих шаардлагагүй кабельд хэвтээ буюу дагуух хэсэгт нэмэлт үзлэгийг 
баталсан графикаар хийх ёстой. 
 5.8.23. Хуяггүй кабелийг угсрах, ашиглах явцад хоолойн бүрэн бүтэн байдалд 
анхаарах ёстой. 
Хэрэв хоолой цоорхой, урагдсан, хагарсан зэрэг гэмтэл гарсан байвал засах эсвэл 
солих ёстой. 
 5.8.24. Кабель шугамыг ашиглагч байгууллагууд нь кабелийн гэмтлийн 
байрлал тодорхойлох, хэмжилт, туршилт хийх тоног төхөөрөмж багаж хэрэгслээр 
тоноглогдсон хөдөлгөөнт лабораторитой байх ёстой. 
 5.8.25. Гэмтсэн кабель, гэмтсэн кабелийн хэсгийг лабораторийн шинжилгээнд 
хамруулж, гэмтлийн шалтгааныг тодорхойлон түүнээс урьдчилан сэргийлэх арга 
хэмжээг авах ёстой. 

5.9. Реле хамгаалалт ба автоматик (РХА) 

 5.9.1. Цахилгаан станц, дэд станц хүчний цахилгаан тоноглолууд, цахилгаан 
сүлжээнүүд нь богино залгаа ба хэвийн горимууд алдагдахаас хамгаалдаг реле 
хамгаалалтын байгууламжтай байхаас гадна автомат таслуурууд, гал 
хамгаалагчууд, аваар эсэргүүцэх автоматикууд, тохируулгын байгууламжуудтай 
байх ба эрчим хүчний системүүдийн ажлын горимууд, ажиллах зарчим, зориулалт 
сонгох чадварын нөхцөлүүдийн шаардлагаар ажлаас гаргагдсан байгаа 
тоноглолоос бусад реле хамгаалалтын төхөөрөмжүүд, эрчим хүчний системүүдийн 
схемүүд, горимуудад тохирч байнга ажиллагаатай байх ёстой. 
 Реле хамгаалалт, цахилгаан автоматикийн байгууламжийн оновчтой 
байрлал, найдвартай ажиллагаа нь эрчим хүчний системийн горимын 



тогтворжилтыг дээшлүүлэх, аваар шатлан өргөжихөөс сэргийлэх чадварыг 
дээшлүүлэх үүрэгтэй. 

5.9.2. Ашиглалтын үед РХА ба хоёрдогч хэлхээний аппаратуудын хэвийн 
ажиллагааны нөхцөлүүд (зөвшөөрөгдөх температур, чийглэг, чичиргээ, доргио, 
ажлын өгөгдлүүдийн хэмжээнээс хазайлт, цахилгаан соронзон орны нөлөөллийн 
түвшин гэх мэт) хангагдсан байх ёстой. 

5.9.3. РХА-ын байгууламжийн ажиллагаа ба ажиллахаас татгалзах тохиолдол 
бүр, мөн ашиглалтын явцад илэрсэн гэмтлүүд РХА-ийн албанд нарийн судлагдаж, 
тооцогдсон байх ёстой ба гэмтлүүдийг засварласан байна.  
 РХА-ийн байгууламжууд буруу ажилласан буюу ажиллаагүй тухай бүрд, мөн 
схем аппаратуудын гэмтлүүдийн тухай дээд байгууллага буюу РХА-ын 
байгууллагад харьяалагддаг байгууллагын удирдлагад мэдээлж байх ёстой.  

5.9.4. Хоёр талаас нь үйлчилдэг шкаф, панель, удирдлагын пультэнд нүүрэн 
ба ар талд нь зориулалтыг заасан бичиглэл байх ёстой. 
 РХА-ын шкаф, пульт, панелиуд дээр нүүрэн ба ар талд нь диспетчерийн 
схем, нэрэнд тохирсон бичиглэл байх ёстой. 

 Бичиглэл эсвэл тэмдэглэгээ нь тухайн төхөөрөмжийг тодорхой зааж өгөх 
ёстой. 

Төрөл бүрийн  холболт эсвэл нэг холболтын РХА-н байгууламжид хамаарах 
аппарат бүхий панель дээр уул аппаратуудыг тус тусад нь шалгадаг байвал, зааг 
тодруулан тогтоосон шугам татсан байхын хамт РХА-н тусгай байгууламжуудыг тус 
бүрд нь шалгахад хаалт тавих боломжоор хангагдсан байвал зохино. 

Шуурхай ажиллагааны хүмүүсийн удирддаг байгууламжид түүний 
зориулалтыг тодорхой заасан бичиглэлүүд байх ёстой. 
 5.9.5. Хүчний цахилгаан тоноглолууд ба цахилгаан дамжуулах шугамууд бүх 
төрлийн гэмтлийн үед ажиллах реле хамгаалалт ажиллагаатай нөхцөлд хүчдэлд 
залгагдана.  
Хамгаалалтыг ажлаас гаргах буюу тодорхой төрлийн хамгаалалт гэмтэлтэй 
тохиолдолд үлдсэн ажиллагаатай байгаа хамгаалалтын байгууламж нь бүрэн 
хамгаалах чадвартай байх ёстой.  
Хэрэв энэ шаардлага хангагдахгүй бол бэлтгэл хамгаалалтыг хурдасгаж оруулах 
эсвэл түр хугацааны түргэн үйлчилгээтэй хамгаалалтыг ажилд оруулах эсвэл 
холболтыг тасална.  
 5.9.6. Түргэн үйлчилгээтэй хамгаалалт ба бэлтгэл байгууламж байгаа үед 
таслуурууд татгалзан (УРОВ) болзошгүй нөхцөлд бүх тоноглол, шугам, шинийг 
таслах ба залгах бүх сэлгэн залгалтыг хийн таслуураар гүйцэтгэхэд дээрх бүх 
хамгаалалтуудыг ажилд оруулна. Ажил гүйцэтгэх үед аль нэг хамгаалалтыг ажилд 
оруулах боломжгүй байх буюу ажлын онцлогоор ажлаас гаргагдсан байх ёстой бол 
бэлтгэл хамгаалалтын ажиллагааг хурдасгах эсвэл шатлалгүй ч байнгын 
хамгаалалттай ижил үйлчлэх хугацаатай түр хамгаалалт байх ёстой. 

5.9.7. 60 В-оос дээш хүчдэлтэй, хоорондоо цахилгааны холбоотой хоёрдогч 
хэлхээний хөндийрүүлгийн эсэргүүцэл мөн цахилгаан холбоогүй өөр өөр 
хэлхээнүүдийн  (хэмжилтийн хэлхээ, оператив гүйдлийн хэлхээ, дохиоллын хэлхээ 
гэх мэт) хөндийрүүлгийн эсэргүүцэл холболт бүрийн хооронд 1 МОм-оос багагүй 
байх ёстой. 

60 В ба түүнээс доош хүчдэлийн тусгай тэжээлтэй ба хуваагч 
трансформатораар тэжээгддэг хоёрдогч хэлхээний хөндийрүүлгийн эсэргүүцэл нь 
0,5 МОм-оос багагүй байвал зохино. 

60 В-оос дээш хүчдэлтэй хоёрдогч хэлхээний хөндийрүүлгийн эсэргүүцлийг 
1000−2500 В мегомметрээр, 60 В ба түүнээс доош хүчдэлтэй хоёрдогч хэлхээнд 
хөндийрүүлгийн эсэргүүцлийг 500 В-ын хүчдэлтэй мегаомметрээр хэмжинэ. 



24 В ба түүнээс доош хүчдэлтэй микроэлектроникийн базад тулгуурласан 
РХА-ын хоёр дахь хэлхээний хөндийрүүлгийн эсэргүүцлийг үйлдвэрлэгчийн 
заавраар хэмжих ёстой. 

Хоёрдогч хэлхээний хөндийрүүлгийг хэмжихдээ эдгээр байгууламжийг 
гэмтэхээс сэргийлэхийн тулд холбогдох зааврын дагуу арга хэмжээ авах ёстой. 

5.9.8. Түүнээс гадна хоёрдогч хэлхээний кабелийн судлууд хооронд богино 
залгаа болж болох өндөр магадлалтай гэмтэл нь ноцтой үр дүнд хүргэж болох (хийн 
хамгаалалт, тэжээлийн конденсаторын, гүйдлийн трансформаторын хоёрдогч 
ороомгийн хэвийн гүйдэл 1А гэх мэт) хоёрдогч хэлхээг 1000 В хүчдэлээр 1 мин 
туршина. Цаашид ашиглалтын явцад 60В ба түүнээс доош хүчдэлтэй хэлхээнээс 
бусад хэлхээнүүд 1000В хувьсах хүчдэлээр буюу шулуутгасан 2500В хүчдэлээр, 
1мин турших ёстой. 
 Түүнээс гадна судлууд хооронд богино залгаа болж болох өндөр 
магадлалтай гэмтэл нь ноцтой үр дүнд хүргэж болох (хийн хамгаалалт, тэжээлийн 
конденсаторын, гүйдлийн трансформаторын хоёрдогч ороомгийн хэвийн гүйдэл 1А 
гэх мэт) хоёрдогч хэлхээг 1000В хүчдэлээр 1мин туршина. 

Цаашид ашиглалтын явцад 60В ба түүнээс доош хүчдэлтэй хэлхээнээс бусад 
хэлхээнүүд 1000В хувьсах хүчдэлээр буюу шулуутгасан 2500В хүчдэлээр, 1 мин 
турших ёстой. 
60В ба түүнээс доош хүчдэлийн хэлхээний хөндийрүүлгийн туршилтыг 
дүрмийн  5.9.7-д заасны дагуу явуулна. 

5.9.9. РХА-ын байгууламжийг ашиглалтанд оруулахын өмнө (зүгшрүүлэлт) 
тохируулга туршилт хийнэ. 
 Шинэ тоног төхөөрөмжийг ажилд оруулах, залгах  зөвшөөрлийг тогтоосон 
дүрэмд заасны дагуу РХА-ийн журналд  бүртгэн олгоно. 
 РХА-ын туршилт тохируулгын үед аппаратууд ба хоёрдогч хэлхээний 
кабелиуд төсөлд заасантай тохирч байгаа эсэх, байгууламжуудын хэлхээнүүд зөв 
угсрагдсан эсэх, РХА-ын бусад байгууламжуудын хэлхээнүүдтэй холбогдсон 
байдал зэргийг хянаж бүх элементүүдийн тохируулга, тавилуудыг хийж тухайн РХА-
ын байгууламжийн иж бүрэн ажиллагааг хэлхээ бүрээр шалгаж РХА-ын журналд 
туршилт тохируулга, шалгалт дууссан тухай тэмдэглэснээр ажил дууссан гэж үзэж 
диспетчерийн шийдвэрээр РХА байгууламжийг ажилд оруулна. РХА-ын 
байгууламжийн схемүүд ба ажлын өгөгдлүүд нь диспетчерийн нэгдсэн төв ба эрчим 
хүчний холбогдох байгууллагаас ирүүлсэн даалгавартай тохирч байх ёстой. 

5.9.10. РХА-ын алба (цахилгаан лаборатори)-д ашиглалтанд байгаа РХА-ын 
байгууламжуудад дор дурдсан бичиг баримтууд байх ёстой. 

паспорт-протоколиуд 
заавар буюу тохируулга ба шалгалтын аргачилсан заалтууд; 
тавилын карт, өгөгдлүүдийн хэлбэрээр РХА-ын байгууламжуудын талаарх 

техникийн үзүүлэлтүүд; 
ажлын гүйцэтгэлийн, зарчмын ба угсралтын схемүүд 
РХА-ын нийлмэл байгууламжуудыг ажлаас гаргаж (ажилд оруулж) шалгах 

ажлуудын дэс дараалал, арга, ажилд үлдсэн РХА-ын байгууламжаас тусгаарлагдах 
газрыг заасан программууд, тоноглолуудын удирдлагын хэлхээнүүд, гүйдэл ба 
хүчдэлийн хэлхээнүүд, ажлын программ хийгдэх шаардлагагүй байгууламжуудын 
жагсаалт бичиг баримтуудыг байгууллагын техникийн удирдлага батална. 

РХА-ын байгууламжийн техникийн засвар үйлчилгээний үр дүнг паспорт 
протоколд тэмдэглэсэн байх ёстой. (РХА-ын нийлмэл байгууламжид шаардлагатай 
бол ажлын журналд тэмдэглэх ёстой). 



 Удирдлагын ба мэдлийн тоноглолуудын РХА-ын байгууламжуудын техникийн 
өгөгдлүүд карт (хүснэгт) хэлбэрээр буюу журналд бүртгэгдэж, зарчмын ба бүтцийн 
схемүүд хадгалагдаж байх ёстой. 
 5.9.11. РХА-ын байгууламжийг ажлаас гаргах, тохируулгын өгөгдлүүдийг 
өөрчлөх, РХА-ын байгууламжийн ажиллах зарчмыг өөрчлөх ажлууд энэ дүрмийн 
6.4.2; 6.4.5; 6.4.6, 6.4.10 заалтын дагуу хийгдэнэ. Реле хамгаалалт автоматикийн 
байгууламж буруу ажиллах нөхцөл бүрдсэн түүнийг ажлаас гаргах зайлшгүй болсон 
бол энэ дүрмийн 5.9.5-д заасны дагуу шуурхай ажиллагааны дээд удирдлагад 
мэдэгдэлгүй ажлаас гаргаж, дараа нь түүнд мэдэгдэж, энэ дүрмийн 6.4.6-д заасны 
дагуу захиалга, бичиг баримт бүрдүүлж болно.  

5.9.12. Реле, аппаратууд ба РХА-ын туслах байгууламжуудаас бусад РХА-ын 
шуурхай үйлчилгээний ажилтнуудын тавилыг нь өөрчилдөг цахилгаан станцуудын 
алба, цахилгаан техникийн лабораторийн мэргэшсэн хүмүүс ажиллахыг зөвшөөрөх 
ба онцгой тохиолдолд тэдгээрийн заавраар шуурхай үйлчилгээний хүмүүс орж 
ажиллахыг зөвшөөрнө.  

РХА-ын байгууламжуудад хийгдэх ажлуудыг тусгай сургаж бэлтгэсэн эрх 
олгогдсон, тухайн байгууламжид бие дааж ажиллах хүмүүс хийхийг зөвшөөрнө. 
 5.9.13. Удирдлагын пультүүд, шкаф, панелиуд дээрх цуглуулгуудын 
клемүүдтэй зэрэгцээ санамсаргүй хүрч холболтыг таслах, залгах, оператив 
гүйдлийн хэлхээ, генератор (синхрон компенсатор)-ын өдөөлтийн хэлхээнд богино 
залгаа үүсгэж болзошгүй клелмүүд байх ёсгүй. 

5.9.14. Панель, пульт, шкаф ба удирдлагын хэлхээнд РХА-ын ажлыг 
гүйцэтгэхдээ алдаанаас болж тоноглолыг таслахаас урьдчилан сэргийлэх арга 
хэмжээ авах ёстой. 
Ажлыг зөвхөн тусгаарлагдсан багаж хэрэгслээр гүйцэтгэх ёстой. 
 Эдгээр ажлуудыг гүйцэтгэх схем, ажлын эзлэхүүн ба дарааллыг тогтоосон  
хөтөлбөргүйгээр гүйцэтгэж болохгүй.. 

Хүчдэл, гүйдлийн трансформаторуудын хоёрдогч хэлхээнд ажил 
гүйцэтгэхдээ ажлын зарчим ба тохируулгын өгөгдлүүдээр хуурмаг ажиллаж болох 
РХА-ын байгууламжийг ажлаас (буюу тэдгээрийн тусгай шатыг) гаргасан байна. 
 Ажил дууссаны дараа гүйдэл, хүчдэл ба оператив хэлхээний ажиллагааг 
шалгах ёстой. 

РХА-ын оператив хэлхээ ба удирдлагын хэлхээг заавал ажиллуулж шалгах 
ёстой. 

5.9.15. РХА-ын байгууламжин дахь ажлууд, хамгаалагдаж байгаа буюу бусад 
холболтуудыг алдаатай таслалтад хүргэж болох, мөн бусад тоноглолууд, 
ажиллагаатай байгаа РХА-ын байгууламжуудад үйлчлэл үзүүлэхээр байвал 
эдгээрийг тооцоолсон захиалгын зөвшөөрлөөр хийх ёстой. 
 5.9.16. РХА-ын байгууламжуудын шкаф, панель, туршилтын блокуудын таг 
дээр сэлгэн залгагчийн байршлын хяналт, гал хамгаалагчуудын бүтэн эсэхийг 
шалгах, автомат таслууруудын удирдлага хамгаалалтын хэлхээнд хяналт тавих, 
аппаратууд, панелиуд дээр байгаа гадаад дохиоллын байгууламж, хэмжүүрүүдийн 
заалтаар РХА-ын байгууламжуудын ажиллагааны хяналт, таслууруудын ба бусад 
аппаратуудын шалгалт, өндөр үелзлийн хамгаалалтын дохиолол солилцоо, өндөр 
үелзлийн теле-таслалтын байгууламжийн хяналтын өгөгдлүүдийн хэмжилт, 
автоматикийн нам үелзлийн сувгууд, гал эсэргүүцэх автоматикууд, шинийн 
хамгаалалтын гүйдлийн небалансыг хэмжих, оруулгуудын хөндийрүүлгийн 
хяналтын байгууламж, хүчдэлийн трансформаторын задгай гурвалжин дахь 
хүчдэлийн небалансыг хэмжих, автомат дахин залгагч, автомат бэлтгэл тэжээл 
залгагч, бичих багаж хэрэгслийн ба осциллографуудын ажиллагааг шалгах гэх мэт 
ажлуудыг шуурхай ажиллагааны хүмүүс гүйцэтгэнэ.  



 автомат дахин залгагч, автомат бэлтгэл тэжээл залгагч, бичих багаж 
хэрэгслийн ба осциллографуудын ажиллагааг шалгах гэх мэт ажлуудыг шуурхай 
ажиллагааны хүмүүс гүйцэтгэх ёстой. 
 Хяналт, шалгалтын давтамж, хамрагдах төхөөрөмжийн жагсаалт, хяналт 
шалгалтын ажиллах журам, шуурхай ажиллагааны хүмүүсийн ажиллах журам 
зэргийг норм заавраар тогтоосон байх ёстой. 
 5.9.17. Цахилгаан шугам сүлжээ, ашиглагч байгууллага ба цахилгаан 
станцуудын, цахилгаан техникийн лабораторийн РХА-ын албаны ажилтан бүх 
панелиуд ба удирдлагын пультууд, реле хамгаалалт, цахилгаан автоматикийн ба 
дохиоллын панелиуд дээр туршилтын блокуудын тагууд дээр сэлгэн залгагчдын 
байрлал зөв эсэх, тоноглолын ажлын схем ба горимд тохирч байгаа эсэхэд онцгой 
анхаарч тогтмол үзлэг хийх ёстой. 

Үзлэгийн давтагдах хугацаа, графикийг байгууллагын техникийн удирдлага 
тогтоосон байх ёстой. 

РХА-ын албаны ажилтан ээлжит үзлэг хийхээс (шалтгаалахгүй) 
хамаарахгүйгээр шуурхай үйлчилгээ диспетчерийн ажилтан өөрийн үйлдэл хийхийг 
зөвшөөрсөн РХА-ын элементүүдийн зөв байршлын (горимын холбоос, туршилтын 
блок гэх мэт) талаар хариуцах ёстой. 
 5.9.18. РХА-ын байгууламж ба хоёрдогч хэлхээнд үйлчилж байгаа дүрэм 
зааварт заасны дагуу тодорхой хугацаанд, тогтоосон ажлын эзлэхүүнтэйгээр 
шалгалт туршилт, харилцан үйлчлэл хийгдсэн байх ёстой: 
РХА-ын байгууламжийн графикт техникийн үйлчилгээний төрлүүд нь: 
шинээр ашиглалтанд орох үеийн тохируулга шалгалт, сорилтууд; 
анхны урьдчилан сэргийлэх хяналт шалгалт; 
графикт урьдчилан сэргийлэх хяналт шалгалт;  
засварын дараах хяналт шалгалт; 
тестээр шалгах; 
ажиллуулж шалгах, сорилтууд;  
техникийн үзлэг; 
Эдгээр байгууламжуудын буруу ажилласан буюу татгалзсан (ажиллаагүй), аваарын 
дараа нэмэлт шалгалт хийгдсэн байх ёстой. 

5.9.19. Хяналтын кабелийн дамжуулагч утас болон судлууд нь зэрэгцээ 
байдлаар цуглуулагч хавчаарууд (кабелийн клемм)-д холбогдох бөгөөд холбогдох 
схемийн дагуух дугаар, тэмдэглэгээтэй байх ёстой. 

Хяналтын кабелиуд нь эхлэл болон төгсгөл, салбарласан, огтлолцсон, хана, 
тааз нэвтэлсэн хэсгүүдэд дугаарлагдаж тэмдэглэгдсэн байна. 

Хяналтын кабелийн сул үлдсэн судлууд нь сайтар тусгаарлагдсан байх 
ёстой. 

5.9.20. Металл бүрхүүлтэй хяналтын кабелийн гэмтлийг засах буюу 
тэдгээрийн судлуудыг холбохдоо битүүмжлэгдсэн муфт ба холболтын зориулалтын 
хайрцаг ашиглан хийх ёстой. 

Дээр дурдсан холболтын хайрцгийг заавал бүртгэлжүүлэх ёстой. 
 Поливинилхлор ба резин бүрхүүлтэй кабелиуд эпоксид холболтын муфт 
буюу полихлорвинил холболтын муфтны тусламжтай холбогдсон байх ёстой.  
 Нэг кабелийн 50 м тутамд дундажаар 1-ээс илүүгүй муфт байх ёстой.  
 5.9.21. Агаар, гэрэл, тосны үйлчилгээнд гэмтдэг хөндийрүүлэгчтэй хяналтын 
кабелийг ашиглахдаа уг нөлөөлөлд өртөх хэсэгт гэмтлээс хамгаалах нэмэлт 
бүрхүүл хийж өгөх ёстой. 

5.9.22. Гүйдлийн трансформаторын хоёрдогч ороомог нь реле болон 
хэмжүүрийн төхөөрөмжөөр эсвэл шууд богино холбогдсон байх ёстой. 



Гүйдэл, хүчдэлийн трансформаторын хоёрдогч хэлхээ, (ВЧ) өндөр 
давтамжийн холбооны сувгийн фильтерүүдийн хоёрдогч ороомог нь 
газардуулагдсан байх ёстой. 

5.9.23. Цахилгаан станц, дэд станцууд дээр тавигдсан аваарын горимын үед 
автомат бичлэг хийх өөрөө бичигч төхөөрөмжүүд, автомат осциллографууд, 
пускийн үеийн хэмжилтийн утгуудыг бичигч (амперметрүүд, вольтметрүүд, 
омметрүүд) ба шугамын гэмтэлтэй цэгийг тодорхойлогч (зай заагч) ба РХА-ын 
байгууламжийн ажиллагаанд дүн шинжилгээ хийхэд ашиглагддаг бусад 
байгууламжууд байнга ажилд бэлэн байх ёстой. 
Тэдгээрийг ажлаас гаргах бол захиалгаар гүйцэтгэнэ. 
 5.9.24. Оператив гүйдлийн хэлхээнд богино залгаанаас хамгаалах 
зориулалттай гал хамгаалагчууд, автоматууд тавигдсан байх ба ажиллагааны 
шатлал (селективность)-ыг хангаж, зөвхөн гэмтэлтэй холболтыг тасалж 
тусгаарлана. 

Автомат таслуурууд, гал хамгаалагчууд нь тэдгээрийн зориулалт ба гүйдлийн 
хэмжээг бичсэн хаягтай байх ёстой. 

5.9.25. Шуурхай үйлчилгээний ажилтан РХА-ын байгууламжийн панель, шкаф 
дээр байрласан түлхүүрүүд, туршилтын блокууд, ажиллагааны горимын 
холбооснууд ба бусад хэрэгслүүдийн тусламжтай сэлгэн залгалтууд хийхдээ сэлгэн 
залгагч байгууламжийн байршлыг горимоос хамруулан заасан таблицыг 
(хүснэгтийг) ашиглах буюу төвөгтэй сэлгэн залгалт хийхдээ сэлгэн залгалтын 
программыг ашиглана.  

Сэлгэн залгалтууд хийсэн үйлдлийн тухай шуурхай ажиллагааны журналд 
тэмдэглэнэ. 
 5.9.26. Цахилгаан станц, дэд станцуудын удирдлагын щитэн дээр РХА-ын 
хэлхээний панелиуд, шкафууд дээр сэлгэн залгагч байгууламжууд нь ил тод 
байрласан байх ёстой ба нэг загварын (төрлийн) үйлдлүүдийг ижилхэн гүйцэтгэх 
ёстой. 
 5.9.27. “Микропроцессорын бааз бүхий РХА, тоон хэмжүүр, тоолуур, хяналт 
удирдлага дохиоллын төхөөрөмжүүдэд ашиглалтын үед ачааллын мэдээний 
хэмжилтүүд хийх, тасралтын үеийн параметрийг авах, дохиолол шалгах, буцаах, 
панель болон хоргоны тагыг нээх, хаах зэрэг үйлдлүүдийг хийхдээ 
төхөөрөмжүүдийн товч, дэлгэц, тагны хэсэгт зөв зохистой харьцах, бүрэн бүтэн 
байдлыг шуурхай ажиллагааны хүмүүс хариуцаж ажиллах ёстой. 
 5.9.28. Тасралтын үеийн параметр авах, ачааллын мэдээллүүдийн 
хэмжилтүүд хийхээс бусад шалтгаанаар РХА-ын дотоод функцүүд руу нэвтэрч 
ажиллахыг хориглох ба шаардлагатай тохиолдолд РХА-ын байгууламжид ажиллах 
эрх бүхий ажилтны заавраар ажиллахыг зөвшөөрнө. 

5.10. Газардуулгын байгууламж 

5.10.1. Газардуулгын байгууламж нь хүмүүсийн цахилгааны аюулгүй байдал, 
цахилгаан тоноглолыг хамгаалах болон ашиглалтын горимын шаардлагуудыг 
хангасан байх ёстой Цахилгаан тоног төхөөрөмжийн тусгаарлагч гэмтэхэд, түүний 
хүчдэлтэй болж болох бүх металл хэсгүүдийг газардуулсан буюу “ноль”-туулсан 
байх ёстой. 
 5.10.2. Цахилгаан тоноглолын газардуулгын байгууламжийг ашиглалтанд 
өгөхдөө энэ дүрмийн 1.2.9-д заасан баримтуудаас гадна эдгээр байгууламжуудыг 
хүлээлгэн өгөхөд хийсэн газардуулгын туршилтын протоколыг хавсаргах ёстой. 
 5.10.3. Төхөөрөмжийн газардуулвал зохих элемент бүрийг газардуулагч буюу 
газардуулгын гол шугамд тус тусад нь газардуулгын утсаар холбосон байх ёстой. 



Газардуулагчийн дамжуулагчаар хэд хэдэн төхөөрөмжүүдийг цуваа холбохыг 
зөвшөөрөхгүй.. Хөдөлгөөнтэй, зөөврийн төхөөрөмжийн газардуулгын утас нь уян 
байх ёстой. 
 5.10.4. Газардуулга буюу газардуулгын хүрээнд газардуулгын утсыг 
гагнуураар холбох ба аппарат болон машины их бие,  агаарын шугамын тулгуурт 
гагнуураар эсвэл боолтоор холбох ёстой. 
 5.10.5. Газардуулгын утсыг зэврэлтээс хамгаалах ёстой. 
Ил тавигдсан газардуулгын утсыг хараар будах ёстой. 
  5.10.6. Газардуулгын байгууламжийн байдлыг хянахын тулд:  
 газардуулгын байгууламжийн эсэргүүцлийг хэмжих ба газарт булагдсан 
хэсгүүдийн зэврэлтийн байдлыг тодорхойлох зорилгоор тэдгээрээс түүвэрлэн ухаж 
ил гарган үзэх шалгалтыг 12 жилд 1-ээс доошгүй хийх: 
 газардуулагч ба газардуулагдаж байгаа элементүүдийн хоорондын, 
газардуулгын хүрээ ба ердийн газардуулгуудын хоорондын холболтын шалгалтыг 
12 жилд 1-ээс доошгүй удаа тус тус хийх ёстой.  
 хүрэх хүчдэлээр нормчлогдож хийгдсэн газардуулгын байгууламжид 
цахилгаан тоног төхөөрөмжийн хүрэх хүчдэлийг хэмжих; 
 газардуулгын байгууламжийн угсралт, их засвар, өөрчлөлтийн дараа 
байгууламж нь цахилгаан байгууламжийн дүрэмд заасан хүрэх хүчдэлд тохирч 
байгаа эсэхийг тооцоогоор шалгахыг 12 жилд 1-ээс цөөнгүй удаа; 
 1000В хүртэл хүчдэлийн төхөөрөмжид нэвтлэх гал хамгаалагчууд ба ―”фаз-
ноль”-ийн гогцооны бүрэн эсэргүүцэл ба нэвтлэх гал хамгаалагчийг 6 жилд 1-ээс 
доошгүй удаа шалгана. 

5.10.7. Газардуулах байгууламжийн эсэргүүцлийг дараах тохиолдолд хэмжих 
ёстой: 

цахилгаан станц, дэд станц, цахилгаан дамжуулах шугамын газардуулагч 
байгууламжид өөрчлөлт, их засвар хийсний дараа;  
 110 кВ ба түүнээс дээш хүчдэлийн аянгын трос бүхий ЦДАШ-ын тусгаарлагч 
цахилгаан нуманд гэмтсэн, нэвт цохигдсон нь илэрвэл; 
 35 кВ ба түүнээс доош хүчдэлтэй  сүлжээний агаарын дэд станцад 12 жилд 1-
ээс цөөнгүй.  

35 кВ ба түүнээс доош хүчдэлийн сүлжээнд хуурай салгууртай, яндан ба 
винтиль цэнэг шавхагчтай, хамгаалалтын зайтай болон “ноль” утсыг давтан 
газардуулсан тулгуурууд дээр 6 жилд 1-ээс цөөнгүй удаа;  
 хүн ам оршин суудаг газрын газардуулгын дамжуулагчтай тулгуурт түүвэр 
маягаар 2% -д нь, зэврүүлэх идэвх ихтэй, гулсалттай, салхинд үлээгддэг ба 
цахилгаан муу дамжуулдаг хөрстэй газрын агаарын тулгуурын угсралт, өөрчлөлт, 
их засвар хийсний дараа 12 жилд 1-ээс доошгүй удаа хэмжих ёстой. 
Хэмжилтийг хөрс хамгийн их хуурайшсан үед хийх ёстой. 

 5.10.8. Хүрэх хүчдэлийг норм, дүрэмд заасны дагуу газардуулах 
байгууламжид угсралт, өөрчлөлт, их засвар хийсний дараа 6 жилд 1-ээс доошгүй 
удаа хэмжих ёстой. 

Хэмжилт хийх үед ердийн газардуулагчууд ба агаарын шугамын тросс 
залгаатай байх ёстой. 

5.10.9. Газардуулагчуудын зэврэлтийг дараах тохиолдолд шалгах ёстой; 
 цахилгаан станц, дэд станцууд дээр газардуулгын дамжуулагч хамгийн их 
зэврэлтэд өртдөг газар, түүнчлэн хүчний трансформаторын саармаг цэгийн орчим, 
богино залгагчийн ойролцоо; 
 ЦДАШ-ын газардуулга бүхий тулгууруудын 2%-д; 
Шугам сүлжээний техникийн удирдлагын шийдвэрээр газардуулагчуудын 
зэврэлтийн байдалд тавих хяналтын хугацааг богиносгож болно. 



5.11. Хэт хүчдэлийн хамгаалалт 

 5.11.1. Цахилгаан станц, дэд станц ба цахилгаан сүлжээний газруудад ХБ, 
агаарын шугам нэг бүрийн хэт хүчдэлээс хамгаалалтын техникийн баримт бичгүүд 
ба мэдээллүүд байх ёстой: 

ИХБ бүрийн аянга зайлуулагч, прожекторын багана, өндөр байшин барилга, 
металл ба төмөр бетон хийцүүдийн аянгаас хамгаалах бүсийн тойм зураг, 

ХБ, түүний тоноглолыг хамгаалах газардуулгын холболтын схем, дэд станц 
болон портал хийцүүдийг аянгаас хамгаалах буултын утасны уртын тойм зураг, 
түүний уртад тооцоологдсон нэмэлт газардуулгын электродуудын тоо, байрлал; 

ХБ-ын (импульс ба нэрлэсэн хүчдэл) тоноглолын импульс, паспортын 
өгөгдөхүүнүүд; 

ХБ ба агаарын шугамд ашиглагдаж байгаа хэт хүчдэл, хязгаарлагч ба цэнэг 
шавхагчууд, очлол хаагчуудын хамгаалалтын үзүүлэлтүүд; 

ХБ-д холбогдсон аянга хамгаалалт бүхий агаарын шугамын бүх уртын дагуух 
аянгын троссын техникийн үзүүлэлтүүд ХБ-ын хамгаалалтын аппаратууд, 
хамгаалагдах тоноглолууд, шин хоорондын зайтай уялдах схем,   

ЦДАШ-н тулгуур, түүний дотор АШ, ХБ, дэд станц, сэлгэн залгах пунктын 
аянгын троссын газардуулгын эсэргүүцлийн хэмжилтийн утгууд: 

агаарын шугамын трассын дагуу ба ХБ-ын нутаг дэвсгэрийн хөрсний 
дамжуулах чадварын  өгөгдлүүд; 

цахилгаан дамжуулах шугамууд өөр хоорондоо огтлолцсон цэг, холбоо, 
радио нэвтрүүлэг болон төмөр замын автомат хоригийн шугамуудтай огтлолцсон 
цэгүүдийн схем судалгаа, 
 5.11.2. ИХБ-ийн аянга зайлуулагч, прожекторын багана, станцын утааны 
яндан, хөргөх цамхаг, ойн бүтцүүдийг дамнуулан 1000 В хүртэлх хүчдэлийн аливаа 
зориулалтын (гэрэлтүүлэг, телефон, радио релен г.м) агаарын шугамын утас татах 
болон эдгээр шугамыг тэсрэх аюултай байранд оруулахыг зөвшөөрөхгүй. . 
 Ийм шугамуудыг төмөр бүрхүүлтэй кабель буюу төмөр хоолойн дотуур 
сүвлэсэн утас ашиглан газарт булж татах ёстой. 
 Төмөр бүрхүүлтэй кабель буюу төмөр хоолойг газардуулсан байх ёстой. 
 Тэсрэх аюултай байранд кабель шугам татахдаа барилга байгууламжийг 
аянгаас хамгаалах заавар, шаардлагын дагуу гүйцэтгэх ёстой. 
 5.11.3. Жил бүр аянгын улирал эхлэхийн өмнө ХБ ба цахилгаан дамжуулах 
шугамын хэт хүчдэлийн хамгаалалтыг шалгаж аянгын ба дотоод хэт хүчдэлээс 
хамгаалахад бэлэн болгох ёстой. 

Эрчим хүчний байгууллагууд дэд станц, ХБ, агаарын шугамд  аянгаас болж 
тасарсан болон гэмтсэн тохиолдлын бүртгэлтэй байх ёстой.  

Бүртгэлийг үндэслэн аянгын улирлын үнэлгээ хийх найдвартай ажиллагааг 
дээшлүүлэх арга хэмжээг төлөвлөх ёстой. 

ХБ-д стандарт бус аппарат ба тоног төхөөрөмж суурилуулах нөхцөлд аянгаас 
хамгаалах арга хэмжээг боловсруулан хэрэгжүүлэх ёстой. 
 5.11.4. Цэнэг шавхагч ба хэт хүчдэлийн хязгаарлагчууд нь байнга 
ажиллагаанд залгаатай байх ёстой.  
 Хүчтэй салхи, мөстөлт, агаарын температурын эрс өөрчлөлтэй болон их 
бохирдолтой бүс нутагт орших ИХБ-ийн вентиль цэнэг шавхагч нь зөвхөн аянгын 
хэт хүчдэлээс хамгаалах зориулалттай бол түүнийг өвлийн улиралд (эсвэл зарим 
саруудад) ажлаас гаргаж (тасалж) болно. 
 5.11.5. Вентиль ба яндан цэнэг шавхагч болон хэт хүчдэлийг хязгаарлагчид 
урьдчилан сэргийлэх туршилтыг "Цахилгаан тоноглолд туршилт хийх норм"-ын 
дагуу гүйцэтгэх ёстой. 



 5.11.6. Яндан цэнэг шавхагч ба хэт хүчдэлийн хамгаалалтын зайг агаарын 
шугамд үзлэг хийх үед шалгана. Цэнэг шавхагч ажилласан байвал үзлэгийн 
хуудсанд тэмдэглэх хэрэгтэй. Яндан цэнэг шавхагчийг 3 жилд 1 удаа тулгуураас авч 
шалгах ёстой. Бохирдолт ихтэй газарт байгаа яндан цэнэг шавхагчуудыг тулгуураас 
авалгүй дээд талын үзлэг хийх ба нэмэлт үзлэг, шалгалт хийх ажлыг тухайн 
байгууллагад мөрдөгдөж буй зааврын дагуу гүйцэтгэнэ.  
 Яндан цэнэг шавхагчийн зайг үзлэг, шалгалтын дүнг харгалзан шаардлагатай 
үед нь хийнэ. 
 5.11.7. Хөндийрүүлсэн саармаг цэгтэй буюу багтаамжийн гүйдэл 
тэнцүүлэгчтэй агаарын ба кабель шугамыг гэмтэл арилгах хугацаанд газардлагатай 
ажиллуулж болно.  
 Тэгэхдээ гэмтлийг илрүүлэх ажилд шуурхайлан орж богино хугацаанд устгах 
ёстой.  
 Генераторын хүчдэлтэй сүлжээ болон өндөр хүчдэлийн хөдөлгүүрүүдтэй 
сүлжээг энэ дүрмийн 5.1.24-д заасан нөхцөлийг хангасан тохиолдолд газардлагатай 
ажиллуулахыг зөвшөөрнө. 

5.11.8. Дараах утгаас хэтэрсэн газардуулагдаж байгаа багтаамжийн гүйдлийг 
нум унтраагч реактороор компенсацлах ёстой. 

Сүлжээний хэвийн хүчдэл (кВ)              6   10  15-20   35 ба дээш  
Газардлагын багтаамжийн гүйдэл (А)  30  20        15     10 

 6 кВ-ын блок цахилгаан станцын дотоод хэрэгцээний сүлжээнд резистороор 
дамжуулсан саармаг цэгийг газардуулсан сүлжээг ашиглахыг зөвшөөрнө. 
 Зохих тооцоонд үндэслэгдсэн генераторын хүчдэлийн хэлхээнд 
тусгаарлагдсан саармаг цэгийн горимыг зөвшөөрнө. 
 6-35 кВ-ын төмөр бетон ба төмөр тулгууртай агаарын шугамын газардлагын 
гүйдэл нь 10А-аас их бол нум унтраах аппарат хэрэглэх ёстой. 
 6-35 кВ-ын сүлжээнд дээр дурдсанаас хэтэрсэн хэмжээ бүхий багтаамжийн 
гүйдлийг компенсацлахгүйгээр  ажиллуулж болохгүй. . 
 Сүлжээнд багтаамжийн гүйдлийг багасгах зорилгоор гар буюу автомат 
тохируулгатай нум унтраах газардуулагч аппарат ашиглана. 
 Багтаамжийн гүйдэл ба нум унтраагч реакторын гүйдлийг болон саармаг 
цэгийн шилжилтийн хүчдэлийг сүлжээний горим ихээхэн өөрчлөгдөх болон нум 
унтраагч аппаратыг ашиглалтанд оруулах үед хэмжих боловч хэмжилтийг 6 жилд 1-
ээс цөөнгүй удаа хийх ёстой. 
 5.11.9. Нуман унтраах реакторын чадлыг хэрэглээний өсөлтийг харгалзан 
сүлжээний багтаамжийн гүйдлийн дагуу сонгох шаардлагатай  
 Хоёроос доошгүй цахилгаан дамжуулах шугамаар холбогдсон дэд 
станцуудад газардуулагч, нум унтраах реактор суурилуулсан байх ёстой. 
 Төгсгөлийн дэд станцад нум унтраагч реактор байрлуулахыг зөвшөөрөхгүй. 
 Нум унтраах реакторыг трансформатор, генератор болон синхрон 
компенсаторын саармаг цэг (нейтраль)-т хуурай салгуураар дамжуулан залгасан 
байх ёстой. 
 Нум унтраах реакторыг залгахад ашиглагдаж байгаа трансформаторын 
ороомгийн холболтын схем нь од - гурвалжин байх ёстой. 
 Хайламтгай гал хамгаалагчаар хамгаалагдсан трансформаторт нум унтраагч 
залгахыг зөвшөөрөхгүй.  
 Газардуулахад зориулагдсан нум унтраагч реакторын оруулга нь 
газардуулгын ерөнхий хүрээтэй гүйдлийн трансформатораар дамжин холбогдсон 
байх ёстой. 
 5.11.10. Нум унтраагч реактор нь резонансын тохируулгатай байх ёстой. 
Газардлагын гүйдлийн реактив хэсэг нь 5 А-аас ихгүй алдаа нь 5%-иас ихгүй 



байхаар хэт тэнцүүлэгтэй тохируулга хийхийг зөвшөөрнө. Хэрэв 6-20 кВ-ын 
сүлжээнд тавигдсан нум унтраагч реакторын зэрэгцээ салаануудын гүйдлийн 
ялгавар их байвал газардлагын гүйдлийн реактив хэсгийг 10 А-аас ихгүй байхаар 
тохируулж болно. 
 35 кВ хүртэлх хүчдэлтэй шугам сүлжээний газардлагын багтаамжийн гүйдэл 
нь 15 А-аас бага бол тохируулгын алдаа нь 10 %-оос ихгүй байж болно. 
 Бүрэн компенсаци хийгдээгүй багтаамжийн гүйдэлтэй сүлжээг холбогдох 
дүрэмд заасны дагуу ажиллуулахыг зөвшөөрөхгүй. 
 Хэрэв аваарын үед (жишээ нь утас тасрах, гал хамгаалагч шатах г.м) үүсэх 
сүлжээний фазуудын багтаамжийн зөрүү нь саармаг цэг дэх шилжилтийн хүчдэлийг 
фазын хүчдэлийн 70%-иас дээш өндөржүүлэхгүй байвал кабель ба агаарын шугамд 
дутуу компенсацтай тохируулга хэрэглэхийг зөвшөөрнө. 

5.11.11. Багтаамжийн гүйдлийн компенсацтай ажиллаж байгаа сүлжээнд 
хүчдэлийн зөрүү нь фазын 0.75%-иас хэтрэхгүй байх ёстой. 

Газардлага гараагүй сүлжээний саармаг цэг дэхь шилжилтийн хүчдэл удаан 
хугацаанд фазын хүчдэлийн 15 %-иас ихгүй, 1 цагийн дотор бол 30%-иас ихгүй байх 
ёстой. 

Саармаг цэгийн шилжилт ба хүчдэлийн зөрүүг заагдсан хэмжээ хүртэл 
бууруулахын тулд фаз, газрын хоорондох багтаамжийг тэнцүүлэх (шугамын 
фазуудын утаснуудын хоорондох багтаамжийг тэнцүүлэх, шугамын фазуудын 
утаснуудын хоорондох зайг өөрчлөх, өндөр давтамжийн холбооны 
конденсаторуудыг шугамын фазуудын хооронд зохицуулан хуваарилах г.м) арга 
хэмжээ авах ёстой. 

Сүлжээнд өндөр давтамжийн конденсаторууд болон эргэх машины аянга 
хамгаалалтын конденсаторуудыг залгахдаа фаз газрын хоорондох багтаамжийн 
зөрүү зөвшөөрөгдөх хэмжээнд байж чадах эсэхийг шалгасан байх ёстой. 

Саармаг цэгийн шилжилтийн хүчдэлийг зөвшөөрөгдөх хэмжээнээс 
хэтрүүлэхээр байвал агаарын ба кабель шугамыг фаз тус бүрээр нь залгаж 
таслахыг зөвшөөрөхгүй. . 
 5.11.12. 6-20кВ хүчдэлийн сүлжээнд компенсацлах гүйдлийг тасралтгүй 
тохируулах боломжтой тохируулагч нум унтраагч реакторыг хэрэглэх ёстой . 
 Гар тохируулгатай нум унтраагч реакторыг ашигласан үед түүний 
тохируулгын үзүүлэлтийг компенсацын зөрүү хэмжигчээр тодорхойлно.  
 Хэрвээ компенсацлагдах сүлжээний газардуулгын багтаамжийн гүйдэл 
хоногт 2 –оос доошгүй өөрчлөгдөх, компенсацийн тохируулга 5%-иас ихгүй байх бол 
газардлагын багтаажийн гүйдэл ба нум унтраах реакторын компенсацлах гүйдлийн 
хэмжилтийн үр дүнг үндэслэн нум унтраагч реакторыг тохируулахыг зөвшөөрнө. 

5.11.13. Вакуум таслууртай тоног төхөөрөмжид холбогдох дүрмийн дагуу 
нөлөөллийн хүчдэлтэй болж болох элементүүд (трансформатор, цахилгаан 
хөдөлгүүр), хамгаалалт татгалзах  зэрэг тохиолдлуудад урьдчилан сэргийлж, хэт 
хүчдэлээс хамгаалах арга хэмжээг тооцсон байх ёстой. 

5.11.14. 110-220 кВ-ын дэд станц дээр саармаг цэгийн шилжилт 
санамсаргүйгээр бий болох ба феррорезанансын аюултай процесс явагдахаас 
урьдчилан сэргийлж  НКФ 110, НКФ 220 хүчдэлийн трансформаторуудтай 
ачаалалгүй систем шинд холбосон трансформаторын саармаг цэгийг газардуулж 
шуурхай ажиллагааны үйлдлийг эхлэх ёстой. 
 НКФ 110, НКФ -220 хүчдэлийн трансформаторуудтай ачаалалгүй систем 
шинийг сүлжээнээс тусгаарлахын өмнө тэжээж байгаа трансформаторын саармаг 
цэгийг газардуулсан байх ёстой. 



 110-220 кВ-ын тусгаарлагдсан саармаг цэгтэй сүлжээнд  бүрэн бус фаз 
үүссэн бол  трансформаторын саармаг цэгийн газардлагыг тасалж шуурхай 
ажиллагааны үйлдэл хийхийг зөвшөөрөхгүй. 
 150-500 кВ хүчдэлтэй ХБ-н цахилгаан соронзон дамжуулга (привод)-той 
таслуур, шүнтлэгч конденсаторын контактууд нь систем шинийг таслах үед 
феррорезанансын хэт хүчдэл үүсэхийг хянах ёстой.  
 Шаардлагатай гэж үзвэл шуурхай ажиллагааны үйлдлийн үед автомат 
таслалтуудад феррорезананс үүсэхээс урьдчилан сэргийлэх арга хэмжээг авах 
ёстой. 
 6-35кВ сүлжээ түүний холболтууд дээр санамсаргүй бий болох 
феррорезонанс  саармаг цэгт нөлөөлөхөөс  сэргийлсэн арга хэмжээг авсан байх 
ёстой. 

5.11.15. Автотранформатор, трансформаторын нам (дунд) хүчдэлийн 
ашиглаагүй ороомгийг од буюу гурвалжин холболтоор холбож хэт хүчдэлээс 
хамгаалсан байх ёстой. 

Өндөр хүчдэлийн ороомгуудын дунд байрласан ашиглагдахгүй байгаа нам 
хүчдэлийн ороомгуудыг фазын оруулга бүрт нь хэт хүчдэл хязгаарлагч буюу 
вентиль цэнэг шавхагч холбож хамгаалах ёстой 
 Хэрэв нам хүчдэлийн ороомогт 30м-с багагүй урттай газардуулагдсан, 
хуягтай кабель шугам холбогдсон бол нэмэлт хамгаалалт шаардахгүй. 

Бусад тохиолдолд нам ба дунд хүчдэлийн ашиглаагүй байгаа ороомгийн нэг 
фазыг буюу саармаг цэгийг газардуулах, фаз бүрийн оруулгад вентиль цэнэг 
шавхагч залгаж хамгаалах ёстой. 

5.11.16. 110 кВ ба түүнээс дээш хүчдэлийн сүлжээнд 110-220 кВ-ын 
трансформаторын ороомгийн саармаг цэгийн  газардуулга түүнчлэн системийн 
автоматик, реле хамгаалалтыг сонгохдоо гараар буюу автоматаар таслалт хийх үед 
газардуулагдсан саармаг цэгтэй  трансформатор бүхий  хэсэг тусгаарлагдахаас 
сэргийлсэн байх ёстой. 

Трансформаторын саармаг цэгийн хөндийрүүлгийн түвшин нь шугамын 
оруулгынхаас доогуур байвал түүнийг вентиль цэнэг шавхагч буюу хэт хүчдэлийг 
хязгаарлагчаар хамгаалсан байх ёстой. 
 5.11.17.   110-750 кВ-ын сүлжээнд шуурхай сэлгэн залгалт хийх ба аваарын 
горимын үед тоноглол дээр үйлдвэрийн давтамж (50 гц)-ийн хүчдэлийн өсөлт 
хүснэгт 5.3-д зааснаас хэтрэхгүй байвал зохино. Хүснэгтэд заасан өөрчлөлтийн 
хэмжээ нь 50 гц-ийн давтамжийн синусойд дээр бусад давтамжийнхыг нэмэхэд 
үүсэх хэлбэлзлийн далайц (амплитуда)-д бас хамаарна.  
 Хүснэгтийн хүртвэрт байгаа тоо нь фазын хамгийн их хүчдэлийн амплитудтай 
харьцуулсан фаз газрын хөндийрүүлгийн хэмжээ, хуваарьт нь фаз-фазын 
хөндийрүүлэгчийг фаз хоорондын хамгийн их ажлын хүчдэлийн амплитудад 
харьцуулсан харьцаа.  
 Фаз-фазын хөндийрүүлэгч нь гурван фазын хүчний трансформатор шунтлагч 
реактор, цахилгаан-соронзон хүчдэлийн трансформатор болон нэг рам буюу нэг 
бактай 3 фазын аппаратууд хамаарна. Хүснэгтийн 1.6, 1.7, 1.8 гэдэг тоонууд нь 110, 
150, 220 кВ-ийн аппаратын гаднах фаз хоорондын хөндийрүүлэгчид хамаарна.  
5.3-р хүснэгтэд заагдсан зөвшөөрөгдөх хүчдэлийн өсөлтийн хугацаа (t) хүснэгтийн 
хугацаануудын хоёр хэмжээний хооронд байвал хүснэгтэд заагдсан хугацааны 
ихийг авч тооцох хэрэгтэй.  

 
 
 
 



Хүснэгт 5.3. 110-750кВ цахилгаан сүлжээний тоноглолууд дээр  үйлдвэрийн 
давтамжийн хүчдэл өсөх зөвшөөрөгдөх дээд хязгаар 

Тоноглолууд 
 

Хэвийн 
хүчдэл 

Хүчдэлийн өсөлтийн 
зөвшөөрөгдөх хэмжээ үргэлжлэх 

хугацааны хамаарал, сек 

1200 20 1 0,1 

Хүчний трансформатор, 
автотрансформаторууд 

110-500 1,10 1,25 1 0,1 

- 
1,10 

1,25 1,5 - 
1,58 

 

Шунтлэгч реактор ба 
цахилгаан соронзон 

хүчдэлийн 
трансформаторууд 

110-330 1,15 1,35 2,00 2,10 

- 
1,15 

1,35 1,50 - 
1,58 

 500 1,15 1,35 2,0 2,08 

- 
1,15 

1,35 1,5 - 
1,58 

Таслах залгах аппаратууд, 
багтаамжийн хүчдэлийн 

трансформаторууд 

 
110-500 

1,15 1,60 2,20 2,40 

- 
1,15 

1,60 1,70 - 
1,80 

Бүх төрлийн вентиль цэнэг 
шавхагч 

110- 1,15 1,35 1,38 - 

РВМГ төрлийн вентиль 
цэнэг шавхагч 

330- 1,15 1,35 1,38 - 

РВМК төрлийн вентиль 
цэнэг шавхагч 

330- 1,15 1,35 1,70 - 

Хүчний ба 
автотрансформаторууд 

750 1,10 1,25 1,67 1,76 

Шунтлэгч реактор ба 
таслах залгах аппаратууд 

трансформаторууд 

750 1,10 1,30 1,88 1,98 

Вентиль цэнэг шавхагч 750≤ 1,15 1,36 1,40 - 

Шугаман бус хүчдэл 
хязгаарлагч 

110- 1,39 1,50 1,65 - 

330 1,26 1,35 1,52 - 

Хүснэгтэд өгөгдсөн утгаас үл хамааран соронзон дамжуулагчийн халалтаас 
халалтаас шалтгаалан ороомгийн салааны хэвийн хүчдэл 1200 сек-ээс 1,15,  
20сек бол 1,3 хүртэл хэмжээнд хүчдэл барилт хязгаарлагдах ёстой. 

 
Хүснэгт.5.3-д хүртвэрт байгаа  утга нь фазын хамгийн их хүчдэлийн 

амплитудтай харьцуулсан фаз газрын хөндийрүүлгийн хэмжээ, хуваарьт байгаа 
утга нь фаз фазын хөндийрүүлэгийг фаз хоорондын хамгийн их ажлын хүчдэлийн 
амплитудад харьцуулсан харьцаа. 

Фаз фазын хөндийрүүлэг нь 3 фазын хүчний тарнсформатор , шунтлэгч 
реакторууд, цахилгаан соронзон хүчдэлийн тарнсформатор, 1 рам 1 бактай 3 фазын 
аппаратууд хамаарна. Хүснэгтийн 1,6, 1,7, 1,8 гэдэг тоонуудын утга нь 110,150, 
220кВ тоноглолын  гаднах  фаз хоорондын хөндийрүүлэгчид хамаарна. 

Хүчдэлийн өсөлттэй холбоотой хугацааны хамаарлыг 5.3-д заасан 2 утгыг 
хүснэгтийг ашиглан ихийг нь тооцно. 

Хэрэв 0,1≤1≤0,5 сек бол хүчдэл өсөх зөвшөөрөгдөх хэмжээ U_1с +/U_0.1с - 
U_1с/ эндээс  U_0.1с  ба  U_1с нь 1 ба 0,1 секундийн турш хүчдэл өсөх хэмжээ юм. 

 



5.12. Гэрэлтүүлэг 

 5.12.1. Ажлын ба аваарын гэрэлтүүлэг нь бүх өрөө тасалгаа, ажлын байр ба 
гаднах дэвсгэрийн зам талбайг салбарын ба эрүүл ахуйн норм шаардлагын 
хэмжээнд гэрэлтүүлэх боломжийг хангасан байх ёстой. 

Аваарын гэрлийн гэрэлтүүлэгч нь ажлын гэрэлтүүлгээс өнгөөр буюу тусгай 
тэмдгээр ялгагдах ёстой. 

Утааны яндан болон бусад өндөр барилга байгууламжийн дохиоллын 
зориулалттай гэрэлтүүлэг нь зохих дүрэм заавруудыг мөрдөх ёстой. 

5.12.2. Цахилгаан станц, дэд станц болон диспетчерийн төвийн, ерөнхий ба 
төвлөрсөн щитний аваарын үеийн гэрэлтүүлэг нь хяналт удирдлагын самбаруудын 
нүүрэн талыг 30 люксээс багагүйгээр гэрэлтүүлэх боломжтой байх ба нэгээс хоёр 
гэрэлтүүлэгч нь тогтмол гүйдлийн шинэд гал хамгаалагч буюу 
автоматаар  залгагдаж байнга асаж байх ёстой. 

Барилга байгууламжийн аваарын гэрэлтүүлэг нь “Өрөөнүүд болон гарцууд 
дахь шалны түвшинд 0.5 люкс -ээс багагүйгээр гэрэлтүүлж байх” шаардлагыг хангах 
ёстой. 
 5.12.3. Аваарын ба ажлын гэрэлтүүлэг нь хэвийн горимд хоорондоо 
хамааралгүй өөр өөрийн эх үүсвэрээс тэжээгдэж байх ёстой. 
 Диспетчерийн төв, цахилгаан станц, байнгын жижүүртэй дэд станцад ерөнхий 
эх үүсвэр тасрахад аваарын гэрэлтүүлэг нь аккумляторын батарей буюу бусад 
тусгай тэжээлийн эх үүсвэрт автоматаар сэлгэн залгагддаг байх ёстой.  
Аваарын гэрэлтүүлгийн сүлжээнд түүнд холбогдолгүй бусад ачаалал залгаж 
болохгүй. 
Аваарын гэрэлтүүлгийн сүлжээ залгууртай байх ёсгүй. 
Аваарын гэрэлтүүлэг нь ажлын гэрэлтүүлгийн сүлжээнээс хамааралгүй сүлжээнд 
холбогдсон байх ёстой. 

Аваарын гэрэлтүүлгийн тэжээл тасарсан үед түүний аккумляторын батарей 
генераторт автоматаар сэлгэн залгагдах ёстой. 
 5.12.4. Засварын ажлын зөөврийн гар гэрэлтүүлэгчийг 42 вольтоос ихгүй 
хүчдэлтэй сүлжээнээс тэжээх ёстой бөгөөд хэрэв цахилгаан гүйдэлд нэрвэгдэх илүү 
аюултай бол 12 вольтоос ихгүй хүчдэл хэрэглэх ёстой.  
 12-42 вольтын залгуур (вилк) нь 127 ба 220 вольтын залгуурт таарахгүй байх 
ёстой. Залгуур нь хүчдэлийг заасан тэмдэглэлтэй  байх ёстой.. 

5.12.5. Гэрэлтүүлэгчид зөвшөөрөгдөх хэмжээнээс илүү чадлын гэрэл 
хэрэглэж болохгүй..  

Гэрэлтүүлэгчийн цацруулагч, хамгаалах сараалж, бүрхүүлийг салган авч 
болохгүй. . 
 5.12.6. Цахилгаан станц, дэд станцын доторх, гаднах, харуулын 
гэрэлтүүлгийн тэжээлийг тус тусад нь шугамаар тэжээх ёстой. 
Цахилгаан станцын түлшний агуулах, алслагдсан байгууламжийн гэрэлтүүлгийн 
тэжээлээс бусад гаднах ажлын гэрэлтүүлгийн тэжээлийг хянах, түүнчлэн харуул 
хамгаалалтын гэрэлтүүлгийн тэжээлийг удирдах ажлыг үндсэн эсвэл төв самбараас 
удирддаг байвал зохино. 
 5.12.7. Цахилгаан станцын гэрэлтүүлгийн сүлжээ нь хүчдэлийг шаардагдах 
хэмжээнд тогтвортой барих боломж бүхий тогтворжуулагч буюу тусдаа 
трансформатораас тэжээгддэг байвал зохино.  
 Чийдэнд очиж байгаа гүйдлийн хүчдэл нь хэвийн хэмжээнээс их байж 
болохгүй. Дотоод гэрэлтүүлгийн хамгийн алсад байгаа чийдэн болон прожекторын 
хүчдэлийн бууралт 5%-иас ихгүй, гаднах ба аваарын гэрэлтүүлгийн 12-42 вольтын 
сүлжээнд залгагдсан алслагдсан чийдэнгийн хүчдэлийн бууралт 10 %-иас ихгүй 
байх ёстой. 



(люминесцент чийдэнгийн хувьд - 7.5% -иас ихгүй) 
 5.12.8 Хоёр талдаа хаалгатай хуваарилах байгууламж ба нэвт гарах 
хонгилын гэрэлтүүлэг хоёр талдаа унтраалгатай байх ёстой. 
 5.12.9. Гэрэлтүүлгийн сүлжээний бүх щит, цуглуулга болон салгуурууд 
(рубильник, автомат) дээр холболтын нэрийг, гал хамгаалагч дээр нь гал 
хамгаалагчийн гүйдлийн утгыг бичсэн байх ёстой. 

5.12.10. Жижүүр дээр гэрэлтүүлгийн схем, гэрэлтүүлгийн янз бүрийн 
хүчдэлийн сүлжээнд хэрэглэх гэрлийн шил ба гал хамгаалагчийн нөөц байх ёстой. 
Ээлжийн ба шуурхай засварын хүмүүс нь аваарын гэрэлтүүлгээс үл хамааран гарт 
барих зөөврийн гэрлийн хэрэгслүүдээр хангагдсан байх ёстой. 

5.12.11. Цахилгаан станцад гэрэлтүүлгийн сүлжээний үйлчилгээ засварт 
холбогдох бүх ажлыг цахилгаан цехийн хүмүүс гүйцэтгэх ёстой.  

Гүүрэн крантай байруудад аюулгүй ажиллагааны арга хэмжээг мөрдөн 
гэрэлтүүлгийн үйлчилгээнд краныг ашиглаж болно 

Гэрэлтүүлгийн цэвэрлэгээ хийх, шатсан лампыг солих  ажлыг мэргэшлийн II 
групптэй хүн  ажлын байрны аюулгүй нөхцөлийг харгалзан гүйцэтгэнэ. 

Гэрэлтүүлгийн цэвэрлэгээний хугацааг ажлын байрны нөхцөлийг харгалзан 
тогтооно. 
 5.12.12. Гэрэлтүүлгийн сүлжээний үзлэг, шалгалтыг дор дурдсан хугацаанд 
хийх ёстой:  
 аваарын гэрэлтүүлгийн автоматын ажиллагааг өдрийн цагаар сард 1-ээс 
доошгүй удаа;  
 аваарын гэрэлтүүлгийн системийн хэвийн байдлыг ажлын гэрлийг таслах 
байдлаар жилд 2 удаа;  
 ажлын байруудын гэрлийн хүчний хэмжилт, шалгалтыг шаардлагатай цагт;  
 12-42 вольтын суурин трансформаторын тусгаарлагчийн  туршилтыг жилд 1 
удаа;  
 зөөврийн трансформатор ба гэрэлтүүлэгчийн тусгаарлагчийн туршилтыг 
жилд 2 удаа.  
 Үзлэг шалгалтаар илэрсэн гэмтэл зөрчлийг тэр даруйд нь арилгасан байвал 
зохино. 
 5.12.13. Ажлын ба аваарын гэрэлтүүлгийн суурин тоноглол ба цахилгаан 
утсыг шалгах, тусгаарлагчийн эсэргүүцлийг хэмжих ба турших ажлыг ашиглалтанд 
оруулах үед нь хийж, цаашид эрчим хүчний байгууллагын техникийн удирдлагын 
баталсан графикийн дагуу хийж гүйцэтгэнэ. 

5.13. Электролизийн төхөөрөмж 

5.13.1. Электролизийн төхөөрөмжийн ашиглалтын үед дараах хяналтууд 
тавигдаж байх ёстой: электролизер дахь гүйдэл ба хүчдэл, аппаратын доторх 
шингэний түвшин ба хүчилтөрөгч, устөрөгчийн даралт устөрөгч ба хүчилтөрөгчийн 
системүүдийн даралтын ялгавар, эргэлтийн хүрээн дэх электролитийн температур, 
хатаах төхөөрөмж дахь хийн температур, аппарат доторх устөрөгч ба 
хүчилтөрөгчийн цэвэршилт, ажлын байрны агаар дахь устөрөгчийн хэмжээ.  
 Хянаж байгаа үзүүлэлтүүдийн хэвийн ба хязгаарын утгыг үйлдвэрлэгчийн 
заавар болон хийгдсэн туршилтуудыг үндэслэн тогтоож, ашиглалтын явцад хатуу 
мөрдвөл зохино. 
 5.13.2. Электролизийн төхөөрөмжийн технологийн хамгаалалт нь горим 
зөрчигдсөн дараах тохиолдлуудад хувьсгагч агрегат (хөдөлгүүр-генератор)-ыг 
зогсоох ёстой:  
 устөрөгч ба хүчилтөрөгчийн даралтын зөрүү нь даралт тохируулагчид 200 
кг/см (2кПа)-аас их болоход;  



 хүчилтөрөгч доторх устөрөгчийн агуулга 2% болоход;  
 устөрөгчийн доторх хүчилтөрөгчийн агуулга 1% болоход;  
 системүүдийн даралт хэвийнхээс ихсэхэд; 
 туйлуудын хооронд богино залгаа үүсэхэд;  
 нэг туйл нь газартай богино залгаа үүсгэхэд (хийгээ голоороо зайлуудаг 
электролизерт);  
 хувьсах гүйдэл талаасаа хувьсгагч агрегат (хөдөлгүүр - генератор)-ын хүчдэл 
тасрахад тус тус зогсоох ёстой.  
 Электролизийн төхөөрөмж автоматаар таслагдсан болон эргэлтийн хүрээн 
дэх электролитын температур +70°С хүртэл халсан, электролизерийн ба хий 
шинжлэгчийн датчикийн байрны агаарт байгаа устөрөгчийн хэмжээ 1% хүртэл 
ихэссэн үед удирдлагын щитэд дохио өгөгдөх ёстой.  
 Дохио өгөгдсөнөөс хойш 15 минутын дотор үйлчлэгч хүмүүс газар дээр нь 
очиж үзэх ёстой.  
 Технологийн хамгаалалтаар төхөөрөмж таслагдсан шалтгааныг илрүүлж 
арилгасан нөхцөлд төхөөрөмжийг буцааж ажиллуулахыг зөвшөөрнө. 
 5.13.3. Байнгын жижүүргүй ажилладаг электролизын төхөөрөмжид ээлжинд 
1-ээс доошгүй удаа үзлэг хийх ёстой. Үзлэгээр илэрсэн дутагдал доголдлуудыг 
журналд тэмдэглэж, нэн даруй арилгавал зохино.  
 Төхөөрөмжид үзлэг хийхдээ шуурхай ажиллагааны хүмүүс нь дараах 
зүйлүүдийг шалгах ёстой:  
түвшний хэмжүүрийн заалт нь ажиллаж байгаа электролизерийн даралт 
тохируулагч дахь усны түвшний бодит хэмжээтэй тохирч байгаа эсэх;  
ажиллаагүй байгаа электролизерийн даралт тохируулагч дахь усны түвшин хэвийн 
эсэх;  
ажиллаагүй байгаа электролизерийн даралт тохируулагч дахь усны түвшин 
хийг  гаргах клапан онгорхой эсэх;  
 усан таглаанд ус байгаа эсэх; 
 хий шинжлэгчийн датчикийн хийн зарцуулалт (ротаметрээр);  
 электролизерын ачаалал ба хүчдэл; 
 электролизерээс гарч байгаа хийн температур;  
 систем ба шахалтын сав (ресивер)-нд байгаа устөрөгч ба 
 хүчилтөрөгчийн даралт; 
 шахалтын саванд байгаа инертийн (идэвхгүй) хийн даралт; 
 5.13.4. Автомат хий шинжлэгчийн ажиллагааны хэвийн байдлыг хоногт 1 удаа 
шалгах ёстой бөгөөд, үүний тулд хүчилтөрөгчид байгаа устөрөгч болон устөрөгчид 
байгаа хүчилтөрөгчийн хэмжээг тогтоох химийн шинжилгээ хийх хэрэгтэй. Хий 
шинжлэгчийн аль нэг нь ажилгүй байвал химийн шинжилгээг 2 цаг тутам хийвэл 
зохино. 
 5.13.5. Устөрөгч, хүчилтөрөгчийн даралт тохируулагч ба шахах савнуудын 
хамгаалах клапанууд нь хэвийн даралтын 1,15 хэмжээнд ажиллахаар 
тохируулагдсан байх ёстой. Даралт тохируулагчийн хамгаалах клапаныг 6 сард 1-
ээс доошгүй, шахах савныхыг 2 жилд 1-ээс доошгүй удаа тус тус шалгах ёстой. 
Хамгаалах клапаныг азот буюу цэвэр агаараар зориулалтын төхөөрөмж дээр 
туршвал зохино. 
 5.13.6. Шахах саванд устөрөгч ба хүчилтөрөгч өгөх хоолойнууд болон, 
тэжээлийн бакт давсгүйжүүлсэн yс (конденсат) өгөх хоолой дээр, хий алдахгүй 
буцаахгүй клапан тавьсан байх ёстой. 

5.13.7. Электролизийн тэжээлийн усанд нэрмэл ус (эрдэсгүйжүүлсэн ус, 
конденсат) -тай ижил чанарын усыг ашиглана. Усны цахилгаан дамжуулах 
чадвар  5мкСм/см-с багагүй, хувийн эсэргүүцэл 200 кОм/см байх ёстой. 



Электролитыг бэлтгэхэд холбогдох норм стандартыг баримтлах ба дээд 
зэрэглэлийн сортын шинжилгээнд зориулсан  цэвэршилт (ЧДА), чешучек (Ч) 
хэлбэртэй маркийн гидрат окиси калия (КОН) 
 5.13.8. Электролизын аппаратаар гаргаж буй устөрөгч нь 99.5%-иас багагүй 
цэвэршилттэй (СЭУ-4 болон СЭУ-8М маркийн электролизийн аппаратаар бол 99 
хувь), хүчилтөрөгч нь 98.5%-иас багагүй цэвэршилттэй байна. 
 5.13.9. Электролизер доторх  электролитын температур 80°C-ээс ихгүй байх 
бөгөөд электролизер доторх үүр (ячеек) хамгийн халуун болон хүйтэн савны 
температурын зөрүү 20°С-ээс ихгүй байна. 
5.13.10. Цахилгаан станцын хэрэгцээнд хүчилтөрөгч хэрэглэх үед хүчилтөрөгч 
хүлээн авах савны даралтыг түүн доторх устөрөгчийн даралтаас бага байхаар 
автоматаар тохируулагдаж байх  ёстой. 
 5.13.10. Электролизерийг ажилд залгахын өмнө түүний бүх аппаратууд шугам 
хоолойг азотоор үлээлгэх хэрэгтэй. Үлээлэгт хэрэглэх азотын цэвэршилт 97.5%-иас 
доошгүй байна. Хэрэв үлээгдэн гарч байгаа хий дэх азотын агууламж 97%-д хүрвэл 
үлээлэг гүйцсэнд тооцно.  
Электролизерийг нүүрс хүчлийн хийгээр үлээлгэхийг зөвшөөрөхгүй. . 
 5.13.11. Даралттай устөрөгчийн шахах саванд электролизерийг залгах бол, 
түүний даралт шахах савныхаас 0.5 ктс/см (50кПа)-аас багагүй хэмжээгээр илүү 
байх нөхцөлд гүйцэтгэх ёстой. 

5.13.12. Хүлээн авагчаас агаар эсвэл устөрөгчийг зайлуулахын тулд 
нүүрстөрөгчийн хий эсвэл азот ашиглах ёстой. Хүлээн авагчийн дээд хэсэгт 
нүүрстөрөгчийн хийн агууламж 85% хүрэх хүртэл агаарыг нүүрстөрөгчийн хийгээр 
гаргах ба энэ нь хэмжээ устөрөгчийг гаргах үед ойролцоогоор 95% байна. 

Агаар эсвэл устөрөгчийг азотоор гаргах ажлыг үлээлгэж буй хий дэх азотын 
агууламж 97% хүрэх хүртэл гүйцэтгэнэ.  

Хүлээн авагчуудын дотоод үзлэг хийх шаардлагатай бол урьдчилаад 
агаараар үлээлгэнэ. Үлээлгэж буй хий дэх хүчилтөрөгчийн агууламж 20% хүрэх 
хүртэл гүйцэтгэнэ. 

Азот эсвэл нүүрстөрөгчийн хийг хүлээн авагчаас устөрөгчөөр гаргах үед 
тэдгээрийн доод хэсэгт устөрөгчийн агууламж 99% хүрэхээргүй байна. 
 5.13.13. Электролизийн төхөөрөмжийн ашиглалтын явцад дараах зүйлүүдийг 
шалгах ёстой:  
 электролитын нягтыг — сард 1-ээс доошгүй удаа,  
 электролизерийн үүрүүдийн хүчдэлийг 6 сард 1-ээс доошгүй удаа,  
 технологийн хамгаалалт, урьдчилан сэргийлэх ба аваарын дохиолол болон 
буцаахгүй клапаны ажиллагааг 3 сард 1-ээс доошгүй удаа шалгана. 
 устөрөгчийн чийгшил - хоногт 1-ээс доошгүй удаа. 
 5.13.14. Устөрөгч ба хүчилтөрөгчийг чийг шингээх аргаар хатаадаг төхөөрөмж 
ажиллаж байхад шингээгч хатаагууруудыг графикийн дагуу сэлгэн залгадаг байвал 
зохино. 
 Хатаах төхөөрөмжийн дараа устөрөгчийн чийгшлийн цэгийн температур 
хасах 5°C -ээс хэтрэхгүй байх ёстой. 
 Устөрөгчийг хөргөлтийн аргаар хатаахад ууршуулагчаас гарч байгаа 
устөрөгчийн температур хасах 5°С-ээс ихгүй байх ёстой. 
Ууршуулагчийг гэсгээх зорилгоор графикийн дагуу үе үе тасалдаг байвал зохино. 
 5.13.15. Электролизерийг 1 цаг хүртэл хугацаагаар зогсооход, аппаратуудыг 
хийн хэвийн даралттайгаар үлдээж болох боловч, энэ тохиолдолд хүчилтөрөгчийн 
даралт тохируулагчийн даралтын ялгавар өсөхөд ажилладаг дохиолол залгаатай 
байх ёстой.  



 Электролизийн төхөөрөмжийг 4 цаг хүртэл хугацаагаар зогсоох бол, 
аппаратын доторх хийн даралтыг 0.1 - 0.2 кг/см (10-20 кПа) хүртэл бууруулах ба 
хэрэв 4 цагаас дээш хугацаагаар зогсоох бол аппаратууд ба шугам хоолойг азотоор 
үлээлгэвэл зохино. Электролизерт гэмтэл гарч зогссон тохиолдол бүрт дээрх 
үлээлэг хийгдэх ёстой. 
 5.13.16. Электролизерийн аль нэг нь ажиллаж, нөгөө нь бэлтгэлд зогсож 
байвал бэлтгэлд байгаа электролизерийн устөрөгч ба хүчилтөрөгчийг агаарт хаях 
клапанууд онгорхой байвал зохино. 

5.13.17. Электролизерийг угаах, үүрүүдийн чангалгааг шалгах болон хаалт 
арматурын үзлэгийг 6 сард 1 удаа хийх ёстой.  

Дээр дурдсан ажлуудыг оролцуулан электролизерийг задлаж жийрэг солих, 
диафрагм, электродуудыг угааж цэвэрлэх болон согогтой эд ангиудыг солих зэрэг 
урсгал засварыг 3 жилд 1 удаа хийж гүйцэтгэнэ.  

Диафрагмын жаазын асбестон эдийг солих ажлыг оролцуулсан их засварыг 
6 жилд 1 удаа хийж гүйцэтгэнэ.  

Электролизерийн электролит гоожоогүй, технологийн горим ажиллагааны 
үзүүлэлтүүд хэвийн байвал, эрчим хүчний объектын техникийн дээд удирдлагын 
шийдвэрээр их ба урсгал засвар хоорондын хугацааг сунгаж болно.  

5.13.18. Электролизийн төхөөрөмжийн шугам хоолойнууд нь үйлдвэрлэлийн 
тоног төхөөрөмжийн өнгө будгийн талаарх мөрдөгдөж байгаа стандартын дагуу 
будагдсан байх ба аппаратууд нь тухайн хий дамжуулах хоолойн өнгөөр, шахах сав 
нь цайвар өнгөн дээр тухайн хий дамжуулах хоолойн өнгөөр бүслүүр зурж 
будагдсан байвал зохино. 

5.14. Эрчим хүчний тоснууд 

 5.14.1. Эрчим хүчний тоснуудын ашиглалт нь тосоор дүүргэгдсэн 
тоноглолуудын технологийн системүүдийн найдвартай ажиллагаа болон, 
тоснуудын ашиглалтын чанарын үзүүлэлтүүдийг хэвээр хадгалах нөхцөлийг 
хангасан байхаас гадна, ажилласан тосыг цуглуулах, чанарыг нь сэргээх ба буцааж 
ашиглах боломжийг бүрдүүлэх ёстой. 
 5.14.2. Нийлүүлэгчээс үйлдвэрт хүлээн авч байгаа бүх төрлийн (турбиний, 
цахилгаан хөндийрүүлгийн, шахуургын, хүнд механизмын) эрчим хүчний тоснууд нь 
чанарын сертификат буюу паспорттай, стандартын шаардлагыг хангасан байдлыг 
илтгэх лабораторийн шинжилгээний баримттай байх ёстой.  
 Дээрх шаардлагыг хангаагүй тосыг тоноглолд ашиглаж болохгүй..  
 Тээврийн савнаас тосны сорьц авахад тогтоосон стандарт, зааврыг 
баримтална. 
 5.14.3. Хөндийрүүлгийн тосны чанарт тавих хяналтыг "Цахилгаан тоноглолын 
туршилтын норм"-ын дагуу зохион байгуулах ёстой, 
 5.14.4. Тоноглолоос тосыг юүлж засвар хийсний дараа цахилгаан 
төхөөрөмжийг төрөл, хүчдэлийн ангиллаас хамааруулан бэлтгэсэн цахилгаан 
тусгаарлагч тосоор дүүргэх ёстой. 
Тосны цахилгаан хөндийрүүлэх чанар нь ашиглаж байсан эсвэл дахин сэргээсэн 
тосны чанараар тодорхойлогдох бөгөөд цахилгаан тоног төхөөрөмжийн 
туршилтын норм ба стандартыг хангасан байх ёстой. 
 Цахилгаан тоног төхөөрөмжийн (түүний идэвхтэй хэсэг, тосны бак гэх мэт) 
бохирын үлдэгдлийг цахилгаан хөндийрүүлгийн тосыг хийж эхлэхийн өмнө угааж 
цэвэрлэн ашиглахад бэлтгэх ёстой. 
 Тосыг юүлэх шаардлагагүйгээр хийгдсэн засварын ажлын дараах цахилгаан 
тоног төхөөрөмжийн цахилгаан хөндийрүүлгийн тосны чанар нь туршилтын нормыг 



хангаж байх ёстой ба тосны ашиглалтын чанар нь “хэвийн байдал” гэсэн 
үзүүлэлтийг хангаж байх ёстой. 
 5.14.5. Тоноглолын хийц ба хүчдэлийн ангилалд тохируулан 
трансформаторын шинэ тосны маркийг сонгож авна.  
 Шаардлагатай үед нэг буюу ойролцоо ангилалтай шинэ тоснуудыг хольж 
болно.  
 Янз бүрийн хүчдэлийн ангилалтай тоноглолуудад зориулагдсан тосуудыг 
хольсон бол түүнийг зөвхөн бага ангиллын хүчдэлтэй тоноглолд хэрэглэнэ. 
 5.14.6. 630кВА-с дээш чадлын трансформаторын хувьд термосифоны ба 
шингээх шүүлтүүрийн шүүх бодис (сорбент)-н тосны хүчлийн тоо 1 граммд 0,1 мг 
КОН–аас их болох, түүнчлэн тосонд тунадас үүсэх, усанд уусдаг хүчлийн хэмжээ, 
мөн тусгаарлагын алдагдлын тангенс  өнцөг ба норм хэмжээнээс ихэсвэл 
трансформаторын тосыг солино. 
 630кВА хүртэл  чадлын трансформаторын шүүлтүүр дэх шингээх 
шүүлтүүрийн шүүх бодис сорбентийг солихдоо засварын үед гүйцэтгэх эсвэл мөн 
ашиглалтын явцад хатуу хөндийрүүлэг элэгдсэн бол солих ёстой. 
 Фильтрийг дүүргэж байгаа шингээх шүүлтүүрийн шүүх бодис сорбент дэх 
усны агууламж 0,5 %-с ихгүй байх ёстой. 
 5.14.7. Трансфоматорын тосыг хүлээн авах, хадгалах асуудлыг “цахилгаан 
тоног төхөөрөмжийг турших дүрэм”-н шаардлагын дагуу гүйцэтгэнэ. 
 Механик хольцын агууламжийг тодорхойлохдоо үйлдвэрлэлийн цэвэр 
байдлын ангиллыг хамт тодорхойлохыг зөвшөөрнө. 
 5.14.8. Тос хадгалах сав (нөөц сав) нь агаараар хатаах шүүлтүүрээр 
тоноглогдсон байх ёстой. 
 Тосыг дүүргэхийн өмнө савны цэвэр байдлыг шалгаж, шаардлагатай бол 
цэвэрлэнэ. 
 5.14.9. Цахилгаан станцууд дээр хамгийн том тосон таслуурыг нэг удаа 
дүүргэх болон бүх тоноглолд хийсэн тосны 1% -иас доошгүй нэмж хийх тосны 
нөөцтэй байх ёстой. 
 цахилгаан станц нь агаарын буюу бага тостой таслууртай бол хамгийн их 
эзлэхүүнтэй трансформаторын тосны 10%- иас 
багагүй нөөцтэй байх ёстой,  
 цахилгаан сүлжээний байгууллагуудад бүх тоноглолын тосны 2% -иас 
доошгүй хэмжээний тос байнга хадгалагдаж байх ёстой. 
 5.14.10. Эрчим хүчний үйлдвэрт ирж байгаа турбины нефтийн ба галд 
тэсвэртэй тоснуудад, цистернээс юүлэхийн өмнө дараах лабораторийн туршилтууд 
хийх ёстой:  
 Нефтийн тосонд:хүчлийн тоо, асах температур, зунгааралт, өрөмтөлтийн 
хугацаа, механик хольц ба тунасан ус,  
 галд тэсвэртэй тосонд:хүчлийн тоо, усанд уусдаг хүчил ба шүлтийн агууламж, 
асах температур, зунгааралт, нягт, өнгө, (механикхольцийн хэмжээг түргэвчилсэн 
аргаар тодорхойлно).  
 Цистернээс нөөцлөх саванд юүлсэн турбины нефтийн гаралтай тосны 
исэлдэлт ба зэврэлтэд тэсвэртэй эсэхийг шалгах ёстой.  
 Хэрэв эдгээр үзүүлэлтүүд нь стандартын шаардлагыг хангахгүй байвал 
цистернээс авсан сорьцод шинжилгээ хийх ёстой.  
 Тоноглолд хийхээс өмнө тосыг бэлтгэсэн байх ёстой бөгөөд турбины тос нь 
ашиглалтын зааварт заасан шаардлагыг хангасан байх ёстой бөгөөд энэ нь 
төхөөрөмжид хийж буй тосны чанараар тодорхойлогддог. 
 5.14.11. Уурын турбин, тэжээлийн цахилгаан ба турбонасост ашиглагдаж 
байгаа турбины тос нь дараах нормуудыг хангасан байх ёстой: 



  а) Нефтийн гаралтай тос:  
 хүчлийн тоо нь 1 г-д 0,3 мг КОН -оос ихгүй;  
 ус, нитэг, механик хольцгүй (нүдэнд харагдах); 
 ууссан нитэггүй (1 г-д0,1 мг КОН хүчлийн тоотой байхад тодорхойлох 
ёстой),  
 дулаанаас хамаарах исэлдэлт нь тогтвортой (1 г-д хүчлийн тоо нь 0,8 мг 
КОН -оос ихгүй, тундас нь 0,15%-оос ихгүй байх ёстой).  

Тосны исэлдэлтийг 14 цагийн туршид 120+-0,5°С хүртэл халааж турших 
бөгөөд энэ хугацаанд минутанд 200см2/мин хүчилтөрөгч өгч байх ёстой.  

 Жилд нэг удаа өвлийн их ачаалал эхлэхийн өмнө 1 г-д 0,1 мг КОН хүчлийн 
тоотой тос буюу тосны хольцод туршилт хэмжилт хийж түүний чанарын тогтвортой 
байдлыг тодорхойлно.  
Тэжээлийн цахилгаан ба турбонасосын тосонд ийм үзүүлэлтийг тодорхойлох 
шаардлагагүй.  
 б) Галд тэсвэртэй (нийлэг) тосонд :  
 хүчлийн тоо нь 1 г-д 1 мг КОН -оос ихгүй,  
 усанд уусдаг хүчлийн агууламж 1 г-д 0,4 мг КОН -оос ихгүй,  
 механик хольц нь нийт жингийн 0,01 %-иас ихгүй,  

 зунгааралтын өөрчлөлт анхны үзүүлэлтээс 10%-иас ихгүй,  
 ууссан нитэг агуулалт буюу оптик нягтын өөрчлөлт 25%-иас багагүй 
(хүчлийн тоо нь 1 г-д 0,7 мг КОН-оос багагүй байхад тодорхойлно) 
 Механик хольц байгаа эсэхийг тодорхойлохдоо  үйлдвэрлэлийн 
цэвэрлэгээний  ангилал  11-с ихгүй байхыг зөвшөөрнө. 
 5.14.12. Хүчлийн тоогоороо ашиглалтын хязгаарт хүрсэн галд тэсвэртэй 
турбины тосыг үйлдвэрт нь сэргээлгэхээр буцаах хэрэгтэй.  
 Галд тэсвэртэй турбины тосыг тусгай зааврын дагуу ашиглах ёстой. 
 5.14.13. Гидротурбинд ашиглаж байгаа Тп-30 тос нь дараах норм шаардлагыг 
хангасан байх ёстой: 
 хүчлийн тоо 1мг тосонд 0,6мг КОН-с ихгүй; 
 ус, нитэг, механик хольц байхгүй байх ёстой (харааны аргаар тодорхойлно); 
 ууссан нитэгийн массын хувь - 0.01% -иас ихгүй байна. 
 Механик хольц байгаа эсэхийг тодорхойлохдоо  үйлдвэрлэлийн 
цэвэрлэгээний  ангилал  13-с ихгүй байхад зөвшөөрнө. 

5.14.14. Турбины тосонд үзлэг хийж хураангуй шинжилгээгээр хүчлийн тоо, 
ус, нитэг, механик хольц байгаа эсэхийг тодорхойлно. 
 Нефтийн гаралтай тосны хураангуй шинжилгээгээр хүчлийн тоо, нитэг, ус, 
механик хольцыг; 
 галд тэсвэртэй тосны хувьд хүчлийн тоо, усанд уусдаг хүчлийн агууламж, ус, 
түргэвчилсэн аргаар механик хольцыг тодорхойлно. 
 Тосонд цэвэрлэгээ хийх шаардлагатай эсэхийг шийдвэрлэхийн тулд тосонд 
ус, нитэг, механик хольц байгаа эсэхийг нүдээр харж тодорхойлно. 
 Үүнээс гадна үйлдвэрлэлийн цэвэр байдлын ангиллыг тодорхойлохыг зөвлөж 
байна. 
 5.14.15. Турбины тосонд хураангуй шинжилгээг дараах хугацаанд хийнэ:  
 ТП-22, ТП-22С марк-д түүнийг тосны системд хийснээс хойш нэг сарын дараа, 
цаашдын ашиглалтад хэрэв хүчлийн тоо нь 1г-д 0,1 мг КОН байвал 2 сард 1-с 
цөөнгүй удаа;  

галд тэсвэртэй тосонд бол ашиглаж эхэлснээс хойш нэг долоо хоноод, 
цаашид хүчлийн тоо нь 1 г-д 0,5 мг КОН-оос ихгүй байхад 2 сард 1 удаа, хүчлийн 
тоо нь 0,5 мг КОН-оос ихгүй бол 3 долоо хоногт нэгээс цөөнгүй удаа;  



синхрон компенсаторын тосолгооны системд хийсэн турбины тосонд 6 сард 
нэг удаа; 
 гидротурбинд ашигладаг Tп-30 тос – дүүргэлт хийснээс хойш 1 сараас 
хэтрэхгүй, цаашид  ууссан нитэгийн массын эзлэх хувь 0.005% -иас ихгүй, тос нь 
тунгалаг бол жилд нэгээс доошгүй удаа, хэрвээ ууссан нитэгийн массын хувь 
0.005% -иас их байвал 6 сард 1-ээс цөөнгүй удаа. 

Тос тунадас үүссэн бол төлөвлөгөөт бус хураангуй шинжилгээ хийх ёстой. 
 Мөн тосонд нитэг буюу механик хольц байгаа нь энгийн нүдээр харахад 
мэдэгдэж байвал ээлжит бус хураангуй шинжилгээ хийх ёстой,  
 Нөөцөд байгаа нефтийн гаралтай турбины тосонд 3 жилд нэг удаагаас 
цөөнгүй, мөн тоноглолд хийхийн өмнө хураангуй шинжилгээ хийнэ, галд тэсвэртэй 
тосонд жилд 1-ээс цөөнгүй удаа ба тоноглолд хийхээс өмнө.  
 5.14.16. Уурын турбин ба турбонасост ашиглагдаж байгаа тосонд өдөр 
тутам гадаад үзлэг (нүдээр харах) хийх ёстой. 
 Байнгын жижүүртэй цахилгаан станцад тосонд 7 хоногт нэг удаа гадаад 
үзлэг хийх ба автоматчилагдсан цахилгаан станцад бол тоноглолд үзлэг хийх үед, 
сард 1-ээс доошгүй удаа гадаад үзлэг хийх хэрэгтэй. 
 5.14.17. Цахилгаан станцад хамгийн том агрегатын тосны системийг дүүргэх 
ба нэмж хийх тосны 45 хоногоос доошгүй хугацаанд хэрэглэх нефтийн турбины 
тосны нөөцтэй байх ба цахилгаан шугам сүлжээний газруудад нэг синхрон 
компенсаторын тосны системийг дүүргэх болон нэмж хийх тосны 45-аас доошгүй 
хоногийн тосны нөөцтэй байх ёстой.  
 Галд тэсвэртэй турбины тосны байнгын нөөц нь нэг турбоагрегатад жилийн 
туршид нэмэх тосны хэрэгцээг хангах буюу 1 турбиныг цэнэглэх шаардлагыг 
хангасан байх ёстой. 
 5.14.18. Хүлээн авч байгаа индустриал ба тосолгооны өтгөн тосуудад 
механик хольц ба ус байгаа эсэхийг үзэж шалгах хэрэгтэй.  
 Индустриал тосонд түүний зунгааралт нь стандарт ба техникийн нөхцөлд 
тохирч байгаа эсэхийг шалгах ёстой. 
 5.14.19. Цахилгаан станц, шугам сүлжээний газруудад туслах тоноглол ба 
механизмуудад зарцуулах тосны зарцуулалтын норм, чанарын шалгалт хийх болон 
тосыг солих хугацааг тогтоосон байх ёстой. 
 Тосолгооны материалын  нэр төрөл зориулалт нь тухайн тоног төхөөрөмжийн 
үйлдвэрлэгчийн заавартай уялдах ёстой. 
 Тосолгооны материалыг солихдоо тоног төхөөрөмжийн үйлдвэрлэгчийн 
зааврын дагуу гүйцэтгэх  ёстой. 
 Албадмал тосолгооны системтэй туслах тоноглолын тосонд сард 1-ээс 
цөөнгүй удаа механик хольц, нитэг, ус байгаа эсэхийг шалгаж, бохирдсон байвал 
тосыг цэвэрлэх буюу солих хэрэгтэй. 
 Цахилгаан станц ба цахилгаан шугам сүлжээний газар бүрт туслах 
тоноглолын тосолгоонд 45 хоногоос доошгүй хугацаанд хэрэглэх байнгын нөөц байх 
ёстой. 
 5.14.20. Эрчим хүчний объектын шинэ ба ашиглагдсан тосонд хяналт тавих 
график боловсруулах, хэрэглэх зөвлөмж өгөх болон боловсруулалтын технологийг 
удирдан зохион байгуулах ажлыг хими цех (химийн лаборатори буюу зохих хэсэг) 
хэрэгжүүлнэ. 
 Цахилгааны сүлжээний байгууллагын  тосны байгууламжууд нь тусгаарлагч, 
аянга хамгаалах үйлчилгээ эсвэл удирдлагын тушаалаар тогтоосон өөр 
үйлдвэрлэлийн нэгжид харьяалагдах ёстой. 



 Цахилгаан станцуудад цахилгаан тусгаарлагч тосыг боловсруулах тоног 
төхөөрөмжийн засвар үйлчилгээг цахилгаан цехийн ажилтнууд, турбины тосыг 
боловсруулахад зуух- турбины цехийн ажилтнууд гүйцэтгэнэ. 
 Цахилгаан станцуудын нэгдсэн төвлөрсөн тосны аж ахуй нь удирдлагын 
тушаалаар тогтоосон үйлдвэрлэлийн нэгжид харьяалагдах ёстой. 
 5.14.21. Тоноглолуудад хэрэглэгдэж байгаа турбины, трансформаторын ба 
индустриал тоснуудын талаар химийн лабораторид журнал хөтлөгдөх ёстой бөгөөд, 
түүнд холбогдох стандартын дугаар буюу техникийн нөхцөл, үйлдвэрлэгчийн нэр, 
тосонд хийсэн туршилтын дүн, тостой тоноглолын хийц ба станцын дугаар, нэмсэн 
тосны хэмжээ зэргийг тэмдэглэсэн байх ёстой. 
 5.14.22. Ашиглагдаж байгаа тосонд нэмэлт шинжилгээ хийх шаардлага ба 
хугацааг тухайн тоноглолд тос ашиглалтын зааврын дагуу тогтоох ёстой. 
 5.14.23. Тоноглолд трансформаторын ба турбины тос хийх ба юүлэхдээ тус 
бүрийн зориулалтын шугамыг ашиглах бөгөөд, хэрэв шугам хоолойгүй бол цистерн 
(зөөврийн торх) буюу төмөр торхнуудыг ашиглана. 
 Тоноглолд хийх тос ба ашигласан тосыг тусдаа дамжуулах хоолойгоор 
тээвэрлэх, эдгээр зорилгоор ашиглах зөөврийн савыг мөрдөгдөж байгаа холбогдох 
стандартын дагуу бэлтгэсэн байх ёстой. 
 Тос дамжуулах байнгын шугам хоолой нь ашиглагдаагүй үедээ тосоор 
дүүргэгдсэн байх ёстой. 
 Дээж авах төхөөрөмжийг тоноглолд  тос орох талын шугаман дээр, таслах 
хаалтын өмнө байрлуулна. 
 Тоног төхөөрөмжид тосыг хийхийн өмнө дамжуулах хоолой дахь тосны чанар 
нь  тухайн тоноглолд зориулагдсан тосны чанарын нормыг хангахгүй байвал 
дамжуулах хоолойг хоосолж, бохирдуулагч бодисоос цэвэрлэх ёстой. 
 5.14.24. Бэлтгэсэн тосыг ашиглалтын  норматив баримт бичгийн дагуу тосны 
системд хийх ба тосны систем  нь бохирдолгүй, нитэггүй, цэвэр байх ёстой. 

 

6. Диспетчерийн шуурхай удирдлага 

6.1. Удирдлагын зохион байгуулалт ба зорилго 

  6.1.1. Эрчим хүчний нэгдсэн сүлжээнд өмчийн хэлбэрээс үл хамааран 
цахилгаан станц, цахилгаан ба дулааны шугам сүлжээний технологийн горим 
ажиллагааг хоногийн турш тасралтгүй шуурхай зохицуулах диспетчерийн шуурхай 
удирдлага зохион байгуулагдсан байх ёстой. 

Диспетчерийн шуурхай удирдлагын үүрэг нь: 
  хэрэглэгчдийг эрчим хүчээр хангаж байгаа цахилгаан станц, шугам сүлжээ, 
нэгдсэн сүлжээний ажиллагааны горимыг төлөвлөх ба барих; 
 засварын ажлыг төлөвлөх ба бэлтгэх; 
 системийн найдвартай ажиллагааг хангах; 
 цахилгаан, дулааны эрчим хүчний чанарт тавигдах шаардлагыг биелүүлэх; 
цахилгаан болон дулааны эрчим хүчийг үйлдвэрлэх, дамжуулах ба түгээх явцад 
гарах технологийн зөрчлүүдээс урьдчилан сэргийлэх ба арилгах  
 6.1.2. Эрчим хүчний объектууд (цахилгаан станц, цахилгаан сүлжээ, дулааны 
сүлжээ, байнгын жижүүртэй дэд станцууд) дээр хоногийн туршид тоноглолын 
ажиллагааг шуурхай удирдах ажил зохион байгуулагдсан байх ёстой бөгөөд дараах 
зорилтуудыг хангах ёстой:  
 өгөгдсөн горимыг барьж ажиллах  
 тоноглолыг ажиллуулах, зогсоох, сэлгэн залгах  
 аваарийг тусгаарлаж, хэвийн горим, ажиллагааг сэргээх  



тоноглолыг засварт гаргах, ажлын байр бэлтгэх 
 6.1.3. Диспетчерийн шуурхай удирдлагын түвшин бүрд удирдлагын 2 ангилал 
хийгдэнэ: тоноглол, байгууламжийн шуурхай удирдлага ба  шуурхай зохицуулалт 
 6.1.4. Диспетчерийн шуурхай удирдлагад тоноглол, дулааны шугам, ЦДШ, 
реле хамгаалалтын хэрэгсэл, аваар эсэргүүцэх болон горимын автоматикийн 
аппарат хэрэгсэл, диспетчерийн болон технологийн удирдлагын хэрэгсэл, тухайн 
шатны диспетчерийн шуурхай ажиллагааны ажилтан өөрөө гүйцэтгэх үйлдэл эсвэл 
хэрэв шаардлагатай бол хэд хэдэн объектын өөрчлөлтийг зөвшилцөхөд 
диспетчерийн шуурхай ажиллагааны доод тушаалын ажилтнуудын үйлдлийг 
зохицуулах үүргүүд хамрагдана.  

Дээр дурдсан тоног төхөөрөмж, хэрэгслээр гүйцэтгэгдэх үйлдлүүдийг 
диспетчерийн шуурхай удирдлагын ажилтан шууд өөрөө эсвэл  тухайн тоног 
төхөөрөмж, хэрэгслийн шуурхай удирдлагыг хангаж байгаа диспетчерийн 
удирдлага доор гүйцэтгэнэ. 

 6.1.5. Диспетчерийн шуурхай зохицуулалтад тоноглол, дулааны шугам, 
ЦДШ, реле хамгаалалтын хэрэгсэл, аваар эсэргүүцэх болон горимын автоматикийн 
аппарат хэрэгсэл, диспетчерийн болон технологийн удирдлагын хэрэгсэл, 
цахилгаан станц ба системийн ашиглалтын чадал болон бэлтгэлд нөлөөлж болох 
горимын төлөв байдал, иж бүрдлийн шуурхай мэдээллийн хэрэгсэл, сүлжээний 
горим ба найдвартай ажиллагаа, аваар эсэргүүцэх автоматикийн тохируулга  зэрэг 
хооронд нь харилцан уялдаатай өөрчлөлт хийхийг шаарддаг тоноглол, 
байгууламжууд нь диспетчерийн шуурхай удирдлагад байх ёстой.  

Дээр дурдсан тоног төхөөрөмжүүдэд хийгдэх үйлдлүүдийг диспетчерийн 
зөвшөөрөлтэйгөөр гүйцэтгэнэ.  
 6.1.6. Бүх цахилгаан дамжуулах шугам, дулааны шугам, цахилгаан станц, 
сүлжээний тоноглол, төхөөрөмж нь диспетчерийн шуурхай удирдлагын түвшинд 
хуваагдсан байх ёстой. 
 Эрчим хүчний нэгдсэн сүлжээний байгууллагуудын диспетчерийн шуурхай 
удирдлагад болон зохицуулалтад байгаа цахилгаан шугам, дулааны шугам хоолой, 
тоног төхөөрөмжийн жагсаалтыг диспетчерийн шуурхай удирдлагын дээд 
байгууллагын шийдвэрийг тусган боловсруулах бөгөөд уг байгууллагын техникийн 
удирдлагаар батлуулсан байх ёстой. 

6.1.7. Диспетчерийн шуурхай удирдлага нь диспетчерийн болон технологийн 
удирдлагын хэрэгсэл, хяналтын системээр тоноглогдсон, техникийн удирдлагаар 
батлагдсан жагсаалтын дагуу шуурхай ажиллагааны схем, диспетчерийн шуурхай 
удирдлагын баримт бичгээр хангагдсан диспетчерийн пункт, удирдлагын щитнээс 
хийгдэнэ. 

6.1.8. Объект бүрд, цахилгаан ба дулааны сүлжээний байгууллага бүрд, 
системийн диспетчерийн шуурхай удирдлагын хэсэгт тэдгээрийн зориулалт, 
бүтцийн онцлогийн харгалзан диспетчерийн шуурхай удирдлага, үйлдвэрлэлийн 
процессын сэлгэн залгалт, аваарын горимыг устгах заавар боловсруулсан байх 
ёстой. 

Шуурхай ажиллагааны яриа, бичлэгийг шуурхай ажиллагааны баримт бичигт 
оруулахдаа нэгдсэн, нийтлэг томьёолол, үг хэллэг ашигласан нэг маягийн загварын 
заавар, зааварчилга, шийдвэрээр хийнэ. 

6.1.9. Дээд, доод шатны диспетчерийн удирдлагын ажиллагсдын хоорондын 
харьцааг зохих журмын дагуу зөвшөөрөгдөж батлагдсан нийтлэг болон 
байгууллагын заавар, дүрмүүдээр зохицуулна. 

6.1.10. Диспетчерийн шуурхай удирдлагыг диспетчерийн ба технологийн 
удирдлагын хэрэгсэл болон хяналтын системээр тоноглогдсон, шуурхай 
ажиллагааны схемээр хангагдсан диспетчерийн төв буюу щитнээс гүйцэтгэнэ. 



6.1.11. Эрчим хүчний нэгдсэн сүлжээний инженер шуурхай ажиллагааны яриа 
ба бичлэг хийх журам, сэлгэн залгалт хийх ба аваар устгах зааврууд байх ёстой. 
Шуурхай ажиллагааны яриа, баримт бичгүүд нь диспетчерийн удирдлагын бүх 
шатанд нийтлэг нэр томьёо, хэллэг, тэмдэглэлтэй,тушаал шийдвэр өгөх, мэдээлэх 
ба бүртгэх нэг маягийн загвартай байх ёстой. 

6.2. Ажиллагааны горим төлөвлөлт 

 6.2.1. Цахилгаан станц, шугам сүлжээний ажлын горимын зохицуулалтыг урт 
ба богино хугацааны төлөвлөлтийн тооцоо, өгөгдөлд үндэслэн гүйцэтгэх ёстой. 
 6.2.2. Горимыг төлөвлөхөд дараах нөхцөлүүд хангагдсан байна: 

эрчим хүчний системийн алдагдлыг тооцсон, хэрэглээ ба цахилгаан станцын 
ачааллын тэнцвэржилт; 

цахилгаан эрчим хүч болон чадал нийлүүлэхээр байгуулсан гэрээнүүдийн 
нөхцөл, түүнчлэн цахилгаан эрчим хүч, чадал худалдан авах, худалдах талаар 
үйлчилж буй дүрмүүд, горимын нөхцөлүүд (эрчим хүчний чадлын баланс, цахилгаан 
сүлжээний схем ба цахилгаан станцуудын эрчим хүчний нөөц чадал)-ийг 
харгалзан  шаардагдах найдвартай байдлыг хангасан үед хямд өртгийн шалгуурт 
нийцүүлэн, бодит болон хуурмаг чадлын шаардлагатай нөөцтэй байх. 

6.2.3. Горимыг төлөвлөхдөө дараах зүйлүүдийг үндэслэнэ.  

 Эрчим хүчний системийн өнгөрсөн хугацааны (хоног, cap, улирал, жил) 
ачааллын графикийн биелэлт ба тоо бүртгэлийн баримтууд 

 Төлөвлөж байгаа хугацаанд хүлээгдэж байгаа хэрэглээ 

 Цахилгаан түгээх шугам сүлжээнүүдийн хэрэглээний захиалга 

 Тоноглолууд болон цахилгаан дамжуулах шугамын ачааллын дээд хэмжээ 

 Дулааны сүлжээний гидравлик тооцоо 

 Шинээр ашиглалтанд оруулах цахилгаан, дулааны эрчим хүчний эх үүсвэр 
ба шугам 

 сүлжээний объектуудын талаарх мэдээ  
6.2.4. Эрчим хүчний систем ба үйлдвэрүүдийн олон жилийн горим төлөвлөлтийг 

жилийн онцлог хугацааг (жилийн хамгийн их ачааллын үе, зуны улирал, 
дулаацуулгын улирал, үер усны үе г.м.) харгалзан боловсруулна. 
Олон жилийн төлөвлөлтөд дараах зүйлийг тусгасан байх ёстой: 

 Эрчим хүчний cap, улирал, жилийн чадлын баланс; 

 Дулааны эх үүсвэрийн бодит чадлын дулаацуулгын улирлын баланс ба 
шинээр холбогдох дулааны ачаалал; 

 Цахилгааны оргил ачаалал, цахилгаан ба дулааны эрчим хүчний хэрэглээ, 
цахилгаан станц ба дулааны эх үүсвэрийн суурилагдсан хүчин чадлыг үр 
ашигтай ашиглах коэффицентийг харгалзан тогтоосон бодит чадал болон 
эрчим хүчний нөөцийг саруудаар тооцож тодорхойлох; 

 Усан цахилгаан станцын усны нөөцийг ашиглах төлөвлөгөө боловсруулах; 
Цахилгаан станц, дулааны станц, дулааны сүлжээ, цахилгаан дамжуулах 
шугам ба дэд станцын үндсэн тоноглолууд болон реле хамгаалалт ба 
автоматикийн байгууламжийн их засварын жилийн ба сарын төлөвлөгөө 
боловсруулах; 

 Хэвийн ба засварын горимоор ажиллах үеийн цахилгаан станц, цахилгаан ба 
дулааны шугам сүлжээний холболтын схемийг боловсруулах; 

 Системд шинээр ашиглалтанд орох эрчим хүчний эх үүсвэр болон шугам 
сүлжээний объектуудыг тусгасан хэвийн, засварын болон аваарын үеийн 
горимын тооцоо ба аваар эсэргүүцэх автоматик болон горимын автоматикийг 
тохируулах параметрүүдийг сонгох;  



 Хэвийн ба засварын схемээр цахилгаан дамжуулах шугамын тогтворжилтын 
нөөц (хөндлөн огтлолоор)-ийн нормативийг харгалзан түүгээр аваарын ба 
хамгийн их ачааллын үед дамжуулах чадлын зөвшөөрөгдөх хэмжээг 
тооцоолж тодорхойлох; 

 Тоноглолын цахилгаан динамик, дулааны тогтворжилт ба таслуурын таслах 
чадвар нь ажиллагааны схем ба горимд зохицож байгаа эсэхийг шалгах, 
богино залгааны гүйдлийг тооцох болон аваар эсэргүүцэх ба горимын 
автоматикийн параметрүүдийг сонгох; 

 Ашигтай горимоор ажиллуулахын тулд цахилгаан станц, дулааны эх үүсвэр, 
цахилгаан ба дулааны шугам сүлжээнүүдийн техник эдийн засгийн 
үзүүлэлтүүдийг тооцох; 

 Шинээр шаардагдах автоматикийн байгууламжийн тооцоо;  
6.2.5. Эрчим хүчний нэгдсэн сүлжээ, цахилгаан станц, дулааны станц, 

цахилгаан ба дулааны шугам сүлжээний горимын богино хугацааны төлөвлөлт 
нь 1-ээс 7 хоногийн өмнө боловсруулагдаж байх ёстой.  
Богино хугацааны төлөвлөлтөд дараах зүйлүүд тусгагдана: 

 Системийн хоногийн цахилгаан ачааллын урьдчилсан тооцоо; 

 Цахилгаан станц ба дулааны станцын хоногийн дулааны ачаалал ба дулааны 
сүлжээнд зарцуулагдах халуун ус, уурын урьдчилсан тооцоо; 

 Систем, цахилгаан станцууд болон тоноглолуудын хооронд ачааллыг 
ашигтай хуваарилах болон цахилгаан станцуудын хоногийн ачааллын график 
ба хоорондын ачааллын урсгалын тооцоо; 

 Горим барилт ба аваар эсэргүүцэх болон горимын автоматикийг тохируулах, 
параметрт оруулах өөрчлөлтийг тусган тоноглолыг засварт гаргах буюу 
ажилд оруулах захиалгыг шийдвэрлэсэн байх;  
6.2.6. Эрчим хүчний нэгдсэн сүлжээ ба дулааны цахилгаан станцуудын 

цахилгаан болон дулааны ачааллын график, чадлын нөөц болон систем хоорондын 
чадлын урсгалын графикийг диспетчерийн төвийн ерөнхий диспетчер баталж 
холбогдох газруудын диспетчерийн албадад өгнө. 
 6.2.7. Цахилгаан станцуудын үндсэн тоноглол ба барилга байгууламж 
(утааны яндан, хөргөх цамхаг г.м.)-ийн урсгал, дунд ба их засварын оны графикийг 
cap бүрийн засварын чадал ба бусад нормативыг үндэслэн боловсруулна.  
 Засварын графикийг эрчим хүчний нэгдсэн сүлжээний диспетчерийн 
удирдлагатай  зөвшилцөн, зохих журмын дагуу батлуулсан байх ёстой. 
Их ба дунд засварын жилийн графикт зөвхөн зайлшгүй тохиолдолд өөрчлөлт 
оруулж болох боловч энэ талаар эрчим хүчний нэгдсэн сүлжээний диспетчерийн 
удирдлагаас зөвшөөрөл авсан байх ёстой. 

6.2.8. ЦДШ, дэд станцын тоноглол, реле хамгаалалт, автоматикийн хэрэгсэл, 
холбоо, диспетчерийн удирдлагын хэрэгсэл, дулааны сүлжээ ба дулаан 
үйлдвэрлэгч эх үүсвэрийн тоноглолын засварын жилийн график нь шуурхай 
удирдлагын түвшнээс хамааран нэгдсэн сүлжээний диспетчерийн шуурхай 
удирдлагын байгууллага (төв) эсвэл харьяалагдах үйлдвэрийн ерөнхий диспетчер 
(техникийн удирдлага)-ээр батлагдсан байх ёстой. 

Дулааны сүлжээний халаалтын улирал хоорондын таслалт нь халуун усны 
хэрэгцээг хязгаарлахаар байвал засварын графикийг холбогдох орон нутгийн 
байгууллагатай зөвшилцөх ёстой.  

6.2.9. Цахилгаан сүлжээ, системийн урсгалын хуваарилалт, ачаалал, 
хүчдэлийн түвшний хяналтын хэмжилтийг нэгдсэн сүлжээний дүрэмд заасны дагуу 
жилд 2 удаа  хийх ёстой.  



Эдгээр өгөгдлүүдийг цахилгааны горимын урт, богино хугацааны 
төлөвлөлтийн болон ирээдүйн хэдэн жилийн төлөвлөгөө, балансын тооцоо хийхэд 
ашиглах ёстой. 

6.2.10. Эрчим хүчний нэгдсэн сүлжээ, нэгдсэн сүлжээний диспетчерийн 
шуурхай удирдлагын байгууллага нь  системийн горим үйл ажиллагаанд 
нөлөөлөхүйц эх үүсвэр болон сүлжээний объектууд шинээр холбогдоход дараах 
арга хэмжээг авна:   

актив чадлын зөвшөөрөгдөх урсгал, хүчдэлийн түвшнийг тодорхойлохын 
тулд цахилгааны горимын (статик, динамик) тооцоо хийх; 

аваар эсэргүүцэх автоматикийн тооцоо, тохиргоо, цахилгааны өөр өөр 
горимд зохицож байгаа эсэхийг шалгах; 

богино залгааны гүйдлийн тооцоо, тоног төхөөрөмжийн электродинамик ба 
дулааны тогтворжилтын схем, таслуурын таслах хүчин чадал горимд нийцэж байгаа 
эсэхийг шалгах, түүнчлэн аваар эсэргүүцэх болон горимын автоматжуулалтын 
параметрүүдийг сонгох; 

оновчтой горимд оруулахын тулд станц, дулааны эх үүсвэр, цахилгаан болон 
дулааны сүлжээний техник-эдийн засгийн үзүүлэлтийн тооцоо хийх; 

шаардлагатай үед горимыг мөрдөх, аваар эсэргүүцэх болон горимын 
автоматжуулалтын хэрэгслийг ашиглах талаар шуурхай ажилтнуудад өгөх зааврыг 
тодруулах; 

аваар эсэргүүцэх болон горимын автоматикийн шинэ хэрэгсэл суурилуулах 
хэрэгцээг тодорхойлох. 
 6.2.11. Эрчим хүчний нэгдсэн сүлжээний диспетчерийн шуурхай удирдлагын 
төв нь жил бүр харьяа үйлдвэрүүддээ давтамжаар ачаалал хөнгөлөх автомат 
(ДАХА) ба дахин залгах автомат (ДЗА)-ын ажиллах хүрээ ба тавилыг тогтоож өгсөн 
байх ёстой.  
 Эрчим хүчний нэгдсэн сүлжээний болон диспетчерийн шуурхай удирдлагын 
төвийн удирдамжаар үйл ажиллагаагаа явуулдаг эрчим хүчний системийн 
диспетчерийн шуурхай удирдлагын байгууллагууд мөн тусдаа ажилладаг бие 
даасан байгууллагууд нь дараах зүйлийг тодорхойлох ёстой: 

тухайн орон нутгийн чадлын балансыг тооцон ДАХА-ын ажиллах 
хүрээ,  тавил болон байршил, мөн  ДЗА хэрэгслийн ажиллах хүрээ ба тавил; 

давтамж буурсан тохиолдолд УЦС болон усан цэнэгт цахилгаан станц 
(УЦЦС), ХТТ-г автоматаар залгах төхөөрөмжийн тавил, синхрон компенсаторын 
системд генераторын горимд ажиллаж байгаа УЦС-уудыг автоматаар шилжүүлэх, 
мөн    УЦЦС-ийг насосны горимоос турбины горимд шилжүүлэх   

Давтамжаар ачаалал хөнгөлөх автомат (ДАХА)-д хамрагдах хэрэглэгчдийн 
жагсаалтыг системийн техникийн удирдлага баталсан байх ёстой.  

6.2.12. Эрчим хүчний нэгдсэн сүлжээ болон бие даасан эрчим хүчний 
системийн аваарын горимын нөхцөлд ачаалал таслах тусгай автомат (АТТА)-ын 
таслах ачааллын хэмжээ, түүний ашиглалтыг тухайн системийн диспетчерийн 
удирдлагын байгууллага тодорхойлно. 

Ачаалал таслах тусгай автоматик (АТТА)-ын холбогдох нөхцөлийг цахилгаан 
хангамжийн байгууллагаас тогтоосон байх ёстой. 

Ачаалал таслах тусгай автоматик (АТТА)-ыг ажиллагаанд оруулах 
шийдвэрийг эрчим хүчний нэгдсэн сүлжээний диспетчерийн удирдлагын  төв гаргах 
ёстой. 
 6.2.13. Давтамжаар ачаалал хөнгөлөх автомат (ДАХА) ба ачаалал таслах 
тусгай автоматик (АТТА)-ын бүх шатлалд залгагдсан ачааллын бодит хэмжээг жилд 
2 удаа (6 ба 12 сард) ажлын нэг хоногийн турш цаг тутам хэмжиж тодорхойлно. 



6.2.14. Эрчим хүчний үйлдвэр, бие даасан систем бүр диспетчерийн 
зохицуулалт хийх эрх бүхий байгууллагаас өгсөн даалгаврын дагуу систем чадлын 
дутагдалд орсон үед хэрэглэгчийг таслах буюу хязгаарлах графикийг өвлийн их 
ачаалал, зуны бага ачааллын горимуудад тусган батлуулсан байна.  

6.3. Ажлын горимын удирдлага 

6.3.1. Диспетчерийн шуурхай удирдлагад байгаа объектуудын ажлын 
горимын удирдлагыг диспетчерийн өгөгдсөн графикийн дагуу гүйцэтгэнэ. 
 6.3.2. Горимын нөхцөл өөрчлөгдөх тохиолдолд (чадлын балансын бүрдэл 
хэсгүүд, сүлжээний цахилгаан схем, цахилгаан станцын нөөц) диспетчер нь 
диспетчерийн шуурхай удирдлагын доод шатны диспетчерийн графикт өөрчлөлт 
хийх ёстой. 
 Диспетчерийн графикийн өөрчлөлтийг  диспетчер диспетчерийн - шуурхай 
удирдлагын журналд өөрчлөх болсон шалтгааны хамт тэмдэглэх ёстой. 
 Диспетчерийн графикт өөрчлөлт оруулах шийдвэр гаргуулахын тулд 
диспетчерийн өгөгдсөн графикийн зөрчлийг (бодит болон гарч болох) 
диспетчерийн-шуурхай ажиллагааны ажилтан диспетчерийн удирдлагын дээд 
шатны диспетчерт яаралтай мэдэгдэх ёстой. 
 Цахилгаан станц системийн диспетчерийн шийдвэрээр ачааллыг ажлын 
бүрэн чадал хүртэл нэмэх эсвэл техникийн минимум хүртэл бууруулах үйлдлийг 
холбогдох зааварт тодорхойлсон хурдтайгаар яаралтай гүйцэтгэнэ. 
 Зайлшгүй тохиолдолд нэгдсэн сүлжээний диспетчер тоноглолыг бэлтгэлээс 
залгах эсвэл бэлтгэлд оруулах шийдвэрийг өгөх ёстой. 

Цахилгаан станцын ажлын чадлын хязгаарлалт эсвэл тоноглолын 
зөвшөөрөгдөх хамгийн доод ачааллын тогтоосон нормоос хазайх өөрчлөлт нь 
шуурхай ажиллагааны захиалгаар хийгдэх ёстой.   

Системийн диспетчер нь дулааны сүлжээний графикийг богино хугацаанд (3 
цагаас ихгүй) өөрчлөх эрхтэй. Сүлжээний усны температурыг графикт баталсан 
хэмжээнээс 10°С-аас ихгүйгээр бууруулахыг зөвшөөрнө. Хэрэв хэрэглэгчдийн дунд 
технологийн ачаалал эсвэл хүлэмжийн аж ахуйтай ААН байвал температур 
бууруулах хэмжээг тэдэнтэй зөвшилцөнө. Температурыг сүлжээний усны 
зөвшөөрөгдөх доод хэмжээнээс бууруулж болохгүй.   

Цахилгаан станц, дулааны эх үүсвэрт графикийн хазайлт гарах зайлшгүй 
нөхцөл үүсвэл нэгдсэн сүлжээний диспетчерт, мөн дулааны сүлжээний диспетчерт 
яаралтай мэдээлэх ёстой. 
 6.3.3. Цахилгаан станцууд, нэгдсэн сүлжээний, системүүд нь давтамж ба 
актив чадлын урсгалаар, тухайн цаг үеийн горимын дараах нөхцөлийг хангасан 
тохируулгыг хоногийн турш тасралтгүй хийх ёстой: 
 актив чадлаар өгөгдсөн диспетчерийн графикийг биелүүлэх; 
 давтамжийг нормт хэмжээнд нь барих; 
 актив чадлын урсгалыг зөвшөөрөгдөх хязгаарт барьснаар эрчим хүчний 
системийн найдвартай ажиллагааг хангах;  

горим өөрчлөгдөхөд диспетчерийн өгөгдсөн график болон системийн ажлын 
горимд өөрчлөлт оруулах. 

Давтамж болон актив чадлын урсгалын тохируулгыг анхдагч (ерөнхий ба 
нормчлогдсон), хоёрдогч, гуравдагч тохируулгын системийн хамтарсан үйлдлээр 
тохируулах ёстой. 
 6.3.4. Цахилгаан станцын бүх генераци хийдэг тоноглолууд (давтамжийн 
ерөнхий анхдагч тохируулгад оролцох боломжгүй, түргэн нейтроны реактор болон 
том чадлын сувгийн реактортой АЦС, "Р" маркийн турбин бүхий ДЦС-ыг 
оролцуулахгүй) нь давтамжийн ерөнхий анхдагч тохируулгад оролцоход бэлэн байх 



ба давтамжийн ерөнхий анхдагч тохируулга болон эрх бүхий байгууллагаас 
тогтоосон тохируулгад оролцоход бэлэн байх ёстой үйлдвэрлэгч тоноглолыг 
оролцуулах шаардлагад нийцүүлэн дээрх тохируулгад оролцох ёстой. 

Станцын үндсэн ба туслах тоноглолууд, тэдгээрийн технологийн автоматууд, 
ажиллах горим нь энэ заалтын эхний мөрд заасан шаардлагуудад тусгасан 
параметр ба үзүүлэлт бүхий давтамжийн ерөнхий анхдагч тохируулгад үйлдвэрлэгч 
тоноглолуудын баталгаатай оролцоог хангах ёстой. Цахилгаан станцын үндсэн ба 
туслах  тоноглолууд, түүний технологийн автоматууд, тэдний ажлын горим нь 
зааврын дагуу давтамжийн анхдагч тохируулга хийхэд бэлэн байх ёстой. 

Давтамжийн нормчлогдсон анхдагч тохируулгыг хуваарилагдсан цахилгаан 
станцуудаар хангах ёстой. 

Эдгээр станцууд нь зайлшгүй байх шаардлагатай анхдагч нөөцтэй байх 
ёстой. Анхдагч тохируулгын параметр, нормчлолын хязгаар нь диспетчерийн 
удирдлагын холбогдох байгууллагаас өгөгдөх ёстой. 
 6.3.5. Хоёрдогч тохируулга (нэгдсэн сүлжээг бүхэлд нь болон тусгаар 
бүсүүдэд) нь давтамж ба актив чадлын урсгалаар  төлөвлөгөөт горимыг барих ба 
сэргээх зорилгоор хийгдэх ёстой. 
 Хоёрдогч тохируулга нь энэ зорилгоор хуваарилсан цахилгаан станцууд дээр 
шуурхай ажиллагаагаар эсвэл автоматаар (давтамж ба чадлын урсгалын автомат 
тохируулгын систем-АРЧМ ашиглан) хийгдэх ба зарим нь зайлшгүй үед ашиглах 
зорилгоор актив чадлын хоёрдох нөөцтэй байх ёстой. 
 Анхдагч тохируулгад эсрэгээр үйлчлүүлэхгүйн тулд хоёрдогч тохируулга нь 
давтамжаар (давтамжийг тохируулах) хийгдэх ёстой.  

6.3.6. Гуравдагч тохируулгыг нэгдсэн сүлжээний хоёрдогч нөөцийг сэргээх, 
диспетчерийн зохицуулалт хийх замаар гүйцэтгэх ёстой.  

Гуравдагч тохируулгад бэлтгэл  чадлын нөөцийг ашиглах ёстой.   
 6.3.7. Тохируулгын параметр, хязгаар  нь хоёрдогч, гуравдагч нөөц түүний 
шилжилтийг холбогдох диспетчерийн удирдлагаас тогтоож өгөх ёстой. 

6.3.8. Давтамж өөрчлөгдөх үед чадлыг өөрчлөхөд саад болох автомат 
удирдлагын систем, ажиллах горим (чадал хязгаарлагч, турбин дээрх даралтын 
"өөрийгөө хүртэл-до себя" тохируулагч, турбины хаалтууд бүрэн онгорхой үеийн 
гулсах даралтын горим, давтамжийн коррекцгүй чадлын тохируулагч, чадлын 
тохируулагч таслах буюу зуухны ачааллын автомат тохируулгын хэрэгсэл гм)-г 
зөвхөн үндсэн тоноглол эсвэл автомат тохируулгын систем гэмтэлтэй үед 
диспетчерийн удирдлагын төвийн захиалгаар эрх бүхий байгууллагын техникийн 
удирдлагын зөвшөөрөлтэйгөөр түр зуур ашиглахыг зөвшөөрнө. 

Давтамжийн өөрчлөлтөөс үүссэн чадлын  өөрчлөлтийн дараа цахилгаан 
станцын ажилтнууд давтамжийг сэргээх хүртэл тоног төхөөрөмжийн тогтвортой 
горимыг хангах, анхдагч давтамжийн тохиргоонд оролцох шаардлагатай арга 
хэмжээг авах ёстой.  

Дараах тохиолдлуудыг оруулахгүйгээр, давтамжийн анхдагч тохируулгад 
эсрэг үйлчлэл хийхийг зөвшөөрөхгүй:: 

диспетчерийн зөвшөөрөлтэйгөөр; 
тоног төхөөрөмжийн өгөгдсөн нөхцөлд чадал зөвшөөрөгдөх хэмжээнээсээ 

хэтэрсэн. 
давтамж хэвийн хэмжээнд сэргэсний дараа чадлыг өгөгдсөн графикаар 

сэргээхийг зөвшөөрнө. 
 6.3.9. Давтамж тогтоосон хэмжээнээсээ буурсан тохиолдолд системийн 
диспетчер нөөц чадлаа ашиглах ёстой. 
 Чадлын бүх нөөцүүдийг ашиглаад байхад давтамж үргэлжлэн буурсаар байх 
тохиолдолд диспетчер давтамжийн уналтыг зогсоох, зааврын дагуу хэрэглэгчдийг 



хязгаарлах эсвэл таслах замаар түүнийг сэргээх нөхцөлийг бүрдүүлэх ёстой.  
 6.3.10. ЦДШ-д хэт ачаалал үүссэн тохиолдолд диспетчер нөөц актив чадлыг 
дайчлах ба нөөц чадал дууссан, хэт ачаалал хэвээр байвал хэрэглэгчдийг 
хязгаарлах (таслах) замаар түүнийг устгах ёстой. 

6.3.11. Давтамжийн хазайлт аваарын байдалд хүрсэн тохиолдолд цахилгаан 
станцын диспетчер нь давтамж сэргээх горимыг дээд шатны 
диспетчерийн  шийдвэрээр холбогдох баталсан заавар журмын дагуу гүйцэтгэнэ. 

6.3.12. Цахилгаан шугам сүлжээнд хүчдэлийг тохируулахдаа дараах үр дүнг 
хангадаг байх ёстой: 

хүчдэлийн үзүүлэлтийг холбогдох стандартын шаардлага, нэгдсэн сүлжээний 
дүрэмд нийцүүлэх; 

хүчдэлийн түвшнийг цахилгаан станц, шугам сүлжээний тоноглолуудад 
зөвшөөрөгдөх (хийсэн үйлдвэрийнх нь болон аваарын дүгнэлтүүдийн өгөгдлүүдийн 
дагуу цахилгаан тоноглолуудад ашиглалтын үед нь үйлдвэрлэлийн давтамжтай 
хүчдэлийн зөвшөөрөгдөх өндөржилтийг тооцсон) хэмжээнд барих, 

эрчим хүчний системийн тогтворжилтын шаардлагатай нөөцийг бүрдүүлсэн 
байх; 

системийн цахилгаан сүлжээнд цахилгаан эрчим хүчний алдагдал хамгийн 
бага байх. 
 6.3.13. 6-35 кВ-ийн түгээх сүлжээг тэжээж байгаа трансформатор ба 
автотрансформатор дэх хүчдэлийг автоматаар тохируулагчийг нь ажилд байнга 
залгаатай байлгах ёстой. 
 0.4 кВ-ын сүлжээний хэрэглэгчдийн оруулга дээрх хүчдлийг холбогдох 
стандартын хэмжээнд байлгахын тулд ачаалал дор хүчдэл тохируулагч бүхий 
трансформаторуудын хүчдэлийн тохируулгатай уялдуулж 6-35 кВ-ын түгээх 
сүлжээний трансформаторууд дэх өдөөлтгүй сэлгэн залгагчийн (ӨСЗ)-ийн 
тавилуудаас (нэгийг нь сонгож) ашиглах ёстой. 

Трансформаторын хүчдэлийн автомат тохируулагчийн болон ӨСЗ-ийн 
салааны байршлын тавилын тохируулгыг сүлжээний хүчдэлийн ба ачааллын 
өөрчлөлттэй уялдуулан өөрчилж байх ёстой.  

Автоматаар хүчдэл тохируулагчийн тохируулгын параметруудыг болон 
трансформаторын ӨСЗ-ийн тавилыг нь эрчим хүчний объектын техникийн 
удирдлагаас баталсан байх ёстой.  

6.3.14. 110кВ ба түүнээс дээш хүчдэлийн сүлжээнд хүчдэлийн тохируулгыг 
улирлаар батлагдсан графикийн дагуу хяналтын цэгүүдэд хийх бөгөөд сүлжээнд 
залгагдсан тоноглолын бүтэц ба цаг үеийн ажиллагааны горимоос хамааран хүчдэл 
хэрхэн өөрчлөгдөхийг тусгах ёстой.  

Хяналтын цэгүүдийн хүчдэлийн график ба тохируулгын үзүүлэлтүүдийг 
диспетчерийн төвөөс улирал тутам тодорхойлох бөгөөд шаардлага гарвал богино 
хугацааны горим төлөвлөлтөд зохих өөрчлөлтийг тусгаж өгнө.  

Нэгдсэн болон тусдаа ажиллаж байгаа системийн тогтворжилт ба цахилгаан 
эрчим хүчний алдагдалд хүчдэлийн түвшин хэрхэн нөлөөлөхийг харгалзан, 
холбогдох диспетчерийн алба (удирдлага)-аас хяналтын цэгийн байршлыг 
тогтооно. 

Хүчдэлийн тохируулгыг ихэнх тохиолдолд автоматик ба телемеханикийн 
хэрэгслээр гүйцэтгэх боловч, эдгээр хэрэгсэл байхгүй бол эрчим хүчний 
диспетчерийн төв, цахилгаан шугам сүлжээний диспетчерийн хяналтын дор 
диспетчерийн шуурхай ажиллагааны хүмүүс гүйцэтгэнэ. 
 6.3.15. Эрчим хүчний диспетчерийн төвийн диспетчерийн хяналтад байдаг 
хүчдэлийн хяналтын хэсгүүдийн нэрсийн жагсаалт ба хүчдэлийн график, 
тохируулгын үзүүлэлтүүдийг диспетчерийн удирдлагын байгууллага батлах ёстой. 



 6.3.16. Хэрэглэгчдийн реактив чадлын эх үүсвэрийг ашиглах журмыг эрчим 
хүчээр хангагч ба хэрэглэгч байгууллагуудын хооронд байгуулсан гэрээнд тусгасан 
байвал зохино. Зайлшгүй тохиолдолд диспетчерийн төв байгууллага нь хяналтын 
хэсэг хүчдэлийн тохируулга хийх зорилгоор хэрэглэгчдийн  реактив чадлын эх 
үүсвэрийг ашиглана. 
 6.3.17. Эрчим хүчний диспетчерийн төвийн диспетчерийн хяналтад байдаг 
цахилгаан станц, зангилаа дэд станцуудад системийн болон зангилаа ачааллын 
статик тогтворжилтын нөхцөлөөр тооцоологдсон хүчдэлийн уналтын аваарын 
хязгаарыг тогтоосон байх ёстой. 
 Хэрэв эдгээр цэгүүдэд хүчдэлийн уналт аваарын хязгаарт хүрвэл синхрон 
компенсатортай цахилгаан станц ба дэд станцын шуурхай ажиллагааны хүмүүс нь 
генератор ба компенсаторын хэт ачаалагдах чадварыг ашиглан хүчдэлийг өргөх 
арга хэмжээг бие даан авах ёстой бөгөөд системийн диспетчер нь зэргэлдээх 
бүсүүдэд байгаа хүчдэл тохируулах нөөц хэрэгслийг ашиглах замаар эрчим хүчний 
үйлдвэрүүдэд туслах ёстой. Энэ тохиолдолд хүчдэлд хяналт тавих бусад цэгүүдэд 
тоноглолын зөвшөөрөгдөх хэмжээнээс хэтрүүлэхгүйгээр хүчдэл өсгөхийг 
зөвшөөрнө. 
 Эрчим хүчний нэгдсэн сүлжээний ажиллагааны горим болон сүлжээний 
схемийн өөрчлөлтөөс шалтгаалан хүчдэлийн уналт аваарын хязгаараас хэтэрч 
болох цэгүүдэд тогтвортой ажиллагаа алдагдахаас урьдчилан сэргийлэхийн тулд 
ачаалал хөнгөлөх автомат тавигдсан байх ёстой. 
 6.3.18. Дулааны сүлжээний тохируулга нь хяналтын хэсгүүдэд сүлжээний 
усны даралт ба температурыг зохих хэмжээнд байлгах нөхцөлийг хангах ёстой. 
Хэрэв систем, дулааны хэрэглэгчийн хооронд өөрөөр тохироогүй бол сүлжээний 
усны температурыг графикаар баталсан хэмжээнээс богино хугацаанд (3 цагаас 
ихгүй) хэлбэлзүүлэхийг зөвшөөрнө. 
 6.3.19. Дулааны шугам сүлжээнд тохируулгыг автоматаар буюу гараар хийх 
бөгөөд дор дурдсан зүйлд үйлчилнэ: 
 дулааны эх үүсвэр ба хэрэглэгчдийн тоноглолын ажиллагаанд;  
 дулааны сүлжээний гидравлик горимд, ялангуяа насосын станцууд ба 
дулааны хэрэглэгчдийн ажиллагааны горим ба урсгалыг өөрчлөх ажилд;  
 дулааны эх үүсвэрүүд дээр нэмэлт усны зарцуулалтын өөрчлөлтийг нөхөж 
чадах ус бэлтгэлийн төхөөрөмжийг бэлэн байлгаснаар нэмэлт усны горимыг 
барихад. 

6.4. Тоноглолын удирдлага 

 6.4.1. Ашиглалтанд хүлээн авсан эрчим хүчний тоноглолууд нь ажилд, 
бэлтгэлд, засварт буюу хадгалалтад (консервацад) гэсэн шуурхай байдлын дөрвөн 
төлөвийн аль нэгд байх ёстой. 

6.4.2. Эрчим хүчний цахилгаан тоноглол, реле хамгаалалт ба автоматикийн 
хэрэгсэл, дулааны хэмжүүр автоматикийн хэрэгслийг засварт оруулах, 
диспетчерийн технологийн удирдах хэрэгсэл (ДТУХ)-ийн шуурхай-мэдээллийн 
хэрэгслүүдийг батлагдсан төлөвлөгөөний дагуу байсан ч ажлаас ба бэлтгэлээс 
засварт буюу туршилтад гаргахдаа харьяалах диспетчерийн удирдлага  болон 
нэгдсэн  системийн  диспетчерийн удирдлагын төвд захиалга өгөх ёстой.  

Захиалга өгөх ба зөвшөөрлийн мэдэгдэл өгөх хугацааг харьяалах 
диспетчерийн шуурхай удирдлагын төв тогтооно. 

Захиалгыг цахилгаан станц ба шугам сүлжээний газрын техникийн удирдлага 
баталсан байх ёстой. 

6.4.3. Системийн горимд өөрчлөлт оруулахуйц туршилтыг, диспетчерийн 
төвийн ерөнхий диспетчерийн баталсан ажлын хөтөлбөрийн дагуу явуулах ёстой. 



Тоноглолд хийгдэх бусад туршилтын ажлын хөтөлбөрийг тухайн 
байгууллагын техникийн удирдлага батална.  

Туршилтын ажлын хөтөлбөрийг туршилт эхлэхээс 7 хоногийн өмнө 
батлуулахаар өгсөн байх ёстой. 

6.4.4. Захиалгыг засвар болон таслалтын батлагдсан төлөвлөгөөний дагуу 
төлөвлөгөөт, төлөвлөгөөт бус болон хойшлуулшгүй засвар хийх зорилгоор 
яаралтай ажлын гэж 2 хуваана. Яаралтай ажлын захиалгыг уг тоноглолын 
удирдлага буюу ажилд залгах эрх бүхий диспетчерт хоногийн аль ч цагт өгч болно.  

Илүү урт хугацаанд хийгдэхээр бол зөвшөөрлийг тухайн байгууллагын 
техникийн удирдлага, харьяалах диспетчерийн шуурхай удирдлагын төвийн 
ерөнхий диспетчер олгоно.  

6.4.5. Хэрэв тоноглолыг зайлшгүй тохиолдолд яаралтай зогсоох 
шаардлагатай бол таслалтыг уг тоноглолыг суурилуулсан объектын шуурхай 
ажиллагааны ажилтан хэрэв боломжтой бол урьдчилж, боломжгүй бол дараа нь 
дээд шатны шуурхай ажиллагааны ажилтанд мэдэгдэж,  ашиглалтын зааврын 
шаардлагад нийцүүлэн гүйцэтгэх ёстой    

Тоноглолыг зогсоосны дараа шалтгаан, засварын ажилд зарцуулагдах 
хугацааг ойролцоогоор тооцож яаралтай захиалгыг бүрдүүлнэ.  
 6.4.6. Эрчим хүчний нэгдсэн сүлжээний  диспетчерийн зохицуулалт хийх эрх 
бүхий байгууллагын удирдлага ба мэдэлд байдаг үндсэн тоноглолыг их, дунд ба 
урсгал засварт гаргах зөвшөөрлийг эрчим хүчний объектын диспетчерийн алба 
эсвэл системийн диспетчерийн шуурхай удирдлагын албаас зохих журмын дагуу 
өгсөн захиалгыг үндэслэн олгоно. 

6.4.7. Тоноглол ба цахилгаан дамжуулах шугамыг засварт гаргах ба ажилд 
оруулах, мөн зуух галлах ба турбиныг ажиллуулах, тэдгээрт шаардагдах ачаалал 
авхуулах хугацааг захиалгаар зөвшөөрөгдсөн засварын хугацаанд багтаасан байх 
ёстой.  

Ямар нэг шалтгаанаар тоноглолыг захиалгат хугацаанд нь зогсоогоогүй бол 
засвар үргэлжлэх хугацааг багасгаж, ажилд оруулах хугацаа хэвээр үлдэнэ.  

Засварын хугацааг сунгах асуудлыг зөвхөн байгууллагын, эсвэл системийн 
(шуурхай ажиллагааны  харьяаллаар) диспетчерийн алба шийдвэрлэнэ. 
 6.4.8. Тоноглолыг ажлаас ба бэлтгэлээс гаргах буюу туршилт хийх ажлыг 
зөвшөөрөгдсөн захиалгаар хийхдээ заавал цахилгаан станцын ээлжийн инженер, 
ээлжийн дарга болон эрчим хүчний объект, эрчим хүчний нэгдсэн сүлжээний 
шуурхай диспетчерийн удирдлагын ээлжийн диспетчерээс зөвшөөрөл авах ёстой. 

6.4.9. Цахилгаан станц, цахилгаан шугам сүлжээний ажилтнуудад холбогдох 
диспетчер (станцын ээлжийн дарга)-ийн удирдлага ба харьяалалд байдаг тоноглол, 
ДТУХ-д  диспетчерийн төвийн диспетчер, цахилгаан шугам сүлжээний диспетчер 
болон цахилгаан станцын ээлжийн даргын зөвшөөрөлгүйгээр таслалт, залгалт, 
туршилт, системийн автоматикийн тавилд өөрчлөлт хийх эрх байхгүй.  
Хоёр болон түүнээс дээш объектуудад тавигдсан аппарат, реле хамгаалалт, 
автоматик хэрэгслийг шалгах, турших ажлыг тэдгээр объектууд дээр нэгэн зэрэг 
хийх ёстой. 

6.4.10. Цахилгаан холболтын схемд өөрчлөлт орсон тохиолдолд эрчим 
хүчний диспетчерийн төвийн диспетчер, цахилгаан шугам сүлжээний ээлжийн 
диспетчерүүд ба цахилгаан станцын ээлжийн дарга нар нь өөрчлөгдсөн схемийг 
шалгаж, хамгаалалт, аваар эсэргүүцэх ба горимын автомат системүүдийг шинэ 
байдалд зохицуулан өөрчлөх ёстой. 
 6.4.11. Ашиглагч байгууллага нь засвар дууссан, сүлжээнд залгасан тухай 
мэдэгдэн, захиалгаа хаалгаснаар уг тоноглолыг ашиглалтанд оруулсанд тооцно. 

 



6.5. Технологийн зөрчлөөс урьдчилан сэргийлэх ба зөрчлийг арилгах 

6.5.1. Технологийн зөрчлийг арилгах үед диспетчерийн шуурхай удирдлага 
нь дараах үндсэн үүргүүдтэй байна:  
 зөрчлийг гүнзгийрүүлэхгүй байх, хүмүүс осолд өртөхөөс болон технологийн 
зөрчилд өртөөгүй тоноглолыг гэмтэхээс урьдчилан сэргийлэх арга хэмжээ авах;  
 хэрэглэгчдийн эрчим хүчний хангамжийг яаралтай сэргээж, эрчим хүчний 
чанарын үзүүлэлтийг хэвийн болгох;  
 аваарын дараах хамгийн найдвартай схемд оруулах;  
 эрчим хүч, хүчин чадлын зах зээлийн субъектийн ажлын горимыг яаралтай 
сэргээх; 
        тасарсан ба таслагдсан тоноглолуудын байдлыг шалгаж бололцоотойг нь 
эргүүлэн ажилд оруулах, сүлжээний схемийг сэргээх. 
 6.5.2. Нэгдсэн сүлжээ, системийн диспетчерийн пункт, объектын удирдлагын 
щит бүрт шуурхай удирдлагын дээд байгууллагын заавар, дулааны сүлжээ, 
цахилгаан станц болон халаалтын зуухны хийн аж ахуйн технологийн зөрчлийг 
устгах төлөвлөгөөг үндэслэн боловсруулсан технологийн зөрчлийг арилгах ба 
урьдчилан сэргийлэх ажлын байрны заавар байх ёстой. 
 Хот ба томоохон суурин газруудын дулааны сүлжээний технологийн зөрчил 
арилгах төлөвлөгөөг зохих журмын дагуу зөвшилцсөн байх ёстой. 
 Хот болон эрчим хүчний объектуудын аваарын шуурхай ажиллагааны алба 
нь эрчим хүчний объектуудад технологийн зөрчлийг устгах үед тэдний хамтын 
ажиллагааг тодорхойлсон харилцан зөвшөөрсөн баримт бичигтэй байна. 

6.5.3. Нэгдсэн сүлжээ, систем, цахилгаан сүлжээ, цахилгаан станц, дэд 
станцын шуурхай удирдлагын хоорондох  технологийн зөрчлийг устгах хуваарилалт 
нь холбогдох заавруудад тусгагдсан байх ёстой.  

Технологийн зөрчил устгах үед гүйцэтгэх үүргийн систем хоорондын 
хуваарилалт нь харилцан тохиролцсон заавар, зөвшилцөл, бусад баримт 
бичгүүдээр зохицуулагдах ёстой.   

6.5.4. Цахилгаан станц дээр технологийн зөрчил устгах ажлыг станцын 
ээлжийн дарга удирдана. 

Дэд станц дээр технологийн зөрчил устгах ажлыг дэд станцад үзүүлэх 
үйлчилгээнээс хамааран дэд станцын ээлжийн ажилтан, явуулын шуурхай 
ажиллагааны бригадын дарга, дэд станцын мастер эсвэл группийн ахлагч 
удирдана. 

Дулааны сүлжээний технологийн зөрчил устгах ажлыг дулааны сүлжээний 
диспетчер удирдах ба түүний шийдвэрийг ДЦС, бие даасан дулааны бусад эх 
үүсвэрүүдийн шуурхай ажиллагааны ажилтнууд дагаж мөрдөх ёстой.     

Цахилгаан сүлжээний орон нутгийн чанартай, системийн горимд нөлөөлөхгүй 
технологийн зөрчил устгах ажлыг зөрчилд өртсөн газар нутаг, сүлжээний 
удирдлагын бүтцээс хамааран цахилгаан сүлжээний диспетчер эсвэл тулгуур дэд 
станцын  диспетчерийн удирдлага дор гүйцэтгэнэ.    

Системийн горимд нөлөөлөх технологийн зөрчил устгах ажлыг системийн 
диспетчерийн удирдлага дор гүйцэтгэнэ.    

Хэд хэдэн системийг хамарсан технологийн зөрчил устгах ажлыг нэгдсэн 
сүлжээний диспетчерийн удирдлага дор гүйцэтгэнэ. 
 Шаардлагатай тохиолдолд шуурхай ажиллагааны дээд шатны хүн болон 
захиргаа техникийн удирдах ажилтан зөрчил арилгах ажлын удирдлагыг өөр хүнд 
шилжүүлэх буюу өөрөө удирдаж болох бөгөөд энэ тухай шуурхай ажиллагааны 
журналд тэмдэглэсэн байх ёстой. 
 Шилжүүлэх тухай дээд болон доод шатны холбогдох үйл ажиллагааны 
ажилтнуудад мэдэгдэнэ. 



 6.5.5. Технологийн зөрчлийг устгах үед ээлж хүлээлцэхийг зөвшөөрнө. 
Технологийн зөрчлийг арилгаж байгаа удирдлагын шийдвэрээр ээлжинд орж байгаа 
шуурхай ажиллагааны ажилтныг ажиллуулж болно. Зөрчлийн шинж чанараас 
хамааран технологийн зөрчлийг устгах ажил сунжирсан тохиолдолд ээлж хүлээлгэн 
өгөх ажлыг шуурхай ажиллагааны дээд түвшний ажилтны зөвшөөрөлтэйгөөр 
гүйцэтгэнэ. 
 Шуурхай ажиллагааны удирдлага ба шуурхай удирдлагын дээд шатны 
мэдэлд хамрагдаагүй тоноглолын технологийн зөрчлийг устгах ажлыг гүйцэтгэх 
явцад ээлж хүлээлцэх ажлыг тухайн зөрчил гарсан объектын захиргаа-техникийн 
удирдлагын ажилтны зөвшөөрөлтэйгөөр гүйцэтгэнэ. 
 6.5.6. Диспетчер инженер нь тэнд байгаа захиргаа-техникийн ажилтнаас үл 
хамааран шийдвэр гаргах, хэвийн горимыг сэргээх арга хэмжээгээ авч  технологийн 
зөрчлийг устгах ажлыг удирдана. 
 6.5.7. Технологийн зөрчлийг устгах үед диспетчерийн удирдлагын бүх шатны 
диспетчерүүд, цахилгаан станцын диспетчер инженер, томоохон дэд станцын 
ээлжийн ажилтны хооронд хийгдсэн шуурхай ажиллагааны яриа, шийдвэрүүд дуу 
бичлэг хураагуурт бичигддэг байх ёстой. 

6.5.8. Зөрчлийг арилгах, тоноглолыг ажиллуулах ба зогсоох, сэлгэн залгалт 
хийх үед шуурхай ажиллагааны хүмүүсийн ажил үүргийн хуваарийг тухайн 
байгууллагын аваарь устгах зааварт тусгасан байх ёстой. 

6.6. Шуурхай ажиллагааны схемд тавигдах шаардлагууд 

  6.6.1. Эрчим хүчний нэгдсэн сүлжээ, цахилгаан станц ба дэд станцуудын 
цахилгаан холболтын схем, хэвийн ба засварын горимд РХА-ийн тохируулга нь 
дараах шаардлагыг хангасан байна: 
 хэрэглэгчдийг хангаж байгаа цахилгаан эрчим хүчний чанар холбогдох 
стандартын (харилцан тохиролцсон үүргийн дагуу) шаардлагад нийцсэн байх; 
 эрчим хүчний системийн тогтвортой ажиллагааг хангах;  
 тоноглолын богино залгааны гүйдлийг зөвшөөрөгдөх хэмжээнд байлгах,  
 актив ба реактив чадлын урсгалыг эдийн засгийн хэмнэлттэй хуваарилах; 
цахилгаан энергийн үйлдвэрлэгч дээр ч хэрэглэгч дээр ч аваарыг хамгийн бага 
алдагдалтайгаар хязгаарлах. 
 6.6.2. Цахилгаан станц ба дэд станцын хувьсах ба тогтмол гүйдлийн дотоод 
хэрэгцээ (ДХ)-ний схемийг хэвийн, засварын, аваарын горимд найдвартай 
ажиллахаар сонгохын тулд  дараах нөхцөлийг бүрдүүлнэ: 
 шинийг секцүүдэд хуваах,  
 дотоод хэрэгцээний бүх түвшний хүчдэлийн аль ч секцийн хүчдэл тасрахад, 
бэлтгэл тэжээл нь автоматаар залгагддаг байх; 
 дотоод хэрэгцээний тэжээлийн эх үүсвэрийг систем, секцүүдэд 
хуваарилахдаа секцийн хүчдэл тасрах үед ДХ-ний механизмууд автоматаар 
ажиллаж байхаар тооцсон байна. Ажлын болон бэлтгэл тэжээлийн эх үүсвэрүүд нь 
ХБ-ийн өөр өөр  секцийн шинүүдэд холбогдсон байх ёстой. 
 дотоод хэрэгцээний шинийн аль нэг секц нь ажлаас гарахад цахилгаан станц, 
дэд станцад хамгийн бага зөрчил гарахаар, өөрийн хэрэгцээний механизмуудыг 
секцүүдэд хуваарилсан байх; 
 цахилгаан станцын шин (хэсэг) синхрон бус ажиллах (өндөр хүчдэлийн 
шинийг секц болгон хуваах, эрчим хүчний блокийг тусад нь шугамд залгах, эрчим 
хүчний системийг хуваах схемийг хэрэгжүүлэх) үед дотоод хэрэгцээний 
тоноглолуудыг найдвартай тэжээлээр хангах; 
 давтамж, хүчдэл нь тоноглолын тасралтгүй ажиллагааг алдагдуулах хүртэл 
буурсан тохиолдолд станцын ДХ-ий тоноглолын тэжээлийг ажлын чадлын хамгийн 



бага алдагдалтайгаар, бүрэн болон хэсэгчилсэн байдлаар системээс таслах 
нөхцөлийг хангах. 
 6.6.3. Цахилгаан станцын дотоод хэрэгцээний ХБ-ийн шинд гадны 
хэрэглэгчдийг холбохыг зөвшөөрөхгүй.. 

6.6.4. Цахилгаан сүлжээ, дэд станц болон цахилгаан станцын хэвийн ба 
засварын холболтын схемийг жил бүр тухайн үйлдвэрийн техникийн удирдлага 
батлах бөгөөд нэгдсэн сүлжээний схемийг эрчим хүчний диспетчерийн төвийн 
ерөнхий диспетчер батална.  

Эдгээр схемийг шуурхай ажиллагааг удирддаг диспетчерийн байгууллага 
эсвэл тоноглолуудыг удирддаг шуурхай ажиллагааны удирдлагатай зөвшилцсөн 
байна.  
 6.6.5. Цахилгаан станцын шугам хоолойнууд нь дараах шаардлагуудыг 
хангасан байх ёстой:  
 үндсэн тоноглолын дотоод хэрэгцээний нөөц бэлтгэлийг найдвартай хангах;  
 хамгийн бага гидравлик алдагдал; 
 зөрчил гарсан хэсгийг алсын удирдлагаар шууд таслах;  
 үйлдвэрлэх эх үүсвэрийн чадлыг хамгийн бага алдагдалтайгаар авч үлдэх, 
хэрэглэгчдийн ачааллыг хамгийн бага чадлаар таслахаар аваарыг хязгаарлах; 
 6.6.6. Станцын шугам хоолойн сүлжээний схем нь шугам хоолой гэмтэх үед 
цахилгаан станцын тоног төхөөрөмж болон байшин барилгыг усанд автуулахгүйгээр 
гэмтсэн хэсгийг тусгаарлан таслах боломжийг хангасан байх ёстой. 
 6.6.7. Дулааны сүлжээний шугам хоолойн схем нь хэрэглэгчдийг дулаанаар 
найдвартай хангах, дулааны сүлжээнд өгөгдсөн параметрийг хэвийн барих, 
сүлжээний ус дамжуулахад зарцуулах цахилгаан эрчим хүчийг хэмнэх, зөрчлийн 
үед хэрэглэгчдийг аль болох бага тасалж зөрчлийг арилгах нөхцөлийг хангасан байх 
ёстой. 

6.7. Шуурхай ажиллагааны хүмүүс 

 6.7.1. Эрчим хүчний объект, систем, нэгдсэн сүлжээний диспетчерийн 
шуурхай удирдлагын ажилтанд дараах хүмүүс хамрагдана:  
 шуурхай ажиллагааны ажилтан - цахилгаан байгууламжийн удирдлагын үйл 
ажиллагаанд шууд нөлөөлдөг ба удирддаг, ээлжийн хугацаанд цахилгаан 
байгууламжид үйлчилгээ хийдэг ажилтан; 
  шуурхай ажиллагаа-засварын ажилтан - удирдлагын хэсэгт шууд нөлөөлөх 
эрхтэй засварын ажилтан,  

шуурхай ажиллагааны удирдах ажилтан - ээлжийн хугацаанд түүнд 
хариуцуулсан эрчим хүчний объектын (нэгдсэн сүлжээ, систем, цахилгаан сүлжээ, 
дулааны сүлжээ, цахилгаан станц, эрчим хүчний объект) ажлыг шуурхай зохион 
байгуулж, тэдгээрт захирагддаг ажилтнуудыг удирддаг ажилтан. 

6.7.2. Шуурхай ажиллагааны ажилтан нь ашиглалтын ба албан тушаалын 
заавар, шуурхай ажиллагааны дээд шатны хүмүүсээс өгсөн шийдвэрийн дагуу 
эрчим хүчний объект, систем, нэгдсэн сүлжээний тоног төхөөрөмж, 
байгууламжуудыг аюулгүй, найдвартай, хэмнэлттэй горимоор ажиллуулах үүрэгтэй. 

Диспетчерийн шуурхай удирдлагын бүрэлдэхүүн нь ажилтны тоо болон 
мэргэшлээрээ диспетчерийн шуурхай удирдлагын байгууллагын норматив баримт 
бичгийн шаардлагыг хангасан байна.  

Ээлжинд гарч байгаа ажилтан өөр ажил хавсран гүйцэтгэх шаардлагаар 
ээлжийн ажилтнуудын бүрэлдэхүүн дутуу үед диспетчерийн шуурхай ажиллагааны 
ажилтныг орлон ажиллах асуудал нь зөвхөн эрчим хүчний объектын техникийн 
удирдлага, диспетчерийн шуурхай удирдлагын төвийн ерөнхий диспетчерийн 
бичгэн шийдвэрээр зөвшөөрөгдөнө. 



 6.7.3. Шуурхай ажиллагааны хүмүүс нь ээлжиндээ өөрийн шуурхай 
ажиллагаанд удирддаг тоноглолын ашиглалтыг энэ дүрэм, үйлдвэрлэгчийн болон 
ажлын байрны заавар, аюулгүй ажиллагааны дүрэм болон бусад  удирдамж 
хэлбэрээр өгөгдсөн баримт бичгийн дагуу хариуцах ба диспетчерийн шуурхай 
удирдлагын дээд шатны шийдвэрийг  биелүүлж ажиллана. 
 6.7.4. Тоног төхөөрөмжийн ажлын горим алдагдах, гэмтэх, гал гарах үед 
шуурхай ажиллагааны ажилтан ажлын хэвийн горимыг сэргээх  эсвэл аваарын 
байдлыг арилгах, технологийн зөрчил даамжрах нөхцөлийг зогсоох, болсон үйл 
явдлыг шуурхай ажиллагааны удирдах хүмүүст болон батлагдсан жагсаалтад 
заагдсан захиргаа-техникийн удирдлагад цаг алдалгүй мэдэгдэх үүрэгтэй. 
 6.7.5. Шуурхай ажиллагааны дээд шатны хүмүүсээс өөрсдийн эрх үүргийн 
дагуу өгөгдсөн шийдвэрийг шуурхай ажиллагааны доод шатны хүмүүс нь заавал 
биелүүлэх үүрэгтэй. 

6.7.6. Шуурхай ажиллагааны дээд шатны хүмүүсийн мэдэлд буюу удирдлагад 
байдаг тоноглолыг хүмүүст болон  бусад тоноглолд илэрхий аюул учруулж болох 
тохиолдлоос бусад үед тэдний зөвшөөрөлгүйгээр ажилд оруулах болон ажлаас 
гаргахыг зөвшөөрөхгүй. 

6.7.7. Шуурхай ажиллагааны дээд шатны хүний шийдвэр нь товч бөгөөд 
тодорхой байх ёстой.  

Удирдлагад нь байгаа шуурхай ажиллагааны хүн өгсөн шийдвэрийг давтаж, 
шийдвэрийг зөв ойлгосон эсэхээ баталгаажуулах ёстой.  

Шуурхай ажиллагааны дээд шатны хүмүүсээс өгсөн шийдвэрийг тэр даруйд 
нь зөв биелүүлэх ёстой. 

Шуурхай ажиллагааны хүмүүс нь шийдвэр буюу зөвшөөрөл өгсөн, авсан 
тухайгаа шуурхай ажиллагааны журналд тэмдэглэх ёстой. Дуу бичлэг хийх 
боломжтой бол шуурхай ажиллагааны журналд бичих бичлэгийн хэмжээг харьяалах 
захиргаа-техникийн удирдлага тодорхойлно. 

6.7.8. Шуурхай ажиллагааны яриа техникийн үг хэллэг сайтай байх ёстой. 
Эрчим хүчний бүх тоноглол, холболтууд, реле болон технологийн хамгаалалт, 
автоматикийн хэрэгслүүд нь диспетчерээс тогтоосон нэрсийн жагсаалтаар 
нэрлэгдэх ёстой.  
Техникийн нэр томьёо, диспетчерийн хэллэг өөр байхыг зөвшөөрөхгүй.  
Диспетчерийн удирдлагын бүх шатны, станцын ээлжийн дарга, томоохон дэд 
станцын ээлжийн дарга нарын хоорондын шуурхай ажиллагааны яриа автоматаар 
бичигдэж үлдэх ёстой.  

6.7.9. Цахилгаан станц, систем, нэгдсэн сүлжээний тоног төхөөрөмжийн 
ажиллагааны горимыг өөрчлөх шийдвэрт өөрчилж байгаа горимын параметрийн 
хүрэх ёстой утга, түүнд хүрэх хугацаа, шийдвэр өгсөн хугацаа зэргийг зааж өгсөн 
байх ёстой. 

6.7.10. Шуурхай ажиллагааны ажилтан нь захиргаа-техникийн удирдлагын 
ажилтнаас шуурхай ажиллагааны дээд шатны ажилтны эрх үүрэгт байдаг 
асуудлаар шийдвэр гаргавал түүнийг зөвхөн дээд шатны ажилтанд мэдэгдэн 
зөвшөөрөл авсны дараа биелүүлнэ. 

6.7.11. Шуурхай ажиллагааны дээд шатны ажилтны шийдвэрийг түүнийг 
заавал биелүүлэх ёстой этгээд  нь удирдлагаас тэр шийдвэрийг биелүүлэхгүй эсвэл 
хойшлуулах зөвшөөрөл өгсөн байсан ч энэхүү шийдвэрийг биелүүлэхгүй байх, 
ажлыг хойшлуулахыг зөвшөөрөхгүй. 

6.7.12. Шуурхай ажиллагааны дээд шатны хүмүүсээс өгсөн үүрэг даалгаврыг 
доод шатны хүмүүс нь алдаатай буруу гэж үзвэл энэ тухай үүрэг өгөгчид мэдэгдэнэ.  

Хэрэв үүрэг өгөгч нь зөв гэж баталбал уг шийдвэрийг заавал биелүүлэх 
үүрэгтэй. 



Дээд шатны ажилтны өгсөн үүрэг нь цахилгааны аюулгүй ажиллагааны 
дүрмийг зөрчсөн, үүрэг даалгавар нь тоноглолыг гэмтээх, станц ба дэд станцын 
дотоод хэрэгцээний тэжээл алдагдахаар байвал шуурхай ажиллагааны дээд шатны 
хүмүүсийн шийдвэрийг биелүүлэхийг зөвшөөрөхгүй.  

Шуурхай ажиллагааны ажилтан шийдвэрийг биелүүлээгүй тухайгаа шуурхай 
ажиллагааны дээд шатны хүмүүс, харьяалах захиргаа-техникийн удирдлагад 
мэдэгдэх бөгөөд энэ талаар шуурхай ажиллагааны журналд тэмдэглэвэл зохино. 

6.7.13. Нөөцөд байгаа шуурхай ажиллагааны ажилтныг албан тушаалынх нь 
зааврын хүрээнд эрчим хүчний тоног төхөөрөмжид үйлчилгээ хийх ажилд 
оруулахдаа зөвхөн харьяалах захиргаа-техникийн эсвэл тухайн ээлжийн шуурхай 
ажиллагааны удирдлагын зөвшөөрөлтэйгөөр оруулах ба холбогдох баримт бичигт 
тэмдэглэсэн байна. 

6.7.14. Зайлшгүй тохиолдолд шуурхай ажиллагааны ажилтныг шуурхай 
удирдлагын дээд шатны ажилтанд мэдэгдэж, харьяалах захиргаа-техникийн 
удирдлагын ажилтны зөвшөөрөлтэйгөөр ээлж эхлэхээс өмнө сольж болно.  

6.7.15. Ээлжийн ажилтан бүр ажилд орохдоо өмнөх ээлжийн ажилтнаас 
ажлаа хүлээн авч, буухдаа дараагийн ээлжийн ажилтанд хүлээлгэн өгдөг байх 
ёстой. Ээлжээ хүлээлгэн өгөхгүйгээр ээлжээс буухыг зөвшөөрөхгүй. 

6.7.16. Ээлж хүлээн авахдаа ажилтан дараах зүйлийг гүйцэтгэнэ:  
зохих зааврын дагуу өөрийн шуурхай удирдлага болон мэдэлд байх ёстой 

тоноглолын горим ажиллагаа ба схем, холболтын байдалтай танилцах;  
 ажиллагаанд нь онцгой анхаарах тоноглол болон бэлтгэлд, засварт байгаа 
тоноглолын тухай ээлж хүлээлгэн өгч байгаа ажилтнаас мэдээлэл авах;  
 өөрийн хариуцсан хэсэгт хэний шийдвэрээр, ямар ажил захиалга, наряд, 
шийдвэрээр хийгдэж байгааг тодруулах; 
 багаж, материал, байрны түлхүүр, шуурхай ажиллагааны болон ажлын 
байрны бичиг баримтуудыг шалган хүлээн авах;    
 өөрийн түрүүчийн ээлжээс хойших хугацаанд шуурхай ажиллагааны талаар 
бичигдсэн тэмдэглэлүүд болон шийдвэрүүдтэй танилцах; 
 удирдлагадаа байгаа ажилтнуудаас рапорт авч, шуурхай ажиллагааны дээд 
удирдлагадаа ээлж хүлээн авсан тухай ба ээлж хүлээн авахад илэрсэн зүйл, 
дутагдлын талаар мэдэгдэх;  

ээлж хүлээлцсэн тухай журналд тэмдэглэж өөрөө ба ээлж хүлээлгэн өгсөн 
ажилтнаар гарын үсэг зуруулна. 

6.7.17. Шуурхай ажиллагааны хүмүүс нь ажлын байрны зааврыг мөрдөх ба 
технологийн дохиолол, автоматикийн төхөөрөмжүүд болон холбоо телемеханикийн 
хэрэгслүүдийн ажиллагааг тодорхой хугацаанд туршин шалгахаас гадна, ажлын 
байрны цаг зөв зааж байгаа эсэхийг шалгаж байх ёстой. 

6.7.18. Шуурхай ажиллагааны хүмүүс нь батлагдсан графикаар тоноглолыг 
бэлтгэлд оруулах, туршин шалгах, тоноглолуудад үзлэг  шалгалт хийх үүрэгтэй. 
 6.7.19. Шуурхай ажиллагааны ба захиргаа техникийн удирдах ажилтан нь 
өөрийн үүргийг биелүүлж чадахгүй байгаа шуурхай ажиллагааны доод шатны 
хүмүүсийг ээлжээс нь гаргах, солих, ээлжиндээ хийх үүрэг функцийг дахин 
хуваарилах эрхтэй. Энэ тохиолдолд шуурхай ажиллагааны журналд тэмдэглэх 
эсвэл үүрэг даалгавраа бичгээр өгөх, шуурхай ажиллагааны харьяалах шатны 
ажилтнуудад мэдэгдэх ёстой. 

6.7.20. Шуурхай ажиллагааны дээд шатны удирдлагын зөвшөөрлөөр шуурхай 
ажиллагааны хүмүүсийг ээлжээс нь түр чөлөөлж засвар ба туршилтын ажилд 
оролцуулж болох ба энэ тухайгаа шуурхай ажиллагааны журналд тэмдэглэнэ. Энэ 
тохиолдолд аюулгүй ажиллагааны дүрмийн шаардлагыг биелүүлсэн байвал зохино. 

 



6.9. Цахилгаан станц ба дулааны сүлжээний дулааны схемд хийх 
сэлгэн залгалтууд 

6.9.1. Дулааны схемд хийгдэх бүх сэлгэн залгалт нь тухайн тоноглолын 
ажлын байрны зааврын дагуу хийгдэх бөгөөд шуурхай ажиллагааны журналд 
тэмдэглэгдсэн байх ёстой. 

6.9.2. Зааварт заагдаагүй мөн хоёр ба түүнээс дээш зэргэлдээ салбарууд 
эсвэл эрчим хүчний объектуудыг хамарсан сэлгэн залгалт хийх тохиолдолд тусгай 
хөтөлбөрийн дагуу гүйцэтгэх ёстой. 

Заавруудад бичигдсэн нарийн төвөгтэй сэлгэн залгалтуудыг хөтөлбөрийн 
дагуу гүйцэтгэнэ. 

6.9.3. Дараах сэлгэн залгалтуудыг нарийн төвөгтэйд тооцно :  
              нарийн төвөгтэй холболтуудтай дулааны схем; 
              урт удаан хугацаа шаардах; 
              их урттай шугамд хийгдэх; 
              байнга хийгддэггүй; 
 Байнга хийгддэггүй сэлгэн залгалтуудад дараах үйлдлүүдийг хамруулна:  

үндсэн тоноглолуудыг угсралтын буюу шинэчлэлт өөрчлөлтийн дараа 
ашиглалтанд оруулах;  

тоноглол ба дулааны сүлжээнд усан шахалт хийх; 
 хурц уур, авлагын уур, тэжээлийн усны шугам хоолойд өөрчлөлт оруулах,  

тоноглолын тусгай туршилтууд 
тоноглолыг ашиглах уламжлалт бус шинэ аргуудыг турших ба шалгах  
Сэлгэн залгалтын түвэгшлийн зэрэг ба хөтөлбөр боловсруулах зайлшгүй 

шаардлага, тэдгээрийг гүйцэтгэлийн ажлын нөхцөлөөс хамааруулан техникийн 
удирдлага тодорхойлно. 

6.9.4. Эрчим хүчний объект бүр өөрсдийн нарийн төвөгтэй сэлгэн 
залгалтуудын жагсаалтыг боловсруулж, техникийн удирдлага нь баталсан байх 
ёстой. Тоноглол шинээр ашиглалтанд оруулах, шинэчлэлт өөрчлөлт хийх, буулгах 
болон технологийн схем ба технологийн хамгаалалт, автоматикийн схем зэрэгт 
орсон өөрчлөлтүүдийг тусган дээрх жагсаалтыг шинэчилж байх ёстой. Жагсаалтыг 
3 жилд нэг удаа хянана. Энэ жагсаалтын хуулбар нь эрчим хүчний объектын ба 
цехийн шуурхай ажиллагааны ажилтны ажлын байранд тавигдсан байх ёстой. 

6.9.5. Хөтөлбөрөөр хийгдэх сэлгэн залгалтын гүйцэтгэлд хяналт тавих эрх 
бүхий захиргаа техникийн ажилтны нэрсийн жагсаалтыг гаргаж тухайн 
байгууллагын техникийн удирдлага баталсан байх ёстой. Бүрэлдэхүүнд өөрчлөлт 
орсон тохиолдолд жагсаалтыг өөрчлөн батална. Жагсаалтын хуулбар станц, 
цехийн шуурхай ажиллагааны ажилтны ажлын байранд тавигдсан байх ёстой. 

6.9.6. Сэлгэн залгалтын хөтөлбөрт дараах зүйлүүд заагдсан байх ёстой:  
 сэлгэн залгалт хийх зорилго; 
 сэлгэн залгалт хийх объект; 
 сэлгэн залгалт хийхэд бэлтгэх арга хэмжээнүүд; 
 сэлгэн залгалт хийх нөхцөл; 
 шуурхай ажиллагааны журмаар тодотгогдсон сэлгэн залгалтыг эхлэх, дуусах 
хугацааны төлөвлөлт; 
 зайлшгүй тохиолдолд сэлгэн залгалт хийх объектын схем (схем дээрх 
объектын нэр, дугаар сэлгэн залгалтад хамруулж байгаа объектын нэр дугаартай 
нийцэх ёстой); 
 сэлгэн залгалт хийх дараалал, хаах, нээх, тохируулах арматур, технологийн 
хамгаалалт, автоматикийн элементүүдийн байршлын тэмдэглээ; 
 сэлгэн залгалт хийх шуурхай ажиллагааны ажилтан; 
 сэлгэн залгалт хийхэд оролцох албан тушаалтан; 



 сэлгэн залгалтыг удирдах шуурхай ажиллагааны ажилтан; 
 эрчим хүчний объектын 2 ба түүнээс дээш салбар хэсэг хамрагдсан 
тохиолдолд эрчим хүчний объект бүрд сэлгэн залгалтын ажлыг хариуцах захиргаа-
техникийн ажилтан эсвэл сэлгэн залгалтыг ерөнхийлөн удирдах захиргаа-техникийн 
ажилтан; 
 Хөтөлбөрт тусгагдсан этгээдийн гүйцэтгэх үйлдлүүд  
 Ажлыг гүйцэтгэхэд авах арга хэмжээний жагсаалт 
 Аваарын нөхцөл үүсэхэд эсвэл хүний амь, тоног төхөөрөмжийн бүрэн бүтэн 
байдалд аюул учруулах нөхцөл үүсэх үед ажилтны авах арга хэмжээ. 
 6.9.7. Нарийн төвөгтэй сэлгэн залгалтын ажил нь нэг байгууллагын хүрээнээс 
гарч өөр байгууллагыг хамрахаар байвал, хөтөлбөрийг хамрах байгууллагуудын 
техникийн удирдлагууд хамтран баталбал зохино. 

6.9.8. Энэ дүрмийн 6.9.3-д заасан сэлгэн залгалтыг давтан гүйцэтгэх бол 
байгууллагын хэмжээнд урьдчилан бэлдсэн сэлгэн залгалтын үлгэрчилсэн 
хөтөлбөрийг хэрэглэнэ.  
Үлгэрчилсэн хөтөлбөрийг 3 жилд 1 удаа хянах бөгөөд тоног төхөөрөмжид 
шинэчлэлт хийх эсвэл буулгах, технологийн болон технологийн хамгаалалт, 
автоматикийн схемд өөрчлөлт хийсэн тохиолдолд хөтөлбөрийг шинэчилж байх 
ёстой. 

6.9.9. Сэлгэн залгалтын хөтөлбөр ба үлгэрчилсэн хөтөлбөрийг шуурхай 
ажиллагааны ажилтан ашиглах бөгөөд эдгээр нь сэлгэн залгалтын үед шуурхай 
ажиллагааны баримт бичиг болно. 

6.9.10. Объектод мнемосхем байгаа бол сэлгэн залгалт хийгдсэний дараа бүх 
өөрчлөлтүүд түүн дээр тусгагдах ёстой. 

6.9.11. Сэлгэн залгалтын хөтөлбөр нь шуурхай ажиллагааны бусад баримт 
бичигтэй нэгэн адил хадгалагдах ёстой. 

6.10. Диспетчерийн автоматажсан удирдлагын систем (ДАУС)-үүд 

6.10.1. Эрчим хүчний систем, нэгдсэн сүлжээний бүх шатны диспетчерийн 
төвүүд нь диспетчерийн удирдлагын автоматажсан удирдлагын систем (ДАУС)-ээр 
тоноглогдсон байх ёстой. 
  6.10.2. ДАУС-ийн тусламжтайгаар шийдвэрлэж байгаа шуурхай удирдлагын 
зорилт нь ерөнхийдөө  дараах хэсгүүдийг агуулна:  

эрчим хүчний системийн дунд ба урт хугацааны горимын төлөвлөлт; 
 үйлдвэрлэх болон сүлжээний үндсэн тоноглолын ажлын горим жилийн 
төлөвлөлт; 
 цахилгаан эрчим, чадлын 5 жилийн (жилийн, улирлын, сарын) балансын 
тооцоо; 
 тогтвортой (параллель) ажиллагааны бүсийг тодорхойлох, шуурхай 
ажиллагааны норматив материал, аваар эсэргүүцэх автоматик (АТТА/ДАХА)-ийн 
тавилыг бэлтгэх (өөрчлөх)  зорилгоор хийгдэх эрчим хүчний системийн ажлын 
горимын тооцоо; 

нэгдсэн сүлжээ, системийн богино хугацааны горимын тооцоо; 
 эрх зүйн норматив актууд, дүрмийн хүрээнд хэвийн, хэвийн бус, аваарын 
нөхцөл дахь нэгдсэн сүлжээний технологийн горимын шуурхай удирдлага; 
 ялангуяа засварт оруулах (засвараас гаргах) үеийн автомат системийн 
тохируулга, тавилын шуурхай удирдлага; 
 тоног төхөөрөмжийн засварын ажлыг хангах, бэлтгэлд оруулах (гаргах), 
нөөцийг оновчтой ашиглах, горимыг тэнцвэржүүлэх,  системүүдийн зэрэгцээ 
ажиллагааг сэргээхийн тулд синхрончлох үеийн цахилгаан станц дээрх схем, 
горимоор удирдах шуурхай удирдлага; 



 тоног төхөөрөмжийн засварын ажлыг хангах, шаардагдах хүчдэлийн 
түвшнийг барих, горимын хязгаарт хяналт тавих үеийн дэд станц дээрх схем, 
горимоор удирдах шуурхай удирдлага; 

автомат удирдлага (АРЧМ ба чадлын урсгал, хүчдэлийн төвлөрсөн 
удирдлагын систем, аваар эсэргүүцэх автоматикийн төвлөрсөн систем, тоноглолын 
теле удирдлагын систем); 

хоног, долоо хоног, сар, улирал, 5 жилээр багцлан архивлах, дүн шинжилгээ 
хийх, тайлагнах; 

диспетчерийн шуурхай ажиллагааны мэдээлэл (систем, нэгдсэн сүлжээний 
ажлын горимын параметрүүд, диспетчерийн командууд, диспетчерийн графикийн 
биелэлтийн мэдээлэл, засварын ажлын явцын тухай мэдээлэл, шуурхай 
ажиллагааны журналын мэдээлэл гм); 

нормын лавлах мэдээлэл (тоног төхөөрөмжийн тухай мэдээлэл); 
үйлдвэрлэл-технологийн мэдээлэл (цахилгаан ба дулааны энергийн баланс, 

түлшний нөөц ба зарцуулалт, усны нөөц, техник эдийн засгийн үзүүлэлтүүд гм). 
Зайлшгүй шийдвэрлэх асуудлуудын жагсаалт ба хэмжээ, тэдгээрийг 

шийдвэрлэх арга нь объектын найдвартай, үр ашигтай удирдлагыг хангасан 
диспетчерийн удирдлагын иерарх түвшин, функцээс тодорхойлогдоно.   

6.10.3. ДАУС-ийн программ хангамж, техник хэрэгслийн бүрэлдэхүүнд доорх 
дэд системүүд хамрагдана: 

диспетчерийн удирдлага ба өгөгдөл цуглуулах дэд систем (шуурхай-
мэдээллийн иж бүрдэл (ШМИБ)); 

нэгдсэн сүлжээ, системийн горимын шуурхай удирдлага, төлөвлөлтийн дэд 
систем; 

өөр системийн ДАУС-ийн хадгалалт, мэдээлэл авах хэсэгт үйлчилгээ үзүүлэх 
зориулалттай өгөгдлийн сангийн  үйлчилгээний дэд систем; 

мэдээлэл цуглуулах, дамжуулах дэд систем (МЦДДС). 
6.10.4. Шуурхай-мэдээллийн иж бүрдэл (ШМИБ) – энэ бол программ-

аппаратын иж бүрдэл ба эрчим хүчний системийн (нэгдсэн сүлжээ) тухайн цаг үеийн 
горимын өгөгдлүүдийг найдвартай авах, ирж байгаа мэдээллийг өндөр 
бүтээмжтэйгээр боловсруулах, шуурхай ажиллагааны ажилтанд горимын бүх 
өөрчлөлт, тоноглолын төлөв байдал, аваараас урьдчилан сэргийлэх мэдээллийг 
мэдээлэл ирж байгаа хурдаар гаргаж өгөх зориулалттай. 

ШМИБ нь давтамж болон чадлын урсгалын автомат удирдлагын дэд 
системийг оруулаад, диспетчерийн командаар болон тусгай программаар 
боловсруулагдсан командаар технологийн процессыг алсаас удирдах болон 
тохируулах боломжийг хангасан байна.   

ШМИБ нь системийн засвар-сэргээн босголтын ажлыг аюулгүй явуулах, 
чадлын балансыг барих, зөвшөөрөгдсөн горимд оруулах функцүүдийг агуулсан 
байх ёстой.   

ШМИБ нь системийн горимын өгөгдөл, болж өнгөрсөн тохиолдлууд, 
оператор, диспетчерүүд ба бусад хэрэглэгчдийн заасан төвшинд хийсэн үйлдэл 
зэргийг хамарсан шуурхай мэдээллийн өгөгдсөн багцыг архивлах боломжоор 
хангасан байх ёстой. 

ШМИБ нь түүнийг ашиглаж байгаа этгээдэд зохистой, нэгдсэн маягийн 
графикийг үзүүлэх ёстой. 

Тодорхой ШМИБ-ийн бүтэц, бүрэлдэхүүн нь иерархийн түвшин, функц, 
боловсруулж байгаа мэдээллийн хэмжээнээс хамаарч өөр өөр байж болох ч дараах 
зүйлийг хангасан байна: 

 
Өгөгдлийн бүрэн байдалд тавигдах шаардлага: 



ШМИБ нь цахилгаан схемийн бүх параметрийг хүлээн авах ба боловсруулах 
боломжийг хангасан байх ёстой. ШМИБ-ийн функцэд төлөв байдлын өгөгдөл, 
объектийн удирдлагын  цахилгаан сүлжээний бүх элементийн горимын 
параметрүүдийн дамжуулалт хангагдсан байна. ШМИБ-д ирж байгаа теле 
мэдээллийн зайлшгүй байх ёстой хамгийн бага эзлэхүүн нь шуурхай удирдлага, 
диспетчерийн удирдлагад байгаа тоног төхөөрөмжийн тухайн бодит цаг үеийн шинж 
байдал, параметрт хяналт тавих боломжийг хангасан байна. Теле мэдээллийн 
оновчтой эзлэхүүн нь хянагдаж байгаа цахилгаан сүлжээний бодит цаг хугацааны 
загварын тооцооны схемийг харах боломжийг хангасан байхаар байх ёстой.   

 
Функцлэлд тавигдах шаардлага: 
Өгөгдлийг хүлээн авах, дамжуулах функц (телемеханик, теле удирдлага, 

теле тохируулгын хэрэгсэлтэй холбох нөхцөлийг хангах; диспетчерийн удирдлагын 
төвүүд хооронд, удирдлагын дээд түвшинд өгөгдсөн интерфейсээр өгөгдөл 
солилцох теле холбоо, РХА болон тухайн ажлын байрны бие даасан автомат 
хэрэгслийн төлөв байдал ба удирдлагын өгөгдлийг хүлээн авах, дамжуулах гм.); 
 Хүлээн авсан өгөгдөл боловсруулах функц (өгөгдлийн урсгалыг хувиргах, 
түүнийг ашиглагддаг системийн утгад шилжүүлэх, мэдээллийг баталгаажуулах, 
параметрийн үүсмэл үзүүлэлтийг олохын тулд өгөгдлийг боловсруулах, тооцооны 
загварыг синтез болон цаг үетэй нь нийцүүлэхийн тулд өгөгдлийг боловсруулах гм); 

Өгөгдлийн хадгалалт, архивын (архивыг өгөгдлөөр дүүргэх удирдлага, (гүн ба 
циклийн давтамж); захиргаа удирдлагын бичиг хэргийн архив (хувилах, сэргээх гм.); 
архивласан өгөгдлийн системд нэвтрэх үйлчилгээ (аюулгүй ажиллагаа болон 
найдвартай ажиллагааны бодлоготой уялдсан гадны программт интерфейс, 
ялангуяа өгөгдлийг импортлох/экспортлох); мэдээллийн загварын өөрчлөлтийг 
хадгалах, архивлах; 

Захиргаа, удирдлагын функц (үйл явдал, зарлан мэдээлэл, сэлтгүүлийн 
боловсруулалтын нэгдсэн систем; цаг хугацааны нэгдсэн удирдлага; программ-
аппаратын комплекс (ШМИБ)-ийн хяналт ба оношилгоо, мөн холбооны хэрэгсэл; 
ШМИБ-ийн конфигурацийн удирдлага; ШМИБ-ийн төлөв байдал ба нөөцийн 
удирдлага гм.); 

Технологийн зориулалттай функц (горимыг диспетчерийн графикийн дагуу 
барих; горимыг хянах; шуурхай ажиллагааны журнал хөтлөх; засварын ажил, 
сүлжээнд хийгдэж байгаа сэлгэн залгалтын мэдээлэл; хүчдэлийн хяналт ба 
удирдлага; давтамж, чадлын урсгалын автомат тохируулга; аваар эсэргүүцэх 
автоматикийн төлөв байдлын хяналт; горимын шуурхай ажиллагааны таамнал; 
горимын найдваржилтын шуурхай дүгнэлт; "түргэн-быстрых" процессын өгөгдлийг 
цуглуулах, боловсруулах процесс (аваарын горим) гм.). 

хэрэглэхэд дөхөмтэй, энгийн байх шаардлага: 
ашиглалтын интерфейсийн ойлголт нь хялбар, таамаглаж болохуйц байх; 
интерфейсийн текст ба нэр томьёо нь тухайн салбар мужид ашиглахад 

хамгийн ойр байх; 
системийг эзэмших асуудлыг хөнгөвчлөх сургалтын интерактив хэрэгсэл, 

материалтай байх; 
баримт бичиг нь янз бүрийн түвшний хэрэглэгчид зориулагдсан 

боловсруулагдсан байх. 
Найдвартай ажиллагаанд тавигдах шаардлага: 
ШМИБ-ийн бэлэн байдлын коэффициент нь 99,98%-аас багагүй; 
ШМИБ-н ажлын чадвар бүрэн сэргэх дундаж хугацаа 4-н цагаас ихгүй; 
ШМИБ нь аажмаар үе шатлалгүй болох чадвартай (техник хэрэгсэл, 

программ хангамжийн зарим элементүүд гэмтэх үед комплексын ажиллах чадвар 



чанар буурсан ч хэвээр хадгалагдан үлдэх) байх ёстой. 
Бүтээмжид тавигдах шаардлага: 
таслах, залгах хугацааг тодорхойлох үед зөвшөөрөх чадвар нь - 1 секундээс 

ихгүй; 
мэдээллийг ШМИБ-д ирсэн үеэс архивлах хүртэл боловсруулах бүрэн 

циклийн болон локал (орчны) хэрэглэгчдэд мэдээллийг өгөх хугацаа - 5 секундээс 
ихгүй. 

6.10.5. Систем, нэгдсэн сүлжээний төлөвлөлтийн бодлого, шуурхай 
удирдлагын дэд систем нь урьдчилан тааварлах, төлөвлөх, ялангуяа "нэг хоногийн 
өмнө", удирдах үйлчлэлд бэлтгэх, өнгөрсөн хугацаанд баригдсан  янз бүрийн 
горимд анализ хийх, мэргэжилтнийг бэлтгэхийн тулд объектыг загварчлах 
асуудлуудыг багтаасан байна. Дэд систем нь гүйцэтгэж байгаа бүх функцийн хувьд 
хэрэглэгчдэд аятай, нэг маягийн график интерфейстэй байна. Системийн тооцоот 
загварчлалын ажиллагаанд тулгуурласан дурын шинэ функц нь тухайн дэд системд 
хамаарна. Эдгээр нь дараах зүйлээр хангагдсан байна: 

Өгөгдлийн бүрэн байдалд тавигдах шаардлага: 
Эхний өгөгдлүүд нь тухайн дэд системийн бүх функцийг гүйцэтгэхэд зайлшгүй 

шаардлагатай хэмжээгээр тооцоот загварчлалыг бүрэн хангасан байх. 
Функцэд тавигдах шаардлага: 
Горимыг төлөвлөх; 
Горим барих, удирдах; 
Горимд анализ хийх; 
Шуурхай ажиллагааны ажилтныг бэлтгэхийн тулд объектын удирдлагыг 

загварчлах; 
Захиргаа, удирдлагын функц. 
Ашиглахад энгийн, хялбар байх шаардлага: 
Хэрэглэгчийн интерфейс нь энгийн, тааварлаж ойлгох боломжтой байх  
Интерфейсийн текст, үг хэллэг нь зүйлчилсэн хэсэгт хамгийн ойр байх; 
Системийг эзэмшихэд хялбар болгох зорилгоор сургалтын интерактив 

хэрэгсэл, материалтай байх; 
Янз бүрийн түвшний хэрэглэгчид зориулан бодож, боловсруулсан бичиг 

баримттай байх. 
Найдвартай ажиллагаанд тавигдах шаардлага: 
Төлөвлөлт ба горимын анализын хэсэгт тухайн дэд системийн бэлэн 

байдлын коэффициент нь 99%-аас багагүй; 
Горим барих ба удирдах хэсэгт тухайн дэд системийн бэлэн байдлын 

коэффициент нь 99,98%-аас багагүй; 
Тухайн дэд системийн тооцооны алдаанд тавигдах шаардлага нь функц 

бүрийн хувьд болон диспетчерийн удирдлагын түвшин бүрд декомпозицийн (зохион 
байгуулалт задлах) түвшин бүрт тодорхойлно.  

6.10.6. ДАУС-н бүх дэд системүүдийн программ хангамжийн хэрэгслүүд нь 
стандартын ба хавсарга программ хангамжаар хангагдсан байна. Стандарт 
программ хангамж нь орчин үеийн дэлхийн түвшний шаардлагыг хангасан байх ба 
тусгай зөвшөөрөлтэй байна.  Диспетчерийн удирдлагын ба өгөгдөл цуглуулах 
(ШМИБ) дэд системийн үндсэн функцийг гүйцэтгэж байгаа хавсарга программ 
хангамжид эрх бүхий байгууллага ДАУС-ийн хэрэгсэлд экспертиз хийн 
аттестатчилсан байна.  

6.10.7. мэдээлэл цуглуулах, дамжуулах дэд систем (МЦДДС)-ийн 
бүрэлдэхүүнд дараах хэрэгсэл орно: 

хэмжих хувиргагч; 
телемеханикийн систем: 



 дамжуулах хэрэгсэл; 
 хүлээн авах- дамжуулах хэрэгсэл;  
 телемеханикийн сувгууд; 

өгөгдлийг дамжуулах үед түвшин хооронд солилцох суваг; 
холбооны сувгийн тоноглол; 
сүлжээний актив болон пассив төхөөрөмжүүд. 
Мэдээлэл цуглуулах, дамжуулах дэд систем (МЦДДС) нь дараах зүйлээр 

хангагдсан байна: 
эрчим хүчний объект ба диспетчерийн удирдлагын харьяалах пунктийн 

ШМИБ хоорондын болон бие биендээ нөөц болдог 2 сувгаар харьцдаг удирдлагын 
зэргэлдээ түвшний ШМИБ хоорондын теле мэдээллийн дамжуулал; 

диспетчерийн удирдлагын зэргэлдээх түвшний ОИУК-тай хийгдэх түвшин 
хоорондын өгөгдлийн солилцоо; 

диспетчерийн удирдлагын зэргэлдээх түвшний ДАУС-н бусад дэд 
системүүдтэй хийх түвшин хоорондын өгөгдлийн солилцоо. 

6.10.8. ДАУС-н бүх дэд системийн программ-аппаратын комплекс нь 
цахилгаан тэжээлийн баталгаат эх үүсвэрээр хангагдсан байна. Цахилгаан 
тэжээлийн бүрэн бүтэн байдлыг объектын ерөнхий диспетчер (диспетчерийн 
албаны дарга)-ийн баталсан графикийн дагуу шалгана. 

6.10.9. ДАУС-н бүх дэд системийн программ-аппаратын комплекс нь 
тоноглол, техникийн хэрэгслийн техникийн нөхцөлд тавигдах шаардлагыг хангасан, 
галын дохиолол, гал унтраах хэрэгслээр хангагдсан, ажилтан хүрч ажиллах боломж  
(зөвшөөрөлгүй нэвтрэхээс хамгаалах шаардлагад нийцсэн)-той тусгай байранд 
байршсан байна. Мэдээлэл оруулах-гаргах хэлхээний гүйцэтгэлийн аргачлал, 
хамгаалалтын газардуулга, мэдээллийн хэлхээний газардуулга нь саатал 
эвдрэлээс хамгаалсан системээр хангагдсан байна.   

6.10.10. ДАУС-н бүх дэд системийн зарим элементийн тусад нь ажлаас гаргах 
үйлдлийг тухайн системийн ашиглалтыг хариуцсан диспетчерийн 
зөвшөөрөлтэйгөөр шуурхай ажиллагааны захиалгаар гүйцэтгэнэ.  

6.11. Диспетчерийн ба технологийн удирдлагын хэрэгслүүд (ДТУХ) 

6.11.1. Эрчим хүчний систем, нэгдсэн сүлжээ, цахилгаан станц, цахилгаан ба 
дулааны шугам сүлжээ, дэд станцын диспетчерийн удирдах төвүүд нь 
диспетчерийн пункт, эрчим хүчний системийн ДТУХ-ийн зангилаа станц, 
мэдээллийн багтаамжийг сонгох заавар, эрчим хүчний системийн мэдээллийг 
цуглуулах, дамжуулах системийн зураг төслийн технологийн норм, бусад 
мөрдөгдөж байгаа нормоор хангагдсан байна.  

ДТУХ нь объектууд хэвийн ба аваарын горимоор ажиллаж байх үед 
мэдээллийг тогтоосон чанарт дамжуулах ажиллагаанд тасралтгүй ажиллаж, бэлэн 
байдлыг хангасан байна. 

6.11.2. Цахилгаанжуулсан төмөр зам, хий ба нефть дамжуулах шугам, 
үйлдвэрийн газар болон эрчим хүчний үйлдвэртэй шууд холбоотой үйл ажиллагаа 
бүхий үйлдвэр, байгууллагууд нь системийн диспетчертэй тохиролцсон хэмжээнд 
өөрсдийн диспетчерийг эрчим хүчний диспетчертэй холбосон холбооны ба 
телемеханикийн байгууламжтай байж болно. Хэрэглэгчдийн 35 кВ ба түүнээс дээш 
хүчдэлийн дэд станцууд нь тодорхой нөхцөлд эрчим хүчний системийн диспетчерт 
мэдээлэл өгч байх ёстой. Хэрэглэгчийн дэд станцаас өгөх мэдээллийн эзлэхүүн ба 
чиглэлийн талаар удирдлагын харгалзах шатандаа эрчим хүчний диспетчерийн 
төвтэй тохиролцсон байх ёстой. 

6.11.3. Удирдлагын өөр өөр шатны диспетчерийн төвүүдэд суурилагдсан 
ДТУХ-ийн тоноглолуудыг зохих шатанд ашиглагдах телемеханик, холбоогоор 



тоноглогдсон байх ба ДТУХ-ийн (үйлдвэр, салбарын) албад хариуцан үйлчилнэ. 
Удирдлагын янз бүрийн түвшинд тавигдсан ДТУХ-ийн тоноглолууд нь эдгээр 
объектын ашиглалтыг хариуцсан харьяалах салбаруудтай байна. Эрчим хүчний 
удирдлагатай объектуудад тавигдсан ДТУХ-ийн тоноглолуудыг эдгээрт үйлчилгээ 
хийдэг  шуурхай ажиллагааны хүмүүс ашиглана.  

6.11.4. Гүйдлийн болон хүчдэлийн трансформаторын хоёрдогч ороомгийг 
хамруулаад теле хэмжилтийн датчик (хувиргагч), ДТУХ-ийн хэмжих хэрэгслийн 
техникийн үйлчилгээ, шалгалтыг холбогдох РХА ба хэмжих хэрэгсэл хариуцсан  
албаны ажилтнууд хийнэ. 

6.11.5. Цахилгаан эрчим хүчний объектын шуурхай ажиллагаанд оролцож 
байгаа ДТУХ-н доод шатны удирдлагын ДТУХ-н албаны ажилтан (үйлдвэр, салбар) 
нь шуурхай ажиллагааны хувьд тухайн чиглэлийн дээд шатны албанд 
харьяалагдана.  

6.11.6. Газар булсан холбооны кабелийн гол шугам, шууд харилцах радио 
релений шугам (РРШ), шилэн кабелийн шугамын техникийн үзлэгийг холбооны 
анхдагч сүлжээний ТАД-н дагуу зохион байгуулна.   

6.11.7. Цахилгаан дамжуулах шугамд татсан шилэн кабелийн шугамын 
техникийн үзлэгийг 110кВ ба түүнээс дээш хүчдэлтэй ЦДАШ дахь шилэн кабелийн 
зураг төсөл, барилга, ашиглалтын дүрмийн дагуу зохион байгуулна.  

6.11.8. ЦДАШ-н өндөр үелзлийн холбооны техникийн үзлэгийг цахилгаан 
эрчим хүчний холбогдох норматив баримт бичгийн дагуу зохион байгуулна.  

6.11.9. ДТУХ-н шуурхай болон техникийн үйлчилгээг дараах хэсгүүдэд хийнэ: 
 эрчим хүчний систем, станцын диспетчерийн удирдлагад харьяалагдах 
удирдлагын хэрэгслийн төв зангилаануудаар; 
 цахилгаан сүлжээг ашиглаж байгаа үйлдвэр, станцуудад харьяалагдах 
удирдлагын хэрэгслийн орон нутгийн (местный) зангилаануудаар; 
 алба нэгжийн (үйлдвэрийн) ДТУХ-н бүрэлдэхүүнд ордог лабораториор. 

Удирдлагын бүх шатны ДТУХ тасралтгүй ажиллагааг хангахын тулд шуурхай 
ажиллагааны байнгын жижүүрийг ажиллуулна. Төв болон орон нутгийн 
зангилаанууд нь оруулга-коммутацын, хэмжих, шалгах хэрэгсэл, бусад багаж, 
материал сэлбэг хэрэгслээр хангагдсан байна.  

6.11.10. Диспетчерийн шуурхай удирдлагын болон технологийн удирдлагын 
хэрэгслүүд нь холбогдох норматив баримт бичгийн дагуу найдвартай цахилгаан 
тэжээлээр хангагдсан байна.  

6.11.11. Радио релений шугам, радио холбооны хэрэгсэл (УКВ ба КВ 
радиостанц)-ийг ажилд болон  ашиглалтанд оруулахдаа мөрдөгдөж байгаа 
норматив баримт бичгийг баримтална.    

6.11.12. Үйлдвэрлэлийн бүх шатны телефон холбооны бүтэц, чанар нь 
цахилгаан эрчим хүчний автоматжуулсан телефон системийн норматив баримт 
бичгийн шаардлагыг хангасан байна. Цахилгаан эрчим хүчний автоматжуулсан 
холбооны сүлжээг холбооны харилцан уялдаатай сүлжээнд холбоход олон нийтийн 
зориулалтай цахилгаан холбооны сүлжээнд албан газрын болон хуваарилан 
гаргасан цахилгаан холбооны сүлжээг холбох дүрмийг баримтална. 

6.11.13. Цахилгаан эрчим хүч дахь холбооны сүлжээний шугам 
байгууламжийг хамгаалах журам нь Монгол улсын холбооны шугам, байгууламжийг 
хамгаалах холбогдох дүрмээр зохицуулагдана. 

6.11.14. Утсан холбооны хэрэгсэл нь холбогдох нормын дагуу өндөр 
хүчдэлийн цахилгаан байгууламжийн аюултай ба саад болох нөлөөллөөс 
хамгаалагдсан байна.   

6.11.15. Саад болохоор нөлөөлөл ба шуугиан  (помех)-ийг хэмжих дэс 
дараалал, үечлэл, түүнчлэн   саад болохоор нөлөөлөл эсвэл шуугиан (помех) 

зөвшөөрөгдөх хэмжээнээс хэтэрсэн үед ажилтны хийх үйлдлийг тухай ажлын 
байрны зааварт тусгасан байна.    

6.11.16. ЦДАШ, дэд станцаас үүссэн соронзон орны хүчлэгийн радио шуугиан 
(помех)-ийн хэмжигдсэн утга нь  үйлдвэрийн радио шуугианы  зөвшөөрөгдсөн 
нормын хэмжээнд байна. 

6.11.17. Өндөр үелзлийн холбоо (ӨҮХ), телемеханикийн шугам бүхий ЦДАШ-
д газардуулга хийж ажиллах тохиолдолд зөөврийн газардуулгын өндөр давтамжийн 
хаалт ашиглана.     

6.11.18. ДТУХ-ийг төлөвлөгөөний дагуу болон аваараар ажлаас гаргахад 
шуурхай эсвэл аваарын захиалгаар гүйцэтгэнэ. 

6.11.19. Теле удирдлагын хэрэгсэл нь удирдагдаж байгаа төхөөрөмжийн 
ямар нэгэн элемент гэмтэхэд уг төхөөрөмж хуурмагаар таслагдах (залгагдах)-аас 
хамгаалагдсан байх ёстой. Тоног төхөөрөмжийн зажимын сборк, телемеханикийн 
панелийн зажимд тохиолдлоор холбогдсон үед тоноглолыг тасалж эсвэл залгаж 
болох холболтууд зэрэгцээ байрлаж болохгүй. 

6.11.20. Теле хэмжилт, теле дохиоллын датчик (хувиргагч)-аас  цуглуулах 
боловсруулах хэрэгсэл хүртэлх цахилгаан хэлхээний гүйцэтгэх арга, ашиглах горим 
ба мэдээлэл дамжуулалт нь энэ мэдээллийг гажуудуулж болох саад (помех)-оос 
хамгаалагдсан байна.   

6.11.21. Теле удирдлагын гаралтын хэлхээ, телемеханикийн 220В-н 
тэжээлийн хэлхээний тусгаарлагчийн эсэргүүцлийг 1000-2500 В мегомметрээр 
хэмжих ба хэмжээ нь 10 МОм-оос багагүй байна . 

6.11.22. Цахилгаан станц, дэд станц, диспетчерийн төвийн командын 
гүйцэтгэх хэлхээ, теле удирдлагын гаралтын хэлхээг ажлаас гаргахад тусгай 
ерөнхий түлхүүр эсвэл салгах төхөөрөмж ашиглана.  Диспетчерийн 
компьютержүүлсэн  ажлын байрнаас команд гүйцэтгэхдээ теле удирдлагын команд 
гүйцэтгэх функцийг ажлаас гаргах найдвартай программын аргыг хэрэглэнэ.   

6.11.23. Үйлдвэрийн салбарын ДТУХ-д үйлчилдэг ажилтан ашиглалтын 
зааврын дагуу аппарат хэрэгслийг үе үе шалгах ба энэ үед сэлгэн залгах хэрэгслийн 
байршил зөв эсэх, дохиолол гэмтэлтэй эсэхэд гол анхаарлаа хандуулна.    

6.11.24. ДТУХ-н тоног төхөөрөмж нь гүйцэтгэлийн схемийн дагуу хийгдсэн 
тэмдэглээтэй байна. Аппарат хэрэгсэл дээр цахилгаан тэжээлийн холболтыг заасан 
бичигтэй байна.   

6.11.25. ДТУХ-н бүрэн болон хэсэгчилсэн шалгалт, засварын ажлыг 
диспетчерийн алба болон ДТУХ-н дээд шатны байгууллага (ДТУХ-н шуурхай 
ажиллагааны дүрмийн дагуу)-тай зөвшилцсөн графикийн дагуу гүйцэтгэнэ. 

6.11.26. ДТУХ-н бүх гэмтэл болон буруу ажиллагааг заавар, журмын дагуу 
шинжлэн тогтоож, нэн даруй устгах ёстой.   

Төхөөрөмж буруу ажилласан тохиолдолд тэдгээрийн гэмтэл эсвэл 
параметрийн нормт утгаасаа хазайсан өөрчлөлтөд нэмэлт шалгалт хийх ба энэхүү 
зөрчлийг арилгасан диспетчер ДТУХ-н дээд шатны салбартаа мэдэгдэнэ.  

*(1) Энд болон доор зуухнаас гарч байгаа уурын даралтын холбогдох 
стандартад заасан хэвийн утгыг тусгав. 

*(2) Яаралтай зогсоох тухай заалтыг энд болон цаашид дараах байдлаар 
ойлгох ба өөрөөр хэлбэл шуурхай ажиллагааны ажилтан бие даан гүйцэтгэж, 
өөрийн энэ үйлдлийн талаар цехийн удирдлагаас зөвшөөрөл авах шаардлагагүй 
тийм нөхцөл үүссэн үед гэж ойлгоно . 

*(3) Параметрийн үл зөвшөөрөгдөх өсөлт, бууралт гэдгийг энд болон цаашид 
ажлын байрны заавар дээр хамгаалалтын тавилаар хязгаарлагдсан хязгаарын 
утгуудаас хэтрэхийг хэлнэ. 

*(4) Диспетчерийн удирдлагын холбогдох шатны байгууллагын шийдвэрээр 



горим өгөгдөөгүй бол энергоблокийг хэвийн горимоор нь ажиллуулны. 
*(5) Уур усны чанарын норм энд болон цаашид дараах тэмдэглээ, нөхцлөөр 

тооцогдоно: Натр, төмөр зэсийн нэгдэл - Na, Fe, Сu, аммиак ба түүний нэгдэл - NНз, 
цахиурын хүчил - SiO_2, фосфат - РO_4(3); хувийн цахилгаан дамжуулах чадвар нь 
Н-катион эсвэл хийгүйжүүлсэн сорьцийн хувьд  25°С-д, рН - мөн 25°С-д. 

*(6) Хийгүйжүүлсэн сорьцын хувийн цахилгаан дамжуулах чадварыг 
хийгүйжүүлсэн сорьцтой кондуктометр ялангуяа зориулалтын зүүгээр хангагдсан 
бага габаритын давсны концетратор бүхий солемер (давслагийн хэмжүүр) 
суурилуулсан станцуудад зааж өгсөн.    

*(7) Хэрэв буцах конденсатад шүлтлэг эсвэл хүчиллэг нэгдлүүд илэрхий их 
байвал түүнийг цахилгаан станцад хүлээн авахгүй. 

*(8) Усан дахь ерөнхий шүлтлэг ба кальцийн хатуулаг (мг-экв/дм3)2 -ний 
үржвэр нь урсгалд байгаа карбонатын хаг үүсгэх идэвхжил   0,1 г/(м2 х ц) -аас их 
байвал Карбонатын индекс И_к нь хязгаарын утга болно.   

*(9) Ажиллах цагийн нормыг (паркын нөөц, тогтсон эсвэл тооцоот ажиллах 
цаг) норматив баримт бичгээр тодорхойлно. 

*(10) Блокийн цэвэрлэгээнд даралтат агаарын баллоныг ашглана. 
*(11) Төхөөрөмжийн хүчдэл 6кВ ба түүнээс дээш, 50 Гц давтамжтай 

байгууламж нь реактив чадлыг үйлдвэрлэх, хүчдэлийг тохируулахад зориулагдана. 
*(12) Энэхүү бүлгийн өгөгдсөн хэсэг болон дараах пунктүүдэд "цөөнгүй" гэсэн 

үгийг энэ дүрмээр тогтоосон хязгаарт өгөгдсөн арга хэмээг хэрэгжүүлэх бодит 
хугацааг объектын техникийн удирдлага тодорхойлно гэж ойлгох. 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Дүрэмд хэрэглэгдсэн зарим нэр томьёоны толь 
 
абсорбция     -  чийг шингээх 

барабан     -   тогоо 

блокировка    -  хориг 

вентиль    -  хаалт 

выключатель   -  таслуур 

датчик     -   мэдрэгч 

дефект     -  согог 

диэлектрик    -  хөндийрүүлэгч 

зажим     -  хавчаар 

заряд     -  цэнэг, цэнэглэх 

иерарх    -  шаталсан 

изолятор    -  тусгаарлагч 

индивидуальные испытания -   бие даасан туршилт 

индикатор    -  заагч 

коммутаци    -  таслах, залгах 

компенсаци    -  тэгшитгэх 

комплексное опробование -  иж бүрэн хэмжилт 

комплексные испытания  -  иж бүрэн туршилт 

компрессор     -  компрессор 

конденсат    -  уур ус болох 

линия     -  шугам 

маркировка    -  тэмдэглэгээ 

нейтрал    -  саармаг 

оборудование   -  тоноглол 

оператив    -  шуурхай 

оперативные схемы  -  ажиллагааны схем 

операций    -  ажиллуулах 

опробование   -  хэмжилт 

панель    -  самбар 

подпятник    -  нягтруулагч 

помех     -  саад 

привод    -  дамжуулга, хөшүүргэ 

пробные пуски   -  ажиллуулах туршилт 



пробные пуски   -  туршилтаар ажиллуулах 

пульт     -  удирдлага 

пускатель    -  залгах хэрэгсэл 

пусковые комплексы  -  ашиглалтанд оруулах иж бүрдэл 

разаряд    -  цэнэг алдах 

регенерация    -  эргүүлэн сэргээх 

резеруар    -  агуулах сав, нөөц сав 

сборк     -  угсралт 

селектив    -  сонгох 

симметр    -  тэгш хэм 

сооружение    -  барилга байгууламж 

сорбент    -  шүүгч бодис 

травма    -   гэмтэл 

установка    -  төхөөрөмж 

устройства    -  байгууламж 

функциональные испытания -  харилцан хамаарах туршилт 

шкаф     -  шүүгээ 

эксплуатация   -  ашиглалт 

энерги    -  эрчим хүч 

энергообъект   -  эрчим хүчний объект 

ячейк      -  ячейк, үүр, хорго 

 
 
 
 
 
 
 
 
 
 
 
 
 
 
 
 
 
 
 

 



Товчилсон үгсийн жагсаалт 

 

АТТА - ачаалал таслах тусгай автомат (САОН) 

АУС – автомат удирдлагын систем (АСУ) 

БЗА – бэлтгэл залгагч автомат (АВР) 

ДАХА - давтамжаар ачаалал хөнгөлөх автомат (АЧР) 

ДЗА - дахин залгах автомат (АПВ) 

ДТУХ – диспетчерийн технологийн удирдах хэрэгсэл (СДТУ) 

ДТУХ - диспетчерийн технологийн удирдлагын хэрэгслүүд(СДТУ) 

ДАУС – диспетчерийн автомат удирдлагын систем (АСДУ) 

ДХ – дотоод хэрэгцээ (СН) 

ДЦС – Дулааны цахилгаан станц (ТЭС) 

ДЧУАТ - давтамж ба чадлын урсгалын автомат тохируулагч (АРЧМ) 

ИБХБ – иж бүрэн хуваарилах байгууламж (КРУ) 

ИХБ – ил хуваарилах байгууламж (ОРУ) 

МЦДДС - мэдээлэл цуглуулах, дамжуулах дэд систем (ССПИ) 

ӨАТ – өдөөлтийн автомат тохируулагч (АРВ) 

ӨДХ – өндөр даралтын халаагч (ПВД) 

ӨҮХ – өндөр үелзлийн холбоо (ВКС) 

ӨХТ – өдөөлтгүй хүчдэл тохируулагч (ПБВ) 

РХА – реле хамгаалалт автоматик (РЗА) 

УЦЦС - усан цэнэгт цахилгаан станц (ГАЭС) 

УЦЭЧТАС - удирдлага, цахилгаан эрчим ба чадлын тооцооны 

автоматжуулсан систем (АСКУЭ) 

ХБ – хуваарилах байгууламж (РУ) 

ХТТ – хийн турбины төхөөрөмж (ГТУ) 

ХХА – хянах хэмжүүр автоматик (КИП и А) 

ХХБ – хаалттай хуваарилах байгууламж (ЗРУ) 

ШМИБ - шуурхай-мэдээллийн иж бүрдэл (ОИК) 

ЭТИБХБ – элегаз тусгаарлагчтай иж бүрэн хуваарилах байгууламж (КРУЭ, 

GIS)

 


